
ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ (ᑐᓄᓂᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᓄᑦ ᑲᑎᒪᔨᖏᓐᓂᑦ  

 
ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᓂᔅᑕ 
ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕘᒥ ᐃᒡᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 
ᐊᐅᓚᑦᓯᓂᕐᒧᑦ ᐊᒻᒪ 

ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ        

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᐲᑕ ᕿᓚᕝᕙᖅ 
(ᐸᓐᓂᖅᑑᖅ) 

ᐅᖃᖅᑎᐅᑉ ᑐᓪᓕᐊ; ᑲᑎᒪᔩᓐᓇᐃᑦ 
ᑲᑎᒪᔨᖏᑦ 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
ᑮᑦ ᐲᑕᓴᓐ 

(ᐃᖃᓗᑦᑑᑦᑎᐊᖅ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᐊᐅᓚᑦᑎᔩᑦ ᓯᕗᓕᖅᑎᖓᑦ, ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐸᑎᖅ ᓇᑦᑎᖅ 
(ᓇᓄᓕᒃ) 

ᒥᓂᔅᑕ ᑲᒪᒋᔭᖃᓐᖏᑦᑐᖅ 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐊᐃᕝᕕᖅ, ᒫᑦᓯ 7, 2006 

 
 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᕐ, ᑕᒑᖅ ᑰᓕ, ᐲᑕ ᑲᑦᑐᒃ, ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, 
ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑎ ᓯᒪᐃᓚᒃ, 
Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑕᐃᒪ ᐊᐱᕆᓂᐊᖅᑕᕋ ᑐᒃᓯᐊᕈᓐᓇᕐᒪᖔᖅ, ᕿᓚᕝᕙᖅ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓐᓄᓴᒃᑯᑦ, ᒥᓂᔅᑕᐃᑦ, ᒪᓕᒐᓕᐅᖅᑏᑦ, ᐃᖅᑲᓇᐃᔭᖅᑎᕗᓪᓗ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 2, 
ᒥᓂᔅᑕᐃᑦ ᐅᖃᐅᓯᖏᑦ. ᓇᑦᑎᖅ. 
 
>>ᐸᑦᑕᑐᖅᑐᑦ 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 077 - 2(3): 2006ᒥ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᑐᑦ - ᐅᓪᓗᖅ ᓯᕗᓪᓕᖅ 

(ᓇᑦᑎᒃ) 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑯᑦ): ᐅᖃᖅᑏ, ᐅᓪᓗᒥ ᖁᕕᐊᑦᑐᖓ 
ᑐᓴᖅᑎᑦᑎᒍᓐᓇᕐᓂᐊᕐᕋᒪ ᐱᓐᖑᐊᕆᐊᖅᑐᖅᓯᒪᔪᓐ ᐅᑭᐅᖅᑕᖅᑐᒥ ᓄᓇᕗᒻᒥ. 9-ᓂ ᓄᓇᕗᒻᒥᐅᓐ 
ᐊᑭᒋᐊᖅᓯᒪᓕᕐᒪᑕ.  
 
ᑕᐃᒪᓕ ᖁᕕᐊᓱᖁᔭᒃᑲ,  
 

• ᑖᒻ ᓇᕿᑕᖅᕕᒃ, ᐃᒃᐱᐊᕐᔪᒻᒥᐅᖅ, ᒎᓗᒥᒃ, ᖁᐱᕐᕈᖑᐊᓂᒃ ᐊᓪᓚᐃᓐ ᐱᓐᖑᐊᑎᓪᓗᒋᑦ ᐊᖑᑎᑦ.  
 
• ᓯᑏᕙᓐ ᑭᓕᖏᐴᑦ, ᖁᓪᓗᖅᑑᕐᒥᐅᖅ, ᒎᒥᒃ ᐅᔭᒥᑕᐅᓚᐅᕐᒥᔪᖅ, ᐃᒃᓯᕚᖅᑐᑎᒃ.  

 
• ᐋᓐᑎ ᐊᑕᒐᑦᑕᖅ, ᖁᓪᓗᖅᑑᕐᒥᐅᖅ, ᑕᐃᒫᑦᓴᐃᓐᓇᖅᑕᐅᖅ, ᓯᖁᖓᑦᓱᑎᒃ ᐱᓱᖃᑦᑕᑎᓪᓗᒋᑦ.  
 
• ᒫᓇᓯ ᑭᐊᓐᑐᓪ, ᒎᓗᒥᑦ ᐱᓚᐅᕐᒥᔪᔪᖅ, 500-ᒦᑦᑐᒥᒃ ᓱᑲᓕᓴᖅᑐᑎᒃ ᓯᐊᕐᕆᔮᖅᑐᑎᓪᓗᒋᑦ.  

• ᑖᒪᔅ ᓕᕙᐃ, ᐃᒃᐱᐊᕐᔪᒻᒥᐅᖅ, ᓴᕕᕋᔭᒃᑖᕐᒥᔪᖅᑕᐅᖅ, ᖁᐱᕐᕈᖑᐊᖑᓪᓗᑎᒃ ᐱᓐᖑᐊᕈᑎᒥᒃ ᐊᓪᓚᐃᑦ.  
 
• ᓵᓐᑎ ᓄᓕᐊᔪᖅ, ᕉᐱᓐ. ᐊᒻᒪᓗᒃᑕᐅᖅ ᐅᖅᓱᖅᑑᕐᒥᐅᖅ ᐱᒻᒥᔪᖅ, ᐊᕐᓇᐃᑦ ᐱᓐᖑᐊᕈᑎᖏᓐᓄᑦ ᓅᒃ 

ᐱᐅᔪᓂᒃ,  
 

• ᐊᒃᐱᒃ ᐲᑕ, ᐱᓚᐅᕐᒥᔪᖅᑕᐅᖅ 500 ᒦᑕᒥᒃ ᓯᐊᕐᕆᔮᖅᑎᓪᓗᒋᑦ ᓱᒃᑲᓕᓴᖅᑐᑎᒃ,  
 

• ᑕᐃᕕᑦ ᑲᓚᒻᒥᐊ, ᐃᖃᓗᒻᒥᐅᖅ ᐱᓚᐅᕐᒥᔪᖅᑕᐅᖅ 500-ᒦᑕᒥᒃ ᓱᒃᑲᓕᓴᖅᑐᑎᒃ ᓯᐊᕐᕆᔮᖅᑎᓪᓗᒋᑦ. 
ᒪᒃᑯᑦᑐᑦ ᐊᖑᑏᑦ. 

 
• ᓯᐅᕋ ᐋᓕ, ᐃᖃᓗᒻᒥᐅᖅ. ᐊᖏᕐᕋᐅᑎᓂᐊᕐᒥᔪᖅ ᐅᔭᒥᒻᒥᒃ ᐊᕐᓇᐃᑦ 500 ᒦᑕᒥᒃ ᓯᐊᕐᕆᔮᖅᑐᑎᒃ 

ᓱᒃᑲᓕᓴᖅᑎᓪᓗᒋᑦ.  
 
ᑕᒪᑐᒪᓂ ᖁᕕᐊᓱᖁᒻᒥᔭᒃᑲᑦ ᐊᓯᖏᑦ ᓄᓇᕗᒻᒥᐅᓐ ᐃᓚᐅᖃᑕᐅᓚᐅᕐᒥᔪᑦ ᐊᓛᓯᑲᒥ. ᑭᒡᒐᑐᖅᑐᑦ ᐅᕙᑦᑎᓐᓂᒃ, 
ᑕᐃᒫᒃ ᐱᑦᑎᐊᖅᑐᑎᒃ ᑖᕙᓃᒻᒪᑕ. ᑐᓴᖅᑎᑕᐅᓚᐅᕐᕋᒪ ᐊᒻᒪᓗ ᐊᔪᐃᓐᓇᖃᑦᑕᐅᑎᓪᓗᑎᒃ ᓇᒻᒥᓂᖅ.  
 
ᖁᔭᓐᓇᒦᒃ, ᐅᖃᖅᑏ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐄᓛᒃ, ᐄᓛᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓪᓕᖅᐹᖅ ᓇᑦᑎᐅᑉ ᐅᖃᐅᓯᒃᓴᖓ. ᒥᓂᔅᑕᐃᑦ ᐅᖃᐅᓯᖏᑦ. ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 078 - 2(3): ᑐᕌᓐᑐᒥ ᓄᓇᕘᒥ ᐅᐃᒍᓕᕇᑎᑦᑎᒐᓲᑎᒃ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᖁᕕᐊᓱᖁᒻᒥᒑᑎᑦ ᑕᒪᑐᒥᖓ 
ᐅᖃᐅᓯᖃᑲᐃᓐᓇᕐᒪᓐ.  
 
ᐅᖃᖅᑏ, ᑕᒪᑐᒥᖓ ᑕᐃᒪ ᑐᓴᖁᔭᑦᓯ ᑕᐃᒃᑯᐊ ᓄᓇᓕᐅᖃᑎᒌᑦᑐᑦ ᐃᓕᓴᖅᕕᒻᒥ ᑐᕌᓐᑐᒥᐅᓐ. ᐊᕐᕌᓂ ᑖᒃᑯᐊ 
ᐱᒋᐊᖅᑎᑕᐅᓚᐅᕐᒪᑕ ᐃᓕᓴᐃᔩᑦ, ᑐᕌᓐᑐᒥᐅᓪᓗ ᐃᓕᓴᐃᔩᓐ ᑲᑎᒪᔨᖏᓐ ᑕᐃᑲᓂ ᐃᓕᓴᖅᑏᓐ ᑲᑎᒪᔨᖏᑦ 
ᐃᓚᐅᖃᑕᐅᓚᐅᕐᒪᑕ.  
 
ᑲᑎᒪᖃᑎᒌᖑᐊᖅᑐᑎᒃ ᐊᒻᒪᓗ ᑐᑭᓯᐅᒪᖃᑦᑕᐅᑎᓕᖅᐹᓪᓕᒐᓱᐊᖅᑐᑎᒃ. ᒫᓐᓇ 85-ᖑᒻᒪᑕ ᐃᓕᓴᖅᕖᓐ ᐊᒻᒪᓗ 41 
ᐃᓕᓴᖅᕖᓐ ᓄᓇᕗᒻᒥ ᐱᓕᕆᖃᑎᒌᒻᒪᑕ. ᐊᑕᐅᓯᖅᑕᐃᓐᓇᕐᒥᒃ ᐊᕐᓱᕉᑎᖃᑦᑐᑎᒃ. ᐊᒻᒪᓗ ᐱᓕᕆᖃᑎᒌᑦᑎᐊᖅᑐᑎᒃ 
ᐃᓕᖅᑯᓰᑦ ᐊᑦᔨᒌᖏᑦᑐᑦ ᐃᓅᖃᑎᒌᑦᓯᐊᕐᒪᑕ.  
 
ᑕᕝᕘᓇ ᐅᖃᖅᑎ, ᓄᓇᕗᒻᒥᐅᓂᒃ ᐅᓂᒃᑲᐅᔭᐅᖃᑦᑕᖅᑐᒍᓐ ᖃᐅᓱᐃᑦᑐᒥᒃ, ᐃᖃᓗᓐᓂ, ᓴᓂᑭᓗᐊᕐᒥᓗ 
ᐊᒻᒪᓗᒃᑕᐅᖅ ᖃᒪᓂᕐᑐᐊᕐᒥ, ᐅᖅᓱᖅᑑᒥᓪᓗ ᑖᒃᑯᐊ ᐱᓕᕆᖃᑎᒌᑦᑎᐊᖅᑐᓐ. 

ᐃᖅᑲᓇᐃᔭᖅᑏᓐ ᐃᓕᓴᖅᑏᓪᓗ ᐊᑦᔨᒌᖏᑦᑑᑎᓂᒃ ᓄᓇᖃᑦᑐᑎᒃ ᐱᓕᕆᖃᑎᒌᑦᑎᐊᕐᒪᑕ ᐊᒻᒪᓗᒃᑕᐅᖅ  
 
ᑭᖑᓪᓕᖅᐹᒥ ᖁᔭᓕᔪᒪᔭᒃᑲ ᑖᒃᑯᐊ ᑲᑐᔾᔨᖃᑎᒌᖏᑦ ᐃᓕᓴᖅᑏᓐ, ᐃᓕᓴᐃᔩᓐ. ᐃᓕᓴᖅᑏᓪᓗ ᐃᑲᔪᕋᑎᒌᑦᑎᐊᕐᒪᑕ 
ᐃᓕᖅᑯᓯᕐᒥᓂᒃ ᖃᐅᔨᒪᖃᑦᑕᐅᑎᓪᓗᑎᒃ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕᐅ ᓈᓴᐅᑎᖓ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐹᓇᐸᔅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 187 - 2(3): ᐃᒡᓗᑭᒃᓴᕐᓂᖅ ᓄᓇᕘᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦ, ᐅᖃᑎᑦᑎᑦᔩ. (ᑐᓵᔨᒃᑯᑦ): ᑖᒃᑯᐊ ᐅᐱᒋᔭᐅᖁᔭᒃᑲ. (ᑐᓵᔨᒃᑯᑦ ᐃᓱᓕᑉᐳᖅ) ᓇᖏᖅᓯᔪᖓ ᑖᓐᓇ 
ᑖᒻ ᓇᕿᑕᖅᕕᒃ ᐊᒻᒪᓗ ᑖᒪᔅ ᓖᕙᐃ, ᑖᒃᑯᓄᖓ ᓴᕕᕋᔭᖅᑖᑎᑦᑎᖅᑲᑕᐅᒻᒪᑕ ᑕᕝᕙᓂ ᓄᓇᕘᒥ. ᑖᒃᑯᐊ 
ᐅᐱᒋᓪᓗᒋᒃ.  
 
ᑭᓯᐊᓂᓕ ᐅᖃᖅᑏ, ᐅᖃᐅᓯᒃᓴᖃᕋᒪ ᐅᓪᓗᒥᐅᔪᖅ, ᑖᓐᓇ ᓇᖏᖅᓯᔾᔪᑎᒋᔭᕋ ᐱᑦᔪᑎᖃᑦᑐᖓ, ᐃᓪᓗᑭᔅᓴᕐᓂᐅᕐ 
ᑕᒫᓂ ᓄᓇᕗᒻᒥ.  
 
(ᑐᓵᔨᒃᑯᑦ) ᐅᖃᖅᑏ, ᖃᐅᔨᒪᒐᓗᐊᖅᑐᖓ ᓄᓇᕗᒻᒥᐅᑦ ᑮᓇᐅᔭᑭᔅᓴᕐᓂᖏᓐᓄᑦ ᐊᒻᒪᓗ ᐃᓪᓗᑭᔅᓱᓗᐊᕐᒪᑕ 
ᓄᓇᕗᒻᒥᐅᓐ, ᐊᒃᓱᑲᓪᓚᒃ ᐱᓗᐊᕐᓕᕐᒪᑕᐃᓛᒃ ᐃᓪᓗᑭᔅᓴᖅᑐᑎᒃ. ᐊᒃᓱᑲᓪᓚᒃ ᐱᔭᕆᐊᖅᑐᓈᖅᓯᓗᐊᖃᑦᑕᕐᒪᑕ 
ᐃᓪᓗᑭᔅᓴᓗᐊᕐᓂᑯᒧᓐ. ᐊᒃᓱᕉᑎᖃᖅᓯᒪᔫᒐᓗᐊᓐ ᓄᓇᕗᒻᒥᐅᑦ ᑕᒪᑐᒥᖓ ᑲᒪᓇᓱᐊᖅᑐᑎᒃ ᑭᓯᐊᓂᓕ 
ᐱᔭᕆᐊᑐᓈᖅᓯᓗᐊᖃᑦᑕᓕᕐᒪᑕ.  
 
ᖃᓄᕐᓕᑕᐃᒪ ᒫᓐᓇ ᐃᑲᔪᖅᓯᕈᑕᐅᖃᑦᑕᖅᑐᓐ ᐃᓪᓗᓕᐅᕈᒪᔪᓄᑦ ᐊᒻᒪᓗ ᓯᕗᓪᓕᖅᐹᒥ ᐃᓪᓗᑖᕈᒪᔪᓄᑦ ᑮᓇᐅᔭᒥᒃ 
ᐊᑭᓕᐅᑎᔾᔪᑎᒃᓴᖏᓐᓄᑦ ᖃᓄᑐᐃᓐᓇᖅ ᐱᕕᒃᓴᖃᑦᑎᑕᐅᖁᒻᒥᔭᕗᓐ. ᓄᓇᓕᑦᑎᓐᓂ ᑕᐃᒪᓐᖓᓂ 
ᖁᕕᐊᓇᓐᖏᑦᑐᐃᓐᓈᓘᖏᑦᑑᒐᓗᐊᓐ ᒫᓐᓇ ᐃᒃᐱᐊᕐᔪᒻᒥᐅᓂᒃ ᒪᕐᕉᓐᓂᒃ ᐃᓪᓗᑖᖅᑎᑕᐅᓚᐅᕐᒪᑕ 2007-ᐸᒧᓐ 
ᑎᑭᑦᑐᒍ.  
 
ᑭᓯᐊᓂ ᑕᒪᒃᑯᐊ ᐱᐅᔫᒐᓗᐊᑦ, ᑭᓯᐊᓂ ᓈᒻᒪᖏᓗᐊᕐᒪᑕ ᐱᒋᐊᖃᓪᓗᑐᖅᑕᐅᔪᓄᑦ. ᖃᐅᔨᒪᔪᒃᓴᐅᔪᓯ 
ᑕᐃᒃᓱᒪᓂᐅᑎᓪᓗᒍ ᐅᖃᐅᓯᖃᖃᑦᑕᖅᑐᖓ ᓄᓇᕗᒻᒥᐅᓐ ᐱᒋᐊᕐᑲᒻᒪᑕ ᐃᓪᓗᑖᕆᐊᖃᓪᓗᑐᓕᕐᒪᑕ ᐊᒻᒪᓗᒃᑕᐅᖅ 
ᓄᓇᕗᒻᒥᐅᓄᑦ ᐱᒋᐊᖃᑦᑐᑦ ᓇᓗᓇᓐᖏᒻᒪ ᖃᓪᓗᓈᒥᐅᓄᑦ ᑕᐃᒫᒃ ᐊᑦᔨᒋᖏᒻᒪᒋᑦ. ᑕᐃᒫᑎᒋ ᐱᒋᐊᖃᓪᓗᑐᓕᕐᒪᑕ.  
 
ᑕᐃᒪᓐᖓᓂᒃ ᑮᓇᐅᔭᓂᒃ ᐱᑕᖃᑉᐸᑦ ᓇᓗᓇᖏᑦᑐᖅ ᐊᑐᖅᑕᐅᑦᑎᐊᕐᕈᓐᓇᓂᐊᖅᑐᖅ ᓄᓇᓕᒻᒥᐅᓄᑦ. 
ᐸᕝᕕᐅᓗᐊᖃᑦᑕᖅᑐᑎᒃ ᐃᓪᓗᒥᓂ, ᐋᓐᓂᐊᓕᖃᑦᑕᕐᒪᑕ ᐃᓚᖏᓐ ᐳᕙᒻᒥᒍᑦ ᐊᒻᒪᓗᒃᑕᐅᖅ ᖃᐱᓚᓇᓕᖃᑦᑕᖅᑐᑎᒃ 
ᐸᒻᒥᐅᓗᐊᖅᑐᑎᒃ. ᐊᒻᒪᓗᒃᑕᐅᖅ ᐃᓕᓴᖅᑏᓐ ᐊᒃᓱᕈᓕᓗᐊᖃᑦᑕᕐᒪᑕ ᐃᓕᓴᖅᑕᒥᓂᒃ. 

ᐅᖃᖅᑏ, ᑕᕝᕙ ᐱᐅᓂᖅᐹᖑᔪᖅ ᐅᖃᐅᓯᐅᔪᖅ ᑖᓐᓇ ᐊᐅᓐᔅ ᐱᐅᒻᒪᑦ ᐊᖏᓂᖅᓴᒥᒃ 
ᐱᐅᓯᕚᓪᓕᕈᑕᐅᒍᓐᓇᕐᓂᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 188 - 2(3): ᐊᒥᒐᖅᓯᓗᐊᕐᓂᐊᓗᒃ ᐃᒡᓗᓂᑦ (ᕿᓚᕝᕙᖅ) 
 
ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᒐᓗᐊᖅᑐᖓ ᑖᓐᓇ ᐅᓂᒃᑳᑲᐃᓐᓇᖅᑲᐅᒻᒪᓐ ᐅᓪᓛᖅ. 
 
ᐅᖃᖅᑏ, ᐅᓪᓗᒥ ᓇᖏᖅᓯᔪᖓ ᑕᐃᒫᑦᓴᐃᓐᓇᖅᑕᐅᖅ ᐅᓂᒃᑲᐅᓯᖃᕈᒪᓪᓗᖓ, ᒐᕙᒪᑎᒃᑯᑦ ᐊᒃᓱᕉᑎᒋᔭᖏᓐᓂᒃ 
ᐃᓪᓗᓕᕆᔾᔪᑏᓐ ᐱᑦᔪᑎᒋᓪᓗᒋᓐ. ᐃᓪᓗᑭᔅᓴᓗᐊᕐᓕᕐᒪᑕ ᓄᓇᕗᒻᒥ. ᑖᓐᓇ ᒐᕙᒪᑎᒃᑯᑦ ᐊᒃᓱᐊᓗᒃ ᑲᒪᑦᑎᐊᖅᓯᒪᒻᒪᑕ 
ᐸᕐᓇᐃᔾᔪᑎᒋᓇᓱᐊᖅᑐᒋᓐ ᓯᕗᓂᕆᓂᐊᖅᑕᑎᓐᓄᑦ. ᒐᕙᒪᑎᑐᖃᒃᑯᓐᓄ ᖃᐅᔨᒪᔭᐅᖏᓐᓇᓕᕐᒪᓐ ᑕᒪᓐᓇ 
ᐃᓪᓗᑭᔅᓴᓂᑦᑎᓐᓂᒃ. ᑖᒃᑯᐊ ᐊᒃᓱᕉᑎᒌᓐᓇᕐᒪᒋᑦ ᑖᒃᓱᒪ ᒐᕙᒪᑎᒃᑕ. 
 
ᑭᓯᐊᓂᓕ ᑖᓐᓇ ᒐᕙᒪᑎᒋᔭᕗᑦ ᐱᕚᓪᓕᑎᑦᑎᔪᓐᓇᑐᒻᒪᑕ ᓂᕈᐊᖅᑕᐅᓯᒪᕕᒋᔭᑦᑎᓐᓂ ᐱᔭᕆᐊᑐᓗᐊᕌᓗᖏᑎᓪᓗᒍ 
ᐊᒻᒪᓗ ᐊᓯᐊᓂ ᐋᖅᑭᒃᓱᐃᓗᑐᐊᓗᖏᓪᓗᑎ. ᑕᒪᒃᑯᐊ ᐅᖃᐅᓯᕆᓪᓗᐊᔮᖏᑕᒃᑲ ᐊᓯᐊᒍᑦ ᐊᐃᕙᒃᕕᒃᓴᖃᖏᒻᒪᑕ 
ᑕᐃᒫᒃ ᑎᑎᕋᕆᐊᖃᓪᓚᑕᒻᒪᑦ ᐃᓪᓗᓂᑦ ᖃᑕᖑᑎᒌᓄᑦ ᐃᓪᓗᑕᖃᕆᐊᖃᓪᓗᑐᑦᑎᑕᐅᓕᕐᒪᑦ ᐸᓐᓂᕐᑑᒥ.  
 
ᐊᒃᓱᕉᑎᒌᓐᓇᕋᑦᑎᒍᑦ ᑕᒪᓐᓇ ᖃᐅᔨᒪᔭᐅᖏᓐᓇᕐᓂᖅ ᐃᓪᓗᑭᒃᓴᓗᐊᕐᓂᕐᐳᑦ ᓄᓇᕗᒻᒥ ᐊᒻᒪᓗ ᒪᒃᑯᑦᑐᐃᑦ 
ᐃᓪᓗᑖᕐᐸᓪᓕᐊᒐᐅᒋᐊᖃᖅᑐᑦ ᐱᑕᖃᐅᕐᒪᑕ ᖃᓄᑎᒋ ᐃᓪᓗᑖᕆᐊᖃᖅᑐᑦ ᐱᑕᖃᕐᒪᖔᑕ ᐅᓂᒃᑳᓂᑦ ᑐᓴᕈᒪᔪᖓ 
ᓇᐅᒃᑯᑐᐃᓐᓇᖅ ᐱᔾᕕᒃᓴᖃᖅᑐᖃᖅᐸᑦ ᐃᑲᔪᕋᓱᐊᕈᓐᓇᕐᐱᑎᒍᖃᐃ. ᖃᑕᖑᑎᒌᑦ ᐊᑕᐅᓯᕐᒥᑦ ᐃᓪᓗᖃᐅᖃᑦᑕᕐᒪᑕ 
ᓱᓕ ᖃᑕᖑᑎᒥᓂᒃ ᑐᔪᕐᒥᖃᐅᖅᑐᑎ.  
 
ᖃᑕᖑᑎᒌᓄᑦ ᐊᒃᓱᕉᑕᐅᖃᑦᑕᖅᑐᓂ ᐅᓂᒃᑲᐅᓯᕆᒃᑲᓂᔮᖏᑕᒃᑲ ᐊᓯᖏᑎᒍᑦᑕᐅᖅ ᐋᖅᑭᓱᖅᑕᐅᔪᓐᓇᒥᒻᒪᑕ 
ᖃᐅᔨᒪᔪᖓ ᕿᓂᕋᓱᐊᕈᓐᓇᕋᑦᑕ ᑕᒪᑐᒥᖓ ᐅᑭᐅᖑᕋᑖᖅᑐᒥ ᑐᓴᖅᑎᑕᐅᖃᑦᑕᖅᓯᒪᒐᑦᑕ ᐃᓕᓴᖅᑐᓕᕆᔨᒃᑯᑦ 
ᒥᓂᔅᑕᖓ ᐋᖅᑭᓱᖅᑕᐅᓯᒪᔪᓂ ᐃᑲᔪᖅᑕᐅᔾᔪᑏᓪᓗ ᐊᔪᖅᓴᖅᑐᓂ ᐃᒻᒪᖃ ᑕᒪᒃᑭᑎᒍᑦ ᐊᑐᖅᑕᐅᔪᓐᓇᖅᑐ 
ᒐᕙᒪᑎᒃᑯᓐᓂ ᐃᑲᔪᖅᑕᐅᖃᑦᑕᖅᑐᓄᑦ ᖃᓄᑐᐃᓐᓇᖅ ᓇᒻᒥᓂᖅ ᐃᓪᓗᑖᕋᓱᐊᕈᓐᓇᕋᔭᕐᒪᖔᑕ ᓇᒻᒥᓂᖅᑕᐅ 
ᐱᒐᓱᐊᖏᓐᓇᕆᐊᖃᕐᒥᒻᒪᑕ ᓇᒻᒥᓂ ᐃᕿᐊᓱᖏᓪᓗᑎ ᐊᔪᐃᓐᓇᕋᓱᐊᕆᐊᖃᕐᒥᒐᑦᑕ ᒐᕙᒪᑎᒃᑯᓐᓄᑦ 
ᐃᓪᓗᑖᕋᓱᐊᖅᑐᑎ. 
 
ᐅᖃᖅᑎ, ᑕᒪᐃᓐᓄᑦ ᐊᖏᖅᑕᐅᔪᒪᔪᖓ ᐱᐊᓂᒃᓯᒍᒪᒐᒪ ᐅᓂᒃᑳᓂ. 
 
ᐅᖃᖅᑎ: ᒪᓕᒐᓕᐅᖅᑎᐅᖃᑕᐅᔪᖅ ᐊᖏᖅᑕᐅᔪᒪᒻᒪᑦ ᐱᔭᕇᕈᒪᓪᓗᓂ ᐅᖃᐅᓯᒃᓴᓂ. ᐋᒃᑳᖅᑐᖃᕐᐹ.  
ᐋᒃᑳᖅᑐᖃᖏᒻᒪᑦ ᐅᖃᐅᓯᒃᓴᐃᑦ ᐱᔭᕆᕋᓱᓕᕈᒃ ᕿᓚᕝᕙᖅ. 

ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑲᑎᒪᔨᐅᖃᑎᒐᓗ ᑕᐃᒫᒃ ᐅᖃᖅᓯᒪᒐᒪ ᑕᐃᒫᒃ ᐊᐱᖅᑯᑕᐅᒐᔭᖅᐳᖅ 
ᑕᒪᓐᓇ. ᓱᒻᒪᓕ ᑮᓇᐅᔭᓂ ᐊᑐᖃᑦᑕᖏᓚᑦ ᐋᖅᑭᒃᓯᒐᓱᓪᓗᑎ. ᑕᐃᒫᒃ ᑮᓇᐅᔭᓪᓗᑐᐊᓗᒃ ᐊᑐᖅᑕᐅᒍᓐᓇᕐᒪᑦ 
ᖃᐅᔨᓴᕈᑕᐅᓪᓗᓂ ᖃᐅᔨᒪᔭᑦᑎᓐᓂ ᐃᒻᒪᖃ ᐃᓱᒪᖅᓴᖅᓯᐅᕈᑎᒋᑲᐃᓈᔪᒃᓯᐅᒃ.  
 
ᐅᖃᖅᑎ ᑕᒪᓐᓇ ᑖᓐᓇ ᐅᖃᐅᓯᕆᓪᓗᒍ ᑕᒪᐃᓐᓄᑦ ᐱᓕᕆᖃᑎᒌᒍᑕᐅᒋᐊᖃᕐᒪᑦ ᓄᓇᕗᒻᒥᐅᓪᓗ ᐊᒻᒪ ᓄᓇᕗᑦ 
ᒐᕙᒪᖓ ᐊᑐᕐᓂᖃᕋᔭᕐᒪᑦ ᐱᓕᕆᖃᑎᒌᑦᑎᐊᕈᓐᓇᕐᐸᑕ ᐊᒻᒪᓗ ᐱᕕᒃᓴᖃᖅᑎᑕᐅᔪᓐᓇᕐᐸᑕ ᑕᒪᒃᑯᐊ.  
 
ᑕᕝᕙᖃᐃ ᑐᑭᓯᔭᒃᓴᐅᑦᑎᐊᕋᓗᐊᖅᐳᖓ ᑐᓴᐅᒪᑎᑦᑎᒐᓱᐊᖅᑕᑎᑦᑎᓐᓂ ᑕᒪᑐᒥᖓ. ᐱᒋᐊᖃᓪᓗᑐᓕᕋᑦᑕ ᑮᓇᐅᔭᓂ 
ᐊᑐᕐᓗᑕ ᐃᓱᒪᖅᓴᖅᓯᐅᕈᑕᐅᓗᑎ ᑕᒪᒃᑯᓄᖓ ᐊᒻᒪᓗᑦᑕᐅᖅ ᐱᕝᕕᒃᓴᖃᖅᑎᑕᐅᓪᓗᑎ ᑕᒪᒃᑯᐊ ᓇᒻᒥᓂᖅᑕᐅᖅ 
ᓂᕈᐊᖅᑕᐅᓯᒪᕝᕕᒋᔭᓐᓂ ᐱᕝᕕᒃᓴᖃᖅᑎᑕᐅᒻᒥᒻᒪᑕ ᐃᓛᒃ ᑕᒪᒃᑯᐊ ᐊᔾᔨᐅᖏᑦᑐᐊᓘᒻᒪᑦ ᑕᒪᓐᓇ ᐊᒻᒪᓗ 
ᐊᔾᔨᐅᖏᑦᑐᓂ ᑲᒪᑎᑕᐅᒋᐊᖃᖏᑦᑐᓂ. 
 
ᐊᒻᒪᓗ ᐅᖃᐅᓯᕆᓪᓗᑕᔮᖏᑕᕋ ᐊᓯᐊᒐᑦ ᖃᐅᔨᒪᔭᒃᑲ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 
ᐃᓱᒪᖅᓴᖅᓯᐅᕈᑎᖃᕈᓐᓇᕐᒪᑕ ᑕᒪᑐᒥᖓ ᓇᒻᒥᓂᖅ ᐃᓱᒪᖅᓴᖅᓯᐅᒍᑎᒋᔪᓐᓇᒥᒻᒪᒡᔪᒃ ᕿᓚᒥᕈᓗᑦ. 
 
ᑕᒪᑐᒪᓂ ᑲᑎᒪᓂᑦᑎᓐᓂ ᐊᔪᐃᓐᓇᕋᓱᐊᕐᓂᐊᖅᑐᖓ ᐃᓱᒪᒋᔭᐅᔪᓂ ᐃᓱᒪᒋᔭᐅᔭᕆᐊᖃᓱᒋᔭᓐᓂ ᐃᓪᓗᕐᔪᐊᑎᓐᓂ 
ᑕᒫᓂ ᑲᑎᒪᔨᐅᖃᑎᓐᓄᓪᓗ. ᑕᒪᑐᒪᓂ ᑕᕝᕙ ᐅᖃᖅᑏ ᖃᖓᑐᐃᓐᓇ ᑕᒪᒃᑯᐊ ᐊᐱᖅᑯᑎᒋᓂᐊᖅᑕᒃᑲ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 3 ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 189 - 2(3): ᑎᑎᖅᑲᐅᓯᐊᑦ ᑲᖏᖅᖠᓂᕐᒥ ᐃᓕᓐᓂᐊᖅᑎᓂᑦ (ᑰᓕ) 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᑎᑎᖅᑲᓂᑦ ᐱᓚᐅᖅᑕᓐᓇ ᐃᓕᓴᖅᑎᓂ 
ᐅᖃᓕᒫᕈᒪᓪᓗᖓ ᓂᕈᐊᕐᕕᑦᑎᓐᓃᖔᖅᑐᑦ ᓄᓇᕗᒻᒥ ᐃᓕᓴᐅᔩᑦ ᖃᓄᖅᑑᕈᑎᒃᓴᓯᐅᖅᑐᑦ ᓂᒫᑦᑎᖃᑦᑕᕐᒪᑕ ᐊᒻᒪᓗ 
ᐅᐃᕆᓴᐅᑏᑦ ᑕᒪᒃᑯᐊᖑᑎᓪᓗᒋ ᖃᓄᖅᑐᕈᑎᒃᓴᓯᐅᖅᑎᑦ ᓄᓇᕗᒻᒥ ᐃᓕᓴᖅᑎᐅᓪᓗᑎ ᑲᖏᕐᖠᓂᕐᒥᐅᑦ 
ᐃᓕᓴᕐᓂᖏᑦ ᐃᓛᒃ ᐃᒃᑯᐊ ᑕᒑᓚᑐᐃᓐᓇᓲᖑᒻᒪᑕ ᐅᕙᓐᓂᒃ.  
 
ᐃᓚᖓ ᐃᒪᐃᓕᖓᔪᖅ, ᑕᒑᕐᒧᑦ, ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, 17ᓂᑦ ᐊᕐᕌᒍᖃᖅᑐᖓ, 
ᐃᓕᓴᖅᑎᐅᓪᓗᖓ MUI-ᒥ. ᒪᒃᑯᖅᑐᖅᔪᐊᓪᓗ ᐱᓇᓱᐊᕈᓯᐅᑉ ᓄᓐᖑᐊᓂ ᐊᒃᓱᐊᓗᒃ ᐃᕿᐊᓐᖑᖃᑦᑕᕐᒪᑕ, 
ᐊᐅᓪᓚᖅᑎᑕᐅᖃᑦᑕᕆᐊᖃᓪᓗᐊᑐᑦ ᐱᕋᔭᓐᓂᐊᖏᒻᒪᑕ, ᓄᓇᑐᓐᓇᓕᐊᖅᑎᑕᐅᖅᐸᑕ ᑲᖏᖅᖠᓂᕐᒥᐅᑦ 
ᐃᓕᓐᓂᐊᖅᑎᑕᐅᓇᔭᖅᑐᒍᑦ ᐊᖑᓇᓱᓐᓂᕐᒥᒃ, ᐃᒻᒪᖄ ᑕᖅᑭᑕᒫᑦ ᐱᓇᓱᐊᕐᓗᒍ ᑎᓴᒪᐃᕐᓗᒍᓘᓐᓃᑦ. 
 
ᐃᓐᓇᐃᑦ ᐃᓕᓴᐃᔨᒋᖃᑦᑕᕐᓗᑎᒃᑯ. ᖁᔭᓐᓇᒦᒃ ᑖᓐᓇ ᐅᖃᓕᒫᕈᓐᓇᑲᐃᓐᓇᕋᓐᓂ ᖃᓄᖅᑑᕈᑎᐅᔪᓂᑦ. ᐊᒻᒪᓗ 
ᑖᓐᓇ ᐊᓯᖔᖓ ᑕᒑᕐᒧᑦ: ᑲᖏᖅᖠᓂᕐᒥᐅᑕᐅᔪᖓ, 15ᓂᓪᓗ ᐊᕐᕌᒍᖃᖅᖢᖓ. ᐃᓕᓐᓄᑦ ᑎᑎᕋᖅᑐᖓ 
ᑐᓴᖅᑎᑦᑎᓇᓱᒃᖢᖓ ᒪᒃᑯᒃᑐᒃᑯᕕᖃᓐᖏᓐᓇᑦᑕ. ᒪᒃᑯᒃᑐᒃᑯᕕᒃᑕᖃᕆᐊᓕᒃ ᐊᑐᖅᑕᐅᖏᓪᓗᓂᓗ ᑕᐃᓐᓇ ᐃᒡᓗ 
ᓄᑖᕈᕆᐊᖅᑎᑕᐅᓗᓂᓗ ᒪᑭᑕᕙᒌᖅᑐᖅ. ᑕᐃᑲᓂ ᐃᖃᐃᔭᕐᕕᖃᕆᐊᓕᒃ ᐱᓐᖑᐊᕐᕕᒃ ᐊᒻᒪ ᑳᕕᑐᕐᕕᒃ. ᑖᓐᓇ 
ᒪᒃᑯᒃᑐᒃᑯᕕᒃ ᐊᕐᕌᒍᖏᑦ ᐋᖅᑭᒃᑕᐅᓯᒪᔭᕆᐊᖃᖅᑐᑦ, ᐃᒻᒪᖄᓗ  

ᐃᓄᒃᓱᓐᓂᑦ ᐊᑎᖃᕐᓗᓂ ᐃᓄᒃᓱᖃᐃᓐᓇᖅᓯᒪᒻᒪᑕ ᐃᓄᐃᑦ. ᑎᑎᕋᕐᕕᒋᔪᒪᒍᕕᓐᖓ ᑎᑎᕋᕐᕕᒋᓂᐊᖅᐸᒻᒪ.  
 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 190 - 2(3): ᐱᒋᐊᖅᑎᑕᐅᔪᑦ ᓇᒻᒥᓂᖅ ᐃᒡᓗᖁᑎᖃᖅᑐᓄᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᓚᐅᓐᖏᓐᓂᓐᓂ ᓇᓪᓕᐅᓂᖅᓯᐅᑦᑎᐊᖁᔭᕋ ᑏᐊ, ᐅᓪᓗᒥ 11ᖑᕐᒪᑦ. 
ᐊᑕᐅᓯᐅᓐᖏᑦᑐᓂᒃᑯᐊ ᓇᓪᓕᐅᑎᒻᒪᑕ, ᓴᑭᒐ ᐅᓪᓗᒥ ᓇᓪᓕᐅᑎᒻᒥᒻᒪᑦ, ᓂᑰᓪ ᑐᓵᒍᕕᑦ ᐊᒻᒪᓗ ᓇᐃᒥ ᕿᓚᕝᕙᖅ 
ᑐᓵᔨᐅᖃᑕᐅᔪᖅ ᓇᓪᓕᐅᑎᒻᒥᔪᖅ ᐊᒻᒪᓗ ᐱᖃᑎᖔᖓᓂ, ᒥᐅᓕ ᓇᓲᑉ ᐊᓈᓇᖓ ᐅᕇᑕ ᓇᓱᒃ. ᑖᒃᑯᐊ 
ᓇᓪᓕᐅᓂᖅᓯᐅᑦᑎᐊᖁᕙᒃᑲ. 
 
ᐅᖃᖅᑏ, ᐅᓪᓗᒥ ᓇᖏᖅᓯᔾᔪᑎᒋᔭᕋ ᐱᔾᔪᑎᓕᒃ ᐱᒋᐊᖅᑎᑕᐅᔪᒥᓂᕐᓂᑦ ᐃᑲᔪᖅᓯᖅᑕᐅᒃᑲᓐᓂᕆᐊᖃᕐᓂᖏᓪᓗ 
ᓄᓇᕘᒥ ᓇᒻᒥᓂᖅ ᐃᒡᓗᖁᑎᖃᖅᑐᑦ, ᐆᒻᒪᖅᑯᑎᑐᓗᐊᕐᓂᐊᓐᖏᒻᒪᑕ. ᑲᓇᑕᒥ ᑮᓇᐅᔭᓂᑦ ᐱᑕᖃᖅᑐᖅ 
ᓄᑖᕈᕆᐊᖅᑎᑕᐅᔪᓐᓇᕐᓂᐊᕐᒪᑕ ᒪᑭᑕᕙᒌᖅᑐᑦ ᐃᒡᓗᐃᑦ. ᐊᑕᐅᓯᐊᖅᑐᒍ ᑖᓐᓇ ᐊᑐᖅᑐᖅᓴᓐᖑᖅᑎᑕᐅᓯᒪᔪᖅ 
ᑖᓐᓇ ᓇᒻᒥᓂᖃᖅᑐᖅ ᐅᖄᓚᓪᓗᐊᖅᑐᖅ ᐆᒻᒪᖅᑯᑎᑐᕐᓂᖓ ᐆᑦᑐᖅᑕᐅᔪᓐᓇᕐᓂᐊᕐᒪᑦ 
ᓴᓇᔭᐅᒃᑲᓐᓂᓚᐅᓐᖏᓐᓂᖓᓂ ᓄᑖᕈᕆᐊᖅᑎᑕᐅᓚᐅᓐᖏᓐᓂᖓᓂᓘᓐᓃᑦ. 
 
ᖃᐅᔨᓴᖅᑕᐅᖦᖤᖅᐳᖅ ᑖᓐᓇ ᐃᒡᓗᖓ ᐆᒻᒪᖅᑯᑎᑐᕐᓂᖓᓗ ᓇᓗᓇᐃᖅᑕᐅᓪᓗᓂ. ᑕᐃᒪ 
ᖃᐅᔨᓴᖅᑕᐅᕌᓪᓚᓚᐅᖅᖢᓂ ᖃᔅᓯ ᑖᓚᑖᕐᓂᐊᕐᒪᖔᖅ ᑐᑭᓯᓇᖅᓯᒐᔭᖅᑐᖅ. ᐅᑭᐅᖅᑕᖅᑐᒥᐅᑉ $175ᓄᑦ 
ᐋᖅᑭᒃᓯᒪᔪᑦ ᐱᔨᑦᑎᕈᑏᑦ ᐊᑭᑐᓗᐊᕐᓂᖏᑦ ᐱᔾᔪᑎᒋᓪᓗᒋᑦ, ᑭᓱᓄᑦ ᑕᒪᓐᓇ ᐊᑐᕋᔭᕐᒪᖔᖅ ᓇᓗᓇᖅᑐᖅ ᓱᓕ. 
ᑖᓐᓇ ᓇᒻᒥᓂᖃᖅᑐᖅ ᑮᓇᐅᔭᖅᑖᖅᑎᑕᐅᓂᐊᕐᒪᖔᖅ ᓇᓗᒐᔭᖅᑐᖅ, ᖃᔅᓯ ᑖᓚᑖᖅᑎᑕᐅᓂᐊᕐᒪᖔᖅ, 
ᑮᓇᐅᔭᖅᑖᑦᑎᑕᐅᒐᔭᕐᒪᖔᖅ ᓇᓗᒐᔭᖅᑐᖅ. 
 
ᐅᖃᖅᑏ, ᑖᓐᓇ ᖃᐅᔨᒋᐊᖅᑲᐅᒐᒃᑯᑦ ᔭᓗᓇᐃᒥ ᑭᓯᐊᓂ ᐱᔪᓐᓇᖅᑐᑦ. ᑲᓇᑕᒥ ᑕᐃᒃᑯᐊ ᓴᖅᑭᔮᖅᑎᑕᐅᔪᑦ 
ᐋᖅᑭᒃᓯᒪᔪᑦ ᐊᑭᓖᕆᐊᖃᖅᑐᑎᑦ ᖃᐅᔨᓴᖅᑕᐅᑎᒋᐊᕐᓗᒍ ᐊᒻᒪᓗ ᖃᖓᑦᑕᐅᓯᕐᓗᒍ ᑕᐃᓐᓇ ᐆᒻᒪᖅᑯᑎᓄᑦ 
ᖃᐅᔨᓴᐃᓂᐊᖅᑐᖅ. ᖃᐅᔨᒪᑦᑎᐊᖅᑐᒍᑦ ᐊᑭᑐᔪᖅᔪᐊᒻᒪᕆᐊᓘᒻᒪᑦ ᓄᓇᕘᒥ ᐃᒡᓗᓂᑦ ᓄᑖᕈᕆᐊᒃᓯᓇᓱᒃᖢᓂ. 
ᐃᒡᓗᓕᕆᔨᖅᔪᐊᒃᑯᑦ ᑕᐃᒃᑯᐊ ᓄᑖᓐᖑᕆᐊᖅᑎᑦᑎᕙᓪᓕᐊᖏᓐᓇᖅᑐᑦ ᒪᑯᓂᖓ ᐊᑭᑭᑦᑐᓂᑦ 
ᐊᑐᖅᑐᐊᒐᐅᖃᑦᑕᖅᑐᓂᑦ, ᐊᒻᒪᓗ ᖃᐅᔨᒪᒻᒥᔪᒍᑦ ᓄᑖᕈᕆᐊᖅᑎᑦᑎᓇᓱᒃᖢᓂ ᐃᒡᓗᓕᕆᔨᖅᔪᐊᒃᑯᑦ 
ᑮᓇᐅᔭᑖᖅᑎᑕᐅᓇᕐᒥᔪᖅ.  
 
ᐊᖏᖅᑕᐅᔪᒪᔪᖓ ᐃᓘᓐᓇᖏᓐᓄᑦ ᑲᔪᓯᒍᓐᓇᕐᓂᐊᕋᒪ.. 

ᐅᖃᖅᑎ: ᒪᓕᒐᓕᐅᖅᑎᐅᖃᑕᐅᔪᖅ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒻᒪᑦ ᐱᔭᕇᕈᒪᓪᓗᓂ ᐅᖃᐅᓯᒃᓴᓂᑦ, 
ᐋᒡᒑᖅᑐᖃᖅᐸ? ᐋᒡᒑᖅᑐᖃᓐᖏᒻᒪᑦ, ᑐᑑ ᐱᔭᕇᕋᓱᓕᕈᒃ ᐅᖃᐅᓯᒃᓴᐃᑦ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ.  
 
ᑐᑭᓯᐅᒪᓂᕋ ᒪᓕᒃᖢᒍ ᐃᒡᓗᓕᕆᔨᖅᔪᐊᒃᑯᑦ ᒐᕙᒪᒃᑯᓪᓗ ᓱᓇᒃᑯᑖᖃᐅᑦᑎᐊᖅᑐᑦ, ᖃᐅᔨᓴᐃᔪᓐᓇᖅᑐᑎᓪᓗ 
ᖃᓄᑎᒋ ᐆᒻᒪᖅᑯᑎᑐᕐᒪᖔᖅ ᑖᓐᓇ ᓇᒻᒥᓂᖃᖅᑐᖅ. ᓇᓗᓇᐃᒃᑯᓯᖅᑕᐅᓯᒪᖃᑦᑕᓐᖏᑦᑐᑎᓪᓗ ᑲᓇᑕᐅᑉ 
ᒐᕙᒪᒃᑯᖏᓐᓄᑦ. 
 
ᑖᒃᑯᐊᖃᐃ ᐃᒡᓗᓕᕆᔨᖅᔪᐊᒃᑯᑦ ᐊᑭᓕᓱᐃᔪᓐᓇᖅᐸᑦ ᑕᐃᒃᑯᓇᓐᖓᑦ ᖃᐅᔨᓴᐃᔨᓂᑦ ᑎᑭᑎᑦᑎᓂᐊᖅᑎᓪᓗᒋᑦ 
ᐊᒻᒪᓗ ᓯᓂᒃᑕᐅᑎᖏᓐᓂᑦ ᐱᓇᓱᐊᕈᓰᓐᓄᓪᓘᓐᓃᑦ ᒪᕐᕉᓐᓄᑦ, ᑕᐃᒃᑯᐊ ᓇᒻᒥᓂᖃᖅᑐᑦ ᐆᒪᖅᑯᑎᑐᕐᓂᖏᑦ 
ᐆᑦᑐᕋᖅᑕᐅᖃᑦᑕᕈᓐᓇᓂᐊᕐᒪᑕ.  
 
ᑕᐃᒪ ᐆᑦᑐᕈᓐᓇᑎᐊᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᖅᑖᖅᑎᑕᐅᓂᖅ ᐱᔪᓐᓇᖅᕕᖃᑦᑎᑕᐅᒍᑦᑕ 
ᓄᓇᕘᒥᐅᑦ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓ ᐃᖅᑲᓇᐃᔭᖃᑎᖃᖁᔭᕋ ᑲᓇᑕᐅᑉ ᒐᕙᒪᒃᑯᖏᑦᑕ ᒥᓂᔅᑕᖓᓐᓂᒃ. 
ᑕᐃᒪᐃᑦᑐᑦ ᐃᑲᔫᑏᓐ ᐊᑐᖃᑦᑕᕈᓐᓇᕐᓂᐊᕐᕋᑦᑎᒃᑯ ᐊᑐᐃᓐᓇᕈᖅᑎᑕᐅᖃᑦᑕᕈᓐᓇᓂᐊᕐᒪᑕᓗ ᓄᓇᕗᒻᒥᐅᓄᑦ. 
 
ᐃᓪᓗᑦ ᓄᑖᕈᕆᐊᖅᑎᑕᐅᔾᔪᑐᒃᓴᖓ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᓐ ᐱᔭᕆᐊᖃᑦᑕᕗᓐ 
ᐃᓪᓗᓕᕆᔨᕐᔪᐊᒃᑯᓃᖔᖏᖔᕐᓗᑎᒃ.  
 
ᓈᒻᒪᓯᑉᐸᑦ ᐊᐱᖅᓱᕐᓂᐊᖅᑕᕋ ᑖᓐᓇ ᒥᓂᔅᑕᕆᔭᐅᔪᖅ ᑕᒪᑐᒪ ᒥᒃᓵᓄ. ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᐃᓘᓐᓇᖏᑦ 
ᑕᐃᒃᑯᐊ ᓇᓪᓕᐅᑎᔪᓐ, ᓇᓪᓕᐅᓂᖅᓯᐅᑦᑎᐊᖁᓪᓗᒋᑦ. ᐊᒃᓱᐊᓗᒃ ᓇᓪᓕᒋᕙᒋᑦ, ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ: ᖁᔭᓐᓇᒦ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 191 - 2(3): ᐊᕙᑕᖅ ᐃᕐᖑᓯᕐᒧᑦ ᕼᐋᑭᕐᓂᐅᔪᑦ ᑲᖏᖅᖠᓂᕐᒥ (ᐸᕋᐅᓐ) 
 
ᐊᖓᔪᖅᑳ ᓚᕖᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᖏᖅᓯᔾᔪᑎᖃᑦᑐᖓᑦᑕᐅᖅ ᐆᒥᖓ. ᑕᐃᒪ 
ᐊᕐᕌᒍᑕᒫᑦᑎᐊᖅ ᑕᐃᒃᑯᐊ ᐊᕙᑕᖅ ᑲᑉ ᕿᑎᖅᑲᑦᑕᐅᕙᒻᒪᑕ ᑕᐃᑲᓂ ᑲᖏᖅᖠᓂᕐᒥ. ᐊᒻᒪᓗ 
ᖁᕕᐊᓱᒃᑐᐊᓘᖃᑦᑕᕐᒪᑕ ᑕᐅᑐᒋᐊᖅᑐᖅᑐᑦ, ᖁᓐᖏᐊᕆᐊᖅᑐᖅᑐᓐ ᐊᒥᓲᓪᓗᑎᒃ. ᑖᒃᑯᐊ ᑲᖏᖅᖠᓂᕐᒥᐅᓐ, 
ᐅᔭᕋᖅᑕᕆᐊᖑᓂᕋᖅᑕᐅᔪᓐ, miners,  
 
ᑖᔅᓱᒥᖓ ᐊᕙᑕᖅ ᑲᑉᒥᑦ ᓵᓚᔅᓴᕈᑎᑖᓚᐅᖅᐳᓐ ᐊᒻᒪᓗ ᐊᕐᕕᐊᒥᐅᒡᒎᖅ ᑕᐃᒃᑯᐊ team-ᖏᑦ, ᑐᒡᓕᕆᔭᐅᓚᐅᖅᑐᓐ 
ᐊᒻᒪᓗ ᐱᖓᓱᒋᔭᐅᓚᐅᖅᑐᒡᒎᖅ ᐃᖃᓗᒻᒥᐅᓐ. ᑖᒃᑯᐊ ᑐᓴᖅᑕᐅᖁᑐᐃᓐᓇᖅᑐᒋᑦ ᖁᕕᐊᒋᒐᒃᑭᓐ 
ᑕᐃᑲᓃᓚᐅᖏᓐᓇᒪ ᐅᒡᒍᐊᓇᕋᓗᐊᖅᐳᖅ, ᑭᓯᐊᓂ ᖁᕕᐊᓇᖅᑐᖅ ᑖᒃᑯᐊ ᑕᐅᑐᑦᑐᒋᑦ. ᖁᔭᓐᓇᒦ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 3. ᑲᑎᒪᔾᔪᑎᒃᓴᖅ 4 ᑲᑎᒪᔾᔪᑎᒃᓴᖅ 5, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ 
ᒪᓕᒐᓕᐅᖅᕕᐅᑉ ᐃᓗᐊᓄᑦ. ᑰᓕ. 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐃᓛᓐᓂᐅᖏᑦᑑᒐᓗᐊᖅ ᑖᓐᓇ ᑕᒪᐅᖓ ᕿᒪᑦᑎᑲᓐᓂᖃᐅᒻᒪᑦ ᐃᓂᑯᓗᒐ, ᓵᓕᓗᑦ 
ᐃᕐᓂᑯᓗᑉᐳᒃ. ᑕᒫᓃᓚᐅᖅᑐᖅ weekend-ᒥ, Joseph Curley, First Air cancelled -ᑕᐅᑲᓪᓚᒃᑐᐊᓘᒻᒪᓐ 
ᐊᖏᕐᕋᕈᓐᓇᐃᓕᓚᐅᕐᒪᓐ, ᑕᖅᓯᖃᑦᑕᓕᕐᓂᕐᒪᓐ Rankin Inlet. ᖃᐅᑉᐸᖔᖅ ᐊᖏᕐᕋᓚᖓᓕᖅᑐᖅ. ᑭᓯᐊᓂ ᑕᒫᓂ 
ᐱᖃᕐᓈᖃᒻᒪᓐ, ᑲᓇ Sargeant at Arms, ᐃᕐᖑᑕᑯᓗᐊ ᑖᒃᑯᐊ ᖁᕕᐊᒋᓪᓚᕆᒻᒪᑎᒃ. ᑖᓐᓇ ᑐᓐᖓᓱᒃᑎᑕᐅᖁᔭᕋ 
ᐃᓕᒃᓯᓐᓄᑦ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᖅᕕᒻᒧᓐ. ᐃᓕᓴᖅᓯᓂᖅ ᐴᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. 
ᕿᓚᕝᕙᖅ. 
 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᓇᓱᐊᕈᓯᐅᓚᐅᖅᑐᒥ ᐃᓕᓴᖅᓯᓚᐅᕐᒥᒐᒪ ᐸᖕᓂᖅᑑᒥ 
ᓇᓪᓕᐅᓂᖅᓯᐅᖅᑐᖅ ᑕᐃᓐᓇ ᐊᑎᑯᓗᒐᑦᑕᐅᖅ, ᐊᑎᑯᓗᒐ ᓂᐊᓕ ᐊᐃᑦᑕᐃᓐᓇᖅ ᕿᓚᕝᕙᖅ. ᐅᓪᓗᒥ ᐸᓂᖓ 
ᓇᓪᓕᐅᑎᒻᒥᒻᒪᓐ, ᑖᓐᓇ ᑐᓵᔨᑯᓗᑉᐳᓐ ᐸᖕᓂᖅᑑᒦᖔᖅᓯᒪᔪᖅ ᓇᐃᒥ ᕿᓚᕝᕙᖅ ᐳᕌᓴ. ᑖᓐᓇ ᐅᓪᓗᒥ 
ᓇᓪᓕᐅᓂᖅᓯᐅᑎᓪᓗᒍ ᑕᕝᕗᖓ ᑐᓐᖓᓱᒃᑎᒍᒪᔭᕋ, ᐃᓕᓴᕆᓪᓗᒍ. Happy Birthday-ᑎᐊᖅᑐᒍ, ᐊᑎᑯᓗᒐ. 
ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᖅᕕᒻᒧᓐ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔩ. ᐄ, ᑖᓐᓇᑦᑕᐅᖅ ᑭᒡᒐᑐᑲᐃᓐᓇᐸᑦᑕᕋ ᑕᒪᐅᖓᐸᒻᒪᓐ 
ᑖᓐᓇ ᐱᕙᓪᓕᐊᔪᓕᕆᔨᐅᔪᖅ. ᑕᒫᓂ ᑕᐃᑲᓂ ᐃᔨᖅᓯᒪᔫᔮᖅᑑᒐᓗᐊᖅ ᔭᐃᓐ ᔪᐊᔾ. ᑐᓐᖓᓱᒃᑎᑕᐅᖁᑦᑎᐊᕐᒥᔭᕋ 
ᐃᓕᓴᕆᓪᓗᒍᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᖅᕕᒻᒧᓐ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 6, ᐅᖃᐅᓯᒃᑯᑦ ᐊᐱᖅᑯᑏᓐ. ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᐃᖃᓗᐃᑦ 
ᕿᑎᐊᓄᑦ, ᑐᑐ. 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 220 - 2(3): ᐱᔪᒪᓕᕈᑎᑦ ᓇᒻᒥᓂᖅ ᐃᒡᓗᖃᖅᑐᓄᑦ - ᐆᒻᒪᖅᑯᑎᑐᓐᖏᓐᓂᖅᓴᓂᑦ 

ᐊᖏᕐᕋᖃᕐᓂᖅ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᒪᓕᒐᓕᐅᖅᑏᑦ ᐅᖃᐅᓯᕆᖅᑲᐅᔭᑕ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ 
ᐊᐱᕆᔪᒪᔪᖓ ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᖃᕈᓐᓇᕐᐸ ᐃᒡᓗᓕᕆᔨᕐᔪᐊᒃᑯᑦ ᐆᒪᖅᑯᑎᓂ ᐊᑐᓗᐊᖅᑕᐃᓕᒪᓂᕐᒥᑦ 
ᐱᔾᔪᑎᖃᕐᓗᑎ ᐃᑲᔫᑎᒃᓴᓂᑦ ᓴᖅᑭᔮᖅᑎᑦᑎᖃᑦᑕᖃᑕ ᓇᒻᒥᓂᖃᖅᑐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᓄᓇᕘᒥ ᐃᓪᓗᓕᕆᓂᕐᒥᑦ ᐱᓕᕆᐊᓕᒃ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᕿᒥᕈᑦᑎᐊᕋᓱᐊᕐᐸᑦᑕᕗᑦ ᑖᒃᑯᐊ ᐅᖅᓱᐃᑦ 
ᐊᑐᖅᑕᐅᓗᐊᖏᒃᑲᓗᐊᕐᒪᖔᑕ ᐅᖅᑰᑦᑎᐊᕋᓗᐊᕐᒪᖔᑕ ᐃᓪᓗᐃᑦ ᑕᒪᓐᓇ ᐱᓕᕆᐊᕆᑦᑎᐊᕋᓱᐊᕐᐸᑦᑕᕗᑦ 
ᐱᔪᓐᓇᕐᓂᓕᒫᑦᑎᓐᓂ ᑕᒪᒃᑯᓄᖓ ᐃᓪᓗᑖᖅᐸᑦᑐᓄᑦ. ᖁᔭᓐᓇᒦᒃ. 

ᐅᖃᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇᖃᐃ ᒥᓂᔅᑕ ᖃᐅᔨᒪᔮᖃᕐᐸ ᐃᒡᓗᓕᕆᔨᕐᔪᐊᒃᑯᑦ ᐅᕝᕙᓘᓐᓃᑦ 
ᐊᓯᖏᑦ ᒐᕙᒪᒃᑯᑦ ᐱᓕᕆᕝᕕᖏᑦ ᓱᓇᒃᑯᑖᖃᐅᒻᒪᖔᖏᑦ ᐆᒻᒪᖅᑯᑎᓄᑦ ᐆᑦᑑᑎᐅᔪᓐᓇᖅᑐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᒃᑯᐊ ᖃᐅᔨᒋᐊᕋᔭᖅᑲᒃᑲ ᖃᓄᐃᓕᖓᓪᓚᕆᒃᑲᓗᐊᕐᒪᖔᑕ 
ᑕᒪᓐᓇ ᖃᐅᔨᓴᖅᑕᐅᓂᖃᖅᑎᓪᓗᒍ ᑐᑭᓯᒍᒪ ᑖᓐᓇ ᑐᓂᒐᔭᖅᑲᕋ ᖃᐅᔨᒋᐊᓂᐊᖅᐸᕋ ᒫᓐᓇᑦᑕᐅᑎᒋᑐ.  
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᖏᑕ ᐃᓗᓕᖏᑦᑎᒍᑦ ᓄᓇᕗᒻᒥ 
ᐱᔪᓐᓇᖅᓂᑖᖅᑎᑕᐅᓯᒪᔪᖅᑕᖃᖏᑦᑐᖅ ᐆᒻᒪᖅᑯᑎᓂ ᐆᑦᑐᕋᐃᔪᓐᓇᖅᑐᓂᑦ. 
ᐊᑭᑦᑐᕐᐸᓪᓕᐊᔪᔨᔪᐊᓗᑐᐃᓐᓇᐅᓕᕐᒪᑕ ᒪᑯᐊ ᓇᒻᒥᓂᖃᖅᑐᑦ ᐅᖅᓱᐊᓗᐃᓪᓗ ᖃᐅᒻᒪᖅᑯᑏᓪᓗ 
ᐊᑭᑦᑐᕆᐊᖅᓯᒪᔪᐃᓐᓇᐅᓕᕐᒪᑕ ᖃᐅᔨᒪᔪᐃᓐᓇᔪᒃᓴᐅᕗᒍᑦ ᐊᒻᒪᓗ ᓇᒻᒥᓂᖃᖅᑐᑦ ᐊᒃᓱᕉᓴᒃᑎᐊᓕᕐᒪᑕ.  
 
ᑕᐃᒃᑯᓂᖓ ᐊᑭᓕᖅᓱᐸᓪᓕᐊᔭᖓᓂᑐᐃᓐᓇᐅᖏᑦᑐᖅ ᒪᑯᐊ ᐆᒻᒪᖅᑯᑎᑐᖏᓂᖅᓴᓂ ᕿᓃᓐᓇᐅᔭᕋᓗᐊᕐᒪᑕ ᐊᒻᒪᓗ 
ᒐᕙᒪᒃᑯᑦ ᓇᒻᒥᓂᖅᑖᖅᓱᑎᑦᑎᑲᓐᓂᑎᓪᓗᒋ, ᑖᓐᓇᖃᐃ ᒥᓂᔅᑕᕆᐅᔪᖅ ᐃᖅᑲᓇᐃᔭᖃᑎᖃᕈᓐᓇᓂᐊᕐᐸ ᑲᓇᑕᐅᑉ 
ᒐᕙᒪᒃᑯᖏᑕ ᐃᒡᓗᓕᕆᔨᕐᔪᐊᖓᓐᓂ ᑕᒪᓐᓇ ᐊᑐᐃᓐᓇᕈᖅᑎᑕᐅᔪᖅ ᑲᓇᑕᐅᑉ ᒐᕙᒪᒃᑯᖏᓐᓄ 
ᓴᖅᑭᑕᐅᔪᓐᓇᓂᐊᕐᒪᖔᖅ ᓄᓇᕗᑦ ᐃᓗᐊᓂ, ᐊᒻᒪᓗ ᐆᒻᒪᖅᑯᑏᑦ, ᐃᓛᒃ ᐆᒻᒪᖅᑯᑎᑐᕐᓂᕐᐳᑦ 
ᐊᑐᖏᓂᖅᓴᐅᔪᑎᒃᓴᑲᓐᓂᕐᓂᑦ ᕿᓈᑎᓪᓗᑕ ᑕᒪᒃᑯᐊᖃᐃ ᖃᐅᔨᒋᐊᕈᓐᓇᓂᐊᖅᑕᖏᑦ ᐊᒻᒪᓗ 
ᖃᐅᔨᓴᖅᑕᐅᑲᓐᓂᓂᐊᕐᓗᑎ ᓄᑖᕈᕆᐊᖅᑕᐅᕌᓂᒃᓯᒪᓕᖅᑎᓪᓗᒋ ᓇᒻᒥᓂᕆᔭᐅᔪᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᒪᓐᓇ ᕿᒥᕈᑎᐊᕐᓂᐊᕐᐸᕗᑦ ᑖᒃᑯᐊᓗ ᐋᖅᑭᒋᐊᕈᑎᒋᕙᑦᑕᕗᑦ ᐃᓪᓗᓄᑦ 
ᐊᑐᐃᓐᓇᐅᑎᕙᑦᑕᕗᑦ ᓇᒻᒥᓂᖃᐅᖅᑐᓄᑦ ᑖᒃᑯᐊ ᐋᖅᑭᒋᐊᖅᑎᐊᓪᓗᒋᓪᓗ ᑕᐃᒪᐃᑦᑐᓂ ᐊᑑᑎᖃᑦᑎᐊᕈᒪᒻᒪᖔᑕ 
ᐊᒻᒪᓗ ᑕᐃᑲᓂ ᒐᕙᒪᑐᖃᒃᑯᓐᓄ ᓄᑖᖑᒻᒪᑕ ᑕᐃᒃᑯᐊ ᑕᑯᔭᖅᑐᕈᓐᓇᖅᓯᓚᐅᖏᓇᑦᑎᒍ ᑭᓯᐊᓂ ᐃᐳᕈ 12-
ᖑᓕᕐᐸᑦ ᑕᐃᒪ ᐃᓪᓗᓕᕆᔨᒃᑯᑦ ᒥᓂᔅᑕᑖᖅᑲᐅᒋᔭᖓ ᒐᕙᒪᒃᑯᓐᓂ ᑲᑎᖃᑎᒋᓂᐊᕋᖅᑯ ᑕᐃᑲᓂ ᐃᐳᕈ 12 
ᑎᑭᑉᐸᑦ. ᖁᔭᓐᓇᒦᒃ. 
 
ᐅᖃᖅᑎ: ᐱᖓᔪᖓᑦ ᐊᒻᒪ ᑭᖑᓪᓕᕐᐹᖅ ᐊᐱᖅᑯᑎᒧᑦ. ᑐᑐ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑖᓐᓇᖃᐃ ᒥᓂᔅᑕ ᓇᒻᒥᓂᓕᓕᒫᓄᑦ ᐃᖃᓗᒻᒥᐅᓄᑦ 
ᖃᐅᔨᒃᑲᐃᔪᓐᓇᕐᐸ, ᐅᖃᖅᑲᐅᒐᒪᐃᓛᒃ ᑕᐃᔅᓱᒥᖓ ᖃᐅᔨᓴᐃᔨᒦᓛᒃ ᖃᖓᑦᑕᐅᓯᕈᓐᓇᓂᕐᒥᑦ 
ᓯᓂᑦᑕᐅᑎᖃᖅᑎᑦᑎᔪᓐᓇᓂᕐᒥᓪᓗ ᓇᓗᓇᐃᖅᓯᔪᓐᓇᓂᐊᕐᐸ ᓇᒻᒥᓂᖃᖅᑎᓕᒫᓄᑦ ᐃᒡᓗᓕᕆᔨᕐᔪᐊᒃᑯᑦ  
ᑮᓇᐅᔭᑭᑦᑐᒃᓴᐃᓐᓇᐅᒐᓗᐊᖅᑎᓪᓗᒋᑦ. 

ᑭᓯᐊᓂ ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᑎᑭᑎᑦᑎᔪᓐᓇᕐᒪᖔᖅ ᖃᐅᔨᓴᐃᔨᒥᑦ ᓇᒻᒥᓂᖃᖅᑐᑦ ᐃᑲᔪᖅᑕᐅᔪᓐᓇᓂᐊᕐᒪᑕ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒪᐅᖓᖅᑎᑦᑎᓂᐊᕈᒪ 
ᐃᖃᓗᓐᓅᑎᑦᑎᑐᐃᓐᓇᕋᔭᖏᓐᓇᒪ ᓄᓇᕘᓕᒫᒧᑦ ᐳᓚᕋᖅᑎᓐᓇᕋᔭᕋᒃᑯ ᓄᓇᕗᓕᒫᒧᑦ ᑭᓯᐊᓂ ᑕᐃᒪᐃᑦᑑᒻᒪᑦ 
ᑭᓯᐊᓂ ᑕᒪᓐᓇ ᑕᐃᒪᐃᓕᐅᕆᐊᖃᖅᑕᕗᑦ ᒪᓐᓇᓗ ᓯᓚ ᐅᖅᑰᓯᕙᓪᓕᐊᒻᒪᑦ ᑕᒪᒃᑯᐊ ᐃᓱᒪᒋᓯᓐᓈᕐᓗᒋᑦ.  
 
ᐊᖏᖅᐳᖓ ᐃᖅᑲᓇᐃᔭᖃᑎᖃᕐᓂᐊᕐᓗᖓ ᑕᐃᒃᑯᓂᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 6, ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᐸᖕᓂᖅᑑᒧᓐ, ᕿᓚᕝᕙᖅ. 
 
ᐊᐱᖅᑯᑦ 221 - 2(3): ᐃᓕᖅᑯᓯᒃ ᓂᕿᑖᕈᑎᑖᖅᑎᑕᐅᕙᒃᑐᓄᑦ - ᐃᒡᓗᓕᕆᓂᕐᒧᑦ (ᕿᓚᕝᕙᖅ) 
 
ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᐊᑦᑎᐊᖅ ᐅᖃᐅᓯᖃᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᖏᑎᒍᑦ. 
ᐊᐱᖅᓲᑎᖃᕈᒪᒐᒪ ᑕᐃᒃᓱᒧᖓ ᐅᖃᐅᓯᕆᖅᑲᐅᔭᓐᓂᒃ, ᓇᓗᓇᖏᑦᑐᕈᓗᓐᓂᒃ ᒥᓂᔅᑕᖓᓄᑦ ᐃᓕᓐᓂᐊᕐᓂᓕᕆᔨᑯᒃ 
ᐊᒻᒪᑕᐅᖅ ᒪᖃᐃᑎᒃᑯᑦ ᐃᑲᔫᓯᖅᑖᕆᕙᑦᑕᖏᓐᓄᑦ. 
 
ᐅᖃᖅᑏ, ᓇᓗᓇᐃᖅᓯᖅᑲᐅᒐᒪ ᐸᖕᓂᖅᑑᒥᐅᑕᐃᓐ ᐅᑕᖅᑭᔪᐊᓘᖃᑦᑕᒥᒻᒪᑕ ᐃᓪᓗᑖᕐᓂᐊᖅᑐᓐ ᐃᓪᓗᒃᓴᒥᓐᓂᒃ. 
ᑕᐃᒪᓐᓇᐃᓕᓚᐅᖅᑎᓪᓗᖓ, ᐃᓚᖏᑦ ᑭᑭᓪᓗᒋᑦ ᐊᓯᖏᑎᓐ ᓄᓇᓕᓐᓂ ᐃᓪᓗᑭᔅᓴᖏᓐᓂᖅᓴᐅᔫᒐᓗᐊᖅ 
ᐸᖕᓂᖅᑑᒥ ᓇᒻᒥᓂᕆᔭᐅᔪᓐ ᐃᓄᖃᐅᖏᒻᒪᑕ ᐃᓚᖏᓐ, ᐃᒻᒪᖃ ᐊᑐᖅᑐᐊᖅᑕᐅᒍᓐᓇᕋᔭᕐᒥᔪᓐ.  
 
ᐊᐱᖅᑯᑎᒋᔪᒪᔭᕋᓕ ᒥᓂᔅᑕᒧᓐ, ᒥᓂᔅᑕᐅᑉ ᐅᖃᐅᑎᒍᓐᓇᖅᑳᖔ, ᓇᓗᓇᐃᖅᓯᕕᒋᓗᓂᖓ ᖃᓄᖅ ᑕᐃᒃᑯᐊ 
ᓂᖃᐃᓱᖃᑦᑕᖅᑐᓐ, ᓱᒃᑯᐊᕿᕙᑦᑐᓂᓛᒃ ᐃᖏᕐᕋᓂᖃᖃᑦᑕᕐᒪᖔᑕ ᑲᒪᒋᔭᐅᑎᓪᓗᒋᑦ ᓲᕐᓗ ᐃᓪᓗᑖᕈᓐᓇᕐᒪᖔᑕ 
ᐃᓪᓗᓕᕆᔨᒃᑯᑦ ᐃᓪᓗᖁᑎᐊᑕ ᓯᓚᑖᒍᑦ. ᖁᔭᓐᓇᒥᒃ. 
 
ᐅᖃᖅᑎ: ᐃᓕᓐᓂᐊᕐᓂᓕᕆᓂᕐᒧᓐ ᐱᓕᕆᐊᕐᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓄᓕᕆᔨᒃᑯᓐ 
ᐃᑲᔫᓯᐊᖅᑎᑦᑎᖃᑦᑕᕐᓂᖏᓐᓄᑦ ᒪᓕᒐᖃᒻᒪᑕ ᑕᐃᒃᑯᐊ ᐃᑲᔪᖅᑕᐅᔾᔪᑐᒃᓴᖏᓐᓄᑦ ᐃᓪᓗᖃᕐᓂᕐᒧᓐ. ᒪᓕᒐᓕᐅᖅᑎ 
ᖃᐅᔨᒪᔪᒃᓴᐅᔪᑦ ᐃᓚᖏᓐ ᑕᒫᓂᕐᒥᐅᑕᐃᓐ ᐃᖃᓗᓐᓂ ᐃᑲᔪᖅᑕᐅᖃᑦᑕᒥᒻᒪᑕ.  
 
ᐃᒃᑯᐊ ᑮᓇᐅᔾᔭᓴᓂᑭᑦᑐᓐ ᑕᐃᒃᑯᐊ ᐊᒻᒪᓗᒃᑕᐅᖅ ᑕᐃᒃᑯᐊ ᓱᕋᔅᓯᒪᔪᓐ, ᓱᕋᑦᑕᐅᓂᖅᐸᓐ ᐊᑭᓕᐅᑎᒃᓴᖏᓐᓂᒃ 
ᓯᕗᕐᖓᒍᓐ ᓄᓇᕗᓕᒫᒥ ᐴᖅᓯᖅᑳᕆᐊᖃᒻᒪᑕ. 
 
ᓲᕐᓗ ᐆᑦᑑᑎᒋᓗᒍ, ᐅᖃᖅᑏ, ᐃᓪᓗᑖᕈᒪᓐᓂᕈᕕᑦ $1,000-ᓂᑦ ᐊᑭᓖᑎᑕᐅᓗᑎᒃ $2,500-ᓂᓪᓘᓐᓃᓐ 
ᐃᓪᓗᑖᓚᐅᖏᓂᓐᓂ ᐊᑭᓖᖅᑳᕆᐊᖃᕋᔭᕋᕕᓐ ᓯᕗᓐᖓᒍᑦ ᓱᕋᑦᑕᐅᑳᓚᓂᖅᐸᓐ ᐃᒡᓘᑉ ᓴᓇᔭᐅᔾᔪᑎᒃᓴᖓᓂᒃ.  



ᐊᐃᕝᕕᖅ, ᒫᑦᓯ 7, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1386

ᑕᐃᒪᓐᓇ ᑮᓇᐅᔭᓂᒃ ᐊᑐᐃᓐᓇᖅᑕᖃᖏᑉᐸᑦ ᑖᓐᓇ ᓲᕐᓗ ᑕᐃᒪᓐᓇ ᐱᑎᑕᐅᓂᖏᑉᐸᓐ  
 
ᐊᑐᖅᑐᐊᕈᑏᓐ ᐃᓪᓗᓄᑦ ᐊᑐᖅᑐᐊᕈᓐᓇᖅᑎᑕᐅᔪᑦ ᑕᐃᒃᑯᐊ ᐊᑐᐊᒐᐃᑦ ᒪᓕᒐᐃᑦ ᐊᑐᖅᑕᐅᓪᓗᑎᒃ ᓱᒃᑯᐊᕿᔪᓐ 
ᑕᒪᒃᑯᐊ ᐊᑐᓂᒃ ᐃᓛᒃᑰᖓᔪᑦ ᕿᒥᕐᕈᓇᒃᑕᐅᕙᑦᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ. ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓪᓗᒋᑦ ᓄᓇᓖᑦ ᐃᖃᓗᐃᑦ ᓯᓚᑖᓃᑦᑐᑦ ᓲᕐᓗ 
ᐊᖏᔫᑕᐅᓂᖅᓴᐅᔪᓐ. ᐱᔪᒪᔭᖏᑦ ᐊᑉᐸᓯᓐᓂᖅᓴᐅᑎᑕᐅᕙᒻᒪᑕ ᓂᐅᕐᕈᑕᐅᓂᐊᖅᑎᓪᓗᒋᑦ ᐊᑭᒋᔭᖏᑦ ᐊᒻᒪᓗᒃᑕᐅᖅ 
ᐃᖅᑲᓇᐅᔭᖅᑎᓄᑦ ᐃᓪᓗᔅᓴᖃᕆᐊᖃᑦᑎᓪᓗᒋᑦ ᓇᒻᒥᓂᕆᔭᐅᔪᓂᒃ.  
 
ᑕᐃᒪᓕ ᒥᓂᔅᑕ ᐸᖕᓂᖅᑑᒧᓐ ᐊᐅᓚᑎᑦᑎᔪᓐᓇᖅᐹ ᐃᖅᑲᓇᐃᔭᖅᑎᑦᑎᖃᑦᑕᓂᐊᕐᒪᓐ ᐃᓪᓗᓕᕆᔨᒃᑯᑦ 
ᐃᖅᑲᓇᐃᔭᖅᑎᖓᓂ ᐊᒻᒪᓗᒃᑕᐅᖅ ᑕᐃᒃᑯᐊ ᓱᒃᑯᐊᕿᔪᓂᒃ ᐃᑲᔪᖅᑎᐅᔪᓐ, ᐃᓄᓕᕆᔨᐅᔪᓐ ᑕᐃᒪᓐᓇ 
ᐃᖅᑲᓇᐃᔭᖃᑎᒋᓗᒋᑦ ᐃᓐᓄᒃᑕᐅᒍᓐᓇᓂᐊᕐᒪᑕ ᑖᒃᑯᐊ ᐃᓪᓗᐃᑦ ᐃᓄᖃᐅᖏᑦᑐᑦ. ᐅᑕᖅᑭᔪᑦ ᐅᓄᖅᑐᐊᓘᒻᒪᑕ 
ᐃᓪᓗᒃᓴᒥᓐᓂᒃ. ᖁᔭᓐᓇᒦᒃ.  
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᒋᔭᖓ ᐊᓪᓚᕝᕕᖃᒻᒪᓐ 
ᓄᓇᓕᓐᓂ ᐊᒡᒍᑐᖅᓯᒪᓂᕐᒥ. ᑖᒃᑯᐊ ᑭᒡᒍᓯᒃᓴᕆᔪᓐᓇᖅᑕᕋ, ᐄ, ᐃᑲᔪᕈᓐᓇᖅᑐᒍᑦ ᐋᖅᑭᒃᓱᐃᓇᓱᓪᓗᑕ 
ᐱᓕᕆᔾᔪᑕᐅᒍᓐᓇᖅᑐᒥᒃ ᓄᓇᓕᐅᑉ ᐃᓗᐊᓂ  
 
ᑕᐃᑲᓂᓗ ᐊᒡᒍᑐᖅᓯᒪᓂᕐᒥ ᐊᓪᓚᕕᖃᕋᑦᑕ. ᐊᖑᒻᒪᑎᒐᓱᒍᓐᓇᓂᐊᖅᑐᒍᑦ ᒪᓕᒐᓕᐅᖅᑎᐅᖃᑎᑦᑕ ᐱᔪᒪᔭᖏᓐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᓐ. ᕿᓚᕝᕙᖅ. 
 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐃᓛᒃ ᐅᖃᖅᑲᐅᒐᒪ ᐅᕙᖓ ᐅᖃᐅᓯᕆᕙᓪᓕᐊᔭᖏᓐᓂ. ᐊᑐᖅᑕᐅᕙᒌᖅᑐᑦ 
ᓯᓚᑖᓂ ᑐᒃᓯᕋᐅᑎᖃᖏᓇᑦᑕ ᑖᒃᑯᐊ ᐊᑐᖅᑕᐅᕙᑦᑐᐃᑦ ᒫᓐᓇ ᐃᓗᐊᓃᑦᑐᐃᓐᓇᕐᓂᒃ ᑐᒃᓯᕋᐅᑎᖃᕋᑦᑕ. ᐊᒻᒪᓗ 
ᑖᒃᓱᒧᖓ ᒥᓂᔅᑕᒧ ᓇᓗᓇᓐᖏᒻᒪ ᐱᒡᒐᓇᕐᓂᐊᕐᖓᓐ ᐃᓪᓗᐃᑦ ᑭᒃᑯᓐᓂᒃ ᐃᓐᓄᒋᐊᖃᕐᓂᐊᕐᒪᖔᑕ 
ᐃᖅᑲᓇᐃᔭᖅᑎᖏᓐᓄᓪᓗ.  
 
ᑕᐃᒪᐃᑦᑐᒧᓐ ᑎᑭᐅᑎᓚᐅᖏᓐᓂᖓᓂ, ᐊᐱᕆᒃᑲᓐᓂᕈᒪᒐᒃᑯ ᑖᓐᓇ ᒥᓂᔅᑕ, ᐃᓪᓗᓕᕆᔨᒃᑯᑦ ᒥᓂᔅᑕᖓᓐᓂᒃ 
ᐱᓕᕆᖃᑎᖃᕈᓐᓇᕐᒪᖔᖅ ᑖᒃᑯᐊ ᕿᒥᕐᕈᔭᐅᓂᖏᓐᓂ ᐃᓐᓄᒃᑕᐅᓇᓱᓐᓂᖏᓐᓂ ᐊᐳᕈᑎᒃᓴᒥᒃ 
ᓴᖅᑭᖅᑐᖃᒃᑲᓂᕐᓂᐊᕐᖏᒻᒪᓐ ᓂᕆᐅᓇᖏᑦᑐᓂ ᑖᔅᓱᒥᖓᖃᐃ ᐊᖏᕈᓐᓇᕐᑲ? ᐅᖃᖅᑎᑦᑎᔩ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ. ᐄ, ᐊᖏᕈᓐᓇᖅᑕᕋ ᑖᓐᓇ ᐱᓕᕆᕕᑉᐳᑦ 
ᑐᑭᒧᐊᖅᑎᑦᑎᓗᑎ.  

ᒪᕐᕉᒃ ᑖᒃᑯᐊ ᐅᖃᐅᓯᕆᔭᕆᐊᖃᕋᒃᑭᑦ ᐆᑦᑑᑎᒋᓗᒋ ᓯᕗᓪᓕᕐᐹᖅ ᓄᓇᓕᓐᓂ ᑕᐃᒃᑯᐊ ᐃᒡᓗᒃᓴᐃᑦ 
ᐊᑐᐃᓐᓇᐅᑎᓪᓗᒋ ᐊᑭᑐᔪᐊᓘᑐᐃᓐᓇᕆᐊᖃᕐᒪᑕ ᐃᖃᓗᓐᓂ ᓲᕐᓗ ᐆᑦᑑᑎᒋᓗᒍ ᐃᖅᑲᓇᐃᔭᖅᑑᒐᓗᐊᑦ ᐃᒃᑯᐊ 
ᐃᓚᖏᑦ ᓂᖃᐃᓱᕈᑎᒃᓴᓄ ᓱᒃᑯᐊᕿᔾᔪᑎᓄ ᐱᔪᓐᓇᑦᑎᑕᐅᖏᑎᓪᓗᒋ ᑮᓇᐅᔾᔭᒃᓵᖏᑦ ᐊᑉᐸᓯᑦᑎᓪᓗᒋᑦ $30 
ᑕᐅᓴᕌᕐᓗᓂ ᑕᖅᑭᒧᑦ ᐊᒻᒪᓗ $2,500ᕌᖅᑎᓪᓗᒍ ᐊᑐᖅᑐᐊᕈᑎᐊ ᐃᒡᓗᒧᑦ ᑕᐃᒃᑰᓇ ᑮᓇᐅᔾᔭᓴᑭᑐᑦ 
ᐃᑲᔪᖅᑕᐅᔾᔪᑎᖏᑎᒍᑦ ᐃᑲᔪᖅᑕᐅᔪᓐᓇᕐᒪᑦ $1,100-ᓂ ᐊᑭᓖᔪᓐᓇᕋᓗᐊᖅᑕᖓ ᐃᓚᖓᓂ ᐊᑭᓖᔪᓐᓇᖅᐱᓯ 
ᐃᒪᐃᓘᖃᑦᑕᒥᒻᒪᑕ ᐊᔪᖅᓴᓂᖅᓴᐃᑦ ᑕᐃᒃᑯᐊ ᐃᑲᔪᖅᑕᐅᔪᑎᒃᓴᖏᓐᓂ  
 
ᑕᐃᒪᓐᓇ ᐃᒡᓗᓕᕆᔨᒃᑯᑦ ᐃᒡᓗᖁᑎᖓᑕ ᓯᓚᑖᓂ ᐊᑐᖅᑐᐊᕈᓐᓇᖅᑐᓂ ᐃᒡᓗᓂ ᐊᑐᐃᓐᓇᖅᑕᖃᕐᐸᑦ.  
ᐅᖃᖅᑏ, ᐊᑐᖅᑐᐊᕋᓱᖃᑦᑕᖅᑐᒍᑦ ᐊᑐᐃᓐᓇᐅᔪᓂ ᐃᒡᓗᓂᑦ. ᐅᑕᖅᑭᔪᑦ ᐅᓄᖅᑐᐊᓘᑉᐸᑕ ᐃᒡᓗᒃᓴᒥᓐᓂ ᐃᒡᓗᐃᑦ 
ᐊᑐᐃᓐᓇᐅᑉᐸᑕ ᑕᐃᒃᑯᐊᓗ ᓱᒃᑯᐊᕿᕙᑦᑐᑦ ᐃᑲᔪᖅᑕᐅᔾᔪᑎᖏᓐᓄ ᐃᓐᓄᒍᓐᓇᕐᒥᔫᒐᓗᐊᑦ ᕿᓚᒻᒥᐅᔪᕈᓗᒃᑯᑦ 
ᑖᒃᑯᐊ ᓱᒃᑲᔪᒃᑯᓪᓗ ᐃᒡᓗᐃᑦ ᐃᓐᓄᑎᖅᑕᐅᔪᓐᓇᖅᑐᑦ  
 
ᑕᐃᒪᓕᐊᖏᕈᓐᓇᖅᐳᖓ ᒪᓕᒐᓕᐅᕐᕕᐅᑉ ᐃᓗᐊᓂ ᕿᒥᕈᓇᕐᓗᒍ ᑕᒪᓐᓇ ᓄᓇᓕᓐᓂ ᐃᖅᑲᓇᐃᔭᖃᑎᒋᓗᒋᓪᓗ 
ᐊᒡᒍᖅᓯᒪᓂᕐᒥᑦ ᐃᖅᑲᓇᐃᔭᖅᑎᐅᔪᑦ ᑐᒃᓯᕋᐅᑎᒋᔭᖓ ᒪᓕᒐᓕᐅᖅᑎᐅᑉ ᕿᒥᕈᓇᓪᓗᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖓᔪᖓᑦ ᐊᒻᒪ ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ ᑖᒃᑯᓂᖓ ᐅᖃᐅᓯᖃᕐᒪᑦ 
ᑭᓯᐊᓂ ᓴᒃᑯᔮᖏᓇᒃᑯᓱᓕ ᒫᓐᓇ. ᐅᖃᖅᑏ, ᑭᖑᓪᓕᕐᐹᒥ ᐊᐱᖅᑯᑎᒋᓂᐊᖅᑕᕋ ᐊᖏᕈᓐᓇᕐᐹ ᑐᓂᓯᔪᓐᓇᕐᒪᖔᖅ 
ᐅᕙᓐᓄᑦ ᐊᐅᓚᔾᔭᐃᒋᐊᓂᕐᒧᑦ ᐸᕐᓇᐃᑎᒥᑦ ᐅᕝᕙᓘᓐᓃᑦ ᐋᖅᑭᓱᖅᓯᒪᔪᑦ ᑖᒃᑯᐊ ᑎᑎᕋᖅᓯᒪᔪᑦ ᖃᖓᒃᑯᑦ 
ᐱᔭᕇᖅᑕᐅᔭᕆᐊᖃᕋᔭᕐᒪᖔᑕ ᑕᒪᒃᑯᐊ ᐅᓪᓘᒃ ᒪᕐᕉᒃ ᐊᓂᒍᓚᐅᖏᓐᓂᖏᓐᓂ ᑐᓂᓯᔪᓐᓇᕐᐹ? ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐋᒃᑲ, ᐊᖏᕈᓐᓇᖏᑦᑐᖓ ᐊᐅᓚᔾᔭᐃᒃᔪᑎᒃᓴᓄᑦ 
ᐸᕐᓇᐅᑎᓂᑦ. ᐋᒡᒐᓕᐊᓯᑦ ᐅᖃᖑᐊᖅᑐᖓ. ᐅᖃᖅᑏ, ᓈᒻᒪᑦᑐᖅ ᑐᒃᓯᕋᐅᑎᖓ ᐱᔾᔪᑎᒋᓪᓗᒍ ᒪᓕᒐᓕᐅᕐᕕᒻᒥ 
ᑐᒃᓯᕋᕐᒪᑦ ᑖᒃᑯᐊ ᐱᓕᕆᕕᓕᒫᑦᑎᐊᑦ ᐊᐱᖅᑯᑎᒋᔭᐅᔪᓂᑦ ᑭᐅᓇᓱᖃᑦᑕᖅᑐᑦ ᑐᒃᓯᕋᐅᑎᒋᔭᖏᑦ ᑕᒪᒃᑯᐊ 
ᑲᒪᒋᔭᐅᓇᓱᑦᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ. ᑲᑦᑐᒃ. 
 
ᐊᐱᖅᑯᑦ 222 - 2(3): ᐃᒡᓗᐃᑦ ᓈᒻᒪᒋᐊᖅᓯᒪᓂᖏᑦ ᐅᑭᐅᖅᑕᖅᑑᑉ ᓯᓚᖓᓄᑦ (ᑲᑦᑐᒃ) 
 
ᑲᑦᑐᒃ: ᓇᖁᒦᒃ, ᐅᖃᖅᑎᑦᑎᔩ. ᐃᓛᒃ, ᑖᓐᓇ ᐃᓪᓗᓕᕆᔨᒃᑯᑦ ᒥᓂᔅᑕᖓ ᐊᐱᕆᔭᐅᑎᓪᓗᒍ 
ᐊᐱᖅᑯᑎᓴᖃᓕᖅᑲᐅᒐᒪ ᐊᐱᕆᔪᒪᔭᕋ ᑖᓐᓇ. ᑕᐃᒃᑯᐊ ᐅᖃᐅᓯᕆᔭᖏᑦ ᐅᑉᐱᕆᓗᐊᖏᑦᑖᓗᒋᒐᒃᑭᑦ ᑭᓯᐊᓂ 
ᒐᕙᒪᒃᑰᒐᑦᑕ ᐱᑦᑎᐊᓂᐊᖅᐸᓯ.  
 
ᐅᓇᓕ ᐊᐱᕆᒍᑎᒋᒍᒪᔭᕋ ᒪᒃᑯᐊ ᐃᓪᓗᐃᑦ ᐃᓄᐃᑦ ᓄᓇᖓᓐᓄ, ᐃᓛᒃ ᐃᓄᓐᓄᑦ ᐅᖅᓴᖅᑐᑎᓗᓂᑦ 
ᐃᓪᓗᑖᕆᔭᐅᕙᑦᑐᑦ ᑖᒃᑯᐊ ᓯᓚᖓᓂ ᒪᓕᑦᑕᓯᐊᕐᒪᑕ ᐅᖅᑰᓯᒻᒪᑦ ᐅᖅᑰᓯᔪᐃᑦ ᐊᒻᒪ ᓇᓪᓚᒪᑦ ᓯᓚᖓᓄᑦ ᒪᓕᑦᑐᑦ 
ᑖᒃᑯᐊ ᐅᓇ ᐊᐱᕆᒍᑎᒋᒍᒪᔭᕋ, ᑖᒃᑯᐊᖃᐃ ᐃᓪᓗᓕᕆᔨᒃᑯᑦ  

ᑕᒪᒃᑯᐊ ᐃᓪᓗᐃᑦ ᓴᓇᒪᓂᖏᑦ ᖃᓄᖅ ᓴᓇᒪᒋᐊᖃᕐᒪᖔᑕ ᐅᑭᐅᖅᓯᐅᑎᐅᓂᖏᑦ ᖃᓄᐃᑦᑑᒋᐊᖃᕐᒪᖔᑕ 
ᑕᒪᒃᑯᐊᖃᐃ ᐱᓕᕆᐊᕆᔭᐅᑎᓪᓗᒋᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑕᒪᒃᑯᓂᖓ ᐃᒡᓗᓂ ᐃᒡᓗᑖᕆᐊᖃᕐᒪᖔᑦᑕ 
ᐃᓚᒋᔭᐅᕙᑉᐳᖃᐃ ᐅᕝᕙᓘᓐᓃᑦ ᐱᓕᕆᖃᑎᖃᕐᐸᑦ ᑕᐃᒃᑯᓇᖓᑦ ᐃᓪᓗᓕᐅᖅᑎᓂ. ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᓄᓇᕘᒥ ᐃᒡᓗᓕᕆᓂᕐᒥᑦ ᐱᓕᕆᐊᓕᒃ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᐊᑐᖅᐸᑦᑕᕗᑦ ᐊᑐᐊᒐᐅᔪᐃᑦ ᑕᐃᒪᐅᖓ 
ᐃᒃᑮᓇᖅᑐᒧᑦ ᑐᕌᖅᓯᒪᔪᓂ ᐃᓪᓗᓂᑦ ᓴᓇᒐᓱᐊᖅᐸᑲᑦᑕ ᑖᒃᑯᐊ ᐱᐅᓂᖅᐹᖑᑎᖓᓱᐊᖅᓱᒋᑦ ᐅᑭᐅᑕᖅᑐᒧᑦ 
ᓈᒻᒪᓈᖅᓯᒪᒐᓱᐊᖅᑐᒋᑦ ᓴᓇᕙᑦᑐᒍᑦ ᑕᒪᒃᑯᐊ ᐱᑐᖃᐅᑉᐸᑕ ᖃᕈᕐᐸᓕᐊᒃᓱᑎ ᐃᓪᓗᐃᑦ ᓱᕋᑉᐸᓪᓕᐊᓲᖑᒻᒪᑕ 
ᑖᒃᑯᐊ ᐋᖅᑭᒋᐊᕈᑎᒃᓴᖏᓐᓂ ᐊᑐᐃᓐᓇᐅᑎᑦᑎᓱᑎᒋᕙᒻᒥᔭᕗᑦ ᖃᓄᖅ ᑕᒪᓐᓇ 
ᐋᖅᑭᒋᐊᖅᑎᒃᓯᒍᑎᒋᑲᓐᓂᕈᓐᓇᕐᒪᖔᑦᑎᒍ ᑕᒪᒃᑯᐊ ᐃᒃᑮᓇᖅᓯᓗᐊᓕᕐᓂᖅᐸᑕ ᐃᒡᓗᐃᑦ ᑕᒪᒃᑯᐊ ᐃᒡᓗᐃᑦ 
ᓴᓇᔭᐅᕙᑦᑐᐃᑦ ᑕᐃᒪᐃᓕᖓᒃᓴᐃᓇᑯᑖᒍᓐᓇᖏᒻᒪᑕ ᐱᐅᓂᖅᐹᖑᑎᓪᓗᒋᑦ ᓴᓇᒐᓱᐊᕐᐸᑦᑕᕗᑦ ᐃᓛ 
ᓴᓇᔭᐅᖁᕙᑦᑕᕗᑦ ᑳᓐᑐᕌᖅᑎᓄᑦ ᐃᓪᓗᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑐᑭᓯᓗᐊᖏᒃᑲᓗᐊᖅᑐᖓ ᑭᓯᐊᓂ ᐊᐱᕆᔪᒪᔭᕋ, ᑖᒃᑯᐊᖃᐃ ᐃᓄᐃᓐ 
ᓄᓇᖓᓅᖅᑕᐅᓗᑎᒃ ᐃᓪᓗᒃᓴᐃᓐ ᒪᐅᖓ ᐅᑭᐅᖅᑕᖅᑐᒧᓐ ᓈᒻᒪᓂᖅᓴᐅᑎᓪᓗᒋᑦ. ᑖᒃᑯᐊᖃᐃ ᐃᓱᒪᒋᔪᓐᓇᖅᐸᒋᑦ 
ᐅᕝᕙᓘᓐᓃᑦ ᑕᐃᒪᐃᑦᑐᓄᑦ ᒪᓕᒐᖃᓂᖏᑉᐸᑕ ᑕᐃᒃᑯᓄᖓ ᑎᑭᓴᐃᕕᒋᕙᑦᑕᓂᒃ ᐃᓪᓗᒃᓴᓂᒃ ᐅᑭᐅᖅᑕᖅᑐᒧᓐ 
ᐃᓪᓗ ᐃᒪᐃᑦᑑᓗᓂ ᑎᑭᒋᐊᓕᒃ ᓚᕙᖏᒃᑯᓂ. ᑖᓐᓇᖃᐃ ᒥᓂᔅᑕ ᑕᐃᒃᑯᓂᖓ ᐅᕝᕙᓘᓐᓃᑦ ᑖᒃᑯᐊ 
ᐃᓪᓗᓕᕆᔨᕐᔪᐊᒃᑯᑦ ᑕᐃᒃᑯᓂᖓ ᐱᓕᕆᐊᖃᕈᓐᓇᖅᐳᖃᐃ ᐅᑭᐅᖅᑕᖅᑐᒦᖔᓂᖅᓴᒥᒃ ᑕᒪᐅᖓ 
ᑎᑭᒃᑲᐃᒐᓱᐊᕐᓂᕐᒧᓐ. ᓇᑯᒻᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᓇᑕᓕᒫᒥ ᐃᓪᓗᖁᑎᒋᔭᐅᔪᓄᑦ ᒪᓕᒐᖏᓐᓂᒃ 
ᒪᓕᖃᑦᑕᖅᑐᒍᑦ ᐃᓪᓗᓕᐅᓕᕌᖓᑦᑕ ᒪᓕᖁᓪᓗᒋᑦ ᑖᒃᑯᐊ ᒪᓕᒃᓯᖁᓪᓗᒋᑦ ᒪᓕᒐᖏᓐᓂᒃ ᐊᒻᒪᓗᒃᑕᐅᖅ 
ᖃᐃᔨᓴᐃᔨᑕᖃᖃᑦᑕᕐᒥᔪᖅ ᐃᓪᓗᓂᒃ ᖃᐅᔨᓴᐃᖃᑦᑕᖅᑐᓐ ᒪᓕᒃᓯᒪᑦᑎᐊᕋᓗᐊᕐᒪᖔᑦᑕ ᖃᐅᔨᓴᐃᓪᓗᓂ.  
 
ᐊᒃᓱᕈᑦᑎᐊᖅᑐᑕ ᐱᓕᕆᓇᓱᖃᑦᑕᖅᑐᒍ ᓯᓚᑦᑎᓐᓂᒃ ᐊᖑᒻᒪᑎᒃᑲᐃᖁᓪᓗᒋᑦ ᐃᓪᓗᐃᑦ ᐱᓕᕆᓇᓱᒃᑕᕗᓐ 
ᐱᐅᓂᖅᐹᒃᑯᑦ ᐱᐅᓯᒋᐊᕈᓐᓇᖅᐸᓐ ᓯᕗᓂᒃᓴᑎᓐᓂ ᕿᓂᕈᓐᓇᕐᒥᔪᒍᑦ. ᐱᐅᓯᒋᐊᕈᑎᒋᓂᐊᖅᑕᖓᓂᒃ ᐅᑭᐅᖅᑕᖅᑐᒥ 
ᐊᑭᑐᓗᐊᖏᑦᑐᓂᒃ ᐃᓪᓗᖃᖁᓪᓗᑕ.  
 
ᐃᖅᑲᓇᐃᔭᑦᑎᐊᖅᓯᒪᖃᑦᑕᖅᑐᑦ ᑲᓇᑕᓕᒫᒥ ᒪᓕᒐᖏᓐᓂᒃ ᐊᑐᖃᑦᑕᕐᒪᑕ ᖃᐃᐅᔨᓴᐃᖃᑦᑕᕆᓪᓗᑎᓪᓗ ᐃᓪᓗ 
ᑖᓐᓇ ᐃᓐᓄᒃᑕᐅᓚᐅᖏᓐᓂᖓᓂ. ᑕᐃᒪᓐᓇᐃᓕᖓᖃᑦᑕᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᓐ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᑎᐊᕈᒃᑯ ᒥᓂᔅᑕ, ᐃᒡᓗᐃᑦ ᓴᓇᒪᓂᖓᓄᑦ ᒪᓕᒐᐃᑦ, dry wall-
ᖃᑦᑐᓂ ᐊᒻᒪᓗᒃᑕᐅᖅ ᐃᑭᐊᒥᖃᑦᖢᓂ, ᐊᓕᒎᔭᖃᑦᖢᓂ, ᕿᔪᓘᓂᓗ. ᐊᐅᑦᑕᔫᖃᑦᑐᓂ ᑖᒃᑯᐊ ᐅᑭᐅᖅᑕᖅᑐᒧᓐ 
ᓈᒻᒪᓈᖅᓯᒪᓪᓗᑎᒃ. ᖁᔭᓐᓇᒦᒃ. 
 
ᐅᖃᖅᑎ: ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, Tyvek, ᐃᓚᐅᓪᓗᓂ ᑕᐃᒃᑯᐊ 
ᖃᓪᓗᓈᖅᑕᐅᖅᑰᔨᔪᓐ ᑕᐃᒃᑯᐊ ᐊᑐᖅᑕᐅᖃᑦᑕᖅᑐᓐ ᐃᓪᓗᓕᐅᓕᕌᖓᑦᑕ ᐃᓛᒃ ᐃᓪᓗᓂᒃ ᐊᖏᕐᕋᕆᔭᐅᓂᐊᖅᑐᓂᒃ. 
ᐊᒃᓱᕈᖅᑐᑕ ᐱᐅᓂᖅᐹᕆᔭᐅᔪᓂᒃ ᐊᖑᒪᓇᓱᖃᑦᑕᖅᑐᒍᑦ ᑲᓇᑕᓕᒫᒥ ᒪᓕᒐᕆᔭᐅᔪᓂᒃ ᐃᓪᓗᓕᐅᕐᓂᕐᒧᓐ. 
ᖃᐅᔨᓴᖅᑕᐅᑦᑎᐊᖃᑦᑕᕆᓪᓗᑎᓪᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯᔩ. ᑕᐃᒃᑯᐊᖃᐃ ᐅᖃᐅᓯᕆᔭᖏᓐ, Building Codes, ᒪᐅᖓ ᐃᓪᓗᒧᓐ 
ᐊᓚᒃᑲᖅᑎᒍᓐᓇᖅᐹ. ᓇᑯᒻᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᓇᑕᐅᑉ ᒐᕙᒪᒃᑯᖏᓐᓂᒃ ᐱᓗᑎᒍ ᑭᓯᐊᓂᐅᒻᒪᑕ 
ᑲᓇᑕᓕᒫᒧᓐ ᑐᕌᖓᒻᒪᑕ. ᑕᐃᒃᑯᐊ ᑎᑎᕋᖅᓯᒪᔪᓐ, ᐱᓇᓱᒃᑎᐊᕐᓂᐊᖅᐸᒃᑲ, ᒪᓕᒐᓕᐅᖅᑎᒧᓐ 
ᑐᓐᓂᒍᓐᓇᕐᓂᐊᕐᕋᒃᑭᓐ. ᖁᔭᓐᓇᒦᒃ. 
 
ᐅᖃᖅᑎᑦ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᐋᕆᐊᒃ. 
 
ᐊᐱᖅᑯᑦ 223 - 2(3): ᐃᓄᒃᓱᓂᑦ ᐱᓕᕆᐊᒃᓴᖅ ᐃᓪᓂᐊᕕᓐᓂ - ᐱᖁᔨᕗᖔᕈᑦ (ᐋᕆᐊᒃ) 
 
ᐋᕆᐊᒃ (ᑐᓵᔨᒃᑯᑦ); ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᒥᓂᔅᑕᒧᓐ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᒥᓂᔅᑕᐅᔪᖅ 
ᓱᖅᑯᐃᓱᑦᑐᓴᐅᒻᒪᓐ ᐱᖁᔨᕗᖔᓚᐅᖅᓯᒪᒐᒪ ᑲᑎᒪᑐᐃᓐᓇᑎᓪᓗᒋᑦ ᐊᕐᕌᓂ. ᑕᐃᒃᑯᐊ ᐃᓄᒃᓱᐃᑦ ᐃᓕᓴᕕᖓ 
ᐃᓚᔭᐅᓂᐊᕐᓂᖓ ᕿᑭᑦᑕᕐᔪᐊᕐᒥ ᓯᕗᕙᕆᐊᖅᑕᐅᖁᓪᓗᒍ ᐊᕐᕌᒍᓄᑦ ᑕᓪᓕᒪᓄᑦ ᐸᕐᓇᒍᑎᖏᓐᓄᑦ. ᑖᓐᓇ 
ᐱᖁᔨᕗᖔᕈᑎᒐ ᐊᖏᖅᑕᐅᓚᐅᕐᖓᓐ. ᓇᓗᓇᐃᖅᓯᓚᐅᖅᑐᖓᓗ ᑖᒃᑯᐊ ᒪᓕᒐᓕᐅᖅᑎᒃᑯᑦ ᐊᖏᓚᐅᕐᖓᑕ 
$690,000-ᓂᑦ 2005-06ᒥ ᐊᑭᑐᔪᖅᑐᕈᑎᒃᓴᖏᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑖᒃᓱᒧᖓ 
ᐅᖓᕙᕆᐊᖅᑕᐅᓯᕙᒌᖅᑎᓪᓗᒍ. ᑕᐃᒪᓕ ᑖᒃᓱᒧᖓ ᐱᓕᕆᔾᔪᑕᐅᓂᐊᓚᐅᖅᑐᑦ ᑭᓯᐊᓂ 2010-11 ᐊᕐᕋᒍᖓᓂ 
ᑐᕌᖓᑎᑕᐅᓕᕐᓂᒥᒻᒪᑦ  
 
ᐊᐱᕆᔪᒪᔭᕋᓕ ᒥᓂᔅᑕᐅᔪᖅ. ᖃᓄᐃᓘᓪᓚᑖᖅᓯᒪᓕᖅᑲᑦ ᐃᓕᓐᓂᐊᖅᑐᓕᕆᔨᒃᑯᑦ ᑖᒃᓱᒥ ᑭᐅᓇᓱᑦᑐᑎ 
ᐱᖁᔨᕗᖔᕈᑎᒋᓚᐅᖅᑕᓐᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒥᑦ ᐱᓕᕆᐊᓕᒃ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐄ, ᑕᐃᓐᓇ ᓱᖅᑯᐃᒋᕙᕋ ᐱᖁᔨᕗᖔᕈᑎᐅᓚᐅᖅᑐᖅ 
ᑲᑎᒪᑐᐃᓐᓇᕐᑎᓪᓗᒋᑦ ᑕᐃᒃᑯᐊ ᐊᖏᓚᐅᖅᑎᓪᓗᒋᑦ ᐊᐅᕙᔾᔪᑎᒋᓚᐅᖅᓯᒪᒐᒃᑯ ᑖᒃᑯᓄᖓ ᐊᑭᑐᔪᖅᑐᕈᑎᓄᑦ 
ᑕᐃᒃᑯᐊᓗ ᕿᒥᕈᓇᖁᓚᐅᖅᑕᕋᓗᐊᒃᑲ ᑖᒃᑯᐊ ᑕᕝᕗᖓᖅᑕᐅᔪᓐᓇᕐᒪᖔᑕ ᓯᕗᕙᕆᐊᖅᑕᐅᔪᓐᓇᕐᒪᖔᖅ  
 
ᑭᓯᐊᓂ ᑮᓇᐅᔭᒥ ᕿᓗᖅᑭᑖᓚᑦᑎᓂᑦᑎᓐᓄᑦ ᑕᐃᒫᒃ ᑕᒪᒃᑯᐊ ᒪᓕᑦᑐᐃᓐᓇᐅᖃᑦᑕᖏᒻᒪᑕ ᓴᓇᕕᐅᔪᓐᓇᑐᓪᓗ 
ᑕᐃᒪᓕ ᐅᖃᓚᐅᖅᓯᒪᔪᖓ ᓯᕗᕙᕆᐊᖅᑕᐅᓗᓂ ᓴᓇᔭᐅᔪᓐᓇᕋᔭᕐᒪᖔᖅ ᑕᕝᕙᓂ ᐊᑭᑐᔪᖅᑐᕈᑎᐅᕙᑦᑐᓂ. 

ᑕᐃᒪᓕ ᑐᑭᖃᕐᐳᖅ, ᐅᖃᖅᑏ, ᑕᐃᓇ ᐱᖁᔨᕗᖔᕈᑎᐅᔪᖅ ᒪᓕᓪᓗᒍ ᓯᕗᕙᕆᐊᖅᑕᐅᔪᓐᓇᕐᒪᖔᑕ.  
 
ᑖᒃᑯᐊ ᐊᑭᑐᔪᖅᑐᕈᑎᒃᓴᓄᑦ ᐸᕐᓇᒍᑕᐅᔪᑦ ᑕᐃᒃᑯᐊ ᕿᒥᕐᕈᕙᓪᓕᐊᓕᕐᒥᒐᑦᑎᒍ ᑕᐃᓐᓇ ᑭᖑᓪᓕᕐᒥᐅᒐᔭᖅᑐᖅ ᑖᓐᓇ 
ᓯᕗᕙᕆᐊᖅᑕᐅᔪᓐᓇᕋᔭᕐᒪᖔᖅ ᑖᒃᑯᓄᖓ ᐊᑭᑐᔪᖅᑐᕈᑎᒃᓴᖏᓐᓄ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒪᑉᓴᓚᒃ. 
 
ᐊᐱᖅᑯᑦ 224 - 2(3): ᐊᑦᑕᖅᑐᐃᓂᖅ ᓇᐅᔮᓂ (ᒪᑉᓴᓚ 
) 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒋᔭᐅᔪᒥᑦ CGS-ᑯᓐᓄ.  
 
ᐅᖃᖅᑎᑦᑎᔩ, ᑎᑎᖅᑲᒥᑦ ᐊᐅᓪᓚᖅᑎᑦᑎᕕᐅᓚᐅᕋᒪ ᐃᑉᐸᒃᓴᖅ ᑖᒃᑯᐊ ᑐᑰᕐᕕᐅᑉ ᒥᒃᓵᓄᑦ ᓇᐅᔮᑦ ᑐᑰᕐᕕᖓᓄᑦ 
ᒥᒃᓵᓄᑦ. ᐅᖃᖅᑎᑦᑎᔩᑦ ᑖᓐᓇ ᐊᑦᑕᑰᕐᕕᒃ ᒫᓐᓇ ᐊᐳᔾᔭᐅᓯᒪᓗᐊᒧᑦ ᓴᖅᑭᔮᕈᓐᓃᒪᓪᓘᓐᓃᑦ ᑕᒪᓐᓇ fence-ᕈᓗᐊ 
ᐃᓛ ᑕᓗᕈᓗᐊ ᐊᐳᑎ ᐊᑖᓃᓪᓚᕆᓗᐊᕐᓂᖓᓄᑦ ᐊᒻᒪᓗᒎᖅ ᐊᑦᑕᑯᐃᑦ ᐊᑦᑕᑯᐊᓗᐃᑦ ᑎᑦᑕᐅᕋᕐᐸᓕᐅᓗᑎ 
ᓄᓇᓕᒻᒧ ᒥᑦᑕᕐᕕᒻᒧᓘᓐᓃᑦ ᐊᒻᒪ ᐊᑦᑕᑯᐃᑦ ᑎᑦᑕᐅᕙᓪᓕᐊᓪᓗᑎ ᐃᒥᖅᑕᕐᕕᖓᓄᑦ.  
 
ᒥᓂᔅᑕ ᐊᐱᕆᔪᒪᔭᕋ ᑖᒃᑯᐊᖃᐃ ᐱᓕᕆᔨᖁᑎᖏᓐᓂ ᑎᓕᓯᐊᓪᓚᒍᓐᓇᕐᐳᖅ ᑐᐊᕕᕐᓇᖅᑐᒃᑯᑦ ᑕᒪᓐᓇ 
ᑕᑯᒋᐊᖅᑕᐅᖁᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᓂᕐᒧᓪᓗ ᐱᓕᕆᐊᓕᒃ. ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᐅᓂᒃᑳᑲᓐᓂᐊᓪᓚᓪᓕ 
ᕿᓂᐊᓪᓚᓐᓂᐊᕋᒪ ᑭᐅᔾᔪᑎᒃᓴᓂ. ᐋᒃᑲᓕᐊᓯ, ᐋᒃᑲᓕᐊᓯ.  
 
ᐃᓛᒃ ᐅᖃᖅᑎᑦᑎᔩ ᐃᓛ ᑐᓴᖅᑎᑕᐅᓚᐅᖅᑐᖓ ᐊᒻᒪ ᓯᕗᓂᐊᒍᑦ ᐅᓂᒃᑳᓚᐅᕋᕕᑦ ᑖᓐᓇ motion-ᒎᖅ ᐅᕙᓐᓄᑦ 
ᑐᕌᖅᑎᑕᐅᓂᐊᕐᒪᑦ ᐱᓚᐅᕋᒃᑯᐃᓐᓇ ᐱᓵᖅᑐᒍᓗ ᑕᐃᒪ ᒫᓐᓇ ᓴᓇᔨᒃᑲ ᑕᕝᕙᓂ CGS-ᑯᓐᓂ ᑎᓕᓯᒪᔭᒃᑲ ᐊᒻᒪ 
ᒫᓐᓇ ᑐᓵᓪᓗᑎ ᐅᕙᑦᑎᓐᓂ ᒫᓐᓇ ᑐᓵᒻᒪᑕᐃᓛᒃ. ᐊᒻᒪ ᑎᓕᓚᐅᖅᑐᒋᑦ ᑕᒪᓐᓇ ᑐᐊᕕᕐᓇᖁᓪᓗᒍ ᐊᒻᒪᓗ 
ᐱᓕᕆᖃᑎᒋᑦᑎᐊᕈᒪᓪᓗᒋᑦ ᑕᐃᒃᑯᐊ ᓇᐅᔮᒥᐅᑦ ᕼᐊᒻᒪᓚᒃᑯᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖃᐅᔨᒪᕗᖃᐃ ᒥᓂᔅᑕ ᑕᒪᒃᑯᐊ ᐃᓂᒃᓴᓕᐅᖅᑕᐅᓂᐊᖅᑎᓪᓗᒋᑦ ᑭᒃᑯᓐᓂ 
ᐃᓱᒪᓕᐅᕈᑕᐅᖃᑦᑕᕐᒪᖔᑕ ᑕᒪᒃᑯᓄᖓ ᐃᓂᒃᓴᒥᓐᓂ ᓄᓇᓖᑦ ᐃᓚᐅᑎᑕᐅᓲᖑᕚᑦ ᐋᖅᑭᓱᖅᑕᐅᓕᕌᖓᑕ 
ᐃᓂᒃᓴᖏᑦ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ. ᖃᐅᔨᒪᕐᓚᑦᑕᕋ ᑕᒪᓐᓇ ᐊᑐᐊᓂᒃᓯᒪᒐᑦᑎᒍ ᐊᒻᒪᓗ 
ᐅᓂᒃᑳᕐᕕᐅᖃᑦᑕᕋᒪ ᑕᐃᒃᑯᓂᖓ ᓴᓇᔨᑦᑎᓐᓂ, ᑕᐃᒃᑯᐊ ᐃᓂᒃᓴᐅᓇᔭᖅᑐᑦ ᓂᕈᐊᖅᑕᐅᖃᑦᑕᕐᒪᑕ ᓇᓪᓕᐊ 
ᓈᒻᒪᒐᔭᕐᒪᖔᖅ.  

ᐊᒻᒪᓗ ᑕᒪᒃᑯᐊ ᓄᓇᓕᓐᓂ ᐃᓚᐅᑎᑕᐅᓲᖑᔪᑦ. ᐆᑑᑎᒋᓗᒍ, ᑲᖏᕐᖠᓂᕐᒥᓕ ᐃᓂᒃᓴᓕᐅᕆᐊᖃᓚᐅᕐᒪᑕ 
ᑕᐃᓐᓇᖅᑕᐅᖅ ᑲᖏᕐᖠᓂᕐᒥ ᐃᓂᑭᑦᑐᓂ ᑕᑖᖅᑐᐊᓘᓕᓚᐅᕐᒪᑦ ᐃᓂᒃᓴᕐᒥ ᕿᓂᕆᐊᖃᓕᓚᐅᕐᒪᑕ ᓱᓕ ᒫᓐᓇ 
ᐊᑐᖅᑕᐅᔫᒐᓗᐊᖅ ᐱᖓᓲᓚᐅᖅᑐᑦ ᐃᓂᒃᓴᐅᔪᑦ, ᐊᒻᒪᓗ ᐃᓂᒃᓴᖃᑦᑎᐊᕈᓐᓂᕐᖢᑎ ᑲᖏᕐᖠᓂᖅ ᐱᓚᐅᖅᓯᒪᒻᒪᑦ 
ᐃᓐᓇᑐᖃᕐᓂᓪᓕ ᐊᐱᖅᓱᖃᑦᑕᓚᐅᖅᑐᑦ ᑕᐃᒃᑯᐊ ᕼᐋᒻᓚᒃᑯᑦ ᑲᑎᒪᔨᖏᓐ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᓐ, ᒪᑉᓴᓛᖅ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. ᑭᐅᑦᑎᐊᕈᓐᓇᕋᕕᓐ. ᒥᓂᔅᑕᖃᐃ ᐊᖏᕈᓐᓇᖅᐳᖅ, 
ᓯᕗᓪᓕᕐᒥ ᐊᐱᕆᐊᕐᓚᓪᓗᒍ, ᖃᑯᒍᑭᐊᖅ ᖃᓄᑭᐊᖅ ᐊᑯᓂᐅᑎᒋᔪᖅ ᑕᐃᒃᑯᐊ ᓇᐅᔮᓂ ᐅᑕᖅᑭᓇᔭᖅᐸᓐ. 
ᓇᐅᔭᓐᓅᖓᐅᖅᑐᖃᕈᓐᓇᖁᓪᓗᒍ ᖃᓂᑦᑐᒃᑰᕈᓐᓇᖅᐹ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕖᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᑲᑎᒪᔨᐅᖃᑎᒐ. ᑕᐃᒪ ᑕᐃᑲᓂ 
ᑲᖏᖅᖠᓂᕐᒥ ᑕᐃᒃᑯᐊ ᐊᕕᑦᑐᖅᓯᒪᔪᓂ ᓴᓇᔨᐅᔪᓐ ᒫᓐᓇ ᐱᓕᕆᒻᒪᑕ ᐊᒻᒪᓗ ᓇᐅᔮᓅᕆᐊᖃᑉᐸᑕ ᖃᓂᒃᑐᒥ 
ᑕᒪᓐᓇᑦᑕᐅᖅ ᑎᓕᔪᓐᓇᑎᐊᖅᑐᒋᓐ. ᐃᓱᒫᓘᒃᑐᑦ ᓇᓗᓇᖏᒻᒪᑕ ᓇᐅᔮᕐᒥᐅᓐ. ᐱᓕᕆᖃᑎᒋᑦᑎᐊᕐᓂᐊᖅᐸᒃᑲ 
ᑕᐃᑲᓂ ᑲᖏᖅᖠᓂᕐᒥ ᐊᕕᑦᑐᖅᓯᒪᔪᓂ, ᑕᐃᒃᑯᐊ regional ᓴᓇᔨᐅᔪᑦ ᐊᒻᒪᓗ ᑕᐃᒃᑯᐊ ᓇᐅᔮᒥ ᕼᐋᒻᓚᒃᑯᖏᑦ, 
Foreman-ᑯᖏᑦ, ᑕᒪᒃᑯᐊᓗᖀᓐ. ᑖᓐᓇ ᐃᓱᒫᓘᑎᒋᔭᐅᔪᖅ ᐃᓂᓪᓚᒃᓴᕋᓱᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᓐ, ᐹᓇᐸᔅ. 
 
ᐊᐱᖅᑯᑦ 225 - 2(3): ᐋᓐᓂᐊᕕᒻᒧᑦ ᑐᓴᒐᒃᓴᖅ ᐃᒃᐱᐊᖅᔪᒻᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᐅᖃᖅᑎᑦᑎᔩ, ᑕᐃᒪ ᖃᐅᔨᒪᓕᓚᐅᕐᕋᑦᑕ ᑖᓐᓇ ᐋᓐᓂᐊᕕᒋᔭᖓ ᐃᒃᐱᐊᔪᒻᒥ, ᐊᕐᕌᒎᓐᓂᒃ ᒪᕐᕉᓐᓂᒃ 
ᑭᖑᕙᕆᐊᖅᑕᐅᓚᐅᕐᒪᓐ ᓴᓇᔭᐅᔾᔪᑎᒃᓴᖓ. ᐅᓪᓗᒥᓕᑭᐊᖅ ᖃᓄᐃᓕᖓᓕᖅᐸ ᑕᒪᓐᓇ. ᑭᐅᒍᓐᓇᖅᐳᖃᐃ ᒥᓂᔅᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᓕᕆᐊᕐᓕᒃ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᐱᖅᑯᑎᒋᔭᕋᓗᐊᖓ ᑐᓴᕋᑖᖏᓇᒃᑯᑦ 
ᐊᐱᕆᒃᑲᓂᕐᓕ. 
 
ᐅᖃᖅᑎ: ᒪᓕᒐᓕᐅᖅᑎ ᖁᑦᑎᑦᑐᒧᓐ ᐊᐱᖅᑯᑏᓐ ᓇᓗᓇᕈᓐᓃᖅᑎᒋᒃᑲᓂᐊᓪᓚᒍᒃ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒃᐱᐊᔪᒻᒥ ᑕᐃᓐᓇ Health Centre-ᖑᔪᖅ, ᓴᓇᔭᐅᔾᔪᑎᒃᓴᖓ 
ᑭᖑᕙᕆᐊᓚᐅᕐᖓᑦ ᐊᕐᕌᒎᓐᓄᑦ ᒪᕐᕉᓐᓄᑦ, 2008-ᒨᖓᓕᖅᖢᓂ. ᑖᓐᓇ ᓴᓇᔭᐅᔾᔪᑎᒃᓴᕆᓚᐅᖅᑕᖓ. ᑕᐃᓐᓇ 
ᑮᓇᐅᔭᖅ ᓅᑕᐅᓪᓗᓂ ᑕᕝᕗᖓ ᑕᓗᕐᔪᐊᕐᒧᓐ. ᑖᓐᓇ ᓴᓇᔭᐅᔾᔪᑎᒃᓴᕆᓚᐅᖅᑕᖓ. ᑕᒪᓐᓇᑭᐊᖅ ᐅᓪᓗᒥᒧᓐ 
ᖃᓄᐃᓕᖓᓕᖅᐸ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᓕᕆᐊᓕᒃ, ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ, ᑐᓴᕋᑖᖏᓇᒃᑯᑦ. ᑕᐃᓐᓇ ᐃᒃᐱᐊᕐᔪᒥ 
ᐊᑭᑐᔪᖅᑐᕈᑕᐅᔪᓂᒃ ᓄᕖᕙᐅᑎᓪᓗᒍ ᐸᕐᓇᐸᓪᓕᐊᓂᐊᕐᒪᑕ ᑕᐃᒃᓱᒧᖓ 2008-ᖑᓕᖅᑲᑦ ᐊᒻᒪᓗ 2009, ᑕᐃᒪ 
ᐅᖃᐅᓯᕆᓚᐅᖅᓯᒪᒐᑦᑎᒍ ᓱᓕ ᑕᐃᒪᐃᓕᖓᔪᖅ ᒫᓐᓇᐅᔪᖅ ᓄᕕᕙᐅᑎᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦ, ᐅᖃᖅᑎᑦᑎᔩ. ᐅᑉᐱᓇᓪᓚᕆᖃᑦᑕᖏᒻᒪᑕᒪᑯᐊ ᒥᓂᔅᑐᐃᑦ ᑮᓇᐅᔭᓂᒃ 
ᑕᐃᒪᓐᓇᐃᓂᐊᕐᓂᕋᐃᒐᓗᐊᖅᑐᑎᒃ, ᑭᓯᐊᓂ ᓅᑎᑦᑎᔭᕆᐊᖃᖃᑦᑕᒥᒻᒪᑕ ᐊᕐᕌᒎᑉ ᐃᓗᐊᓂ. ᑕᒪᓐᓇ official-
ᖑᓕᖅᐳᖃᐃ. ᑕᐃᒪᓐᓇᐃᓕᖓᓪᓚᑖᖅᐹ ᐊᓯᔾᔨᔾᔮᖏᓛᖅ. ᖁᔭᓐᓇᒦ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᐃᒃᐱᐊᕐᔪᒻᒥ ᐋᓐᓂᐊᕕᒃᓴᐅᔪᖅ 
ᐸᕐᓇᑕᐅᓂᖓ ᐱᒋᐊᖅᑕᐅᓯᒪᓕᖅᑐᖅ. ᐸᕐᓇᔭᐅᓂᖓᓄᑦ ᐅᖃᐅᓯᕆᔭᐅᓚᐅᕐᒪᓐ ᑖᒃᑯᐊ ᐊᓯᔾᔨᖅᓯᒪᖏᑦᑐᑦ 
ᐸᕐᓇᒍᑕᐅᓂᐊᖅᑐᓂᒃ ᑕᐃᒫᒃ ᐅᖃᐅᓯᕆᓚᐅᕐᕋᑦᑎᒍ ᐊᑭᑐᔪᖅᑐᕈᑎᒃᓴᓂᒃ ᑖᓐᓇ ᐱᓕᕆᐊᕐᕆᔭᕗᓐ ᒫᓐᓇᐅᔪᖅ. 
ᐊᒻᒪᓗ ᓂᕆᐅᖏᑦᑐᖓ ᐊᓯᔾᔨᖅᑕᐅᓂᐊᕐᕆᐊᖓ ᑖᓐᓇ ᑕᐃᒪᐃᓕᖓᓂᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦ. ᐅᖃᐅᓯᒃᑯᑦ ᐊᐱᖅᑯᑏᓐ. ᑲᖏᖅᖠᓂᐅᑉ ᐅᐊᓐᓇᖓᓄᑦ, ᑰᓕ. 
 
ᐊᐱᖅᑯᑦ 226 - 2(3): ᐱᓕᕆᐊᒃᓴᐃᑦ ᐊᖏᕐᕋᖃᓐᖏᑦᑐᓕᕆᓂᕐᒥᒃ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑯᑦ) ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕᒧᓐ ᐊᖏᕐᕋᖃᕐᓇᖏᑦᑐᓕᕆᓂᕐᒧᑦ, 
ᖁᔭᓐᓇᒦᕈᒪᓪᓗᒍᓗ ᒥᓂᔅᑕᐅᔪᖅ ᐃᑉᐸᒃᓴᖅ ᐅᖃᓚᐅᕐᖓᓐ ᓴᖅᑮᓂᐊᕐᓂᕋᖅᑐᑎᒃ ᐊᖏᕐᕋᖃᕐᓇᖏᑦᑐᓕᕆᓂᕐᒧᓐ 
ᐊᓪᓚᒡᕕᐅᒐᔭᖅᑐᒥᒃ. ᐅᖃᖅᑏ, ᑕᐃᒪᓗ ᓂᕆᐅᓂᖃᕋᓗᐊᖅᐳᖓ ᐃᒫᒃ ᒐᕙᒪᒃᑯᑎᑐᑦ ᑐᑦᑕᕐᕕᑐᐃᓐᓇᐅᓐᖏᓪᓗᓂ, 
ᑭᓯᐊᓂ ᐊᑐᓕᖅᑎᑦᑎᒋᐊᕈᓐᓇᕐᓗᑎᑦ ᐱᓕᕆᐊᖑᒍᓐᓇᖅᑐᓂᑦ ᐊᖏᕐᕋᖃᓐᖏᑦᑐᓄᑦ ᓄᓇᕘᒥ.  
 
ᒥᔅᓂᑕ ᐃᖅᑲᐃᑎᑦᑎᔪᒪᓪᓗᒍᓗ ᐱᒋᐊᓕᖃᑖᖅᑎᓪᓗᑕ ᐅᖃᓚᐅᖅᓯᒪᒐᑦᑕ ᑭᒡᒐᖅᑐᖅᑕᕐᓂᒃ ᖃᐃᔪᖃᓚᐅᖅᓯᒪᒻᒪᑦ 
ᓯᓂᑦᑐᒥᓂᐅᓪᓗᓂ ᐃᒡᓘᑉ ᐊᑖᓂ, ᑖᕙᓂ ᑲᖏᖅᖠᓂᕐᒥ. ᐊᒃᓱᐊᓗᒃ ᑕᒪᓐᓇ ᖁᐊᖅᓵᕐᓇᓚᐅᕐᖓᑦ. 
 
ᒥᓂᔅᑕ ᐊᐱᕆᔪᒪᔭᕋ ᑖᒃᑯᐊ ᑎᑎᕋᕐᕕᒋᒐᔭᖅᑕᖓᑦ ᑭᓱᓕᕆᓪᓚᕆᒃᑲᔭᕐᒪᖔᑕ, ᐊᒻᒪᓗ ᑭᓱᓂᑦ 
ᐱᔭᒃᓴᖃᕐᓂᐊᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᐊᖏᕐᕋᖃᓐᖏᑦᑐᓕᕆᓂᕐᒥᒃ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓄᓇᕘᑦ ᒐᕙᒪᒃᑯᖏᑦ ᑖᒃᑯᐊ ᒐᕙᒪᑐᖃᒃᑯᓐᓂᑦ 
ᓯᕗᓪᓕᖅᐹᖑᒻᒪᑕ ᑎᒃᑯᐊᑎᖅᑎᕐᓗᑎᑦ ᑲᒪᔪᓐᓇᓂᐊᖅᑐᒥᒃ ᒥᓂᔅᑕᒥᒃ.  
 
ᐊᕐᕌᒍᓂᑦ ᐱᖓᓱᓂᑦ ᑕᐃᒪᐃᓕᖅᑐᖅ, ᑕᐃᒪᓐᖓᓂᑦ ᑕᑯᓯᒪᔪᒍᑦ ᑕᒪᒃᑯᐊ ᐊᖏᕐᕋᖃᓐᖏᑦᑐᑦ, 
ᐊᒥᓱᕈᖅᐸᓪᓕᐊᑐᐃᓐᓇᖅᑐᑎᓪᓗ, ᑕᑯᓯᒪᔭᒥᓂᑦᑕᐅᖅ ᑲᖏᖅᖠᓂᕐᒥ. 

ᑕᐃᒫᒃ ᐊᑲᐅᓂᖅᓴᐅᓇᓱᒋᓕᓚᐅᕋᑦᑎᒍ 100,000 ᐅᖓᑖᓃᒻᒪᑕ. ᑕᕝᕙᓂ ᑎᑎᕋᕐᕕᖃᖅᐸᑕ ᐃᓱᒪᒋᓚᐅᕋᑦᑎᒍ 
ᐊᑲᐅᓂᖅᐸᐅᒐᔭᕆᐊᖓᓂᒃ ᑕᒫᓂ ᓄᓇᕘᓕᒫᒥ ᓄᓇᓕᓐᓃᑦᑐᑦ ᐃᑲᔪᖃᑦᑕᕐᓗᒋᑦ ᑲᑐᔾᔨᖃᑎᒌᖑᔪᑦ ᑕᒪᔅᓱᒧᓐᖓ 
ᑲᒪᕙᓪᓕᐊᑎᓪᓗᒋᑦ ᐊᖏᕐᕋᖃᓐᖏᑦᑐᓕᕆᓂᕐᒧᑦ.  
 
ᐱᖃᑕᐅᓚᐅᕐᒥᒐᑦᑕ ᑐᓂᓯᖃᑖᓚᐅᕋᑦᑕ ᐊᕐᓇᐃᑦ ᑲᑎᒪᖏᓐᓄᑦ ᓄᓇᕘᓕᒫᒥ ᕿᒥᕐᕈᒻᒪᑕ 
ᐊᖏᖃᖃᓐᖏᑦᑐᓕᕆᓂᕐᒧᑦ, ᐊᒻᒪᓗ ᐊᑕᐅᑦᑎᒃᑯᑦ ᑭᓐᖓᕐᓂ ᐱᓕᕆᒋᓪᓗᑎᑦ ᐊᖏᕐᕋᖃᓐᖏᑦᑐᓕᕆᓂᕐᒧᑦ. 
 
ᑖᒃᑯᐊᓕ ᑎᑎᕋᕐᕕᒋᔭᖓ ᐋᖅᑭᒃᓯᒪᔪᖅ ᒐᕙᒪᒃᑯᑦ ᐃᓗᓕᖏᓐᓂᑦ ᐱᓕᕆᕕᐅᔪᓂᑦ ᐱᓕᕆᖃᑎᒌᖃᑦᑕᖅᑐᑎᑦ 
ᐊᖏᕐᕋᖃᓐᖏᑦᑐᓕᕆᓂᕐᒥᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᕕᐊᒋᔭᕋ ᑖᓐᓇ ᒥᓂᔅᑕᐅᑉ ᑭᐅᔾᔪᑎᒋᔭᖓ.  
 
ᐄ, ᐃᓕᓴᖅᓯᓯᒪᓕᕐᖓᑕ ᐊᒥᓱᐊᓘᓕᕐᖓᑕ ᑕᒪᒃᑯᐊ ᐊᖏᕐᕋᖃᓐᖏᑦᑐᑦ ᓄᓇᕘᒥ. ᐊᒻᒪᓗᑦᑕᐅᖅ ᓄᓇᕘᒥ 
ᐸᕐᓇᒍᑎᖃᕆᐊᖃᓚᐅᕐᒥᒻᒪᑕ ᑕᐃᒪ ᑐᐊᕕᓐᓇᓪᓚᕆᓕᕐᖓᑦ ᓴᖅᑮᔭᕆᐊᖃᓪᓚᕆᓕᕐᖓᑕ ᐃᒡᓗᓂᑦ 
ᐊᑐᐃᓐᓇᐅᑎᑦᑎᓗᓂ ᓄᓇᓕᓐᓂ. 
 
ᒥᓂᔅᑕ ᐃᒃᑯᓂᓐᖓ ᐊᖏᕐᕋᖃᓐᖏᑦᑐᓂᑦ ᓄᓇᕘᒥ ᐊᒃᓱᕈᕋᓱᓐᓂᐊᕐᖓᑦ ᓴᖅᑮᓇᓱᓪᓗᓂ ᒫᓐᓇᒧᑦ 
ᐋᖅᑭᒃᓯᒪᔾᔪᑕᐅᓂᐊᖅᑐᓂᑦ ᐊᖏᕐᕋᕆᔭᐅᑲᐃᓐᓇᖃᑦᑕᕐᓂᐊᖅᑐᓂᑦ. ᑖᒃᑯᐊ ᐃᖃᓗᓐᓂᑐᐃᓐᓇᐅᓐᖏᑦᑐᖅ, ᑭᓯᐊᓂ 
ᓄᓇᕘᓕᒫᒥ ᓯᕗᓪᓕᐅᔾᔭᐅᖃᓯᐅᔾᔭᐅᓂᐊᕐᖓᑦ ᑖᒃᑯᓇᓂ ᓄᓇᕘᑦ ᒐᕙᒪᒃᑯᖓᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᒪᓐᓇ ᐊᖏᕐᕋᖃᐃᓐᖏᑦᑐᓕᕆᓂᐅᔪᖅ 
ᐱᔭᕆᐊᑐᔪᑲᓪᓚᕈᓘᒻᒪᑦ ᑲᒪᒋᓇᓱᒃᑐᒍ, ᒐᕙᒪᒃᑰᓗᑕᑐᐃᓐᓇᐅᓐᖏᑦᑐᖅ ᓄᓇᕘᒥᐅᑦ. 
 
ᒪᕐᕉᒻᒪᑎᒃ ᐊᖏᕐᕋᖃᓐᖏᓪᓚᑦᑕᖅᑐᑦ, ᐃᓚᖏᑦ ᐃᓚᒥᓂᒃ ᑐᔪᕐᒥᑲᐃᓐᓇᖃᑦᑕᖅᑐᑦ. ᑕᐃᒃᑯᐊ ᐋᓐᑎᐅᕆᐅᒥ 
ᑕᑯᕙᒃᑕᕗᑦ ᓇᒧᓐᖓᕝᕕᒃᓴᖃᓐᖏᓪᓚᑦᑖᖅᑐᑦ, ᑮᓇᐅᔭᒥᓪᓗ ᑐᒃᓯᕋᓗᒃᑐᑎᒃ. ᓱᓕ ᒫᓂ 
ᐱᑕᖃᓐᖏᓐᖑᐊᑕᖅᓯᓇᖅᑑᒐᓗᐊᖅ ᑕᐃᒪᐃᑦᑐᓂᑦ. ᐊᒥᓱᓂᖏᓛᒃ ᑕᑯᕙᓪᓕᐊᓂᖅᓴᕆᓕᕐᒥᔭᕋᓗᐊᕗᑦ ᐃᖃᓗᓐᓂ.  
 
ᐃᓚᖏᑦ ᑖᒃᑯᐊ ᓄᓇᕘᒥ ᐱᑕᖃᕐᖓᑕ, 13ᓂᑦ 14ᓂᓘᓐᓃᑦ ᐃᒡᓗᖃᖅᑎᓪᓗᒋᑦ ᐱᕕᖃᖅᑎᓐᓇᒋᑦ ᐃᓚᒋᔭᖏᑦ,  
ᐊᖏᕐᕋᖃᖅᑎᓐᓇᒋᑦ.  
 
ᐃᒫᒃ ᑕᖅᑲᐅᓐᖓᕈᓐᓇᓐᖏᒻᒪᑕ ᓯᓚᒦᑐᐃᓐᓇᕈᓐᓇᓐᖏᒻᒪᑕ ᖁᐊᑐᐃᓐᓇᕆᐊᖃᕐᖓᑕ. 
ᑖᓐᓇ ᐊᔾᔨᒋᓐᖏᐊᖅᔪᒻᒪᒍ ᖃᓪᓗᓈᑦ ᓄᓇᖓᓐᓂ ᑕᑯᕙᒃᑕᑎᓐᓂ.  

ᑕᐃᒪᓕ ᒐᕙᒪᐅᓪᓗᑕ ᐃᒪᐃᓕᒐᓱᓯᒪᔪᒍᑦ, ᐃᒡᓗᓂᑦ ᐊᑐᐃᓐᓇᖃᕐᓂᖅᓴᐅᓪᓗᑕ ᐊᒥᓱᐊᖅᑎᖅᑐᑎᑦ ᑖᒃᑯᐊ 
ᐊᖏᕐᕋᖃᓐᖏᑦᑐᒃᑯᕖᑦ. ᐱᑕᖃᓕᖅᓯᒪᔪᓪᓗ ᐱᑕᖃᖅᑐᑎᑦ 1997ᒥ ᐱᑕᖃᕐᖓᑦ ᐃᖃᓗᓐᓂ. ᓄᑖᒧᑦ 
ᐃᒡᓗᒨᖃᑖᓚᐅᕆᓪᓗᑎᑦ ᑕᕝᕙᓂ ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᖑᑎᓄᑦ. ᖃᐅᔨᒪᒐᑦᑎᓗ ᑕᐃᒃᓱᒪᓂ 
ᑕᑯᒃᓴᐅᑎᑦᑎᔪᖃᖃᑖᓚᐅᕐᒪᑦ 40ᖑᔪᖅᑲᐃ ᓴᖅᑭᔮᖅᑐᑎᒃ ᐊᖏᕐᕋᖃᐅᖅᑐᖃᓐᖏᒻᒪᑦ ᐊᕐᓇᓄᑦ..  
 
ᑕᐃᒪᓗ ᐃᒪᐃᓇᓱᒃᑐᒋᑦ ᐊᖏᕐᕋᖅᑖᖅᑎᒐᓱᒃᑐᒋᑦ ᐊᕐᓇᓄᑦ. ᑕᐃᒃᑯᐊ ᐃᖃᓗᓐᓂᒥᐅᑕᐅᓐᖏᑦᑐᑦ ᑭᓯᐊᓂ 
ᓄᓇᓕᓐᓃᖔᖅᓯᒪᔪᑦ ᐊᓯᖏᓐᓂ ᒫᓂ ᐃᓚᖃᖏᑐᐃᓐᓇᕆᐊᖃᑦᑐᑦ ᐃᖃᓗᓐᓂ. ᑕᐃᒪᐃᑎᓪᓗᒍ, ᑕᐃᒪᓕᒃᑕᐅᖅ 
ᐃᓚᖏᑦ, ᐃᒫᒃ ᐃᓱᒪᖏᑎᒍᓪᓘᓐᓂᑦ ᑕᐃᒫᒃ ᖃᓄᐃᓐᓂᖏᓐᓄᑦ ᑎᒥᖏᓐᓄᑦ ᑕᐃᒫᒃ ᐊᖏᕐᕋᖃᖏᑐᐃᓐᓇᕆᐊᓖᑦ.  
 
ᓄᓇᕗᓕᒫᒧᓐ ᑐᕌᖓᔪᒥᒃ ᐱᓇᓱᒃᑐᒍᑦ. ᐃᒫᒃ ᐊᔪᓐᓇᕐᓚᕆᓕᕐᖓᓐ ᑕᐃᒫᒃ ᐊᖏᕐᕋᖓᓂ ᐅᖃᖅᑲᐅᒻᒪᑦ ᑕᐃᒫ 
ᐊᖏᕐᕋᖃᖏᑦᑐᓐ ᐊᒥᓱᕈᑉᐸᓪᓕᐊᑐᐃᓐᓇᖅᑲᑕ ᐊᖏᕐᕋᖃᖏᓪᓚᑦᑖᖅᑐᑦ ᑕᒪᒃᑯᐊ ᓴᖅᑭᕋᓱᐊᕈᓐᓇᖅᑕᕗᓐ. 
ᐱᓇᓱᐊᒃᑕᕋᓗᐊᕗᓐ ᒫᓐᓇᐅᔪᖅ ᐊᕐᓇᐅᔪᓂᒃ ᑕᒫᓂ. ᐊᕐᓇᐅᔪᓂᒃ ᑕᒫᓂ ᐱᑕᖃᖓᓐ, ᐊᕐᓇᐅᔪᓂᒃ 
ᐊᖏᕐᕋᖃᑦᑕᕆᐊᖃᑦᑐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓄᑦ ᐃᓚᒋᐊᕈᑦ ᐊᐱᖅᑯᑎᒧᓐ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐃᓕᓴᕆᓪᓗᒋᑦ ᑖᓐᓇ ᒥᓂᔅᑕᐅᔪᖅ ᐅᖃᕋᑖᕐᖓᓐ ᐊᑦᔨᒌᖏᑑᒻᒪᑕ 
ᐊᖏᕐᕋᖃᖏᑦᑐᓐ. ᓯᕕᑭᑦᑐᒧᓐ ᐃᒫᒃ ᐅᕕᒃᑲᐅᓂᖅᓴᐅᔪᓄᓂᓛᒃ, ᒥᓂᔅᑕ ᐅᖃᕈᓐᓇᖅᑳ, ᐃᖃᓗᐃᑦ ᓯᓚᑖᓂ 
ᐱᑕᖃᒻᒪᖔᖅ ᑮᓇᐅᔭᖅᑖᖅᑎᑦᑎᔨᐅᒐᓱᑉᐸᑦᑐᓂᒃ ᐊᖏᕐᕋᖃᖏᑦᑐᓂᒃ ᑕᒫᓂ. ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ 
ᐊᖏᕐᕋᖃᖏᑦᑐᓄ ᑕᖅᑲᒃᑯᓂᖓ ᑕᐃᒃᑯᐊ ᓂᕆᐅᓐᓂᖅᑕᖃᑐᐃᓐᓇᕆᐊᖃᕐᓂᕋᓪᓗᒍ ᒫᓐᓇᒫᒃᑯᓐ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓇᐃᓕᓗᒍ ᑭᐅᔭᕋ, ᐄ. ᑕᕝᕙᓂ ᐊᓪᓚᕕᑦᑎᓐᓂ 
ᐊᓯᖏᓐᓂᒃ ᐃᑲᔪᖃᑦᑕᖅᓯᒪᒐᑦᑕ ᑕᐃᒫᒃ ᑭᓐᖓᓂ ᕿᒥᕐᕈᔪᖃᒻᒪᓐ ᐋᖅᑭᒋᐊᕈᑕᐅᒍᓐᓇᖅᑐᓂᒃ ᐊ ᖏᕐᕋᖃᖏᑦᑐᓄᑦ 
ᑲᒪᒐᓱᐊᖅᑐᑕ. 
 
ᐊᒻᒪᓗᒃᑕᐅᖅ ᐊᔪᖅᓴᖅᑐᓕᕆᔨᒃᑯ ᕿᓂᓕᕌᖓᑦᑕ ᖃᓄᖅ ᐃᓗᐊᖅᓯᒍᓐᓇᕐᒪᖔᑕ ᑕᒪᒃᑯᓂᖓ ᑲᒪᒐᓱᐊᕆᐊᖅ. 
ᑕᐃᑲᓂ ᓄᓇᓕᖁᑎᐊᓂ ᖃᖓᑐᐃᓐᓇᒃᑯᓐ ᐃᒻᒪᖃ ᕿᒫᕝᕕᒻᒥ ᐱᑕᖃᑦᑎᓪᓗᒍ ᐃᓂᖃᑉᐸᓐ ᑕᐃᒫᒃ ᐊᕐᓇᓄᑦ 
ᐊᑐᖅᑕᐅᒍᓐᓇᖅᑐᓂᒃ. ᑕᐃᒃᑯᐊᑕᐅᖅ ᐊᔪᖅᓴᖅᑐᓕᕆᔨᒃᑯᖏᓐᓂᒃ ᑮᓇᐅᔭᓐ ᐊᑐᖅᑕᐅᒍᓐᓇᕆᓪᓗᑎᒃ. ᑕᐃᒫᒃ 
ᐊᖏᕐᕋᖃᕈᑕᐅᒍᓐᓇᓂᐊᕐᓗᑎᒃ.  
 
ᑕᐃᒫᒃ ᖃᓄᑐᐃᓐᓇᖅ ᐋᖅᑭᒃᓱᐃᔪᖃᕈᒪᑉᐸᓐ ᓴᖅᑭᔮᖅᑎᑦᑎᒍᓐᓇᖅᑐᓐ. ᐅᕙᑦᑎᓐᓂᒃ ᑐᒃᓯᕋᕈᓐᓇᖅᑐᑦ ᓇᒻᒥᓂᖅ 
ᐋᖅᑭᒃᓱᐃᒍᒪᔪᓐ ᑐᓴᓐᓇᑐᒃᑰᑎᑦᑎᓂᐊᖅᐳᖓ ᑕᐃᒪ ᐊᐱᖅᓱᕐᓗᖓ ᑭᒃᑯᑐᐃᓐᓇᕐᓂᒃ ᑲᒪᔨᐅᒍᒪᔪᓂᒃ ᐱᓕᕆᐊᒃᓴᒥᒃ 
ᑕᒪᑐᒥᖓ ᐋᖅᑭᒃᓱᐃᒍᒪᔪᓂᒃ ᑐᒃᓯᐅᑎᖏᓐ ᐋᖅᑭᒃᓲᑎᒋᓇᓱᐊᕐᓂᐊᕐᐸᒃᑲ, ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒥᒃ, ᐅᖃᖅᑏ. ᖁᔭᒋᔪᒪᔭᕋ ᑖᓐᓇ ᕿᓚᓈᕆᔭᒃᓴᖃᑦᑎᑎᒻᒪᓐ ᐊᖏᕐᕋᖃᖏᑦᑐᓂᒃ.  
 
ᖃᖓᑐᐃᓐᓇᐅᑎᓪᓗᒍ ᑕᐃᒃᑯᐊ ᐊᑭᓕᖅᓱᖅᑕᐅᓇᑎᒃ ᐃᑲᔪᖅᑎᐅᖃᑦᑕᖅᑐᓐ ᑲᖏᖅᖠᓂᕐᒥ. ᐃᓪᓗᓂᒃ 
ᑐᓂᔭᐅᓚᐅᑲᓲᖑᒻᒪᑕ ᐊᑐᕐᓂᐊᖅᑕᒥᓂᒃ. ᓄᓇᒧᓐ ᐱᖁᑎᖃᖏᒃᑲᓗᐊᖅᑐᑎᒃ, ᐃᓪᓗᒥᒃ ᐱᖁᑎᖃᖏᒃᑲᓗᐊᖅᑐᑎᒃ 
ᐊᑐᖅᑐᐊᖅᑎᑕᐅᒍᓐᓇᖅᑐᓐ ᐃᒻᒪᖃ ᓄᓇᓕᓐᓂ ᐊᕐᓇᓄᑦ ᐊᑐᖅᑐᐊᖅᑕᐅᓚᐅᑲᑦᑎᒍᓐᓇᖅᑐᓐ. ᐊᓯᖏᓐᓂᒃ  
ᑮᓇᐅᔭᖃᖏᒻᒪᑕ. ᑖᒃᑯᓂᖓ ᐊᑦᔨᒌᖏᑦᑐᓂᒃ ᐃᓪᓗᓂᒃ ᐊᑐᖅᑎᑕᐅᖃᑦᑕᕈᓐᓇᕐᒪᑕ. ᐊᑭᖏᓪᓕ ᐊᑯᓐᓂᖓᓂ 
ᐊᑐᓚᐅᑲᑦᑕᐅᒍᓐᓇᖅᑐᓂᒃ. 
 
ᑕᐃᒪᐃᑦᑐᓂᒃ ᐱᕕᒃᓴᖃᑦᑎᑦᑎᒍᓐᓇᓂᐊᖅᐸᖅᑲᐃ ᐊᑭᓕᖅᓱᖅᑕᐅᓇᑎᒃ ᑲᒪᔨᐅᒍᓐᓇᖅᑐᓄᑦ, ᑐᒃᓯᕋᕈᓐᓇᕐᒪᖔᑕ 
ᒐᕙᒪᑎᒃᑯᓐᓂᑦ ᑲᒪᔾᔪᑎᒃᓴᓂᒃ ᑕᒪᒃᑯᓄᖓ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓯᕗᓪᓕᖅᐹᒥ ᐋᖅᑭᒃᓱᐃᒐᓱᐊᓕᖅᑐᑕ ᑖᓐᓇ 
ᐃᓱᒪᒋᔭᕗᓐ ᑲᔪᓯᒐᓱᐊᖅᑐᑎᒍ ᓱᒃᑲᓕᑎᑦᑎᒐᓱᐊᖃᑦᑕᕋᑦᑕ ᑭᐅᓯᒐᓱᐊᕈᒪᓪᓗᑕ ᐅᑦᔨᓱᑦᑎᐊᕐᓗᑕ, 
ᐃᖅᑲᓱᑦᑎᐊᕐᕋᓱᐊᕐᓗᑕ ᓄᓇᓕᒻᒥᐅᓂᒃ ᒐᕙᒪᑎᒃᑯᑦ ᐃᓱᒫᓘᒋᓗᐊᖏᒃᑲᓗᐊᕐᓗᒋᓐ ᐱᓕᕆᐊᖏᓐ.  
 
ᑕᐃᒃᑯᐊ ᐊᒥᐊᒃᑯᖃᑉᐸᑕ ᐃᓪᓗᓂᒃ ᕿᒫᕝᕕᐅᓗᑎᒃ ᐋᖅᑭᓱᐃᔾᔪᑕᐅᒍᓐᓇᖅᑐᓐ ᑭᓯᐊᓂᓕ ᐊᐅᓚᑦᑎᔾᔪᑐᒃᓴᓂᒃ 
ᒪᑭᒪᔾᔪᑎᒃᓴᓂᒃ ᐃᓪᓗᒧᓐ ᐱᔭᕆᐊᑐᓈᖅᓯᖃᑦᑕᕋᑦᑕ  
 
ᑕᕝᕘᓇ ᓄᓇᓕᑦᑎᓐᓂ ᑕᕝᕙᓂ ᐱᓗᐊᖑᐊᖅᑐᒥ. ᐃᒻᒪᖃ $1 ᒥᓕᐊᓐᑖᓚᔅᕌᒪᑕ. ᒐᕙᒪᑎᑐᖃᒃᑯᓐᓂᑦ 
ᐱᔪᓐᓇᕋᓗᐊᕐᒪᑕ. ᑖᒃᑯᐊ ᑲᓇᑕᓕᒫᒥ ᐊᖏᕐᕋᖃᖏᑦᑐᓄᑦ ᐱᔭᐅᒍᓐᓇᖅᑐᓐ. ᑖᒃᑯᐊᓕ ᐃᖃᓗᐃᑦ ᓯᓚᑖᓂ 
ᐱᔭᐅᒍᓐᓇᓂᐊᕐᒥᒻᒪᑕ.  
 
ᑖᒃᑯᐊ ᕿᓂᖅᕕᒋᒐᓱᐊᕈᓐᓇᕐᒥᔭᕗᓐ ᐊᓯᖏᑦᑕᐅᖅ ᐱᓕᕆᕝᕕᐅᔪᓄᑦ ᕿᓂᖅᕕᒋᓇᓱᐊᕐᕈᓐᓇᕐᒥᒐᑦᑎᒍᑦ ᑮᓇᐅᔭᓂᒃ 
ᐊᑐᖅᑕᐅᒍᓐᓇᖅᑐᓂᒃ. ᐱᓗᐊᖑᐊᖅᑐᒥ ᑲᖏᕐᖠᓂᕐᒥ ᐅᖃᐅᓯᕆᖅᑲᐅᔭᖓᓄ ᐱᕕᒃᓴᖃᑦᑎᐊᕐᐸᑦ ᑕᒫᓂ 
ᓄᓇᓕᖓᓂ ᐃᒡᓗᓂᓐ ᐃᒻᒪᖃᓘᓐᓃᑦ ᒪᓕᒐᕐᓂᑦ ᐊᑐᐊᒐᓂᑦ ᐃᒡᓗᓕᕆᔾᔪᑎᓂᑦ ᒪᓕᒃᑲᓗᐊᕐᒪᖔᑕ 
ᐋᖅᑭᒃᓱᐃᒍᑎᒃᓴᓂ ᐱᑎᑕᐅᔪᓐᓇᕐᓗᑎ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ ᒪᓕᒐᓕᐅᖅᑎ ᐊᕐᕕᐊᓄᑦ. ᐊᓚᕋᓚᒃ. 
 
ᐊᐱᖅᑯᑦ 227 - 2(3): ᐃᓄᓕᕆᔾᔪᑕᐅᓂᖅ ᐅᕝᕙᓘᓐᓃᑦ ᐃᒡᓗᒧᑦ ᐃᑲᔫᓯᐊᖅᑕᐅᓂᖅ (ᐊᓚᕋᓚᒃ) 

ᐊᓚᕋᓚ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥ ᐃᓪᓗᓕᕆᓐᓈᓘᕙᓪᓚᐃᒻᒪᑦ ᐱᔮᕆᓇᖏᑦᑑᒐᓗᐊᖅ ᐊᑕᐅᑦᑎᒃᑯᐊᓗᒃ 
ᓲᕐᓗ ᖃᐅᔨᒪᖏᔪᑎᒋᓪᓗᑕ ᐱᒐᑦᑕ. ᑭᐊᓯᐊᓂ ᐆᒥᖓ ᐊᐱᖅᓱᒋᐊᓪᓚᒍᒪᔪᖓ ᑖᒃᓱᒧᖓᓱᓕ 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄ ᑖᒃᓱᒥᖓ ᐃᑲᔫᓯᕆᓂᕐᒥᑦ ᑲᒪᔨᐅᖃᑕᐅᑎᓪᓗᒍ. 
 
ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᑯᕕᔾᔪᑎᖃᓗᐊᖅᑐᖓ ᐅᑯᓂᖓ ᐊᒥᓱᐊᓘᓕᖅᑐᓂᑦ ᐃᒡᓗᒥ ᐊᑕᐅᓯᕐᒥᑦ ᐊᕐᕕᐊᓂ 
ᖃᐅᔨᒪᒐᑦᓯ ᐃᓪᓗᑖᕈᒪᓯᒪᔪᓪᓗ ᐱᕕᒃᓴᑎ ᐊᒥᓲᓛᖑᓪᓗᑎ ᐃᓪᓗᑖᕈᒪᓪᓇᕆᑦᑐᑦ, ᐃᓪᓗᑖᕈᒪᔪᓗᑦᑖᕋᓗᐃᑦ 
ᐊᒥᓱᕐᒧᐊᕌᓘᓕᕐᒪᑕ ᑕᐃᒃᑯᐊ ᐅᖃᖅᓯᒪᔪᑦ ᓲᕐᓗ ᓇᑉᐸᕈᑎᓯᒪᖏᒻᒪᑕᓘᓐᓃᑦ ᐃᓪᓗᓕᕆᔨᒃᑯᑦ 
ᐊᑎᓕᐅᕈᕕᒃᓴᐃᓕᓯᒪᒻᒪᑕ. ᐅᑯᐊᓕ ᐱᔾᔪᑎᒋᓗᐊᖅᑕᒃᑲ ᐃᓪᓗᒥ ᐃᓐᓇᐅᓕᖅᑐᑦ ᐊᒥᓲᓕᕐᒪᑕ ᐃᓪᓗᑖᕈᒪᓕᖅᑐᑎ 
ᖃᖔᓗᓂᑦ ᐃᓐᓇᕈᕐᓱᑎ ᐊᖑᓇᓱᒍᓐᓇᓯᓪᓗᑎ, ᒫᓐᓇ ᑕᕝᕙᓂ ᕕᕗᐊᕆ-ᒫᑦᓯᖑᓕᕌᖓᑦ ᐊᒪᕈᖅᓯᐅᓕᖅᑐᑎ 
ᑎᕆᒐᓂᐊᕋᓱᓐᓂᖅᓴᐅᓕᖅᑐᑎ ᓴᓗᒻᒪᖅᓴᐃᔭᕆᐊᖃᖅᑐᑎᓪᓗ ᑐᔪᕐᒥᕕᒻᒥᓂ ᐅᐊᑲᓪᓚᐅᓕᖃᑦᑕᕐᒪᑦ ᐃᓕᕋᓱᓐᓂᖅ 
ᐊᖏᔪᐊᓘᓕᖃᑦᑕᕐᒪᑦ ᑕᒪᓐᓇ.  
 
ᐆᒥᖓᓕ ᐊᐱᖅᑯᓯᖃᕈᒪᓗᐊᖅᑐᖓ ᒪᓕᒐᓕᐅᖅᑎᐅᖃᑎᒪ ᓴᖅᑭᑎᖅᑲᐅᔭᖓᓂ ᐃᓚᖓᓂ ᑕᐃᓐᓇ income  
support ᐃᑲᔪᕈᓐᓇᕐᓂᖓᓂ ᐃᒡᓗᓂ ᐊᑐᖏᑐᖅᑕᖃᖅᑎᓪᓗᒍ ᐊᒻᒪᓗ ᑮᓇᐅᔭᓕᐅᕐᓂᖓ ᐃᒪᓐᓇ 
ᐊᑦᑎᒋᔫᖏᑉᐸᑦ. ᒥᓂᔅᑕᖃᐃ ᐅᖃᕈᓐᓇᖅᐳᖅ ᑖᒃᑯᓂᖓ ᑮᓇᐅᔭᓕᐅᕐᓂᖓ ᐃᒪᓐᓇ ᐊᑦᑎᒋᔫᓗᓂ 
ᐃᑲᔪᖅᑕᐅᔪᓐᓇᕋᔭᕆᐊᒃᓴᖓᓂ ᐊᑭᓕᖅᑑᑎᒋᓇᔭᖅᑕᖓᓂ ᐃᒡᓗᒧᑦ ᐊᑐᕐᓂᐊᕈᓂ, ᖃᓄᖅ 
ᑮᓇᐅᔭᓕᐅᖅᑐᑏᒋᔫᓗᐊᕐᐸ ᓇᒻᒥᓂᖅ ᑮᓇᐅᔭᓕᐊᕐᒥᓂᒃ ᑕᒪᓐᓇᖃᐃ ᑭᐅᔪᓐᓇᒐᓚᑉᐸᐅ ᑖᓱᒪ ᒥᓂᔅᑑᔫᑉ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᖁᔭᓕᔭᕋ ᐊᐱᖅᑯᑎᒋᔭᖓ ᑖᓐᓇ 
ᐱᕕᒃᓴᖃᖅᑎᑎᒻᒪᑦ, ᐊᒃᓱᑦ ᐱᓪᓚᕆᐅᔪᒥ ᐅᖃᐅᓯᖃᕐᒪᑦ. ᑐᓴᕐᓇᖅᑐᑎᒍᑦ ᑐᓴᖅᓴᐅᖃᑦᑕᕐᒪᑕ 
ᐃᒡᓗᓕᕆᔾᔪᑎᖏᓐᓄᓗ. 
 
ᐊᒻᒪᓗ ᐋᖅᑭᒃᓱᐃᒐᓱᐊᕋᑦᑕ ᓇᐅᒃᑯᑐᐃᓐᓇᖅ ᐃᓗᐊᖅᓯᕚᓪᓕᕈᑕᐅᔪᓐᓇᖅᑐᓂ ᐊᕐᕕᐊᒥ ᑕᐃᒫᒃ 
ᐅᓄᖅᓯᕚᓪᓕᓗᐊᓕᖅᐸᓕᐊᒻᒪᑕ ᐃᓄᒋᐊᓐᓂᕐᐹᖑᒻᒪᑦ ᐊᕐᕕᐊᒥᐅᑦ ᓄᓇᕗᒥ ᓇᓗᓇᖏᑦᑐᖅ ᐊᒻᒪᓗ 
ᐊᖏᓂᖅᐹᖑᓪᓗᓂ ᐃᓄᒋᐊᓐᓂᖅᐹᖑᓪᓗᓂ 100-ᖏᓐᓃᒻᒪᑕ ᐃᒻᒪᖃ ᐊᒃᓱᑲᓪᓚ ᐱᕈᖅᐸᓪᓕᐊᓂᖅᓴᐅᒻᒪᑕ 
ᓄᓇᒃᓯᒥᓂᐅᓂᓂᑦ. 
 
ᑕᐃᔅᓱᒪᖓᓂ 1999-ᒥ ᑕᐃᑲᓂ ᐊᑐᖅᑐᐊᒐᓂ 400-ᓃᒻᒪᑕ ᐊᒻᒪᓗ 3000ᖓᓃᑦᑐᓂᑦ ᐱᒋᐊᖃᕋᑦᑕ 
ᐃᓄᒋᐊᑦᑎᒋᓪᓗᑎ ᐊᒻᒪᓗ ᐊᔪᖅᓴᖅᑐᓄᑦ ᐃᑲᔪᖅᓯᐊᖃᑦᑕᖅᑐᑦ ᐊᒥᓲᒋᓪᓗᑎᒃᑕᐅᖅ, ᑭᖑᓪᓕᖅᐹᖑᓗᓂ ᑖᓐᓇ 
ᐊᑐᖅᑕᐅᔪᓐᓇᕐᒪᑦ ᐃᓄᓐᓄᑦ ᓄᓇᕗᒻᒥ. 
 
ᐃᑲᔫᓯᐊᕆᐊᖃᑦᑕᖅᑐᓂ ᑮᓇᐅᔭᓂ ᐊᑐᕈᓐᓇᕈᑦᑕ ᐃᒡᓗᓕᕆᔾᔪᑎᒋᓪᓗᒋ ᑕᐃᒪᓕ ᑕᐃᒫᒃ ᖃᖓᑐᐃᓐᓇᒃᑯᑦ 
ᐊᑐᐊᒐᐃᑦ ᒪᓕᓪᓗᒋ. 
 
ᐊᔪᖅᓴᖅᑐᓕᕆᔨᒃᑯᓐᓄ ᐋᖅᑭᓱᖅᑕᐅᔪᓐᓇᓂᐊᕐᒥᔪᓂ ᖃᖓᑐᐃᓐᓇᒃᑯᑦ ᐃᑲᔫᓯᐊᕈᓐᓇᖅᑐᑦ ᒐᕙᒪᑎᒃᑯᓐᓂ. 
ᖃᓄᑎᒋ ᑮᓇᐅᔭᒃᓴᓂᖏ ᒪᓕᒃᓱᖏ ᐊᒻᒪ ᒥᑭᔾᔮᖅᓱᒋ ᐊᒻᒪᓗ ᑖᒃᓱᒪ ᐃᓪᓗᐊᓂ ᑮᓇᐅᔭᒃᓴᖅᑐᑦ 
ᐊᑐᖅᑕᐅᖃᑦᑕᖅᑐᑦ ᑕᒪᒃᑯᓄᖓ ᐊᑦᑐᐊᓂᖃᕐᒥᒻᒪᑕ.  
 
ᑭᐅᔭᒃᓴᕆᕙᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᒃ. ᐃᓛᒃ, ᑖᓐᓇ ᐅᖃᓪᓚᕆᓐᓂᖅ ᐊᔪᕐᓇᖅᑑᔭᕐᒪᑦ ᑖᒃᑯᐊ 
ᐊᔾᔨᒌᖏᑦᑐᐃᑦ ᐱᔾᔪᑎᒃᓴᐅᓇᔭᖅᑐᑦ ᐊᖏᖅᑕᐅᓯᒪᓇᔭᕐᓗᑦᓂ ᑕᐃᒪᐃᑦᑐᓄ ᐃᑲᔫᑕᐅᓇᔭᖅᑐᒧ 
ᐃᓪᓗᖃᕋᓱᓚᖓᓗᓂ ᐊᑐᖅᑐᐊᕋᒃᓴᖅᑕᖃᕐᓂᕐᐸᑦ ᐃᓪᓗᑕᖃᓂᕐᐸᓪᓘᓐᓃᑦ ᓇᒻᒥᓂᕆᔭᐅᔪᒥ.  
 
ᒥᓂᔅᑐᖃᐃ ᑐᓂᓯᔪᓐᓇᕐᐳᖅ ᐅᕙᓐᓄ ᐅᕝᕙᓘᓐᓃᑦ ᑕᐃᒃᓱᒥᖓ ᐊᑐᐊᒐᕐᒥᑦ ᓴᖅᑭᑎᑦᑎᔪᓐᓇᕋᔭᖅᐳᖅ ᖃᓄᖅ 
ᓇᓪᓕᐊᖑᒻᒪᖔᖅ ᑮᓇᐅᔭᓕᐊᖓᓗ ᐃᒪᓐᓇ ᐊᑦᑎᒋᑎᓪᓗᒍ ᑖᒃᓱᒧᖓ ᐱᔪᓐᓴᐅᑎᑖᖅᑎᑕᐅᓇᔭᕐᓂᖓᓄ 
ᐅᖃᖅᓯᒪᔪᓂ ᖃᐃᑦᑎᔪᓐᓇᕋᔭᖅᐳᖃᐃ ᓇᓗᓇᐃᔭᖅᓯᒪᒃᑲᓂᖅᑐᓂᑦ ᑕᐃᒃᑯᐊ ᐃᑲᔫᑎᒃᑯᑦ ᐱᓇᓱᐊᖅᑐᑎᓗ 
ᑮᓇᐅᔭᓕᐅᒐᓛᖃᑦᑕᖅᑐᑎᓪᓗ ᐱᓕᕆᓂᕐᒥᒍᑦ ᑕᒪᓐᓇ ᐊᑐᕐᓗᒍ ᓴᖅᑭᑎᑦᑎᔪᓐᓇᕋᔭᖅᐳᖃᐃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᐃᑕᓕᒫᖅ ᓄᓇᕗᒻᒥᐅᓐ ᐱᒍᓐᓇᕐᒪᑕ 18-ᓂᑦ 
ᐊᕐᕌᒍᖃᑦᑐᓐ. ᓇᓕᐊᑐᐃᓐᓇᖅ ᑐᒃᓯᕋᖅᑐᓐ ᐃᑲᔫᓯᐊᕐᕈᒪᓪᓗᑎᓐ ᐃᖅᑲᓇᐃᔭᖅᑖᕈᓐᓇᖅᑐᑎᓪᓗ ᐋᓐᓂᐊᕈᑎᓪᓘᓐᓃᑦ 
ᐃᑲᔫᓯᐊᖃᑦᑕᕆᐊᖃᕈᑎᓐ. ᑕᐃᒫᑎᒋᑦ ᐊᑦᑎᒋᔪᓐ ᐊᑐᓂᒃ ᒥᑭᑦᑖᖅᑐᑎᒃ ᖃᐅᔨᓴᖅᑕᐅᖃᑦᑕᕐᒪᑕ ᐃᓄᓕᕆᔨᒃᑯᓐᓄᑦ 
ᖃᓄᑎᒋ ᐱᔪᓐᓇᕐᒪᖔᑕ.  
 
ᐃᓪᓗᑖᕈᑎᒃᓴᓂᓪᓕ ᐃᓄᓕᕆᔨᖓ ᑐᑭᑖᕈᑕᐅᖃᑦᑕᕐᒪᑕ ᓄᓇᓕᖓᓂ ᐊᒻᒪᓗᒃᑕᐅᖅ ᖃᖓᑐᐃᓐᓇᒃᑯᑦ 
ᐃᓪᓗᑖᕋᓱᐊᖅᑐᓐ ᑕᕝᕘᓐᓇ ᐊᔪᖅᓴᖅᑐᓕᕆᔨᑎᒍᑦ ᓈᒻᒪᓴᖏᒃᑯᑎᒃ ᐊᒻᒪᓗ ᐊᔪᐃᓐᓇᕆᐊᓪᓚᑲᓐᓂᕈᓐᓇᖅᑐᑎᒃ 
ᑕᕝᕙᓂ ᓄᓇᓕᖓᓂ ᐃᓄᓕᕆᔨᒃᑯᓐᓄᑦ.  
 
ᑕᐃᒫᒃ ᑕᕝᕙ ᐅᖃᐅᓯᐅᓯᒪᔪᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᓐ, ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᓐ. ᑕᐃᒪᓕᖃᐃ ᐅᖃᕈᓐᓇᕆᕗᖃᐃ ᑖᓐᓇ region-ᖑᔪᒧᓐ, ᓲᕐᓗ 
ᑭᕙᓪᓕᕐᒧᓗᒃᑖᖅ ᐃᓱᒪᑕᕆᔭᐅᔪᖅ ᑖᒃᑯᐊ ᐱᓕᕆᔨᕋᓛᖏᑦᑕ ᐃᑲᔫᓯᕆᔨᒃᑯᑦ, ᐊᖓᔪᖅᑳᕆᖃᑦᑕᖅᑕᖓᓄᓪᓗ 
ᐅᕝᕙᓗᐅᕝᕙ ᓄᓇᓕᓐᓂ ᐃᑲᔫᓯᕆᔩᓐ, ᑕᐃᒪᐃᑦᑐᓕᕆᔨᐅᖃᑦᑕᖅᑐᓐ ᐅᖄᓂᒃᑑᓪᓗᐊᕐᕋᔭᖅᐸᓐ ᐅᕝᕙᓗ 
ᑕᑯᔭᖅᑐᖅᑕᐅᒍᓐᓇᕋᔭᖅᐸᓐ ᑖᒃᑯᓄᖓ ᑕᐃᒪᐃᑦᑐᒥᒃ ᓇᓂᓯᓯᒪᔮᖅᑐᖃᓂᖅᐸᓐ ᐃᓪᓗᒃᓴᐅᒐᔭᖅᑐᒥᒃ 
ᐅᖃᖃᑎᒃᓴᐅᓇᔭᕐᓗᓂ ᑖᓐᓇ ᓄᓇᓕᓐᓂᒥᐅᑕᐅᓗᓂ ᑕᕝᕙᓂᓗ ᐅᕝᕙ ᑕᐃᒃᑯᐊ ᐃᓱᒪᑕᕆᔭᖓᓐ ᓇᓕᐊᑭᐊᖅ 
ᑕᑯᔭᕆᐊᖃᕐᓂᖅᓴᐅᒐᔭᖅᐸᓐ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᑕᒪᒃᑯᐊ ᐊᒥᓲᖃᑦᑕᕐᒪᑕ ᐊᑦᔨᒌᖏᒃᑑᑎᐅᔪᑦ 
ᐃᓪᓗᓕᕆᔾᔪᑏᓐ ᐃᑲᔪᑦᓯᐊᖃᑦᑕᖅᑐᓄᑦ ᒐᕙᒪᑎᒃᑯᓐᓂ. ᑖᒃᓱᒥᖓ ᐃᓪᓗᓕᕆᔨᐅᖏᒻᒪᑕ. ᐃᓪᓗᓕᕆᔨᒃᑯᓂᓪᓕ 
ᑲᒪᒋᔭᐅᒻᒪᑕ ᑕᒪᒃᑯᐊ. ᖃᓄᑎᒋᑦ ᐃᓪᓗᖃᒻᒪᖔᑕ ᒪᓕᒃᑐᑎᒃ ᐊᔪᖅᓴᑐᖅᓯᐅᑎᓂᒃ ᐃᑲᔪᖅᑕᐅᓗᑎᒃ 
ᐱᑎᑕᐅᒍᓐᓇᕐᒪᑕ.  
 
ᑖᒃᑯᐊ ᐊᔪᖅᓴᑐᖅᓯᐅᑎᓂᒃ ᐱᖃᑦᑕᖅᑐᓐ ᑮᓇᐅᔭᓂᒃ ᐱᑕᖃᑦᑑᒐᓗᐊᓐ ᐃᑲᔪᓯᐊᕈᑎᖓᓂᒃ 
ᐃᓚᓕᐅᑎᔭᐅᒍᓐᓇᖅᑐᓂ ᐃᓪᓗᑖᕈᑎᒃᓴᒐᓄᑦ ᐃᒻᒪᖄ,  

ᐃᒫᖓᐃ ᖃᐅᔨᒪᔪᒃᓴᐅᕗᓯ ᐃᖃᓗᓐᓂ ᑕᐃᒪᐃᓕᖓᔪᓐᓇᕐᒪᑕ.  
 
ᒐᕙᒪᑎᒃᑯᓐᓂ ᐃᑲᔫᓯᐊᖃᑦᑕᖅᑐᓐ ᑕᐃᒪᓕ ᑕᐃᑲᓐᖓᓐ ᐃᓚᖓᓂᒃ ᐊᑐᖅᑐᐊᕈᑎᒃᓴᒥᒃ ᐃᓪᓗᒥᒃ 
ᐱᑎᑕᐅᒍᓐᓇᖅᑐᓐ. ᑕᐅᓴᓐ ᐅᖓᑖᓅᕆᐊᖃᑦᑐᓐ ᐊᑭᓕᐅᕆᐊᖃᕐᓂᐊᖅᑕᖏᓐ ᐃᓪᓗᒧᓐ. ᑕᐃᒪᓕ ᑕᕝᕘᓇ 
ᕿᒥᕐᕈᑦᑎᐊᒃᑲᓐᓂᕈᓐᓇᖅᑐᓐ ᑕᕝᕘᓇ ᐋᖅᑭᒃᓱᐃᒍᓐᓇᕐᒪᖔᑕ ᓄᓇᓕᖓᓂ ᐃᓪᓗᓕᕆᔨᒃᑯᑎᒍᑦ ᐱᑕᖃᑉᐸᓐ. 
ᑕᐃᒪᓕ ᐊᔪᖅᓴᑐᒃᓯᐅᑎᒃᑯᓐᓂᑦ ᐊᑭᓕᐅᑎᒃᓴᖓᓂᒃ ᐱᔪᓐᓇᕐᓂᐊᕐᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᓪᓚᕆᒃ ᑕᐃᒪᓐᓇᐃᑦᑑᕗᖅ. ᑭᓯᐊᓂ ᑕᐃᒃᑯᐊ ᐃᓚᖏᓐ ᓲᒃᓗ ᐃᓪᓗᐃᑦ 
ᐱᖓᓲᒻᒪᑕ ᐊᑦᔨᒌᖏᑦᑑᒻᒪᑕ ᓇᒻᒥᓂᕆᔭᐅᖃᑦᑕᖅᑐᑦ ᓄᓇᓕᓐᓂ ᐊᖏᔫᓕᖅᑐᓂ, ᐃᓛᓐᓂᒃ ᑕᒪᒃᑯᐊᓗ ᓇᒻᒥᓂᖅ 
ᐊᒥᓱᓕᐊᖑᓯᒪᔪᓐ ᓇᒻᒥᓂᕆᔭᐅᓗᑎᒃ ᐅᕙᓂ ᑕᑯᒃᓴᐅᖃᑦᑕᕐᒪᑕ ᐊᒥᓱᐊᓗᐃᓐ, ᐊᕐᕕᐊᓂᓗ ᐱᑕᖃᕆᓪᓗᓂ, 
ᐅᕝᕙᓘᓐᓃᑦ ᒐᕙᒪᒃᑯᑦ ᑕᒪᒃᑯᐊ ᐃᓪᓗᖁᑎᖏᑦ ᐊᑐᓐᖏᑦᑐᓐ ᐃᓄᖃᖏᑦᑐᓐ ᑕᐃᒪᓐᖓᑦ ᓴᓇᔭᐅᒻᒪᑕ. ᒐᕙᒪᒃᑯᒡᒎᖅ 
ᐊᑐᖅᑐᐊᖅᑕᖏᓐ. ᑕᒪᒃᑯᐊᒐᓚᐅᒻᒪᑕ ᐊᒻᒪᓗ ᓇᒻᒥᓂᕆᔭᐅᔪᐃᓐ ᐃᓪᓗᑖᒃᑲᓂᕐᓂᕋᒥ ᐅᕝᕙᓘᓐᓃᑦ ᓅᓐᓂᕋᒥ 
ᓄᓇᓖᑦ ᐊᓯᐊᓄᑦ ᐊᑐᖅᑐᐊᕋᔅᓴᒥᒃ ᕿᓂᖃᑦᑕᒥᒻᒪᑕ. ᑖᒃᑯᐊᖃᐃ ᑕᒪᒻᒥᓗᒃᑖᖅ ᑖᒃᓱᒪ ᐊᑐᖅᑐᐊᒐᒃᓴᐅᓗᑎᒃ 
ᐅᖃᖃᑎᒌᒍᑕᐅᔪᓪᓗᐊᕋᔭᖅᐸᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐆᑦᑑᑎᒋᓪᓗᒍ ᐃᒃᑯᐊ ᓇᒻᒥᓂᖅ 
ᐃᓪᓗᓕᐅᕈᒪᔪᓐ ᐃᑲᔪᖅᑕᐅᓪᓗᑎᒃ ᐃᓪᓗᓕᕆᔨᕐᔪᐊᑯᓐᓄᑦ ᓴᓇᖃᑦᑕᓚᐅᖅᓯᒪᒻᒪᑕ. ᐃᖅᑲᓇᐃᔭᓚᐅᖅᓯᒪᔪᖓ 
ᑕᐃᒪᐃᑦᑐᒧ ᓴᓇᓯᒪᓪᓗᖓ. ᑕᐃᓐᓇ ᒪᓕᒃᖢᒍ ᐃᖅᑲᓇᐃᔮᕋ ᓄᖅᑲᑦᑎᑕᐅᒻᒪ, ᐊᐃᑉᐸᕋᓗ ᐃᖅᑲᓇᐃᔭᖏᑦᑐᓂ 
ᑕᐃᒪᐃᑑᑉᐸᓐ ᐃᓄᓕᕆᔨᓯᐅᑎᑖᖃᑦᑕᕈᓐᓇᑐᒃᓴᐅᔪᖓ.  
 
ᑭᓯᐊᓂ ᐃᒡᓗ ᓇᖕᒥᓂᖅ ᐃᒡᓗᓂ ᐊᑐᖅᑐᐊᖅᑕᐅᓂᐊᖅᐸᑦ ᐆᒃᑑᑎᒋᓗᒍ ᐃᓄᓕᕆᔨᓯᐅᑎᑖᖃᑦᑕᕐᓗᓂ ᑕᐃᒃᑯᐊ 
ᐱᖃᑦᑕᖅᑕᖏᑦ ᒐᕙᒪᒃᑯᓐᓂ ᐲᖅᓯᕕᐅᖃᑦᑕᕆᐊᖃᕋᔭᖅᑐᑦ ᐊᑐᖅᑐᐊᕈᑎᓂᒃ ᐊᑭᓕᐅᑏᑦ ᐅᓄᕐᓂᖏᑦ ᒪᓕᒡᓗᒋᑦ. 
 
ᑭᓯᐊᓂ ᑖᒃᑯᐊ ᓂᖃᐃᓲᑎᑖᕆᔭᐅᖃᑦᑕᖅᑐᑦ ᐊᔾᔨᒌᖏᑦᑑᖕᒪᑕ ᓱᕐᓗ ᐃᓄᓕᕆᔨᒃᑯᓐᓅᖅᑐᖃᖅᐸᑦ ᐱᐅᒋᔭᐅᖏᑉᐸᑦ 
ᐊᔪᐃᓐᓈᕆᔭᐅᔪᓐᓇᖅᑐᖅ ᑕᒪᓐᓇ ᖃᐅᔨᒪᔮᕆᔭᐅᑦᑎᐊᖅᑐᖅ ᐊᒻᒪᓗ ᐃᖅᑲᓇᐃᔭᖅᑐᕐᔪᐊᒻᒪᕆᐊᓘᕙᒃᖢᑎᒃ ᑖᒃᑯᐊ 
ᐃᓄᓕᕆᔩᑦ ᐊᒃᓱᕈᖅᑎᑕᐅᖃᑦᑕᕋᓗᐊᖅᑎᓪᓗᒋᑦ ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 

ᐊᐱᖅᑯᑦ 228 - 2(3): ᐆᒻᒪᖁᑎᑐᕐᓂᕐᒥᒃ ᖃᐅᔨᓴᐃᓂᖅ - ᐃᑲᔫᑎᖃᕐᓂᖅ ᓇᒻᒥᓂ ᐃᒡᓗᖃᖅᑐᓄᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ. 
 
ᑖᓐᓇ ᐊᐱᖅᓱᖅᑕᐅᑲᑕᕈᓘᔭᕐᒪᑦ ᐊᐱᕆᔪᒪᔭᕋ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓴᖅᑎᒥᒃ ᑕᒪᐅᖓᖅᓯᔪᓐᓇᕐᒪᖔᖏᑦ 
ᐆᒻᒪᖅᑯᑎᓂᒃ ᖃᓄᑎᒋ ᖃᔅᓯᓂᒃ ᐊᑐᖃᑦᑕᕐᒪᖔᑦᑕ ᖃᐅᔨᓴᖅᑕᐅᔪᓐᓇᕐᓂᐊᕐᒪᑕ ᑕᐃᒪ 2007ᒥ ᑕᒪᓐᓇ 
ᐱᒋᐊᓛᕐᒪᑦ. 
 
ᑖᓐᓇᖃᐃ ᒥᓂᔅᑕ ᕿᒥᕐᕈᓇᒍᓐᓇᖅᐳᖅ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓇᓱᒡᓗᑎᒃ ᐃᑲᔪᕐᓗᑎᒡᓗ ᓇᖕᒥᓂᖅ 
ᐃᒡᓗᖁᑎᓕᖕᓂᒃ ᑲᓇᑕᐅᑉ ᒐᕙᒪᒃᑯᖏᑦᑕ ᓴᖅᑭᔮᖅᑎᓯᒪᔭᖏᓐᓂᒃ ᐊᑐᕈᓐᓇᕐᓂᐊᕐᒪᑕ 2007-ᒥᓂᓐᓇ 
ᓄᖑᑎᑕᐅᓛᕐᒪᑦ. ᑎᑭᓴᖅᑕᐅᔭᕆᐊᖃᖅᖢᑎᒡᓗ ᑕᐃᒃᑯᐊ ᕿᔪᑦ ᐊᓯᖏᓪᓗ ᑕᐃᒪᐃᓐᓂᖓᓄᑦ ᑕᐃᓐᓇ 
ᑎᑭᑕᐅᓴᕋᐃᒍᓐᓇᓛᖃ ᐅᒥᐊᕐᔪᐊᕐᒧᑦ ᐊᙳᑎᒋᐊᕈᒪᓂᐊᕐᒥᖕᒪᑕ ᑖᒃᑯᐊ ᓇᖕᒥᓂᖃᖅᑐᑦ.  
 
ᑖᓐᓇᖃᐃ ᒥᓂᔅᑕ ᑕᐃᒪᐃᓕᐅᕈᓐᓇᕐᓂᕋᕈᓐᓇᖅᐸ ᑕᒪᑐᒪᓂ ᑮᓇᐅᔭᓕᕆᓐᓇᐅᑉ ᐊᕐᕋᒍᐊᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᓂᕐᒥᒃ ᐱᓕᕆᐊᓕᒃ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ ᐱᓕᕆᐊᕆᑦᓯᐊᕋᓱᐊᕐᓂᖅᑕᕋ ᑕᑉᕙᓂ ᐊᕐᕌᒍᑦᑎᓐᓂ. 
ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒫᓂ ᐃᖃᓗᖕᓂᓕ ᐃᒃᑯᐊ ᓇᖕᒥᓂᖅ ᐃᒡᓗᖁᑎᓖᑦ ᑲᑐᔾᔨᖃᑎᒌᖃᕐᒪᑕ 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐃᒡᓗᓕᕆᔨᕐᔪᐊᑦ ᐊᖅᑯᑎᒋᓗᓂᒋᑦ ᑎᑎᕋᕈᓐᓇᖅᐸ ᑕᐃᒃᑯᐊ ᓇᖕᒥᓂᖅ ᐃᒡᓗᖁᑎᓖᑦ 
ᑲᑐᔾᔨᖃᑎᒌᖏᓐᓄᑦ ᐃᓚᐅᔪᒪᔪᖅᑕᖃᕐᒪᖔᑦ ᑕᒪᑐᒧᖓ ᐊᑐᐃᓐᓇᕈᖅᑎᑕᐅᔪᒧᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ  
 
ᑕᐃᒪᐃᓕᖓᒃᐸᖃᐃ ᓱᒃᑲᓂᖅᓴᐅᓗᑎᒃ ᐱᒋᐊᖅᑎᑦᑎᔪᓐᓇᕐᓂᐊᖅᐳᑦ ᐃᒡᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᑕᒪᓐᓇ ᐱᓕᕆᐊᕆᓂᐊᖅᐸᕋ ᖃᓄᖅ 
ᐱᐅᓂᖅᐸᐅᒐᔭᕐᒪᖔᑦ ᑖᒃᑯᐊ ᓇᓪᓕᐊᓐᓄᑦ ᑲᑎᖃᑎᖃᖅᑎᓪᓗᒋᑦ ᐱᐅᓂᖅᓴᐅᒐᔭᕐᒪᖔᑦ ᑕᒪᓐᓇ 
ᕿᒥᕐᕈᑦᓯᐊᓂᐊᖅᑲᕗᑦ ᓇᓪᓕᐊᒃ ᐃᓚᐅᔭᕆᐊᖃᕐᒪᖔᑕ.  
 
ᑕᒃᑯᐊ ᓇᓗᓇᖏᑦᑐᖅ ᓇᒻᒥᓂᖃᐅᖅᑐᐃᑦ ᑕᒫᓂ ᐃᓪᓗᓖᑦ ᐃᓚᐅᔪᒪᓂᐊᕐᒥᔪᑦ. ᑭᓯᐊᓂ ᑕᒪᓐᓇ 
ᐱᓕᕆᐊᕆᑦᓯᐊᓂᐊᖃᕗᑦ ᑭᒃᑯᓪᓗ ᐃᓚᐅᔭᕆᐊᖃᕐᒪᖔᑕ ᑐᑭᓯᐅᒪᑦᓯᐊᓂᐊᖁᒍᑦ, ᑖᒃᑯᐊ ᐃᖅᑲᓇᐃᔭᖅᑎᕗᑦ 
ᐱᔪᓐᓇᕐᓂᓕᒫᒥᓂᒃ ᐱᓕᕆᐊᖃᖅᐸᑦᑐᐃᑦ ᐃᖅᑲᓇᐃᔭᑦᓯᐊᖅᓱᑎᒃ ᐃᖅᑲᓇᐃᔮᒥᓂᒃ ᐱᒐᓱᐊᖅᐸᑦᑐᑦ ᑕᒪᓐᓇ 
ᑲᑐᔾᔨᖃᑎᒌᓐᓂᐅᔪᖅ ᐱᐅᓂᖅᓴᐅᒻᒪᑦ ᑕᒪᓐᓇ ᐱᓕᕆᐊᕆᑦᓯᐊᕋᓱᐊᕐᓂᖃᕗᑦ ᑲᑎᖃᑎᒋᒋᐊᖃᕋᔭᕐᓂᕈᑦᑎᒍᑦ. 
ᖁᔭᓐᓇᒦᒃ. 

ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ. ᑐᑐ 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓛᒃ ᑲᑎᒪᖃᑎᒋᓪᓚᕆᖏᓪᓗᒋᑦ ᑕᐃᒃᑯᐊ ᓇᖕᒥᓂᖅ ᐃᒡᓗᓖᑦ 
ᑲᑐᔾᔨᖃᑎᒌᖏᑦ ᒥᓂᔅᑕᒥᒃ ᑲᑎᒪᖃᑎᖃᕈᓐᓇᖅᑐᒃᓴᐅᒐᓗᐊᖅᑎᓪᓗᒋᑦ  
 
ᑭᓯᐊᓂ ᐊᐱᕆᖃᐅᔪᖓ ᑖᒃᑯᐊᖃᐃ ᐃᒡᓗᓕᕆᔨᕐᔪᐊᒃᑯᑦ ᑎᑎᕋᕈᓐᓇᖅᐸᑦ ᓇᖕᒥᓂᖅ ᐃᒡᓗᓖᑦ ᑲᑐᔾᔨᖃᑎᒌᖏᓐᓄᑦ 
ᐊᒻᒪᓗ ᐊᐱᕆᔭᐅᓗᑎᒃ ᐃᓚᐅᔪᒪᔪᖅᑕᖃᕐᒪᖔᑦ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦᑕ ᓴᖅᑭᔮᖅᑎᑕᐅᖏᓐᓄᑦ 
ᐆᒻᒪᖁᑎᓂᒃ ᐊᑐᖏᓐᓂᖅᓴᐅᓕᕈᓐᓇᕐᓂᐊᕐᒪᑕ ᐃᒡᓗᖁᑎᖏᑦ ᐊᒻᒪᓗ ᐃᓚᐅᔪᒪᔪᑦ ᑕᐃᒃᑯᐊ 
ᐊᙳᑎᔪᓐᓇᕐᓂᐊᕐᓗᑎᒃ ᐅᒥᐊᕐᔪᐊᖅᑕᐅᓐᓇᕐᒥᒃ ᐊᔾᔨᖏᓐᓂᒃᑕᐅᖅ ᐱᑎᑕᐅᔪᒪᓂᐊᕐᒥᔪᖓ ᑎᑎᕋᕐᓂᐊᕐᓂᕈᕕᒃ 
ᑕᐃᒃᑯᓄᖓ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᐅᖃᖅᑲᐅᒐᒪᐃᓛᒃ ᐊᒃᓱᕉᑎᒋᓂᐊᖅᐸᕋ ᑕᒪᓐᓇ 
ᐊᖏᖃᑎᒋᔭᐅᒍᑎᒃ ᑲᑎᒪᖃᑎᒋᔭᐅᔪᒪᒍᑦᑕᓘᓐᓂᑦ.  
 
ᑕᐃᒪᐃᓐᓂᕈᑦᑕ ᖃᐃᖁᑦᑎᐊᕐᓂᐊᖅᐸᕗᑦ ᑕᐃᒃᑯᐊ ᐃᓚᐅᔪᒪᓂᐊᖅᑐᑦ ᐃᓚᐅᔪᓐᓇᕐᓂᐊᖅᑐᓪᓗ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐱᖓᔪᖓᑦ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᓄᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓛᒃ, ᑲᑎᒪᖃᑎᒋᓗᒌᓚᙱᑦᑐᖓᐅᒍᓗᐊᖅ ᑕᐃᒃᑯᓇᙵᑦ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖅ ᐃᒡᓗᓕᖅ-ᐃᒡᓗᖁᑎ-ᐃᒡᓗᓖᑦ ᑲᑐᔾᔨᖃᑎᒌᖏᓐᓄᑦ 
ᑎᑎᕋᕈᓐᓇᖅᐹᑦ ᐃᓚᐅᔪᓐᓇᕐᒪᖔᖏᑦ? ᐊᑐᐃᓐᓇᕈᖅᑎᑕᐅᓯᒪᔪᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐱᔪᒪᔪᖅᑕᖃᖅᐸᓗ 
ᑖᓐᓇ ᒥᓂᔅᑕᕆᔭᐅᔪᖅ ᐃᒡᓗᓕᕆᔨᕐᔪᐊᖅ ᐊᖅᑯᑎᒋᓗᓂᒋᑦ ᑎᑭᑎᑦᑎᔪᓐᓇᖅᐹ ᐆᒻᒪᖅᑯᑎᓂᒃ 
ᐊᑐᓗᐊᙱᒃᑲᓗᐊᕐᒪᖔᖅ ᖃᐅᔨᓴᐃᔨᓂᒃ ᑕᖅᑳᙵᑦ ᑮᓇᐅᔭᖅᑖᕈᓐᓇᖅᑖᑲᓪᓚᒃᖤᕐᓂᐊᕐᒪᑎᒃ ᑕᐃᒃᑯᐊ ᓇᖕᒥᓂᓖᑦ 
ᑲᓇᑕᐅᑉ ᒐᕙᒪᒃᑯᖏᓐᓂᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ ᑕᐃᒪᐃᓕᐅᕐᓂᐊᖅᐳᖓ. ᐄ, ᑮᓇᐅᔭᑦ ᑲᓇᑕᐅᑉ 
ᒐᕙᒪᒃᑯᖏᓐᓃᙶᖅᑐᑦ ᖃᓄᐃᑦᑐᓕᒫᑦ ᐱᓇᓱᖃᑦᑕᕆᐊᖃᖅᑕᕗᑦ ᐊᒃᓱᕉᑎᒋᓂᐊᖅᑕᕗᑦ ᑮᓇᐅᔭᓂᒃ 
ᐱᔪᓐᓇᖅᑐᖃᕐᓂᐊᕐᒪᑦ ᑕᐃᒃᑯᓂᖓ ᐱᔪᓐᓇᖅᑐᓄᑦ.  
 
ᐊᒃᓱᕉᑎᒋᑦᑎᐊᕐᓂᐊᖅᐸᕋ. ᔭᓗᓇᐃᑉ-ᒥ ᓇᑭᑦ ᓇᑭᑐᐃᓐᓇᕐᓘᓐᓃᑦ ᓱᓕ ᑕᐅᕙᙶᖅᑐᒥᒃ ᑎᑭᑎᑦᑎᓇᓱᓐᓂᐊᖅᐳᒍᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, ᕿᓚᕝᕙᖅ. 

ᐊᐱᖅᑯᑦ 229 - 2(3): ᓄᓇᕗᑦ ᑐᓐᖓᕕᒃᑯᑦ ᓂᕈᐊᕐᓂᖏᑦ(ᕿᓚᕝᕙᖅ) 
 
ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᑉᐱᕆᔭᖃᑦᑎᐊᖅᑐᖓ ᐊᑭᓕᖅᓱᖅᑕᐅᙱᒃᖢᑎᒃ ᐱᓕᕆᔩᑦ 
ᐊᒃᓱᐊᓗᒃ ᓴᙱᔫᖕᒪᑕ ᓄᓇᕘᓕᒫᒥ. ᒐᕙᒪᒃᑯᑦ ᐃᓗᐊᓃᒃᖤᕋᓗᐊᖅᐸᑕ ᓄᓇᖅᑲᑎᒌᖑᒐᓗᐊᖅᐸᑕᓘᓐᓃᑦ 
ᐊᒻᒪᓘᓐᓃᑦ ᒪᑯᐊ ᑎᒥᙳᖅᑎᑕᐅᓯᒪᔪᑦ-ᒦᙶᖅᑐᑦ, ᐊᑭᓕᖅᓱᖅᑕᐅᙱᒃᖢᑎᒃ ᐃᖅᑲᓇᐃᔭᖃᑦᑕᖅᑐᑦ. ᖃᐅᔨᒪᔪᖓ 
ᐃᓅᓯᖃᑦᑎᐊᕐᓂᖅᓴᒥᒃ ᓵᙵᓂᖅᓴᐅᓐᓇᖅᑐᕐᔪᐊᒻᒪᕆᐊᓘᖕᒪᑦ.  
 
ᐅᖃᖅᑎ, ᐃᒪᐃᓕᔭᕆᐊᖃᖅᑰᖅᑐᒍᑦ, ᐊᒻᒪᓗ ᖃᐅᔨᒪᓪᓗᑕ ᑐᓴᒐᒃᓴᓂᒃ ᓴᖅᑭᖅᑐᖃᓚᐅᖅᓯᒪᖕᒪᑦ ᓄᓇᕗᑦ 
ᑐᙵᕕᒃᑯᓐᓃᙶᖅᑐᒥᒃ “ᐃᓅᔪᖔ”ᓚᓯᒪᔪᒥᒃ ᑕᐃᒪᐃᓕᐅᖅᑎᑦᑎᓚᐅᖅᓯᒪᔪᑦ ᓂᕈᐊᖅᑏᑦ, 
ᓂᕈᐊᕆᐊᖅᑐᕈᓐᓇᕐᓂᐊᕐᒪᑕ ᓂᕈᐊᖁᔨᓗᐊᑯᒧᓂᒃᑯᐊ ᑕᓕᐊᓂᒃ ᑐᓂᐅᖅᑲᐃᓂᐊᕐᒪᑕᒎᖅ “ᐃᓅᔪᖔ”ᓚᓯᒪᔪᒃᓂᒃ.”  
 
ᐃᓚᒋᐊᒃᑲᓐᓂᕈᒪᑐᐃᓐᓇᖅᖢᒍ ᐊᒻᒪᓗ ᒥᓂᔅᑕᕆᔭᐅᔪᖅ ᑖᓐᓇ, ᓯᕗᓕᖅᑎᕗᑦ, ᐃᑲᔪᕈᓐᓇᕐᒪᖔᑦ 
ᑕᐃᒪᐃᓕᐅᕋᓱᒃᑎᓪᓗᑕ ᒐᕙᒪᐃᑦ ᐃᑲᔪᕈᓐᓇᕐᒪᖔᑦ ᐃᓄᐃᑦ ᑎᒥᖁᑎᖏᓐᓂᒃ, ᒪᓕᒡᓗᒋᑦ ᒪᓕᒐᖏᑦ. ᐅᖃᖅᓯᒪᖕᒪᑕ 
ᐃᖅᑲᓇᐃᔭᖃᑎᒌᑦᑎᐊᕐᓂᖅᓴᐅᔭᕆᐊᖃᕐᒪᑕ ᒐᕙᒪᒃᑯᑦ ᐊᒻᒪᓗ ᐃᓄᐃᑦ ᑎᒥᖁᑎᖏᑦ. “ᐃᓅᔪᖓ”ᓚᓯᒪᔪᖅ ᑕᒪᓐᓇ 
ᐃᑲᔪᖅᑕᐅᒃᑲᓐᓂᖅᑑᖅ ᑖᓐᓇ ᒐᕙᒪᒃᑯᓐᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᓛᒃ (ᑐᓵᔨᑎᒍᑦ) “ᐃᓅᔪᖓ” ᐱᔾᔪᑎᒋᓪᓗᒍ 
ᐅᖃᖃᑎᒋᔪᓐᓇᖅᓯᓚᐅᙱᑕᕋᓗᐊᕗᑦ ᑭᓯᐊᓂ ᓂᕈᐊᕐᓂᖅᑕᖃᕐᓂᐊᖅᑎᓪᓗᒍ ᓂᕈᐊᖅᑎᓂᒃ ᐊᒥᖅᑳᖃᑦᑕᖅᑐᒍᑦ. 
ᑖᒃᑯᓂᖓᒃᓴᐃᓐᓇᖅ ᐊᑐᖃᑦᑕᖅᑐᒍᑦ. ᐊᒻᒪᓗ ᐊᔭᐅᖅᑎᒃᑯᑦ ᑲᑎᒪᔨᕋᓛᖏᓐᓄᑦ ᑕᒪᓐᓇ 
ᐅᖃᐅᓯᕆᓚᐅᖅᓯᒪᓪᓗᑎᒃᑯᑦ ᑮᓇᐅᔭᓂᒃ ᐊᑐᓂ ᓇᓕᖅᑯᐊᕇᖅᑐᓂᒃ ᓴᕐᕙᐃᓂᐊᖅᓯᒪᓪᓗᑎᒃ. ᑭᓯᐊᓂ “ᐃᓅᔪᖓ” 
ᑕᐃᒪᐃᑦᑐᓂᒃ ᐅᖃᐅᓯᕆᓚᐅᙱᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑦ ᐊᐱᖅᑯᑎᒧᑦ. ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᓱᖅᐸᓪᓕᐊᓕᖅᑎᓪᓗᖓ ᐅᖃᖅᑲᐅᒐᒪ ᐄ, ᐅᑉᐱᕈᓱᒃᑎᐊᕋᒪ 
ᑕᒪᒃᑯᐊ ᐊᑭᓕᖅᓱᖅᑕᐅᙱᒃᖢᑎᒃ ᐱᓕᕆᔪᖅ ᐊᒃᓱᕐᔪᐊᕐᒪᕆᐊᓗᒃ ᐃᑲᔪᕐᓂᖃᖃᑦᑕᕐᒪᑕ. ᒐᕙᒪᒃᑯᓪᓗ 
ᐃᑲᔪᖅᑎᒋᔪᓐᓇᖅᖢᓂᒋᑦ ᑕᐃᒪᐃᓕᖅᑲᐅᑎᓪᓗᖓ. 
 
ᓯᕗᓕᖅᑎᒧᑦ ᓇᓗᓇᐃᕐᕕᐅᔪᒪᔪᖓ ᑖᒃᑯᐊ ᒐᕙᒪᒃᑯᑦ ᓴᖅᑭᔮᖅᑎᑦᑎᖁᙱᒃᖢᒋᑦ ᐊᑭᓕᖅᓱᐃᖃᑦᑕᖁᙱᒃᖢᒋᓪᓗ 
ᓂᕈᐊᖅᑎᓂᒃ ᒐᕙᒪᒃᑯᓐᓄᑦ ᓂᕈᐊᕐᓂᐊᕋᓗᐊᖅᐸᑦ ᐊᓯᖏᓐᓄᓪᓘᓐᓃᑦ ᓯᕗᓕᖅᑎᒧᑦ ᓇᓗᓇᐃᖅᓯᕕᐅᒍᓐᓇᖅᐳᖓ 
ᒐᕙᒪᒃᑯᑦ ᖁᔭᓐᓇᒦᕈᓯᐊᖅᑖᕈᔾᔨᖃᑦᑕᔾᔮᖏᓐᓂᖏᓐᓂᒃ ᓂᕈᐊᖅᑎᓂᒃ ᐅᐸᒍᑎᓂᐊᖅᑎᓪᓗᒋᑦ ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᒃᑯᑦ) ᒐᕙᒪᐅᓪᓗᑕ ᑭᒃᑯᓕᒫᓂᒃ 
ᐃᖅᑲᓇᐃᔭᖃᑎᖃᖃᑦᑕᕐᑐᒍᑦ ᓂᕈᐊᕐᓂᓕᕆᓂᖅ ᐱᔾᔪᑎᒋᓪᓗᒍ ᑕᕝᕙᓂ ᒐᕙᒪᒃᑯᑦ ᐃᓗᐊᓃᒃᑲᓗᐊᖅᐸᑦ 
ᐊᓯᖏᓐᓄᓪᓗ ᑕᐃᒪᓕ ᒪᓕᒐᓕᐅᕐᕕᐅᑉ ᐃᓱᒪᖅᓲᑎᒋᕙᐅᒃ ᖃᓄᖅ ᓂᕈᐊᕐᓂᖅ ᐊᐅᓚᑕᐅᓂᐊᕐᒪᖔᑦ ᐅᕙᑦᑎᓐᓂᒃ 
ᐱᔪᓐᓇᕋᑦᑕ.  

ᒪᓕᒐᓕᐅᖅᑎᒋᔭᐅᖕᒪᑕᐅᑯᐊ ᐃᓱᒪᓕᐅᖅᑎᒋᔭᐅᖃᑦᑕᖅᐳᑦ ᖃᓄᐃᓕᐅᕐᓂᐊᕐᓂᑦᑎᓐᓄᑦ. ᐅᐸᒃᑐᑦ 
ᐅᓄᖅᑐᕐᔪᐊᒻᒪᕆᐊᓘᖃᑦᑕᕐᒪᑕ ᒪᕐᕈᐃᖅᖢᑕ ᓂᕈᐊᖅᑎᑦᑎᓯᒪᓕᕋᑦᑕ.  
 
ᓇᓗᓇᐃᖅᓯᕕᒋᔪᓐᓇᖅᑕᕋ ᒪᓕᒐᓕᐅᖅᑎ ᖁᔭᓐᓇᒦᕈᓯᐊᖅᑖᖅᑎᑦᑎᖃᑦᑕᔾᔮᖏᓐᓂᑦᑎᓐᓂᒃ ᓂᕈᐊᖅᑎᓂᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ. ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ, ᑕᐃᒪ ᓇᓗᓇᕈᓐᓃᖅᐳᖅ, ᐃᓱᒪᒃᓴᖅᓯᐅᕈᑎᒋᔭᐅᔪᓐᓇᕐᓂᖓᓂᒃ 
ᒪᓕᒍᓕᐅᕐᕕᑉ ᑕᐃᒪᐃᑦᑐᒪᓯᑲᓪᓚᖕᓂᖅᐸᑕ ᑭᓯᐊᓂ ᓇᓗᓇᕈᓐᓃᖅᑐᖅ ᖃᓄᖅ ᐃᓱᒪᖃᕐᒪᖔᕐᒪ 
ᖁᔭᓐᓇᒦᕈᓯᐊᖅᑖᖅᑎᖃᑦᑕᕈᒪᖏᖢᒋᑦ ᑕᐃᒃᑯᐊ ᓂᕈᐊᕆᐊᖅᑐᖅᑐᑦ ᐊᑭᓕᕐᓗᒋᓪᓘᓃᑦ ᖁᔭᓐᓇᒦᕈᓯᐊᕐᓗᒋᓪᓘᓐᓂᑦ 
ᑕᐃᒪᐃᑦᑐᒥᒃ ᑕᑯᔪᒪᖏᓐᓇᒪ ᐊᑭᓕᖅᓱᖅᑕᐅᖏᓪᓗᑕ ᐅᕙᑦᑎᓐᓂᒃ ᐅᐸᒍᑎᓗᑕ ᑕᐃᒪᓐᓇᐅᔭᕆᐊᖃᕋᑦᑕᕐᒪ 
ᐅᓄᖅᑐᑦ ᐊᑭᓕᖅᓱᖅᑕᐅᖏᖢᑎᒃ ᐱᓕᕆᕙᒃᑑᒐᓗᐊᑦ ᑭᓯᐊᓂ ᐃᒻᒥᓂᒃ ᐅᐸᒍᑎᓗᓂ ᑕᐃᒪᓐᓇ ᐱᐅᓂᖅᓴᐅᖕᒪᑦ 
ᐊᑭᓕᖅᑕᐅᕋᐃᓐᓄᖏᒃᑲᓗᐊᕐᓗᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. (ᑐᓵᔨᒃᑯᑦ) ᐊᖏᖃᑎᒋᑦᑎᐊᖅᐸᒋᑦ ᓂᕈᐊᕐᓇᖅ 
ᑲᓇᑕᒥᐅᑕᐅᖃᑕᐅᒐᑦᑕ ᐱᔪᓐᓇᐅᑎᒋᒐᑦᑎᒃᑯᓐ ᐊᑐᕆᐊᖃᖅᑕᕗᑦ ᓂᕆᐊᖅᑎᑦᑎᓕᕌᖓᑦᑕ ᐅᐸᒍᑎᔪᑦ 
ᐅᓄᖅᑐᐊᓘᖃᑦᑕᖅᑐᑦ ᐊᒻᒪᓗ ᖁᔭᓐᓇᒦᒃᑎᐊᖅᖢᑎᒃᑯᑦ ᓂᕈᐊᖅᑎᕗᑦ ᐅᐸᒍᑎᖃᑦᑕᕐᒪᑕ ᐃᒻᒥᓂᒃ 
ᐅᐸᒍᑎᖃᑦᑕᖁᓗᑎᒍᓪᓗ ᐅᖃᐅᑎᖃᑦᑕᕆᐊᖃᖅᑕᕗᑦ ᑕᖅᑲᒃᑯᐊ ᓂᕈᐊᖅᑎᒋᕙᒃᑕᕗᑦ ᓂᕈᐊᕆᐊᖅᑐᕐᓂᐊᖅᐳᑎᑦ 
ᑭᓱᐊᐃᓐᓄᖕᒥᒃ ᑐᓂᔭᐅᖏᒃᑲᓗᐊᕐᓗᑎᑦ ᑕᐃᒪᐃᓕᐅᖃᑦᑕᕆᐊᖃᖅᑐᒍᑦ ᑕᒪᓐᓇ ᐃᓱᒪᖅᓱᕐᓂᕐᒧᑦ ᑐᙵᕕᒋᒐᑦᑎᒃᑯᓐ 
ᐊᑐᖅᑕᕗᑦ ᐃᓱᒪᖅᓱᕋᑦᑕ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᓱᕐᓇᖅ ᐃᓱᓕᒻᒪᑦ. ᑲᑎᒪᔾᔪᑎᒃᓴᖅ. ᑲᑎᒪᔾᔪᑎᒃᓴᖅ 8. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 
ᒪᑐᐃᖅᓯᓂᕐᒧᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᓪᓕᒪᖓᓐᓄᑦ ᐅᑎᑲᐃᓐᓇᕈᓐᓇᕈᑦᑕ 
ᓂᕈᐊᖅᑕᐅᖃᑎᒋᓯᒪᔭᒃᑲ ᐊᖏᖃᑎᒋᔪᓐᓇᕈᒃᑭᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 5, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ 
ᐅᑎᓚᐅᑲᒍᒪᖕᒪᑦ ᐋᒃᑳᖅᑐᖃᖅᐸ? ᐋᒃᑳᖅᑐᖃᖏᒻᒪᑦ. ᐅᑲᓕᖅ. 
 

ᐅᑎᕐᓂᖅ ᑲᑎᒪᔾᔪᑎᔅᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᓂᕈᐊᖅᑕᐅᖃᑎᒋᓯᒪᔭᒃᑲ ᑕᕝᕙᓃᑦᑐᖃᓕᕐᒪᑦ 
ᑭᒡᒐᑐᖅᑕᑯᓗᓐᓂᑦ ᓄᓇᖅᑲᑎᒥᓂᕋᑦᑕᐅᖅ ᑖᓐᓇ ᐃᓅᓚᐅᖅᑎᓐᓇᖓ ᑕᑉᐹᖓᑦ ᐃᖃᓗᓕᒻᒥᑦ ᑕᒪᐅᖓ 
ᓅᓚᐅᖅᓯᒪᓐᓂᕐᖓᑦ ᑖᓐᓇ ᐅᖃᓚᐅᖅᓯᒪᓐᓂᕐᖓᑦ ᐊᐅᓚᕋᒥᓕᒎᖅ ᐃᖃᓗᓐᓄᑦ ᐃᖃᓗᓕᒻᒥᐅᑕᐃᑦ 
ᐊᖓᔪᖅᑳᖃᕈᓐᓃᓂᕐᖓᑕ ᑕᐃᒪᓐᓇ ᐅᖃᙳᐊᓚᐅᖅᓯᒪᔪᒻᒪᑦ ᑕᐃᓐᓇ ᐃᓪᓗᑯᓗᒐ ᑕᒫᓃᑦᑐᖅ ᐅᓕᐲᑲ ᕖᕕ 
ᑏᕖᒃᑯᑦ ᑕᑯᕙᑦᑕᓯ ᑐᙵᓱᖁᑦᑎᐊᖅᑕᕋ, ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᑐᙵᓱᒋᑦ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ. 
ᑲᑎᒪᔾᔪᑎᒃᓴᖅ 9. ᑲᑎᒪᔾᔪᑎᒃᓴᖅ 10. ᑲᑎᒪᔾᔪᑎᒃᓴᖅ 11. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 12, ᐅᓂᒃᑳᓕᐊᖏᑦ 
ᑲᑎᒪᔨᕋᓛᒃ ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᒥᒃ. ᑐᑐ. 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 

 
ᑲᑎᒪᔨᕋᓛᑦ ᐅᓂᒃᑳᖓᑦ 02 - 2(3): ᒪᓕᒐᒃᓴᖅ 5, ᒪᓕᒐᖅ ᐋᖅᑭᒋᐊᕆᔪᖅ ᐊᑲᐅᓐᖏᓕᐅᕐᓂᕐᒧᑦ ᒪᓕᒐᕐᒥᒃ 

(ᑐᑐ) 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓂᒃᑳᓕᐅᕈᒪᔪᖓ ᐱᖁᔭᒃᓴᖅ 5, ᐋᖅᑭᒋᐊᕈᑕᐅᓂᐊᖅᑐᖅ 
ᐊᕐᕕᐊᕈᑎᖃᑦᑕᐃᓕᒪᓂᕐᒧᓐ ᑲᑎᒪᔨᕋᓛᖏᓐᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ, ᓵᑕᔅᓴᐅᓂᖏᓐᓄᓪᓗ 
ᕿᒥᕐᕈᓇᒃᑕᐅᓚᐅᕐᒪᓐ ᐊᒻᒪ ᑲᑎᒪᑐᐃᓐᓇᕈᑕᐅᒍᓐᓇᓯᓪᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ. ᑐᑐ. 
 
ᑲᑎᒪᔨᕋᓛᑦ ᐅᓂᒃᑳᖓᑦ 03 - 2(3): ᒪᓕᒐᒃᓴᖅ 6, ᒪᓕᒐᖅ ᐋᖅᑭᒋᐊᕆᔪᖅ ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᒪᓕᒐᕐᒥᒃ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓂᒃᑳᓕᐅᕈᒪᔪᖓ ᐱᖁᔭᒃᓴᖅ 6, ᐋᖅᑭᒋᐊᕐᕈᑕᐅᓂᐊᖅᑐᓐ 
ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖅ ᕿᒥᕐᕈᓇᒃᑕᐅᓚᐅᕐᒪᓐ ᑲᑎᒪᔨᕋᓛᖏᓐᓂᒃ ᒐᕙᒪᒃᑯᑦ 
ᐊᐅᓚᑦᑎᓂᖏᓐᓄᑦ, ᓵᑕᔅᓴᐅᓂᖏᓐᓄᓪᓗ ᑲᒪᔪᓄᑦ, ᐱᖁᔭᒃᓴᕐᓗ ᑖᓐᓇ ᖃᑎᒪᑐᐃᓐᓇᕈᑕᐅᒍᓐᓇᓯᓪᓗᓂ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 12. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 13, ᑎᑎᖅᑲᑦ ᓴᖅᑭᑕᐅᓂᖏᓐ. ᐊᑭᓱᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 088 - 2(3): ᐊᕙᑎᓕᕆᓂᕐᒧᑦ ᐱᔪᓐᓇᐅᑎᓂᑦ ᒪᓕᒐᕐᒧᑦ ᐊᕐᕌᒍᑕᒫᑦ ᐅᓂᒃᑳᖅ 

ᐊᕐᕌᒍ ᐃᓱᓕᓐᓂᖃᖅᑐᒧᑦ ᔭᓐᓄᐊᕆ 1, 2005ᒥ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᖓ ᐅᑯᓂᖓ ᑎᑎᖅᑲᓂᒃ 
ᐊᕙᑎᓕᕆᓂᕐᒧᓐ ᐱᖁᔭᕐᔪᐊᖅ ᐅᓂᒃᑳᓕᐊᕆᔭᐅᓯᒪᔪᖅ 2005-ᒥ ᔮᓐᓄᐊᓕᒥ, ᑎᓯᐱᕆ 31-ᒧᓐ 2005-ᒧᑦ 
ᑎᑭᓯᒪᓪᓗᑎᒃ. ᖁᔭᓐᓇᒦᒃ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᑰᓕ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 089 - 2(3): ᑎᑎᖅᑲᐅᓯᐊᖅ ᐅᕌᑭ ᐊᐃᕉᒥᒃ ᑕᒑᖅ ᑰᓕᒧᑦ (ᑰᓕ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 090 - 2(3): ᑎᑎᖅᑲᐅᓯᐊᖅ ᑯᕆᔅᑕ ᑕᓯᐅᕐᒥᒃ ᑕᒑᖅ ᑰᓕᒧᑦ (ᑰᓕ) 
 
ᑰᓕ: ᐅᖃᖅᑏ, ᐅᓇ ᑎᑎᖅᑲᑦᑖᕆᓚᐅᖅᑕᕋ ᑎᑎᕋᖅᓯᒪᔪᖅ ᕖᕝᕗᐊᕆ 22, 2006, ᕌᑭ ᐊᐃᕈᒃᒥᓐ ᐃᓕᓐᓂᐊᖅᑐᖅ 
Land Camp-ᑖᕈᒪᔫᒐᓗᐊᖅ, ᐃᑲᔪᖅᑐᖅᑕᐅᔪᒪᔪᖅ ᐊᒻᒪ ᐱᖃᑖ ᑯᕆᔅᑕ ᑕᓯᐅᖅ, ᕖᕗᐊᕆ 21-ᒥ, 2006 
ᑎᑎᕋᖅᑕᖓ ᑲᖏᖅᖠᓂᕐᒥᒎᒃ, Inuksuk Centre-ᑖᕈᒪᔫᒐᓗᐊᖅ. ᖁᔭᓐᓇᒦᒃ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᐸᕋᐅᓐ. 

ᓴᖅᑭᖅᑎᑕᐅᔪᖅ ᑎᑎᖅᑲᒃ 091 - 2(3): ᐃᒥᕐᒧᑦ ᑭᓈᓗᓕᕆᓂᕐᒧᓪᓗ ᐃᑲᔫᑎᒧᑦ ᐊᑐᐊᒐᖅ - 

ᓇᐃᓈᖅᓯᒪᔪᖅ ᐅᓂᒃᑳᖅ ᐊᒻᒪ ᐊᑐᓕᖁᔭᐅᔪᑦ ᕕᕝᕗᐊᕆ 2006 (ᐸᕋᐅᓐ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 092 - 2(3): ᓄᓇᓕᓐᓂ ᑖᒃᓰᔭᐃᓂᕐᒧᑦ ᐱᓇᓱᐊᒐᐃᑦ ᕕᕝᕗᐊᕆ 2006 

(ᐸᕋᐅᓐ) 
ᓴᖅᑭᖅᑎᑕᐅᔪᖅ ᑎᑎᖅᑲᒃ 093 - 2(3): ᐊᕐᕌᒍᑕᒫᑦ ᐅᒥᐊᖅᔪᐊᒃᑰᕈᑎᓂᑦ ᖃᐅᔨᓴᐃᓂᖅ, ᑎᓯᐱᕆ 2005 
(ᐸᕋᐅᓐ) 
ᐊᖓᔪᖅᑳ ᓚᕖᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, (ᑐᓵᔨᒃᑯᑦ): ᐅᑯᓂᖓ ᓴᖅᑭᑦᑎᒍᒪᔪᖓ 
ᑎᑎᕋᖅᓯᒪᔪᓂᒃ 1, ᐃᑲᔪᕈᑏᑦ ᐊᑐᐊᒐᖏᑦ ᓇᐃᓈᖅᓯᒪᔪᓐ ᐊᑐᓕᖁᔭᓕᐊᕆᔭᐅᓯᒪᔪᓪᓗ 2, ᓄᓇᓖᑦ 
ᑖᒃᓰᔭᖅᑕᐅᔾᔪᑎᖏᓐᓂᒃ ᐱᓕᕆᔾᔪᑎᑦ. ᐱᖓᔪᖓᓐ ᐊᕐᕌᒍᓕᒫᒧᓐ ᐅᓯᑲᑦᑕᖅᕕᐅᓂᕐᒧᓐ ᐅᔅᓴᓴᖅᑕᐅᓂᕐᒧᓐ 
ᕿᒥᕐᕈᓇᒍᑎᐅᖃᑦᑕᖅᑐᓐ. ᖁᔭᓐᓇᒦᒃ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᔪᑦ ᑎᑎᕋᖅᑎᑎᓐᓄᐊᖅᑕᐅᓕᓐ. ᑎᑎᖅᑲᑦ ᓴᖅᑭᑕᐅᓂᖏᑦ. ᐅᑲᓕᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 094 - 2(3): ᐱᓇᓱᐊᒐᐃᑦ ᐊᑐᖅᑕᐅᔪᑦ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥ 

(ᐅᑲᓕᖅ) 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐅᖃᖅᑏ, ᓴᖅᑭᑦᑎᒍᒪᔪᖓ ᑎᑎᖅᑲᓂᒃ ᐅᑯᓄᖓ 
ᐱᓕᕆᔾᔪᑎᐅᔪᓐ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥ ᑲᒪᒋᔭᐅᔾᔪᑏᓐ. ᖁᔭᓐᓇᒦᒃ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᓐ. ᐊᒡᓘᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 095 - 2(3): ᐋᓐᓂᐊᔪᓂᑦ ᐊᐅᓪᓚᐅᔾᔨᓂᕐᒧᑦ ᓄᑖᑦ ᐅᖄᓚᐅᑦ - 

ᕿᑭᖅᑖᓗᒻᒥᐅᓄᑦ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ):ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᖏᓚᐅᖅᓯᒪᒐᒪ ᓴᖅᑭᖅᑎᔪᒪᓪᓗᖓ 
ᑐᓴᒐᒃᓴᓂᒃ ᐹᓇᐸᔅ ᐱᔪᒪᓚᐅᖅᑕᖏᑦ ᐃᑉᐸᒃᓴᖅ ᓴᖅᑭᑦᑐᒪᔭᒃᑲ ᐅᑯᐊ ᐅᖄᓚᐅᑏᑦ ᓈᓴᐅᑎᖏᑦ 
ᑐᓴᕆᐊᕐᕕᐅᔪᓐᓇᖅᑐᑦ ᑕᐃᒃᑯᓄᖓ ᐊᐅᓪᓚᐅᔾᔨᔨᐅᖃᑦᑕᖅᑐᑦ ᑐᑭᒧᐊᖅᑎᑦᑎᔩᑦ ᕿᑭᖅᑖᓗᖕᒧᑦ ᐃᑉᐸᒃᓴᖅ ᑖᓐᓇ 
ᐊᖏᕈᑎᒋᓚᐅᖅᑕᕋ. ᖁᔭᓐᓇᒦᒃ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 096 - 2(3): ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 189 - 2(3) 

ᐱᖃᓯᐅᑎᑦᑎᓂᖅ ᓴᓇᔨᒃᓴᐅᓂᕐᒧᑦ ᐃᓕᓐᓂᐊᕈᑎᓂᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓴᖅᑭᑦᑎᔪᒪᔪᖓ ᑎᑎᖅᑲᓂᒃ. ᑭᒡᒍᓯᐅᙱᑦᑐᖅ 
ᐊᐱᖅᑯᑕᐅᓚᐅᖅᑐᒧᑦ, ᐲᑕᓴᓐᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᑎᑎᖅᑲᐃᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᖅ 14. ᑲᑎᒪᔾᔪᑎᒃᓴᖅ 15, ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᒃᓴᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ, ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 15: ᖃᐃᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 

ᒪᓕᒐᒃᓴᖅ 13 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ #3, 2005-06 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐅᖃᖅᑎᑦᓯᔨ, (ᑐᓵᔨᑎᒍᑦ) ᖃᐅᔨᒃᑲᐃᕗᖓ ᕿᑎᕐᑰᕐᒥᒃ ᒫᔾᔨ 9-ᖑᓕᖅᐸᑦ 2006-ᒥ, 
ᒪᓕᒐᒃᓴᖅ 13, ᐃᓚᒋᐊᕈᑎᒃᓴᐃᑦ ᑮᓇᐅᔭᖅᑐᕈᑎᒃᓴᓄᑦ ᐊᑭᑐᔪᖅᓯᕈᑎᒃᓴᓄᑦ ᓈᓴᐅᑎᖓᑦ 3, 2005-06-
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖃᐅᔨᒃᑲᐃᓂᖅ, ᐱᖁᔨᕗᖔᕈᑎᒃᓴᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᓯᒪᐃᓚᒃ.  
 
ᒪᓕᒐᒃᓴᖅ 14 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ #3, 2005-06 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒃᑲᐃᕗᖓ ᕿᑎᖅᑰᒥ ᒫᔾᔨ 9, 2006-
ᖑᓕᖅᐸᑦ ᐱᖁᔭᒃᓴᖅ 14, ᐃᓚᒋᐊᕈᑎᒃᓴᖅ ᐊᐅᓚᔾᔪᑎᒃᓴᓄᑦ ᐋᖅᑭᐅᒪᐃᓐᓇᕈᑎᒃᓴᓄᑦ ᓈᓴᐅᑎᖓᑦ 3, 2005-06 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᖑ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. 
ᑲᑎᒪᔾᔪᑎᒃᓴᖅ 16. ᐱᒋᐊᖅᑎᑕᐃᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. 
ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑐᒃᓯᕋᖅᐳᖓ ᐃᓘᓐᓇᖏᓐᓄᑦ 
ᐊᖏᖅᑕᐅᔪᒪᓪᓗᖓ ᒪᕐᕉᓐᓄᒃ ᐅᓪᓘᓐᓄᒃ ᖃᐅᔨᒃᑲᐃᔾᔪᑎᐅᖃᑦᑕᖅᑐᖅ ᐊᑐᙱᑲᐃᓐᓇᖁᓪᓗᒍ ᑖᒃᑯᐊ 
ᐃᓚᒋᐊᕈᑎᒃᓴᐃᑦ ᐊᑭᑐᔪᖅᑐᕈᑎᒃᓴᓄᑦ ᓈᓴᐅᑎᓕᒃ 3, 2005-06-ᒥ ᐅᓪᓗᒥ ᐱᓕᕆᔭᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᐄ, ᐊᖏᖅᑕᐅᔪᒪᒻᒪᑦ ᐊᑐᙱᑲᐃᓐᓇᖁᓪᓗᒍ ᒪᓕᒐᖅ 62, ᐅᖂᑕᙳᐊᓕᒃ 2, ᑖᓐᓇ ᐱᖁᔭᒃᓴᖅ, 
ᑭᓲᕋᑖᖅᑐᖅ? 9? 13, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᐊᕐᒪᑦ ᐅᓪᓗᒥ ᐋᒃᑳᖅᑐᖃᖅᐸ? ᐋᒃᑳᖅᑐᖃᙱᒻᒪᑦ, ᓯᒪᐃᓚᒃ. 
 
ᒪᓕᒐᒃᓴᖅ 13 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ #3, 2005-06 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑎ. ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᑲᓇᓐᓇᖓᓄᑦ 
ᒪᓕᒐᒃᓴᖅ 13, ᐃᓚᒋᐊᕈᑎᒃᓴᖅ ᐊᑭᑐᔪᖅᑐᕈᑎᒃᓴᓄᑦ ᓈᓴᐅᑎᖓᑦ 3, 2005-06 ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓈᒻᒪᒃᑐᖅ. ᐱᖁᔨᕗᖔᕈᒻᒧᑦ ᐃᑲᔪᖅᑐᖅᑐᐃᑦ. ᓂᕈᐊᙱᑦᑐᑦ. ᐱᖁᔭᒃᓴᖅ 13 ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓯᒪᓕᖅᐳᖅ.  
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᒃᓯᕋᕐᐳᖓ ᐊᖏᖅᑕᐅᔪᖓ 
ᐊᑐᖏᑲᐃᓐᓇᖁᓪᓗᒍ ᐅᓪᓘᓐᓄ ᒪᕐᕉᓐᓄ ᑕᐃᓐᓇ ᖃᐅᔨᒃᑲᐃᔾᔪᑎᐅᖃᑦᑕᖅᑐᖅ ᓯᕗᓪᓕᕐᐹᒥ ᐅᖃᓕᒫᖅᑕᐅᖁᓪᓗᒍ 
ᐃᓚᒋᐊᕈᑎᒃᓴᖅ ᐊᐅᓚᔾᔪᑎᒃᓴᐃᑦ ᐋᖅᑭᐅᒻᒪᐃᓐᓇᕈᑎᒃᓴᐃᑦ ᓈᓴᐅᑎᖓ 3 2005-06. ᖁᔭᓐᓇᒦᒃ. 

ᐅᖃᖅᑎ: ᒥᓂᔅᑕ ᐊᖏᖅᑕᐅᔪᒪᒻᒪᑦ ᐊᑐᖏᑲᐃᓐᓇᖁᓪᓗᒍ ᒪᓕᒐᖅ 62 (2) ᑖᓐᓇ ᐱᖁᔭᒃᓴᖅ. 14 
ᐅᖃᓕᒫᖅᑕᐅᖁᓪᓗᒍ ᐅᓪᓗᒥ ᐋᒃᑳᖅᑐᖃᕐᐸ? ᐋᒃᑳᖅᑐᖃᖏᒻᒪᑦ. ᓯᒪᐃᓚᒃ. 
 
ᒪᓕᒐᒃᓴᖅ 14 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ #3, 2005-06 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᓂ ᓇᓄᓕᖕᒧᑦ 
ᐱᖁᔭᒃᓴᖅ 14 ᐃᓚᒋᐊᕈᑎᒃᓴᖅ ᐊᐅᓚᔾᔪᑎᑦ ᐋᖅᑭᐅᒪᐃᓐᕈᑎᒃᓴᓄᓪᓗ ᓈᓴᐅᑎᖓ 3 2005-06 ᓯᕗᓪᓕᕐᐹᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ ᓈᒪᓴᖅᑐᑦ ᐃᓵᓪᓕᑦ. ᓈᒪᓴᖏᑦᑐᑦ ᐱᖁᔨᕗᖔᕈᑦ ᑲᔪᓯᕗᖅ. ᐱᖁᔭᒃᓴᖅ 14 
ᓯᕗᓪᓕᕐᐹᒥ ᐅᖃᓕᒫᖅᑕᐅᓯᒪᓕᕐᐳᖅ.  
 
ᓯᕗᓪᓕᕐᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 13 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ #3, 2005-06 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᓂ ᐃᖃᓗᐃᑦ 
ᑲᓇᓐᓇᖓᓄ ᐱᖁᔭᓕᐅᖅᑎᐅᔪᒧᑦ ᐱᖁᔭᒃᓴᖅ 13 ᐃᓚᒋᐊᕈᑎᒃᓴᐅᔪᑦ ᐊᑭᑐᔪᖅᑐᕈᑎᒃᓴᓄ ᓈᓴᐅᑎᖓ 3 2005-
06 ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑏ, ᑖᒃᑯᐊ ᐃᓚᒋᐊᕈᑎᒃᓴᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᑕ ᐊᑭᑐᔪᖅᑐᕈᑎᒃᓴᖏᓐᓄ ᓄᓇᕗᑦ ᒐᕙᒪᒃᑯᖏᑕ 
ᐊᕐᕋᒍᒧᑦ ᐃᓱᓕᑦᑎᓪᓗᒍ ᒫᑦᓯ 31, 2006. ᖁᔭᓐᓇᒦᒃ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᑏᑦ. ᐱᖁᔭᒃᓴᐃᑦ. ᓂᕈᐊᕈᒪᓕᕐᒪᑕ, ᓈᒪᓴᖅᑐᑦ ᐃᓵᓪᓕᑦ. 
ᐊᑭᕋᖅᑐᖅᑐᑦ. ᓂᕈᐊᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᐱᖁᔭᒃᓴᖅ 13 ᑐᒡᓕᐊᓂ ᐅᖃᓕᒫᖅᑕᐅᓯᒪᓕᕐᐳᖅ ᐊᒻᒪ 
ᐃᓕᔭᐅᔪᓐᓇᓯᓪᓗᓂ ᑲᑎᒪᑐᐃᓐᓇᖅᑐᓄᑦ.  
 
ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓯᒪᐃᓚᒃ. 
 
ᒪᓕᒐᒃᓴᖅ 14 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ #3, 2005-06 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᖓ 
ᒪᓕᒐᓕᐅᖅᑎᒋᔭᖓᓄᑦ ᓇᓄᓕᕐᒧᑦ ᐱᖁᔭᒃᓴ 14 ᐊᐅᓚᔾᔪᑎᒃᓴᓄᑦ ᐋᖅᑭᐅᒪᐃᓐᓇᕈᑎᒃᓴᓄᓪᓗ ᓈᓴᐅᑎᖓ 3 
2005-06 ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑏ, ᑖᒃᑯᐊ ᐱᖁᔭᒃᓴᐃᑦ ᑮᓇᐅᔭᖅᑐᕈᑎᒃᓴᖏᓐᓄ ᓄᓇᕗᑦ ᒐᕙᒪᒃᑯᖏᓐᓂ ᐊᑭᓕᐅᑎᒋᔭᐅᓂᐊᕐᒪᑕ 
ᐊᐅᓚᔾᔪᑎᖏᓐᓄᑦ ᐋᖅᑭᐅᒪᐃᓐᓇᕈᑎᒋᔭᖏᓪᓗ ᐃᓱᓕᓐᓂᐊᖅᑐᑦ ᐊᕐᕌᒍ 2006-ᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᐅᖃᐅᓯᒃᓴᐃᑦ. ᓂᕈᐊᕈᒪᓕᕐᒪᑕ ᓈᒪᓴᖅᑐᑦ ᐃᓵᓪᓕᑦ, ᓈᒻᒪᓴᖏᑦᑐᑦ, 
ᓂᕈᐊᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᐱᖁᔭᒃᓴᖅ 14 ᑐᒡᓕᐊᓂ ᐅᖃᓕᒫᖅᑕᐅᓯᒪᓕᕐᐳᖅ ᐊᒻᒪ 
ᑐᓂᔭᐅᔪᓐᓇᓯᓪᓗᓂ ᑲᑎᒪᑐᐃᓐᓇᖅᑐᓄᑦ. 
 
ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᕐᓂᖅ 
ᐱᖁᔭᒃᓴᓂ ᐊᓯᖏᓐᓂᓪᓗ ᑲᑎᒪᔾᔪᑎᖃᕐᓗᑎ. ᐱᖁᔭᖅ 9, ᐱᖁᔭᒃᓴᖅ ᐋᖅᑭᒋᐊᕈᑦ ᐊᑐᖏᑲᐃᓐᓇᖁᓪᓗᒍ 
ᐱᖁᔭᕐᔪᐊᖅ ᐱᖁᔭᒃᓴᖅ 12, ᐊᐅᓚᔾᔪᑎᓄᑦ ᐊᒻᒪ ᐋᖅᑭᐅᒪᐃᓐᓇᕈᑎᓄᑦ ᐱᖁᔭᕐᔪᐊᖅ 2006-07. ᕿᓚᕝᕙᖅ 
ᐃᒃᓯᕙᐅᑕᐅᓂᐊᖅᑐᖅ ᑲᑎᒪᑐᐃᓐᓇᓕᕐᐸᑕ. 
 
>>ᐸᑦᑕᑐᖅᑐᑦ 
 
20-ᒥᓂᒻᒥᓐ ᓄᖅᑲᖓᓚᐅᒃᑲᑦᑕ.  
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᓚᐅᑲᑉᐳᖅ 15:25ᒥ ᐊᒻᒪ ᐅᑎᖅᑐᑎᑦ 15:49ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᕿᓚᕝᕙᖅ): ᖁᔭᓐᓇᒦᒃ. (ᑐᓵᔨᑎᒍᑦ) ᑕᐃᒪ ᓯᕗᓪᓕᖅᐹᕆᓂᐊᕋᒃᑯ ᐃᒃᓯᕙᐅᑕᐅᓗᖓ.  
 
>>ᐸᑦᑕᑐᖅᑐᑦ 
 
ᑕᐃᒪ, ᑲᑎᒪᒋᐊᕐᓂᐊᓕᕐᒥᒐᑦᑕ ᑲᑎᒪᑐᐃᓐᓇᕐᓗᑕ ᐱᓕᕆᐊᒃᓴᖃᖅᑐᒍᑦ ᐱᖁᔭᒃᓴᖅ 12, ᐱᖁᔭᒃᓴ 9, 
ᖃᓄᐃᑦᑐᒪᕙᑦ ᑲᑎᒪᔩᑦ. ᒥᔅᑐ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐱᒋᕙᒋᑦ ᓯᕗᓪᓕᖅᐹᒥ ᐃᒃᓯᕙᐅᑕᕆᔭᐅᒐᕕᓐ ᑕᕝᕙᓂ 
ᑲᑎᒪᑐᐃᓐᓇᑎᓪᓗᑕ.  
 
ᐃᒃᓯᕙᐅᑖᖅ, ᑲᔪᓯᔪᒪᔪᒍᑦ ᐱᖁᔭᒃᓴᖅ 12, ᑖᒃᑯᐊ ᕿᒥᕐᕈᓇᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᒃᓴᐃᑦ 
ᑭᖑᓂᐊᒍᑦ ᐊᕙᑎᓕᕆᔨᒃᑰᓂᐊᕐᓗᑎᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐱᖁᔭᒃᓴᖅ 12. ᐄ, ᑖᓐᓇ ᐱᖁᔭᒃᓴᖅ 12 ᑲᒪᒋᓂᐊᕐᕋᑦᑎᒍᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ - ᐃᓕᓐᓂᐊᖅᑐᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᒻᒪᓗ ᐃᑉᐸᒃᓴᖅ ᒥᓂᔅᑕ ᐅᖃᕇᖅᐸᓪᓚᐃᓚᐅᖅᑐᖅ ᐅᖃᐅᓯᓐᖓᐅᑎᒥᓂᒃ. ᑕᐃᒪ, ᐲᑯ, 
ᐃᓚᖃᕈᒪᕕᓐ ᑕᑲᓄᖓ ᐊᐱᖅᓱᖅᑕᐃᕕᒻᒧᓐ. ᑕᐃᒪ ᑲᑎᒪᔨᕋᓛᑦ ᐊᖏᖅᐹᑦ ᑕᑲᓐᓇ ᐃᓚᖃᕈᓐᓇᓂᐊᕐᖓᓐ. 
ᖁᔭᓐᓇᒦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖅᓱᖅᑏ, ᑕᑲᒃᑯᐊ ᐃᑲᔪᓚᐅᕐᒥᒃᑭᑦ.  
 
ᓇᓗᓇᐃᖅᓯᒪᓂᐊᕐᒪᑦ ᑖᒃᑯᐊ ᑭᒃᑰᒻᒪᖔᑕ ᐅᖃᐅᓯᕆᓚᐅᕐᒥᒃᑭᑦ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᐱᒋᔪᒪᓪᓗᒋᑦᑕᐅᖅ ᑕᕝᕙᓂ 
ᐃᒃᓯᕙᐅᑕᕆᔭᐅᓂᐊᖅᑎᓪᓗᑎᑦ ᑲᑎᒪᑐᐃᓐᓇᑎᓪᓗᑕ.  
 
ᐃᒃᓯᕙᐅᑖᖅ, ᑖᒃᑯᐊ ᐊᐃᑉᐸᕆᔮᒃᑲ, ᓴᐅᒥᓐᓂ. ᑕᐃᕕᑦ ᐲᓗ, ᑮᓇᐅᔭᓕᕆᔨᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
ᑕᓕᖅᐱᓄᓪᓗ, ᐹᒻ ᕼᐊᐃᓐ, ᑐᖏᓕᕆᔭᕋ ᐃᓕᓐᓂᐊᖅᑐᓕᕆᔨᒃᑯᓐᓂ. ᐊᒻᒪᓗ ᑕᒫᓂ ᐃᒃᓯᕚᕐᒥᔪᖅ, ᓯᓚᑦᑐᕐᓴᖅᕕᒻᒥ 
ᓵᓐᑎ ᑮᒪᓐ, ᓱᒃᑯᐊᕿᓕᕆᔨᒃᑯᓐᓄᑦ ᐊᐅᓚᑦᑎᔨᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ, ᒥᓂᔅᑕ. ᑖᒃᑯᐊ ᐋᓐᓂᐊᖅᑐᓕᕆᔨᒃᑯᓐᓄᑦ ᐅᖃᐅᓯᓐᖓᐅᑎᖦᓴᖃᖅᑳ. 
ᐊᓚᕋᓚᒃ, ᑲᔪᓯᓚᐅᕐᕆᑦ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ ᐋᓐᓂᐊᖅᑐᓕᕆᓂᕐᒧᓐ 
ᐃᓕᓐᓂᐊᕐᑐᓕᕆᓂᕐᒧᓐ, ᖁᕕᐊᓱᒃᐳᖓ ᐅᖃᐅᓯᓐᖓᐅᑎᖃᕆᐊᔅᓴᖅ ᑖᒃᑯᓄᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᑮᓇᐅᔭᓄᑦ ᐊᑐᖅᑐᒃᓴᖏᓐᓄᑦ.  
 
ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᑦᔪᑎᒋᓂᐊᖅᑕᖏᑦ ᒪᑭᒪᔾᔪᑎᒋᓂᐊᖅᑕᖏᑦ, 2006-07-ᒧᓐ, $184,268,000.-
ᑕᐅᓴᓐᖑᒻᒪᑕ ᐊᒥᓱᕈᕆᐊᖅᓯᒪᓪᓗᑎᒃ $8.6 ᒥᓕᐊᓐᑲᓴᓂᒃ ᐋᖅᑭᒋᐊᖅᑕᐅᓚᐅᖅᓯᒪᔪᒥ ᐊᐅᓚᑦᔪᑎᓂ ᒪᑭᒪᔾᔪᑎᓂ, 
2005-06-ᒥ.  
 
ᑲᑎᒪᔨᕋᓛᖑᔪᑦ ᖃᐅᔨᓯᒪᓪᓗᑎᒃ ᐊᒥᓱᑦ ᐃᖅᑲᓇᐃᔮᖑᔪᑦ ᐊᒥᓱᕈᑉᐸᓪᓕᐊᑐᐃᓐᓇᕐᖓᑕ ᐱᓗᐊᖅᑐᒥᒃ ᐃᓕᓴᕕᓐᓂ. 
ᐄ, ᐃᑲᔪᖅᑐᐃᒐᓗᐊᕐᒥᑎᓪᓗᑕ ᑕᒪᑦᑕ ᑕᒪᒃᑯᐊ ᐃᓕᓐᓂᐊᖅᑐᑦ, ᐃᓕᓴᐃᔩᓗ ᐊᒥᓲᓂᖏᑦ. ᑕᐃᒪᓕ ᖃᐅᔨᒪᖏᓚᒍᑦ 
ᐊᑦᔨᒌᖏᑦᑐᓂᒃ ᒥᑭᓂᖅᐹᓂ 12-ᒥ ᐃᓕᓐᓂᐊᖅᑐᓕᕆᓂᕐᒥ ᒥᑭᓂᖅᐹᓂᑦ ᐊᒻᒪᓗ ᖁᑦᑎᓂᖅᐹᖑᔪᓄᑦ.  
 
ᒥᓂᔅᑕᐅᔪᖅ ᐃᓕᓐᓂᐊᕐᑎᑦᑎᖃᑦᑕᑲᓐᓂᕐᓗᑎᒃ ᐃᓄᐃᑦ ᐃᓕᓴᐃᔨᐅᔪᓂᒃ ᐋᖅᑭᒃᓯᓂᐊᕐᓗᑎᒃ 
ᐱᐅᓯᕚᓪᓕᑎᑦᑎᓂᐊᕐᓗᑎᒃ ᓄᓇᕗᒻᒥ ᐃᓕᓐᓂᐊᕐᕋᔅᓴᐅᔪᓂ.  
 
ᐊᒻᒪᓗᒃᑕᐅᖅ ᑲᑎᒪᔨᕋᓛᖑᔪᓐ ᑐᑭᓯᐅᒪᔪᓐ ᐱᕙᓪᓕᐊᓂᕐᒥᒃ ᓄᑖᖑᔪᑦ ᑮᓇᐅᔭᖃᕈᑎᒃᓴᐅᔪᓐ 
ᐊᑐᓕᖅᑎᑕᐅᓂᐊᕐᖓᑕ ᐊᕐᕌᒎᓂᐊᖅᑐᒥ. ᐄ, ᖁᕕᐊᓱᒃᑲᓗᐊᖅᑐᒍᑦ ᒥᓂᔅᑕᐅᔪᖅ ᐱᔪᒪᓂᖓᓂᒃ, 
ᓇᓗᓇᐃᖅᓯᒪᔪᓂᒃ ᑲᑎᒪᔨᕋᓛᓄᑦ ᓄᑖᓂᒃ ᑮᓇᐅᔭᖃᕈᑕᐅᕙᑦᑐᓂᒃ ᒫᓐᓇᒫᒃᑯᓐ ᐊᒻᒪᓗ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᓄᓇᓕᐅᔪᓐ ᐊᖏᔪᖅᑳᕆᔭᐅᔪᓪᓗ ᑐᓴᖅᑎᑕᐅᖃᑦᑕᕐᓗᑎᒃ.  
 
ᑲᑎᒪᔨᕋᓛᖑᔪᑦ ᓂᕆᐅᑦᑐᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᑲᔪᖅᑐᐃᖃᑦᑕᓂᐊᕐᖓᑕ 
ᐱᓕᕆᐊᕐᖏᓐᓂᒃ ᑲᒪᒋᔭᕆᐊᖃᑦᑕᖏᓐᓂᑦ ᓄᓇᓕᓐᓄᑦ. ᐊᒻᒪᓗ ᑐᓴᖃᑦᑕᓂᐊᕐᕋᒥᒃ ᐅᓂᒃᑳᖑᔪᓂᒃ ᐆᑦᑑᑎᒋᓗᒍ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᑲᔪᖅᑐᖅᑕᐅᑲᑦᑕᖅᓯᒪᕙᒻᒪᑕ ᐃᓕᓐᓂᐊᕐᑎᑦᑎᓂᕐᒧᓐ ᐊᒻᒪᓗ 
ᐃᖅᑲᓇᐃᔭᖅᑎᑦᑎᓂᕐᒧᓐ ᑕᒪᒃᑯᓄᖓ ᐱᑦᔪᑎᖃᓪᓗᑎᒃ ᐃᓕᓐᓂᐊᕆᐊᖅᐸᖏᑦᑐᓂᒃ ᐅᕕᒃᑲᐅᔪᓂᒃ  



ᐊᐃᕝᕕᖅ, ᒫᑦᓯ 7, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᒻᒪᓗ ᐊᑑᑎᒋᓂᐊᖅᑕᖓᓄᒃ ᐊᑦᔨᒌᖏᑦᑐᓂᒃ ᐃᓱᒪᔅᓱᕈᑕᐅᒍᓐᓇᖅᑐᓂᒃ ᐃᓕᓐᓂᐊᕐᕕᒦᖏᓐᓇᑎᑦᑎᔾᔪᑕᐅᓇᓱᒃᑐᓐ  
 
ᖃᐅᔨᓯᒪᒋᓪᓗᑕᓗ ᑕᒪᒃᑯᐊ ᐱᓕᕆᖃᑦᑕᖅᓯᒪᒻᒪᑕ ᐃᓕᓐᓂᐊᖅᑐᓕᕆᔨᒃᑯᑦ ᐃᓕᑦᑎᕇᓐᓂᖅᓴᐅᔪᓄᑦ ᑕᒪᒃᑯᐊ 
ᐊᒥᓱᕈᕆᐊᖅᑕᐅᓪᓗᑎᒃ ᐃᖅᑲᓇᐃᔭᖅᑎᐅᔪᓐ ᐊᒻᒪᓗ ᐃᓕᓐᓂᐊᕐᑎᑦᑎᓂᕐᒧᓐ ᐃᓕᓴᐃᔨᓄᑦ.  
 
ᑲᑎᒪᔨᕋᓛᖑᔪᓪᓗ ᑐᓴᖃᑦᑕᕈᒪᓂᐊᖅᑐᑦ ᑕᒪᒃᑯᓄᖓ ᓲᕐᓗ ᖃᓄᐃᑦᑐᒥᒃ ᐅᖃᐅᓯᕐᒥᒃ ᐃᓕᓐᓂᐊᖅᑎᑕᐅᓗᑎᒃ 
ᐊᒻᒪᓗ ᒪᓕᒃᑕᐅᒋᐊᖃᕐᓂᐊᖅᑐᓂᒃ ᖃᐅᔨᓴᖃᑦᑕᓂᕐᒧᑦ. ᑕᐃᒪᓕ ᐅᐱᒍᓱᒃᑲᓗᐊᖅᑎᓪᓗᑕ ᑕᒪᒃᑯᓂᖓ 
ᐅᖃᐅᓯᓕᕆᓂᕐᒧᓐ, ᐃᓕᖅᑯᓯᓕᕆᓂᕐᒧᑦ ᐊᔾᔨᒋᔭᐅᖏᒻᒪᑦ ᓄᓇᕗᒻᒥ ᐱᒻᒪᕆᐅᒋᕗᑦᑕᐅᖅ ᐊᖓᔪᖅᑲᕆᔭᐅᔪᑦ 
ᐃᓕᓐᐊᓂᖅᑎᓪᓗ ᓱᓕᔪᖅᓴᑦᑎᐊᕈᓐᓇᖁᓪᓗᒋᑦ ᐃᓕᓴᖅᑕᐅᓂᕐᒥᒃ ᓄᓇᕗᒻᒥ ᐊᔾᔨᒋᒐᓗᐊᕐᒪᖔᒋᑦ ᐊᓯᖏᓐᓂ 
ᐊᕕᒃᑐᖅᓯᒪᔪᓂ ᐅᑭᐅᖅᑕᖅᑐᒥᓗ ᐊᕕᒃᑐᖅᓯᒪᔪᓂ.  
 
ᐃᓕᑕᖅᓯᓗᑕ ᑕᒪᒃᑯᐊ ᐅᖃᖃᑎᖃᕐᓂᐅᕙᑦᑐᑦ ᓱᓕ ᑲᔪᓯᒻᒪᑕ ᐊᒻᒪᓗ ᐊᔾᔨᒌᖏᑦᑐᑦ ᐱᔭᕆᐊᑐᔪᑲᓪᓚᐅᔪᑦ 
ᑲᒪᒋᔭᐅᕙᓪᓕᐊᔭᕆᐊᖃᕐᒪᑕ ᑲᑎᒪᔨᕋᓛᖑᔪᑦ ᕿᓚᓈᖁᑦ ᑐᓴᖅᑎᑕᐅᒍᒪᓂᐊᕐᓗᑎᒃ ᐃᓕᓐᓂᐊᖅᑐᓕᕆᔨᒃᑯᑦ 
ᐱᖁᔭᕐᔪᐊᖓᓂᒃ.  
 
ᐃᓕᓐᓂᐊᕆᐊᒃᑲᓐᓂᖅᓯᒪᔪᓪᓕ ᐱᒻᒪᕆᐅᒻᒥᒻᒪᑦ ᓄᓇᕗᒻᒥᐅᓄᑦ, ᓄᓇᕗᒻᒥ ᓯᓚᑦᑐᓴᕐᕕᒃ ᓂᕆᐅᒋᔭᐅᖕᒪᑦ 16 
ᒥᓕᐊᓐᑖᓂᒃ ᑮᓇᐅᔭᖃᖅᑎᑕᐅᓂᐊᕐᒪᑕ ᑖᒃᑯᓇᖓᑦ ᐊᓯᖏᓐᓂᓗ. ᑕᐃᒪᓕ ᐊᕐᕌᒍᑕᒫᑦ ᓯᓚᑦᑐᓴᕐᕕᒃᑯᑦ 
ᐅᓂᒃᑳᕆᔭᖓᑦ ᓴᖅᑭᑕᐅᖏᓐᓇᖅᑑᒐᓗᐊᑦ ᒪᓕᒐᓕᐅᖅᑎᐅᔪᑦ ᑕᑯᔪᒪᒋᕗᑦ ᖃᐅᔨᓵᖑᓯᒪᑦᑎᐊᖅᑐᓂᑦ 
ᓯᓚᑦᑐᖅᓴᕐᕕᒃᑯᑦ ᐸᕐᓇᒍᑎᖏᓐᓂᒃ ᓴᖅᑭᑕᐅᓚᐅᖅᓯᒪᖏᑦᑐᑦ ᒪᓕᒐᓕᐅᕐᕕᖕᒥ.  
 
ᑲᑎᒪᔨᕋᓛᖑᔪᓪᓗ ᐱᓕᕆᖃᑦᑕᓂᐊᖅᐳᑦ ᕿᒥᕐᕈᓗᑎᒃ ᓄᓇᕗᒻᒥ ᓯᓚᑦᑐᓴᕐᕕᖕᒥ ᓂᕈᐊᑦᑐᑎᓪᓗ ᓴᖅᑮᓂᐊᕐᖓᑕ 
ᐅᓂᒃᑳᖑᔪᒥᒃ ᑭᖑᓪᓕᖅᐹᒥᒃ ᓄᓇᓕᓐᓂ ᐅᖃᖃᑎᖃᑦᑕᓚᐅᖅᑎᓪᓗᒋᑦ.  
 
ᓴᓇᔨᐅᓂᕐᒧᑦ ᐃᓕᓐᓂᐊᕐᓂᖅ ᐊᒻᒪᓗ ᐃᓕᓐᓂᐊᒃᑲᓐᓂᕐᓂᐅᔪᑦ ᐱᑕᖃᕆᐊᖃᕐᒪᑦ ᐊᒻᒪᓗ ᖃᐅᔨᓯᒪᓕᖅᑐᑕ 
ᐅᐊᑦᑎᐊᕉᓕᖅᑐᖅ ᓄᑖᖑᔪᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᓯᓐᓈᑦ ᓴᓇᔨᐅᓂᕐᒧᑦ ᐊᖏᖅᑕᐅᓚᐅᖅᓯᒪᒻᒪᑕ. 
 
ᑲᑎᒪᔩᑦ ᑖᒃᑯᐊᓗ ᑲᒪᐃᓐᓇᖅᑐᑎᒃ ᓄᓇᕗᒻᒥ ᓴᓇᔨᐅᓂᕐᒧᑦ ᐃᓕᓐᓂᐊᖅᑕᐅᓂᐊᖅᑐᐃᑦ ᐃᓱᒪᒋᓪᓗᒋᑦ ᑕᒪᒃᑯᐊ 
ᐃᖅᑲᓇᐃᔭᖏᑦᑐᑦ ᐊᒥᓲᓂᖏᓐᓂᒃ ᐊᒻᒪᓗ ᐱᑕᖃᕆᐊᖃᕐᓂᖏᓐᓂ ᓴᓇᔨᐅᔪᓂᒃ ᑕᒫᓂ ᓄᓇᕗᒻᒥ ᐊᒻᒪᓗ 
ᑎᓕᐅᕆᒃᑲᓐᓂᖁᑦ ᑲᑎᒪᔨᐅᔪᑦ ᒥᓂᔅᑕᐅᔪᒥᒃ ᕿᓂᒃᑲᓐᓂᖁᓪᓗᒍ ᐃᓱᒪᒋᐊᖁᓪᓗᒍ ᐊᔾᔨᒌᖏᑦᑐᓂᒃ 
ᐃᓕᓐᓂᐊᕈᑎᒃᓴᐅᔪᓂ ᓄᓇᕗᒥᐅᓄᑦ ᐊᔪᕐᓇᖃᑦ ᕿᑎᖓᓃᒋᐊᖃᕐᓗᑎᒡᓗ.  
 
ᓄᕙᒻᒪ 2005-ᖑᑎᓪᓗᒍ ᐊᖏᖅᑐᐃᓐᓇᐅᓚᐅᖅᓯᒪᒻᒪᑕ ᒪᓕᒐᓕᐅᖅᑎᑦ ᒥᓂᔅᑕᐅᑉ ᐱᖁᔨᕗᖔᕈᑎᖓᓂᒃ 
ᒐᕙᒪᑐᖃᒃᑯᓐᓂ ᓄᓇᕗᒥᑦ ᐋᔩᖃᑎᒌᓐᓂᕐᒧᑦ ᓱᕈᓯᓕᕆᓂᕐᒧᑦ ᐊᒻᒪᓗ ᑕᒪᒃᑯᐊ ᐊᓯᔾᔨᖅᓯᒪᓕᖅᑎᓪᓗᒋᑦ ᒐᕙᒪᐅᔪᑦ 
ᓇᓗᓇᕈᔪᑦᑑᒐᓗᐊᖅ ᒪᓕᒐᓕᐅᖅᑎᐅᔪᑦ ᑎᓕᐅᕆᒋᐊᒃᑲᓐᓂᕈᒪᕗᑦ ᐋᔩᖃᑎᖃᒃᑲᓐᓂᖁᓪᓗᒋᑦ ᑕᒪᒃᑯᓄᖓ 
ᓄᓇᕗᒻᒥ ᐅᕕᒃᑲᐅᓂᖅᐹᑦ ᒥᑭᓂᖅᐹᓄᑦ ᓄᓇᖃᖅᑐᓄᑦ ᐃᓱᒫᓗᒍᑎᑕᖃᕐᒥ `ᖕᒪᑦ.ᑖᒃᑯᐊ ᐸᐃᕆᕕᓕᕆᓂᕐᒧᑦ 
ᐸᕐᓇᒍᑕᐅᔪᑦ ᐃᑲᔪᖅᐹᓪᓕᓗᐊᔾᔮᕙᓪᓚᐃᖏᑦᑐᑦ ᐊᖓᔪᖄᕆᔭᐅᔪᓂᒃ ᑮᓐᓇᐅᔾᔭᒃᓴᓗᐊᖏᑦᑐᓄᑦ ᐊᖓᔪᖄᕆᔭᓄᑦ 
ᐆᑦᑑᑎᒋᓗᒍ ᑕᐃᒃᑯᐊ ᐃᑲᔪᖅᑕᐅᔪᑦ ᐲᖅᑕᐅᖃᑦᑕᓂᐊᖃᑕ ᓱᒃᑯᐊᕿᒍᑎᒋᕙᑦᑕᖏᓐᓂ.  

ᑲᑎᒪᔨᕋᓛᖑᔪᑦ ᖁᕕᐊᓱᑦᑐᑎᒃ ᑖᒃᑯᐊ ᒥᓂᔅᑕᐅᔪᑦ ᓂᕆᓚᐅᕐᖓᑕ ᐅᖃᐅᓯᕆᔭᐅᓚᐅᕐᖓᑕ ᒪᓕᒐᓕᐅᕐᕕᐅᒻᒥ 
ᑖᒃᑯᐊ ᐱᓕᕆᕕᐅᔪᑦ ᑮᓇᐅᔭᖃᖅᑎᑦᑎᓂᐊᕐᖓᑕ ᕿᑐᕐᖓᑖᖅᐸᑦᑐᓂ ᐃᓕᓐᓂᐊᕕᒻᒦᖏᓐᓇᖁᓪᓗᒋᑦ ᐊᒻᒪᓗ 
ᑖᔅᓱᒧᖓ ᐃᑲᔪᕈᑕᐅᖃᑦᑕᓂᐊᕐᖓᑦ ᑲᔪᓯᑎᓪᓗᒋᑦ ᐃᓕᓐᓂᐊᖅᑎᓪᓗᒋᑦ. 
 
ᐊᕐᕋᒍᓐᓂ ᒪᕐᕉᓐᓂ ᑲᑎᒪᔨᕋᓛᖑᔪᑦ ᖁᕕᐊᓱᖃᑦᑕᖅᓯᒪᔪᑦ ᒥᓂᔅᑕᐅᔪᖅ ᐊᔅᓱᕈᕋᓱᐊᖅᓯᒪᒻᒪᑦ ᒥᓂᔅᑕᐅᔪᑦ 
ᐃᓱᒪᓗᒍᑎᒋᔭᖏᓐᓄᑦ ᐊᑭᑐᔪᐊᓘᓂᖓᓄᑦ ᓄᓇᕗᒻᒥ ᓄᓇᓕᓐᓂ ᓄᓇᖃᖅᑐᓂᒃ 15 ᐳᓴᓐ ᐊᑭᑦᑐᕆᐊᖅᓯᒪᓪᓗᑎᒃ 
ᓱᒃᑯᐊᕿᓂᐅᕙᑦᑐᓄᑦ ᐊᒻᒪᓗ ᑯᐊᐸᒃᑯᓐᓂᑦ ᐅᑎᕐᕕᐅᕙᑦᑐᓂᒃ ᑐᙵᓱᑦᑎᑕᐅᓯᒪᕗᑦ. ᑲᑎᒪᔨᕋᓛᖑᔪᑦ ᐊᑐᓕᖁᔨᕗᑦ 
ᑖᒃᑯᐊ ᐱᓕᕆᕕᐅᔪᑦ ᕿᒥᕐᕈᓇᖁᓪᓗᒋᑦ ᓱᒃᑯᐊᕿᓂᕆᕙᑦᑕᖏᓐᓂ ᐊᑐᐊᒐᕆᔭᖏᓐᓄᑦ ᑕᒪᒃᑯᐊᓗᑯᐊ 
ᐃᑲᔪᖅᑕᐅᕙᓪᓗᑎᒃ ᐊᖑᓇᓱᑦᑎᐅᔪᑦ ᐊᐅᓪᓚᐅᔾᔨᔨᐅᕙᑦᑐᓪᓗ ᐊᕐᕋᒍᑉ ᐃᓚᐅᓐᓇᖓᓂ ᑮᓐᓇᐅᔾᔭᔅᓴᕙᑦᑐᓄᑦ. 
 
ᑲᑎᒪᔨᕋᓛᖑᔪᓪᓗ ᑎᓕᐅᕆᕗᑦ ᒥᓂᔅᑕᐅᔪᒥᒃ ᐃᖅᑲᓇᐃᔭᖃᑎᖃᕈᓐᓇᖁᓪᓗᒋᑦ ᑖᒃᑯᓂᖓ ᓱᒃᑯᐊᕿᔨᒃᑯᓐᓂᑦ 
ᑖᒃᑯᓂᖓᓗ ᐃᑲᔪᖅᑐᐃᓪᓗᑎᒃ ᐱᓕᕆᓐᓇᕐᓂᖏᓐᓂ ᓴᖅᑮᓂᐊᕐᓗᑎᒃ ᓄᓇᕗᓕᒫᒥ ᖃᕋᓴᐅᔭᒃᑯᑦ 
ᐱᓕᕆᐊᕆᔭᐅᓂᖏᓐᓄᑦ ᓱᒃᑯᐊᕿᓕᕆᓂᐊᕙᑦᑐᖅ.  
 
ᑭᖑᓪᓕᖅᐹᒥᒃ ᐃᒃᓯᕙᐅᑖᖅ, ᑕᒪᓐᓇ ᐊᖏᕐᕋᖃᖏᑦᑐᓕᕆᓂᐅᔪᖅ ᐃᓱᒫᓗᒍᑕᐅᕕᔾᔪᐊᒥᒻᒪᑦᑕᐅᖅ ᑭᓯᐊᓂᓕ ᑖᒃᑯᐊ 
ᐃᓗᐊᓃᓪᓚᕆᖏᑦᑑᒐᓗᐊᑦ ᐱᓕᕆᐊᖓᑕ ᑲᑎᒪᔨᐅᔪᑦ ᖃᐅᔨᒪᕗᑦ ᑖᓐᓇ ᒥᓂᔅᑕᐅᔪᖅ ᑲᒪᒋᒻᒥᒻᒪᒍ ᐊᒻᒪᓗ 
ᐱᖃᓯᐅᔾᔭᐅᓯᒪᓪᓗᓂ ᑕᕝᕙᓂ ᑮᓇᐅᔭᓂᒃ ᐊᑐᖅᑐᒃᓴᓂᒃ  
 
ᑲᑎᒪᔨᕋᓛᖑᔪᓪᓗ ᕿᓚᓈᖁᑦ ᐅᓂᒃᑳᖑᔪᓂᒃ ᐱᖃᑦᑕᕐᓂᐊᕆᐊᖏᓐᓂᒃ ᐱᔾᔪᑎᖃᖅᑐᓂᒃ 
ᐊᖏᕐᕋᖃᖏᑦᑐᓕᕆᓂᕐᒧᑦ ᓄᓇᕗᒥ ᐊᒻᒪᓗ ᑎᓕᐅᕆᒋᐊᒃᑲᓐᓂᕆᕗᑦ ᐱᓕᕆᖃᑎᖃᕐᓂᐊᕐᓗᑎᒃ ᐊᔾᔨᒌᖏᑦᑐᓂᒃ 
ᑎᒥᐅᔪᓂᒃ ᓱᕐᓗ ᐃᓪᓗᓕᕆᔨᕐᔪᐊᒃᑯᓐᓂ ᐊᓯᖏᓐᓂᓪᓗ ᑕᒫᓐᓂ ᑲᒪᒋᔭᐅᔪᓐᓇᖁᓪᓗᒍ. 
 
ᑕᕝᕙ ᐅᖃᐅᓯᕐᖓᐅᑎᒃᑲ. ᐊᑐᓂ ᑲᑎᒪᔨᐅᔪᑦ ᐊᐱᖅᑯᑎᒃᓴᖃᕐᓂᐊᕐᒥᔪᑦ ᐅᖃᐅᓯᔅᓴᓂᓪᓘᓐᓃᑦ 
ᑲᑎᒪᕙᓪᓕᐊᑎᓪᓗᑕ.  
 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᕋᓚᒃ. ᐃᖅᑲᐃᑎᑦᑎᒋᐊᕈᒪᔪᖓ ᐅᑯᓂᖓ. ᒪᓕᓪᓗᒍ 77(1) 10-
ᒥᓂᔅᒥᒃ ᐅᖃᐅᓯᖃᕈᓐᓇᖅᑐᓯ 77(2) ᒪᓕᓪᓗᒍ ᐃᒃᓯᕙᐅᑕᐅᑉ ᒪᓕᓪᓗᒍ ᐊᑕᐅᓯᐊᙱᓪᓗᒍ ᐅᖃᕈᓐᓇᖅᑐᖅ 
ᐅᖃᐅᓯᕆᔭᐅᔪᒧᑦ ᑭᓯᐊᓂ ᑖᒃᑯᐊ ᓂᓪᓕᕈᒪᔪᓕᒫᑦ ᓂᓪᓕᖅᓯᒪᔪᒥᓇᐅᓕᖅᑎᓪᓗᒋᑦ.  
 
ᐊᒻᒪᓗ ᐅᖃᕈᒪᓪᓗᖓ ᐊᔪᕐᓇᙱᒐᐃᑉᐸᑦ ᐊᐱᖅᓱᖃᑦᑕᕐᓗᓯ ᐊᐱᖅᑯᑎᔅᓴᑎᓐᓂ ᑖᒃᑯᐊ ᒪᓕᓪᓗᒋᑦ ᒪᑉᐱᖅᑐᒐᖏᑦ 
ᐅᖃᐅᓯᕆᔭᕗᑦ. ᐊᒻᒪᓗ ᐋᕆᐊᒃ, ᑖᓐᓇ ᐃᔅᓯᕙᐅᑕᐅᖃᑦᑕᖅᓯᒪᒻᒪᑦ ᐃᖅᑲᐃᑎᑦᑐᒪᓪᓗᒋᓪᓗ 
ᐊᐱᖅᓱᖃᑦᑕᖁᙱᓪᓗᒋᑦ ᑕᒪᒃᑯᓄᖓ ᑲᖐᑦᑕᕐᓇᑐᐃᓐᓇᖅᑐᓂᒃ ᐅᕝᕙᓘᓐᓃᑦ ᐃᓱᒪᒋᔭᐅᔪᒥᒃ 
ᑐᓴᕈᒪᔾᔪᑎᑐᐃᓐᓇᕐᒥᒃ  

ᐊᒻᒪᓗ ᐃᖅᑲᐃᑎᒍᒪᓪᓗᓯ ᐅᕙᓐᓄᑦ ᐊᑕᐅᓯᐊᙱᓪᓗᓯ ᐅᖃᕈᓐᓇᖃᑦᑕᕐᓂᐊᕋᔅᓯ that ᑕᐃᒪ ᐃᖅᑲᐅᒪᓂᐊᕐᓗᓯᓗ 
ᑐᓵᔨᒃᑯᑎᒎᖃᑦᑕᕋᑦᑕ ᐊᔪᙱᑦᑐᐊᓘᒐᓗᐊᑦ ᑭᓯᐊᓂ. 
 
ᑕᐃᒫᒃ ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᔅᓴᖃᖅᑲᑦ? ᑰᓕ. 
 
ᑰᓕ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨ ᓄᖅᑲᖅᐳᖅ) ᖁᔭᓐᓇᒦᕈᒪᓪᓗᒍ ᒥᓂᔅᑕ ᐊᒻᒪᓗ ᑖᒃᑯᐊ 
ᐃᑲᔪᖅᑎᖏᑦ Deputy Ministerᖓᓗ ᐊᒻᒪ ᑕᐃᓐᓇ ᑮᓇᐅᔭᓕᕆᔨᒃᓴᐅᔪᖅ.  
 
ᑐᑭᓯᓇᑦᓯᐊᕈᒪᓪᓗᖓ ᒥᓂᔅᑕ ᖃᐅᔨᖁᓪᓗᒍ ᐃᒻᒪᖃ ᐅᖃᕋᔭᖅᐸᑦ ᐃᓚᐃᑎᒍᑦ ᐃᑉᐱᒋᔭᕗᑦ ᐃᓕᓐᓂᐊᖅᑎᑦᑎᔨᑦ 
ᓄᓇᕗᑦᒥ ᐊᒃᓱᐊᓗᒃ ᐱᓕᕆᖃᑦᑕᕐᒪᑕ. ᐊᒻᒪᓗ ᐃᓕᑕᕆᔭᐅᓯᒪᙱᓗᐊᒐᓛᖃᑦᑕᖅᑑᔮᕆᔭᒃᑭᑦ ᓱᕈᓯᑦᑎᓐᓂᒃ 
ᑲᒪᔪᓪᓚᕆᐅᓕᖅᑎᓪᓗᒋᑦ ᑖᓐᓇ ᓯᕗᓪᓕᖅᐹᒥᒃ ᖃᐅᔨᒪᔭᐅᑦᓯᐊᖁᓪᓗᒍ ᐃᒻᒪᖃ ᓱᓇᑐᐃᓐᓇᕐᓄᑦ 
ᐅᑉᓗᖃᓕᓲᖑᓕᕋᑦᑕ ᐃᓕᓐᓂᐊᖅᑎᑦᑎᔨᑦ ᐃᓅᒐᓗᐊᖅᐸᑕ ᖃᓪᓕᓈᖑᒐᓗᐊᖅᐸᑕ ᐊᓯᖏᓪᓘᑉᐸᑕ 
ᑭᓇᒃᑯᑐᐃᓐᓇᐅᑉᐸᑕ, ᑕᒪᕐᒥᓕᒫᑦᓯᐊᖅ ᖁᔭᓐᓇᒦᖅᑕᐅᔾᔫᒥᖃᑦᑕᖁᔭᕗᑦ ᖃᐅᔨᒪᓂᐊᖅᑯᓯ, ᐃᓕᑕᕆᔭᕗᓪᓗ 
ᐊᒃᓱᕉᑎᒋᖃᑦᑕᖅᑕᖏᑦ. ᑖᓐᓇ ᐃᑲᔫᑎᖃᖁᓪᓚᕆᑦᑕᕋ.  
 
ᐃᒃᓯᕙᐅᑕᖅ, ᓂᓪᓕᕈᒪᔪᖓᓕ ᐃᓕᓐᓂᐊᖅᑎᑦᑎᓂᖅ ᐱᔾᔪᑎᒋᓪᓗᒍ general ᑮᓇᒃᑯᑦ ᓱᕈᓯᑦᑎᓐᓂ ᓄᓇᕗᑦᒥ 
ᐸᕐᓇᑦᑎᑦᑎᔨᐅᓲᖑᒻᒪᑦ? ᖃᐅᔨᒪᔪᒎᒐᓗᐊᖅ ᑕᒪᑦᑕᐅᒋᐊᓕᒃ ᐊᖓᔪᖅᑳᖑᔪᑎᒍᑦ, ᐊᒻᒪ ᐃᓕᓐᓂᐊᕐᕕᒃ ᐃᓕᓴᐃᔨᓪᓗ. 
ᑖᓐᓇ ᐃᑲᔪᕆᐊᖃᖅᐸᓪᓚᐃᙱᑕᕗᑦ. ᓄᓇᑦᑎᓐᓂ ᑕᒫᓂ ᐃᓕᓐᓂᐊᖅᑐᑦ ᐃᒫᒃ ᐃᑉᐱᓐᓇᕐᓂᖅᓴᐅᕙᓪᓕᐊᓕᕐᒪᑕ 
ᐃᓕᖅᑯᓯᑐᖃᕗᑦ ᐳᐃᒍᖅᐸᓪᓕᐊᓪᓗᒍ ᕿᒪᒃᐸᓪᓕᐊᓪᓗᒍ ᓱᑲᓂᖅᓴᒥ ᐅᐱᒋᓪᓗᑎᒍᓗ ᑕᒪᒃᑯᐊ ᐃᓕᓐᓂᐊᕈᑕᐅᔪᑦ 
English-ᑎᑐᑦ ᐃᓕᓐᓂᐊᖅᑕᖏᑦ ᐱᐊᓂᒃᑎᐊᕆᐊᖃᖅᖢᒋᑦ standard-ᖑᔪᑦ ᑕᒪᒃᑯᐊ ᒪᓕᒐᐅᔪᑦ 
ᐊᔾᔨᒋᕙᓪᓕᐊᒻᒪᒋᑦ ᖃᓪᓗᓈᑦ ᓄᓇᖓᓐᓃᑦᑐᓄᑦ.  
 
ᑖᓐᓇ ᐱᔾᔪᑎᒋᓪᓗᒍ ᓂᓪᓕᕈᑎᒋᔭᕋ ᒥᓂᔅᑕ ᑭᓇ ᑭᓇᑭᐊᖅ ᑕᒪᑐᒥᖓ ᐃᓱᒪᓕᐅᖅᑎᐅᕙ? ᓲᕐᓗ ᓴᓇᒐᑦᑕ 
ᒪᒃᑯᑦᑐᓂᒃ ᐱᔪᓐᓇᕐᓂᖅᓴᐅᓕᖅᑎᒐᓱᒃᖢᑎᒍᑦ ᐃᓕᓐᓂᐊᕐᓂᕐᒥᒃ ᐱᐊᓂᒃᑎᐊᖅᑲᑕ. ᐊᒻᒪ ᐃᓕᓐᓂᐊᕐᓂᕐᒥᒃ 
ᐱᐊᓂᒃᑎᐊᕈᑎᑦ ᐊᔪᕈᓐᓃᕐᒃᓂᕐᒧᑦ ᓂᕈᐊᒋᐊᖃᖅᖢᑕ.  
 
ᑭᓯᐊᓂ ᐃᓅᓯᖅᐳᑦ ᐃᓅᓯᑐᖃᕗᑦ ᐃᓚᖓᓂᒃ ᑕᐃᔭᐅᓲᑦ ᐃᓄᐃᑦ ᖃᐅᔨᒪᓂᑐᖃᖏᑦ ᕿᒪᒃᐸᓪᓕᐊᓪᓗᒍ. 
ᓱᑲᓂᖅᓴᒥᐅᕙᓪᓚᐃᔪᖅ ᑖᓐᓇ ᐱᔾᔪᑎᒋᓪᓗᒍ, ᒥᓂᔅᑕ ᑖᓐᓇ ᐅᖃᐅᓯᕆᔭᕐᓂᐅᙱᑦᑑᒐᓗᐊᖅ, ᑭᓇᑭᐊᑉ ᑕᒪᓐᓇ 
ᑲᒪᒋᕙᐅᒃ? ᑖᒃᑯᐊ ᒪᓪᕉᒃ ᐊᑕᐅᑦᓯᒃᑯᑦ ᓴᙱᑦᑎᑉᐸᓪᓕᐊᔪᓐᓇᙱᒃᑲᓗᐊᖅᑭᑕᖃᐃ? ᐅᕝᕙᓘᕝᕙ ᖃᖔᓗᒃ 
ᐅᖃᓚᐅᖅᓯᒪᒐᒪ ᐃᓄᖕᓄᑦ ᑕᐃᒪᓘᓐᓃᑦ ᓴᖅᑭᒍᒫᖅᑕᒃᑲ 30 years ᐅᖓᑖᓂ, ᑎᑎᖅᑲᑦ ᐱᓯᒪᔭᒃᑲ. ᐃᓄᐃᑦ 
ᐃᓕᖅᑯᓯᖓᑦ ᖁᔭᓈᕐᓗᒍ ᐃᖏᕐᕋᑐᐃᓐᓇᓚᐅᖅᑖ? ᐱᐊᓂᓐᓂᖅᓴᐅᒐᔭᖅᑭᑕ? ᓇᐅᒃ, ᐃᓄᖁᑎᕗᑦ ᐃᓄᐃᑦ 
ᑕᐃᒪᐃᓕᐅᙱᑦᑐᑦ. ᑭᓯᐊᓂ ᐅᖃᕈᓐᓇᖅᑐᖓ ᑲᓇᑕᒥ ᓄᓇᕗᒻᒥ ᐱᓗᐊᕐᖑᐊᖅᑐᒍ. ᐃᓄᐃᑦ ᐃᓕᖅᑯᓯᖓ 
ᓱᑲᔪᓪᓚᕆᐊᓗᒻᒥᒃ ᕿᒪᑉᐸᓪᓕᐊᔭᕗᓐ.  
 
ᐅᐱᒋᓗᐊᖏᑕᕗᓪᓘᓐᓃᑦ. Greenland-ᒨᕋᔭᕈᕕᑦ ᐊᑦᔨᒋᖏᑎᐊᖅᑕᖓ. Wow, ᐃᓄᒃᑎᑐᑦ ᐅᖃᑐᐃᓐᓇᑎᓪᓗᒋᑦ 
politician, ᒐᕙᒪᒃᑯᑦ ᓂᕈᐊᖅᑕᐅᓯᒪᔪᓐ, ᐃᑉᐱᓐᓇᖃᑦᑕᖅᑐᖅ ᓱᓇᒧᒃᑭᐊᖑᑯᐊ ᐊᑕᔾᔪᑎᓕᐊᓪᓘᒐᒥᒃ 
ᓴᓐᖏᔪᓐᓚᕆᐊᓗᐃᓐ. Scientific-ᓄᑦ ᐊᒻᒪ History, ᐃᔨᒋᓪᓗᒋᑦ. Greenland-ᒥᒃ ᐃᐱᕆᑦᑎᓯᒪᓪᓚᕆᒃᑐᐊᓗᐃᓐ. 
Colleges-ᓄᑦ ᐃᓕᓐᓂᐊᕐᑎᑦᑎᔨᒃ, Professors-ᖏᓪᓗ ᐃᓄᒃᑎᑐᑦ ᐊᓪᓛᑦ, ᐅᖃᓪᓚᒃᑐᓐ.  
 
Alaska-ᒨᕋᔭᕈᕕᓐ, ᐊᒻᒪ ᓱᓕ ᑕᐃᒪᓐᓇ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᖃᑐᐃᓐᓇᑕᓐᖏᑦᑐᑦ ᐃᓕᓴᖅᕕᒻᒥ 
ᐃᓕᓐᓂᐊᑕᐅᓪᓚᕆᑦᑐᓐ ᐃᓄᐃᑦ ᐃᓕᖅᑯᓯᖓ. ᒫᓂ ᑲᓇᑕᒥᓕᑭᐊᖅ ᑭᐊᑉ ᐱᓕᕆᐊᕆᕙᐅᒃ. ᒥᓂᔅᑕ department, 
ᐃᓕᓐᓂᐊᖅᑐᓕᕆᔨᓄᑦ ᑲᒪᒋᔭᐅᕚ, ᒥᓂᔅᑕᒧᓐ ᑲᒪᒋᔭᐅᕚ, ᐅᕝᕙᓗᐅᕝᕙ ᒪᓐᓇᓕ ᖃᐅᔨᒪᖏᓇᑦᑎᒍ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᑐᐊᕕᕆᔭᐅᒋᐊᓕᒃ.  
 
ᑖᓐᓇ ᐃᑉᐱᒋᔾᔫᒥᒋᐊᖃᖅᑰᕋᑦᑎᒍ ᓯᕗᒧᓐ ᐃᒃᓯᕙᐅᑖᖅ, ᓂᓪᓕᕈᑎᒋᔭᕋ. ᐱᐊᓂᒃᓯᒪᖏᓗᐊᖅᑰᑦᑐᒍᑦ. ᑐᕌᒐᕆᔭᕗᓐ 
ᓴᓐᖏᑦᑎᒋᐊᖅᑲᓐᓂᕆᐊᖃᖅᑰᖅᑐᓐ. ᑕᑯᖃᑦᑕᓕᖅᑐᒍᓐ ᓇᓄᐃᑦ ᐅᖃᐅᓯᐅᕌᖓᑕ, ᐃᓄᐃᑦ ᐃᓕᖅᑯᓯᖓ 
ᖃᐅᔨᒪᔭᖏᑦ ᐊᑐᖅᑕᐅᖏᑦᑎᐊᖅᑐᓐ.  

ᓲ, ᒥᓂᔅᑕ, Cabinet-ᖃᕈᑦᑕ ᑭᐊᑭᐊᖅ ᑕᒪᒃᑯᐊ ᐅᖃᐅᓯᕆᔭᑦᓴᕆᕙᖏᑦ, ᐱᑕᖃᕐᓂᖓᓂᒃ ᑕᐃᒃᑯᐊ 
ᑕᑯᒋᐊᕇᕈᑦᑎᒍ Alaska, Greenland-ᓗ. ᑕᕝᕗᖓᖃᐃ ᐃᓅᑉ ᐃᓕᖅᑯᓯᖓ ᐱᕚᓪᓕᕋᔭᓐᖏᒃᑲᓗᐊᖅᑲ ᒪᒃᑯᑦᑐᑦ 
ᓯᖁᒥᖃᑦᑕᖏᓐᓂᖅᓴᐅᓕᕋᔭᕋᓗᐊᖅᐸᓐ ᐃᓄᒃᑎᑐᑦ ᑐᑭᓯᐊᓪᓚᕆᓕᕈᑎᒃ ᑕᒫᓂ survive-ᒐᓱᓐᓂᕐᒥᒃ, 
ᐃᓅᓇᓱᐊᕐᓂᕐᒥᒃ. ᐊᖑᓇᓱᓐᓂᒥᓪᓘᓐᓃᑦ. ᑕᐃᒃᑯᐊ ᐅᖃᐅᓯᕆᓚᐅᖅᑕᒪ ᐃᓚᖏᓐ.  
 
ᒪᒃᑯᑦᑐᕈᓗᒻᒥᒃ ᑕᐃᒪ ᐅᓪᓗᒥ ᑐᓴᖅᑲᐅᔪᒍᓐ, ᑎᑎᖅᑲᖓ, ᓄᓇᒥᒃ ᐃᓕᓐᓂᐊᖅᕕᑐᐃᓐᓇᒥᐅᖏᑦᑐᖅ ᐱᒋᐊᓕᒃ. 
ᐃᓕᓐᓂᐊᖅᕕᒃ ᐃᑲᔪᖅᑐᖅ, ᑭᓯᐊᓂ Camp-ᖃᕆᐊᖃᓕᖏᑦᑑᒐᓗᐊᒻᒪᑯᐊ ᐅᑭᐅᒃᑯᓐ ᐅᒥᒻᑕᐅᖅᑕᖅᑐᓂᒃ. 
ᑮᓇᐅᔭᓕᐅᕈᓐᓇᖅᓯᒐᔭᖅᑐᓘᓐᓃᑦ ᑎᕆᒐᓂᐊᖅᑕᒥᓄᑦ, ᓇᑦᑎᖅᑕᒥᓐᓄᑦ ᐃᓕᓐᓂᐊᕐᕋᓗᐊᕐᓗᑎᒃ ᐃᓚᖏᑦ ᒪᒃᑯᑦᑐᑦ.  
ᑕᒪᓐᓇ ᐃᒃᓯᕙᐅᑖᖅ ᓴᖅᑭᑦᑎᔾᔪᑎᒋᔭᕋ ᒐᕙᒪᒃᑯᕗᓐ ᐃᑲᔪᕆᐊᖅᑲᓐᓂᕆᐊᖃᑉᐸᓚᐃᒻᒪᑕ. ᐊᓛᓯᑲᒧᓐ 
ᐅᖃᓕᒫᕋᔭᕈᑦᑕ ᓲᕐᓗ Scientist-ᓂᑦ ᑖᕙᓂ ᐊᒃᓱᐊᓗᒃ ᐱᓕᕆᐊᕐᖑᒻᒪᑕ. Barrow-ᒨᕋᔭᕈᓐᓄᒃ ᑕᐃᒃᑯᖓ 
ᐅᐊᓐᓇᐅᓂᖅᐹᖅ ᓄᓇ, ᑕᐃᑯᓐᖓᕋᔭᕈᓐᓄᒃ ᐃᓪᓗᕐᔪᐊᓂᒃ ᐊᒥᓱᓂᒃ ᑕᑯᒐᔭᖅᑐᒍᑦ, Scientific, Scientist-ᓄᑦ 
ᑕᒪᒃᑯᓄᖓ ᐃᓕᓯᒪᔪᖅᔪᐊᕐᓄᑦ ᓯᓚᒥ, ᓯᓚᐅᑉ, ᓯᑰᑉ, ᓲ ᐊᓯᓐᖑᐸᓪᓕᐊᓂᖓᓄᑦ ᖃᐅᔨᓴᕈᑎᐊᓗᓐᓂᒃ. ᐊᒻᒪ 
ᐃᓄᐃᑦ ᐃᓕᖅᑯᓯᖓ ᑭᓯᐊᓂ ᐊᑐᖅᑕᐅᓪᓗᓂᑦᑕᐅᖅ.  
 
ᓲ, ᐅᕙᒍᓐᓕ ᑲᓇᑕᒥ ᑭᐊᓕᑭᐊᖅ ᑕᒪᒃᑯᐊ ᐱᓕᕆᐊᕐᕆᒋᐊᖃᑉᐸᖏᓐ, ᖃᐅᔨᓴᖅᑎᖃᖏᑦᑐᒍᓘᓐᓃᑦ. ᐃᒃᓯᕙᐅᑖᖅ, 
ᐃᒃᑮᓇᖅᑐᒥ ᓄᓇᑦᑎᓐᓄᒃ research-ᑕᖃᓕᕋᓗᐊᕐᒪᓐ ᐲᖅᖢᓂ ᓱᓇᑕᖃᑦᑑᔭᕈᓐᓃᖅᑐᖅ. ᑭᐊᓕᑭᐊᑉ ᑕᒪᒃᑯᐊ 
ᐱᒋᐊᕐᕆᐊᖃᑦᑕᖏᓐ. ᑭᐊᓕ ᐱᓕᕆᐊᒃᓴᕆᕙᖏᓐ. ᑖᒃᑯᐊᖃᐃ ᐃᓕᓐᓂᐊᖅᑐᓕᕆᓂᕐᒧᓐ ᒥᓂᔅᑕᖓᑕ ᑕᒪᓐᓇ 
ᐱᓕᕆᐊᕆᖏᒃᑲᓗᐊᖅᐸᐅᓐ. ᐱᓕᕆᐊᕆᓐᓂᕈᑦᑎᒍ ᖃᓄᖅᑐᖅ ᓴᖅᑭᐸᓪᓕᐊᒐᔭᖅᑭᑎᕗᓐ ᒪᒃᑯᑦᑐᕗᓐ 
ᓴᓐᖏᑦᑎᒋᐊᒃᑲᓐᓂᕈᓐᓇᖂᒻᒪᑕ ᑕᒪᑐᒧᖓ ᑐᓂᒐᔭᕈᑦᑎᒍ.  
 
ᐊᐱᖅᓱᓇᖅᓯᑉᐸᓐ, ᐃᒃᓯᕙᐅᑖᖅ ᐊᐱᖅᓱᑲᓐᓂᓚᖓᔪᖓ ᑕᐃᒃᑯᐊ ᐃᓚᖏᑦ ᐊᑐᖅᑕᐅᒻᒪᑕᓕ Greenland-ᒥᓗ, 
Alaska-ᒥᓗ ᐃᓄᐃᑦ ᖃᐅᔨᒪᔭᑐᖃᖏᑦ. 
 
Scientist-ᓄᑦ ᖃᐅᔨᓴᓕᕌᖓᑕ ᐃᓚᐅᑎᑕᐅᓪᓚᕆᖃᑦᑕᖅᑐᓐ ᐊᖏᖃᑎᒌᖏᓐᓇᖏᒃᑲᓗᐊᕐᕆᓪᓗᑎᒃ. ᑕᒪᓐᓇ 
ᓂᓪᓕᐅᑎᒋᔪᒪᖅᑲᐅᒐᒃᑯ ᑖᓐᓇ ᓴᖅᑭᑦᑎᔾᔪᑎᒋᔭᕋ ᐅᓇ ᐊᑕᐅᓯᖅ ᐃᓕᓐᓂᐊᕐᕕᒻᒥ ᐃᓕᓐᓂᐊᕐᑎᓪᓗᑕ 
ᐃᓕᓐᓂᐊᕐᑎᓪᓗᒋᑦ ᓄᑕᕋᕗᓐ. ᒪᓐᓇ History-ᒋᔭᕗᑦ ᐃᓄᐃᑦ ᐱᕈᖅᐸᓪᓕᐊᓂz5 ᖃᖓᓕᒫᖅ ᑕᐅᕙᙵᑦ ᓲᑭᐊᖅ 
ᐊᑐᖅᑕᐅᙱᓗᐊᖅᐸᑦ ᐃᓕᓐᓂᐊᕐᕕᓐᓂ ᐃᓕᓐᓂᐊᖅᑎᑦᑎᔾᔪᑕᐅᙱᒻᒪᖔᓪᓗ? ᑕᐅᕗᖓᒧᑦ ᓄᑕᐅᙱᑦᑐᒥᒃ 
ᐃᓅᓯᑦᑎᓐᓂ ᖃᐅᔨᒪᙱᒃᑯᑦᑕ ᐊᓯᙳᖅᐸᓪᓕᐊᓂᖓᓂᒃ ᓯᕗᓂᒃᓴᑦᑎᓐᓂᒃ ᓴᙱᑦᑎᓪᓚᑦᑖᕈᓐᓇᙱᓐᓇᑦᑕ ᒫᓂ 
ᐃᓄᒃᑕᖃᐅᕐᒪᑦ ᖃᓪᓗᓈᓪᓗ History-ᒥ ᖃᐅᔨᒪᔪᓪᓚᕆᖕᓂᒃ ᓲᑭᐊᕐᖏᒃᑯᐊ ᐃᑲᔪᕆᐊᖅᑎᒍᓐᓇᙱᓚᖅᐳᑦ? 
ᖃᓄᖅ ᐋᖅᑭᐅᒪᔪᒥᒃ Program ᐃᓕᓐᓂᐊᕐᕕᒻᒧᑦ ᐊᑐᖅᑕᐅᔪᒃᓴᓂᒃ ᐃᓱᒪᓕᐅᖅᑎᙳᖃᑕᐅᓗᑎᑦ ᓇᓂᒃ, 
ᖃᓄᑐᐃᓐᓈᓗᒃ Expert Panel-ᓂ ᐱᑕᖃᖃᑦᑕᓕᕐᒪᑦ ᑕᐃᒃᑯᐊ ᔭᒐᙱᓐᓂᙱᓐᓂᒃ ᐱᒋᐊᒃᑲᓐᓂᕆᐊᖃᖅᑰᖅᑐᒍᑦ.  
 
ᐃᒃᓯᕙᐅᑕᖅ, ᑖᓐᓇᑐᐊᖅ ᓂᓪᓕᐅᑎᒋᔪᒪᔭᕋ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑐᙵᓱᖁᔭᒃᑲ ᖃᐃᖁᔭᐅᓯᒪᔪᑦ. ᒥᓂᔅᑕᐅᑉ 
ᐅᖃᐅᓯᕆᖃᑦᑕᖅᓯᒪᔭᖏᑦ ᑕᒪᑐᒪᓂᕋᑖᖅ ᐅᑭᐅᖑᕋᑖᖅᑐᓂᒃ ᐃᓕᓴᖅᑐᓕᕆᔩᑦ, ᐱᒻᒪᕆᐅᑎᑕᐅᓪᓗᑎᒃ. ᐃᓕᓴᕈᑏᑦ 
ᐲᖅᑕᐅᒍᓐᓇᙱᒻᒪᑦ ᒪᒃᑯᑦᑑᒐᓗᐊᖅᐸᑦ ᐃᓐᓇᐅᒐᓗᐊᖅᐸᑦ ᐃᓕᑉᐸᓪᓕᐊᖏᓐᓇᐅᔭᕐᒪᑕ ᐃᓕᓴᕈᑏᑦ. ᑖᒃᑯᐊ 
ᐱᒻᒪᕆᐅᖕᒪᑕ ᓲᕐᓗᓕ ᐸᓚᐃᕈᑕᐅᓲᖑᒻᒪᑕ ᑭᓱᑐᐃᓐᓇᕐᒧᑦ ᒪᑐᐃᖅᓯᔾᔪᑕᐅᓲᖑᒻᒪᑕ ᐃᓅᓯᕐᒧᑦ 
ᐱᕚᓪᓕᐅᑕᐅᔪᓐᓇᖅᑐᒧᑦ ᐊᕙᑎᖓᓂᒃ ᑕᒫᓂ ᓴᖅᑭᔮᖅᑐᓂᒃ ᖃᑕᙳᑎᖏᓐᓄᓪᓗ ᐃᑲᔪᕈᑕᐅᔪᓐᓇᖅᖢᓂ 
ᐊᒻᒪᓗᑦᑕᐅᖅ ᕿᑐᕐᖓᖏᓐᓄᑦ ᑕᐅᑦᑐᐊᕆᔭᐅᓗᓂ.  

ᐅᐱᒋᔭᐅᓕᖅᐹᓪᓕᕈᑎᒋᔭᐅᒍᓐᓇᖅᖢᑎᑦ ᐃᓕᓴᖅᓯᒪᓂᖃᖅᑐᑦ ᑭᒃᑯᑐᐃᓐᓇᐃᑦ ᐊᔪᕐᓇᙱᑉᐸᑦ ᑕᐃᒫᒃ 
ᐱᒃᑯᒥᓇᕋᔭᖅᑑᒐᓗᐊᖅ ᐃᓅᓯᒃᑯᑦ. ᐊᔪᕐᓂᖃᓚᐅᖅᑐᑦ ᐃᓕᓴᕈᓐᓇᓚᐅᙱᑦᑐᓄᑦ ᑭᒃᑯᑐᐃᓐᓇᐃᑦ 
ᐃᓕᓴᒃᑲᓐᓂᐊᕐᔪᒍᓐᓇᕐᒪᑕ ᐅᕝᕙᓘᓐᓃᑦ ᖁᕕᐊᖅᐹᓪᓕᕈᑕᐅᔪᓐᓇᖅᑐᒥᒃ ᐃᓕᓴᕐᕕᒃᓴᒥᒃ ᐱᑕᖃᕈᓐᓇᖅᐸᑦ ᑕᒫᓂ 
ᓄᓇᕗᒥ ᓯᕗᓂᕆᓂᐊᖅᑕᑦᑎᓐᓂ ᐃᓕᓴᐃᔨᖃᕆᐊᖃᕋᔭᕐᒪᑦ ᐊᔪᙱᑦᑎᐊᖅᑐᓂᒃ ᓄᓇᕗᓕᒫᒥ.  
 
ᖃᐅᔨᒪᔭᒃᑯᑦ ᒐᕙᒪᑎᒃᑯᑦ ᖃᐅᔨᒪᑦᑎᐊᖅᑐᓂᒃ ᐃᓕᓴᐃᔨᓂᒃ ᐱᑕᖃᕆᐊᖃᕐᒪᑕ ᓇᖕᒥᓂᖃᖅᑐᓂᒡᓗ ᒪᑯᐊ 
ᐅᔭᕋᓐᓂᐊᕐᕕᖕᒥ ᐊᒻᒪᓗ ᕼᐊᒻᓚᒃᑯᓐᓂᒃ ᐱᓕᕆᔪᓐᓇᖅᑐᓂᒃ ᐱᑕᖃᕆᐊᖃᕐᒪᑕ ᑕᒪᒃᑯᓂᖓ ᖃᐅᔨᒪᑦᑎᐊᖅᑐᓂᒃ.  
ᑖᓐᓇ ᒥᓂᔅᑕ ᖃᐅᔨᒪᑦᑎᐊᖅᑕᕋ ᑕᒪᒃᑯᓂᖓ ᖃᐅᔨᒪᓂᖓᓂᒃ.  
 
ᐊᒻᒪᓗᑦᑕᐅᖅ ᑐᓵᒃᑲᓐᓂᕈᒪᖕᒥᔪᖓ ᒥᓂᔅᑕᒧᑦ ᐊᐱᖅᑯᑎᒋᓂᐊᖅᑕᒃᑲ ᒪᑯᐊ ᐃᓕᓴᕐᕕᓐᓂ 
ᐅᖃᐅᔾᔪᐃᔨᐅᖃᑦᑕᖅᑐᐃᑦ, ᐃᖃᓗᒃᑑᑦᓯᐊᓂ ᑕᐃᒫᒃ ᕿᑐᕐᖓᖃᖅᑐᑦ ᐊᖓᔪᖅᑳᕆᔭᐅᔪᑦ ᐃᓕᓴᖅᑐᓄᑦ 
ᐅᖃᐅᔾᔪᐃᔨᖃᕆᐊᖃᕐᒪᑕ ᑐᖓᓕᖓᓂᒃ ᐃᓕᓴᖅᑐᓄᑦ Grade 9-ᒥ 12-ᒧᑦ. ᐃᓱᒪᓕᐅᕋᓱᐊᓕᖅᑎᓪᓗᒋᑦ 
ᖃᓄᐃᑦᑐᓂᒃ ᐃᓕᓴᕈᓐᓇᕐᒪᖔᕐᒥᓂᒃ ᑕᒪᒃᑯᐊ ᐱᒻᒪᕆᐅᖕᒪᑕ ᖃᑕᙳᑎᖏᑦ ᐊᖓᔪᖅᑳᖏᑦ ᐱᒻᒪᕆᖕᓂᒃ 
ᐃᑲᔪᕋᓱᐊᕈᓐᓇᕐᓂᖃᖅᑐᒃᓴᐅᔪᑦ. ᐃᓄᐃᑦ ᑲᑎᒪᖃᑎᒋᖃᑦᑕᕐᓗᒋᑦ ᐃᓕᓴᐃᔨᓄᑦ ᑕᐃᒫᒃ ᓂᕈᐊᖅᓯᒐᓱᐊᕈᓐᓇᕐᒪᑕ 
ᐃᓕᓴᒐᒃᓴᓂᒃ, ᐊᑐᕐᓂᖃᕋᔭᖅᑐᓂᒃ ᕿᑐᕐᖓᒥᓄᑦ.  
 
ᑖᓐᓇ ᐅᖃᐅᓯᕆᖅᑲᐅᔭᖏᑦ ᑲᑎᒪᔨᐅᖃᑎᓐᓄ ᐅᖃᐅᓯᐅᖅᑲᐅᔪᑦ ᑰᓕᒧᑦ ᑕᐃᒪ ᐱᕕᒋᔪᓐᓇᖅᑕᓕᒫᑦᑎᓐᓄᑦ 
ᑮᓇᐅᔭᓂᒃ ᐱᕕᒃᓴᖃᖅᑎᑕᐅᔪᒃᓴᐅᔪᑦ ᐃᓕᓴᐃᔨᓄᑦ ᐊᔪᕐᓂᖃᖅᑐᓂᒃ ᐃᓕᓴᐃᖃᑦᑕᕐᒪᑕ ᓄᑕᖅᑲᓂᒃ 
ᐃᓕᓴᖅᓯᒪᑦᑎᐊᕈᓐᓇᖁᓪᓗᒋᑦ. ᓄᖅᑲᑐᐃᓐᓇᖃᑦᑕᔾᔮᙱᒻᒪᑕ ᑕᒫᓂ ᓯᓚᑐᐃᓐᓇᕐᒥᐅᑕᐅᓕᖅᑐᑎᑦ ᐊᔪᓕ-
ᐊᔪᖅᓴᓗᐊᓕᕐᓗᑎᑦ ᐱᑕᖃᓕᑐᐃᓐᓇᕆᐊᖃᖅᑐᑎᑦ ᐃᓐᓇᕈᕈᑎᒃ. ᑕᑯᓪᓗᒋᑦ ᑕᐃᒫᒃ ᐱᐅᙱᒻᒪᑦ, ᑕᑯᖃᑦᑕᖅᓱᒋᑦ, 
ᐊᒃᓱᕈᖅᑎᑦᑎᓗᐊᖅᑐᑦ ᖃᑕᙳᑎᒌᖕᓄᑦ ᐊᒃᓱᕉᑕᐅᓕᓗᐊᖃᑦᑕᕐᒪᑕ ᐊᔪᓗᐊᖅᑐᑦ ᑕᑯᓪᓗᒋᑦ ᓄᓇᓕᖕᓂ. 
 
ᑕᐃᒪᓕ ᐅᔭᕋᓐᓂᐊᖅᑎᒃᑯᓐᓄᑦ ᑐᕌᓐᑐᒥ ᑲᑎᒪᕕᔾᔪᐊᖓᓄᑦ ᐃᓚᐅᑲᑕᐅᑲᐃᓐᓇᓚᐅᕋᒪ ᑕᐃᑲᓂ ᐊᒥᓱᑲᓪᓚᐅᒻᒪᑕ 
ᐅᔭᕋᓐᓂᐊᖅᑏᑦ ᑲᒻᐸᓂᖏᑦ ᕿᓂᕆᐊᖅᑐᖃᑦᑕᖅᓯᒪᔪᑦ ᓄᓇᕗᒥ. ᖃᖓᑐᐃᓐᓇᒃᑯᑦ ᐊᒥᓱᐊᓗᖏᓐᓂᒃ 
ᐃᓕᓴᖅᓯᒪᔪᓂᒃ ᓴᓇᔨᓂᒃ ᐱᑕᖃᕆᐊᖃᕐᓂᐊᕐᒪᑦ. ᓴᓇᔨᒻᒪᕆᓐᓂ ᐅᔭᕋᓐᓂᐊᑎᒻᒪᕆᓐᓂ  
 
ᐊᒻᒪᓗ ᐅᖃᐅᔾᔨᖁᔨᓚᐅᕋᑦᑕ ᒥᓂᔅᑕᒧᑦ ᐊᔪᐃᓐᓇᕋᓱᐊᖁᓪᓗᓂᖓ ᐅᖃᐅᑎᓚᐅᖅᑖᖓ ᒫᓐᓇ 
ᐃᖅᑲᓴᐃᔭᖅᑎᑖᕆᐊᒃᓴᖅ ᐱᔭᕆᐊᑐᔪᕖᖓᐅᒻᒪᑦ ᖃᐅᔨᒪᔪᓐ ᒪᑐᐃᖅᓯᕙᓪᓕᐊᓂᐊᓕᖅᑐᑎ Marimar-ᒥᑦ ᐃᐳᕈᒥ 
ᐊᖏᖅᑕᐅᓚᐅᕐᒪᑕ ᐅᔭᕋᓐᓂᐊᕐᕕᓕᐅᕈᓐᓇᓂᐊᕐᓂᕋᖅᑕᐅᓪᓗᑎ ᒎᓗᒥ, ᑕᒪᑐᒪᓂ ᐅᑭᐅᓂᐊᖅᑐᒥ ᒪᕐᕉᓂ 
ᐃᖅᑲᓇᐃᔭᖅᑎᑖᕈᒪᓯᒪᒻᒪᑕ ᐅᑭᐅᑕᖅᑐᒥᐅᓂᓐ. ᑭᓯᐊᓂ ᖃᐅᔨᒪᓂᖃᕐᓂᖅᓴᐅᔪᓂ ᐱᑕᖃᕆᐊᖃᕐᒪᑦ ᑕᒫᓂ 
ᐅᔭᕋᓐᓂᐊᕐᕕᒻᒥ ᓇᒻᒥᓂᖅᑕᐅᖅ ᐃᓕᓴᐃᔪᓐᓴᕐᒥᔪᓂ ᐃᖅᑲᓇᐃᔮᒃᓴᓂ, ᒐᕙᒪᑎᒃᑯᑦᑕᐅᖅ ᓇᒻᒥᓂᖅ 
ᐃᑲᔪᖅᓱᕈᑎᖃᕆᐊᖃᕐᒥᒻᒪᑕ ᓴᓇᔨᓄᑦ ᐃᓕᓴᐃᔾᔪᑎᒃᓴᓂᑦ ᐊᒻᒪᓗ ᓇᓪᓕᐊᑐᐃᓐᓇᖅ ᓄᑕᖅᑲᐃ ᑕᒫᓂ 
ᐃᓕᖅᓴᖅᑐᓐ ᐊᔪᐃᓐᓇᖅᑕᐅᕙᓪᓕᐊᒍᓐᓇᕐᒪᑕ ᑕᓯᐅᖅᑕᐅᔪᓐᓇᕐᒪᑕ ᐃᖅᑲᓇᐃᔮᒃᓴᓂ ᐃᓕᓴᕋᓱᐊᕈᓐᓇᖁᓪᓗᒋᑦ.  
 
ᑕᐃᒫᒃ ᑕᑯᕙᓪᓕᐊᔪᓐᓇᕐᓂᐊᕋᑦᑕ ᑕᐃᒪ ᐃᖃᓗᑦᑑᑦᑎᐊᒥ, ᐊᔭᐃᓐᓇᕋᓱᐊᖅᐸᓪᓕᐊᓯᒪᒐᑦᑕ ᓈᓴᐅᑎᓂᑦ 
ᐱᐊᓂᒃᓯᒐᓱᐊᕈᓐᓇᖁᓪᓗᒋᑦ ᐃᓴᖅᑏᑦ ᓇᓗᓇᐃᒃᑯᓴᖅᑖᕋᓱᐊᕈᓐᓇᖁᓪᓗᒋᑦ ᒪᑯᐊ ᓴᓇᔨᒻᒪᕆᐅᓂᕐᒥᑦ  



ᐊᐃᕝᕕᖅ, ᒫᑦᓯ 7, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᓕᓴᕈᓇᖏᑦᑑᒐᓗᐊᑦ ᑭᓯᐊᓂᓕ ᓴᓇᔨᐅᓂᕐᒥᑦ ᐊᒻᒪᓗ ᓄᓇᒃᑰᔪᓕᕆᓂᕐᒥᓐ, ᐊᒻᒪ ᓱᓪᓗᓕᕆᓂᕐᒥᓐ, 
ᕿᔪᓕᕆᓂᕐᒥᓐ ᐃᖅᑲᓇᐃᔮᖃᕈᓐᓇᖅᑐᑦ ᓇᓗᓇᖏᑦᑐᖅ.  
 
ᐊᒻᒪᓗᑦᑕᐅᑕᐃᒪ ᓇᓗᓇᖏᑦᑐᖅ ᑕᒫᓂ ᐊᔪᖅᓴᑐᖅᓯᐅᑎᒃᑯᑦ ᐊᑭᓕᐅᓯᐊᖃᑦᑕᖅᑐᑦ ᐊᒥᓲᒻᒥᒻᒪᑕᑦᑕᐅᖅ 
ᐳᓛᕆᐊᖃᕆᐊᖃᖃᑦᑕᖅᑐᖃᒪᑦ ᐃᖅᑲᓇᐃᔭᕐᕕᓄᓐ. ᑮᓇᐅᔭᓂ ᐊᔪᖅᓴᖅᑐᓂ ᐊᒻᒪᓗ ᑐᑭᓯᐅᒪᑦᑎᐊᖃᑦᑕᖏᒻᒪᑕ 
ᓱᒻᒪᑦ $300 ᑖᓐᓇ ᒥᑭᓗᐊᖃᑦᑕᕐᒪᑦ ᒪᕐᕉᓐᓄ ᐱᓇᓱᐊᕈᓯᓐᓄ ᐊᑐᓪᓗᐊᓲᖑᒻᒪᑦ ᑕᐃᑲᓂ ᓄᓇᓕᑦᑎᓐᓂ. 
 
ᐊᑭᑐᔪᒻᒪᕆᐅᒻᒪ ᑕᒫᓂ ᐃᓅᓇᓱᐊᕆᐊᖅ ᓄᓇᕗᒻᒥ. ᐳᓚᖅᑕᐅᓯᒪᕕᒋᒃᔭᓐᓂ ᐊᔪᖅᓴᖅᑐᓕᕆᔨᒃᑯᓐᓄ 
ᐊᑭᓕᐅᓯᐊᖃᑦᑕᖅᑐᓐ ᒥᑭᓈᖅᓯᓗᐊᖃᑦᑕᕐᒪᑕ ᑕᒪᑐᒧᖓ ᐊᑐᕆᐊᖃᕐᕕᒋᔭᖓᓄᓐ ᓇᒻᒪᓈᖅᓯᖏᓗᐊᖃᑦᑕᕐᒪᑕ. 
ᐊᒻᒪᓗ ᓂᕿᑖᕐᕕᐅᔪᓐᓇᖅᑐᑦ ᓄᓇᓕᑦᑎᓐᓂ ᐃᑲᔫᓯᐊᖃᑦᑕᕆᐊᖃᕐᒥᒻᒪᑕ ᐊᒥᓱᓂᑦ ᓄᓇᓕᒻᒥᐅᑕᕐᓂᑦ 
ᐃᑲᔪᖃᑦᑕᕈᓐᓇᖅᑑᒐᓗᐊᑦ ᖃᑕᖑᑎᖏᑦ ᑕᕝᕗᖓ ᑕᒪᑐᒥᖓ  
 
ᑐᓴᕆᐊᓪᓇᑲᓐᓂᕈᒪᔪᖓ ᒥᓂᔅᑕᒥᓐ. ᑕᐃᒃᑯᐊ FANS program-ᒥ ᐱᓕᕆᔪᓐ ᑐᖏᓕᖓᓂ ᐃᓕᓴᐃᕙᓪᓕᐊᔪᓂ 
ᖃᓄᐃᓕᖅᐸᓪᓕᐊᒐᓗᐊᕐᒪᖔᑕ.  
 
ᑕᐃᒃᑯᐊᓗ ABE-ᑯᓐᓂ ᐃᓕᓴᖅᑐᓐ ᐊᒻᒪᓗᑦᑕᐅᖅ ᕿᑐᖓᖃᐅᖅᐸᒌᓕᖅᑐᑎ ᓇᒻᒥᓂᖅᑕᐅᖅ ᕿᑐᖓᒥᓂ 
ᓂᕆᑎᕐᐸᒌᒋᐊᖃᖅᑐᑎ ᖃᓄᕐᓕᑕᐃᒪ ᐃᓕᓴᐃᕙᓪᓕᐊᔪᓐ ᓱᒻᒪᓕ ᐊᔪᖅᓴᖅᑐᓕᕆᔨᒃᑯᓐᓂ ᐱᔪᓐᓇᓲᖑᒻᒪᑕ 
ᐃᓕᓴᖅᑎᐅᒻᒪᑕ ᐊᒻᒪᓗ ᑐᓴᖅᓯᒪᓪᓗᑎᓐ ᓂᕈᐊᖅᑕᐅᓯᒪᔪᓂᓐ ᐃᓕᓴᐃᔨᓂᓪᓗ ᑲᑎᒪᔨᖏᓐᓂᓗ 
ᐃᓯᕆᐊᒃᑲᓂᖃᑦᑕᖁᔭᐅᓪᓗᑎ ᑭᓯᐊᓂᓕ ᐃᓐᓇᐅᓕᖅᑐᑎ ᐅᑎᕋᓱᐊᓕᕋᓗᐊᖅᑐᑎ ᖃᑕᖑᑎᖃᐅᓕᖅᑐᑎ, 
ᕿᑐᖓᖃᐅᓕᖅᑐᑎ ᐊᒻᒪᓗ ᑮᓇᐅᔭᓴᖅᑎᐅᒋᐊᖃᖅᑐᑎᓐ ᑕᐃᒫ ᐱᔭᕆᐊᑐᓈᖅᓯᓗᐊᖃᑦᑕᕐᖓᑕ. 
 
ᒥᓂᔅᑕ ᖃᐅᔨᒪᔭᕋ ᑕᐃᒫᖕ ᐊᑭᒪᒐᓱᐊᖃᑦᑕᑎᓪᓗᒋ ᐱᑕᖃᐅᓗᐊᖅᑎᓪᓗᒋ ᐊᔪᖅᓴᖅᑐᓂ ᐃᓕᓴᕐᕕᓐᓂ. ᖃᓄᕐᓕ 
ᐱᕙᓕᖅᐸᓪᓕᐊᓯᒪᓕᕋᓗᐊᕐᒪᖔᑕ ᑖᒃᑯᓄᖓ ᐅᓂᒃᑳᕈᑎᒃᓴᖏᓐᓂ ᑐᓴᕐᕕᒋᔪᒪᓂᐊᖅᑕᕋ ᑕᒫᓂ 
ᓂᕈᐊᖅᑕᐅᓯᒪᕕᒋᔭᓐᓂ ᐃᓱᒫᓗᒋᔭᐅᖃᑦᑕᖅᑐᓂᓐ. 
 
ᐊᒻᒪᓗᑦᑕᐅᖅ ᑕᐃᒃᑯᐊ ᐅᔭᕋᑦᑕᓂᐊᕐᕕᒻᒥ ᐱᓕᕆᔩᓐ ᓵᖓᖔᖅᑐᓄᑦ ᐅᔭᕋᑦᑕᓂᐊᕐᕕᓐᓄᑦ ᐱᓕᕆᐊᒃᓴᓂ 
ᓵᖓᖔᖅᑐᑦ. 
 
ᑕᐃᒃᑯᐊ ᓄᓇᑦᓯᐊᓕᒫᒧᓐ ᐋᖅᑭᓱᖅᓯᒪᒻᒪᑕ ᑕᐃᒃᑯᐊ ᐅᔭᕋᑦᑕᓂᐊᕐᕖᓐ ᐱᕙᓪᓕᐊᑎᑦᑎᑎᓪᓗᒋ ᕿᑎᕐᒥᐅᓂᓐ 
ᐃᒻᒪᖃ ᑕᑯᒥᓇᖅᑐᖅᑕᖃᕋᔭᕐᐳᖅ ᐅᔭᕋᑦᑕᓂᐊᕐᕕᒻᒥ ᓵᖓᖔᖅᑐᓂ ᐱᓕᕆᐊᓂᓐ ᐋᖅᑭᒐᓱᐊᕈᓐᓇᕐᒪᖔᑕ 
ᐃᑲᔪᕋᔭᖅᑐᓂᑦ ᑕᐃᒃᑯᓄᖓ.  
 
ᐊᒻᒪᓗᑦᑕᐅᖅ ᖃᐅᔨᒪᒐᓗᐊᕐᒪᖔᖅ ᑕᐃᒃᑯᐊ ᓯᓚᑦᑐᓴᕐᕕᒃᔪᐊᒥᐅᓐ ᑮᓇᐅᔭᓕᕆᔾᔪᑎᖏᓐ ᒫᓐᓇ ᓯᓚ 
ᑕᐃᒫᒃᓴᐃᓇᐅᒻᒪᑕ ᐊᕐᕌᓂᓕᑕᓂᓐ ᑖᒃᑯᐊ ᐅᓐᖓᕕᒋᔭᐅᔪᓐ ᑮᓇᐅᔭᓕᕆᔾᔪᑎᖏᓐᓄᓐ ᐱᓕᕆᐊᓄᓐ ᑭᓯᐊᓂ 
ᑐᕌᕐᒪᑕ. ᓄᓇᓖᑦ ᐊᕕᒃᑐᖅᓯᒪᓂᖏᓐᓂ ᑮᓇᐅᔭᓂᓐ ᑐᒃᓯᕋᖃᑦᑕᕆᐊᖃᓲᖑᒻᒪᑕ ᐊᓯᖏᓐᓂ ᒐᕙᒪᑎᒃᑯᓐ ᓯᓚᑖᓂ 
ᕿᓂᕋᓱᐊᕆᐊᖃᖃᑦᑕᕐᒪᑕ ᓇᓂᓯᒍᓐᓇᖏᒃᑳᖓᑕ ᑖᒃᑯᐊ ᐃᓕᓴᖅᑕᐅᔪᒃᓴᐅᔫᒐᓗᐊᑦ 
ᐃᓚᓕᐅᑎᔭᐅᔪᓐᓇᐃᓕᖃᑦᑕᕐᖓᑕ.  
 



ᐊᐃᕝᕕᖅ, ᒫᑦᓯ 7, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1415

ᓄᖃᖅᑎᑕᐅᑐᐃᓐᓇᖃᑦᑕᕐᒪᑕ ᓇᓂᓯᒃᑲᓐᓂᔪᓐᓇᐅᓪᓕᔭᕌᖓᑕ ᑕᐃᒫᒃ ᑕᕝᕙ ᐃᓕᓴᕐᓂᐊᖅᑑᒐᓗᐊᑦ 
ᓄᖃᖅᑎᑕᐅᑐᐃᓐᓇᖃᑦᑕᕐᒥᖕᒪᑕᑦᑕᐅᖅ ᐊᒥᓲᖏᓗᐊᕌᖓᑕ ᐃᓕᓴᕐᓂᐊᖅᑐᑦ ᑖᔅᓱᒥᖓᑦᓴᐃᓐᓇᖅ ᐃᓕᓴᒐᒃᓴᒥᒃ 
ᑕᖅᑭᐅᓚᐅᖅᑐᒥᒃ ᐊᒥᓲᖏᑦᑐᓂ ᐃᓕᓴᖅᑏᑦ ᓄᖃᖅᑎᑕᐅᓚᐅᕐᒥᖕᒪᖔᑦ ᐃᓄᐃᓐᓈᖅᑐᑦ ᐃᓕᓴᕈᑎᒃᓴᕋᓗᐊᖓᑦ 
ᐅᖃᐅᔾᔭᐅᓚᐅᕐᓇᑎᒡᓗ.  
 
ᓱᖕᒪᑦ ᑕᐃᒫᒃ ᓄᖃᖅᑎᑕᐅᓚᐅᕐᒪᖔᑦ ᖃᖓᑭᐊᖅ ᑕᐃᒪ ᐱᒋᐊᓪᓚᒃᑎᑕᐅᒃᑲᓐᓂᕈᒫᖅᑐᒃᓴᐅᒐᓗᐊᖅᐳᖅ, ᑕᒪᑐᒪᓂ 
ᐅᑭᐅᑦᑎᓐᓂ ᐱᒃᑯᒥᓇᕋᔭᕋᔭᖅᑑᒐᓗᐊᖅ ᑐᑭᓯᔭᐅᑎᑦᑎᒍᓐᓇᖅᐸᑕ ᖃᓄᐃᓕᕐᒪᖔᑦ ᑕᒪᓐᓇ ᐃᓕᓴᒐᒃᓴᐅᓚᐅᖅᑐᖅ.  
 
ᑕᕝᕙᓂ ᑕᕝᕙ ᓄᖅᑲᓚᐅᑲᖕᓂᐊᖅᑕᒃᑲ ᐅᖃᐅᓯᒃᓴᒃᑲ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᒻᒪᓈᖅᓯᑦᑎᐊᖅᑐᑎᒃ ᐲᑐᓴᓐ, ᑲᑦᑐᒃ ᐅᖃᓪᓚᒍᒪᕕᑦ. 
 
ᑲᑦᑐᒃ: ᓇᑯᕐᒦᒃ, ᐃᔅᓯᕙᐅᑖᖅ. ᑖᒃᑯᐊ ᐅᖃᐅᓯᕆᓂᐊᖅᑕᒃᑲ ᐃᒻᒪᖃ ᐊᖏᖃᑎᒌᑦᑐᓴᐅᖏᑦᑑᒐᓗᐊᑦ.  
 
ᑭᓯᐊᓂ ᒐᕙᒪᐅᒐᑦᑕ ᐊᒻᒪᓗ ᑖᒃᑯᓂᖓ ᓄᓇᕘᕐᒥᐅᑕᓄᑦ ᐃᓄᖏᓐᓄᑦ ᑐᑭᑖᖅᑎᑦᓯᔨᐅᑦᓱᑕ ᑕᐃᒪᐃᒃᑲᑦᑕ ᑖᒃᑯᐊ 
ᒪᕐᕈᐃᓕᖓᑲᓪᓛᖓᒐᓗᐊᖅᑎᓪᓗᒋᑦ ᐅᖃᐅᓯᕆᓚᖓᔮᒃᑲ. ᑕᐃᑦᓱᒪᓂ ᓂᕈᐊᖅᑕᐅᓯᒪᖃᑎᒐ ᑰᓕ ᐅᖃᐅᓯᖏᑦ 
ᐊᖏᖃᑎᒋᑦᑎᐊᕋᒃᑭᑦ. 
 
ᐄ, ᑕᐃᑦᓱᒪᓂ ᐃᒻᒪᖃ ᐊᑕᐅᓯᐊᖅᓱᖓᓘᓐᓃᑦ ᐅᖃᖅᓯᒪᔪᖓ ᓇᒻᒥᓂᖅ ᐃᓄᒃᑎᒍᑦ ᒐᕙᒪᖃᕈᓐᓇᓯᐊᓚᐅᖅᑐᒍᑦ 
ᑐᑭᓕᐅᕆᒋᐊᕆᐊᓕᓐᓂ ᐃᓂᑦᓯᒋᐊᕆᐊᓕᓐᓂ ᑕᒪᒃᑯᓄᖓ ᐊᕙᑎᑦᑎᓐᓃᑦᑐᓄᑦ ᐃᒪᐅᒍᓗᐊᖅᐸᑦ ᓯᓚᐅᒍᓗᐊᖅᐸᑦ 
ᒪᓕᒐᖃᑦᓯᐊᕐᓗᑕ ᑕᐃᒪᐃᓕᐅᕈᓐᓇᓚᐅᖅᑐᒍᑦ ᑭᓯᐊᓂ ᑕᒪᒃᑯᐊ ᑐᐊᕕᕐᓇᖏᑦᑐᑦ ᑭᐅᖃᔭᖏᓪᓗᒋᑦ ᐃᓛᒃ 
ᑕᐃᑦᓱᒪᓂᓕ ᖃᐅᔨᒪᓚᐅᖏᓐᓇᒪ ᒐᕙᒪᖃᕋᓗᐊᕐᒪᖔᑦ ᐊᖏᓕᓯᒪᓕᖅᓱᖓ. ᑭᓯᐊᓂ ᐃᓕᓐᓂᐊᕆᐊᖃᓛᕋᒪᒎᖅ 
ᒐᕙᒪᒃᑯᓐᓂ ᖃᐅᔨᓯᑕᐃᓐᓇᓚᐅᖅᓯᒪᒐᒪ ᑕᐃᑦᓱᒪᓂ ᑭᓯᐊᓂᓕ ᑕᐃᒃᑯᐊ ᑐᑭᓯᒻᒪᓪᓗᐊᕐᓂᖏᓐᓇᖏᑦ ᐅᕙᓂ 
ᐃᓕᓴᕆᐊᖁᔨᓐᓂᕋᓗᐊᕐᒪᑕ ᐋᒃᑳᓚᔭᕆᐊᓕᕕᓂᒃᑲ. 
 
ᐃᓱᒪᔪᖓᓕ ᑖᔅᓱᒥᖓ ᑖᓐᓇ ᐃᓄᒃ ᐱᖅᑯᓯᖏᑦ ᐱᐅᓯᑐᖃᖏᑦ ᐊᓯᐊᒍᖔᖅ ᑖᓐᓇ ᐅᓪᓗᒥ ᐃᓱᒪᒋᓲᕆᓕᖅᑕᕋ 
ᑕᒫᓂ ᐊᑯᓐᓂᖓᓂ ᒐᕙᒃᑯᓪᓗ ᐊᒻᒪᓗ ᐱᐅᓯᑐᖃᕐᒪ ᓱᕐᓗ ᓇᒧᖓᕕᑦᓴᒥᒃ ᐊᓯᐅᒪᒐᓚᒃᑲᒪ ᖃᓪᓗᓈᖅᑎᑐᑦ ᓱᓕ 
ᖃᐅᔨᒪᓪᓗᐊᕌᓗᓐᓇᖓ ᐊᒻᒪᓗ ᐃᓄᐃᑦ ᐱᐅᓯᖏᓐᓂᒃ ᑕᐃᑲᓂ ᐃᓕᓴᕐᕕᒻᒦᑦᓱᖓ ᑖᒃᑯᓂᖓ ᐊᓯᐅᔨᓯᒪᒐᓚᑦᓱᖓ 
ᑕᐃᒪᐃᓐᓂᕋᒪ. ᑖᒃᑯᐊ ᐅᐱᒋᔭᕋᓗᐊᒃᑲ ᒐᕙᒪᒃᑯᑦ ᐃᓄᓐᓂᒃ ᑲᒪᒋᐊᓚᐅᖅᑐᕕᓃᑦ ᑭᓯᐊᓂ ᐊᐃᑉᐸᖓᓂ 
ᐅᐱᒋᓪᓗᐊᕌᓗᒻᒥᓇᒋᑦ.  
 
ᐃᑦᓯᕙᐅᑖᖅ ᒪᓐᓇ ᐃᓛᒃ ᑕᒪᒃᑯᐊ ᓄᓇᓕᓐᓃᑦᑐᑦ ᐃᓕᓴᕐᕖᑦ ᒥᑭᓗᐊᕐᓂᐊᓗᖏᑦ ᐅᓪᓗᒥ 
ᑕᑯᒃᓴᕈᖅᐸᓪᓕᐊᑐᐃᓐᓇᓕᕐᒪᑕ ᐊᒻᒪᓗ ᑕᐃᑦᓱᒪᓂ 1999ᒥ ᓂᕈᐊᖅᑕᐅᒐᑦᑕ ᑕᕝᕙᓂ ᓯᕗᓪᓕᐹᒥ 
ᒐᕙᒪᐅᓕᑕᐃᓐᓇᓱᑕ ᑕᐃᒪᖓᑦ ᐅᖃᖅᑲᐅᔪᐃᑦ ᐃᓕᓴᕐᕖᑦ ᒥᑭᓗᐊᕐᓂᖏᑦ ᐊᒻᒪᓗ ᑕᒪᒃᑯᐊ ᐃᓕᓴᐃᔩᑦ 
ᐃᓕᓴᐅᑎᒋᒋᐊᓕᒻᒥᓂ. ᐊᒻᒪᓗ ᐃᓄᐃᑦ ᐱᐅᓯᑐᖃᖓᑦ ᑕᐃᑲᓂ ᐃᓕᓴᕐᕕᒻᒥ ᐊᑐᖅᑕᐅᖏᓗᐊᖅᑐᖅ. 
 
ᑕᐃᒪᖓᑦ ᑕᒪᓐᓇ ᑐᓵᔭᕗᑦ ᑕᐃᒪᖓᓂᑦ 1999 ᓂᕈᐊᖅᑕᐅᒐᑦᑕ ᑭᓯᐊᓂ ᐃᑦᓯᕙᐅᑖᖅ ᐅᓇ ᐃᓕᓴᕐᕖᑦ 
ᒥᑭᓗᐊᓕᕐᒪᑕ ᑖᒃᑯᓇᓂ ᓄᓇᓕᓐᓂ ᐃᓚᖏᓐᓃᓚᒐᓗᐊᕈᒪ ᑕᒻᒪᓂᐊᖁᕋᒪ ᓄᓇᓕᓕᒫᓂᖃᐃ ᒥᑭᓗᐊᓕᕐᒪᑕ 
ᖃᐅᔨᒪᒐᓗᐊᖅᑐᖓ ᑕᒪᓐᓇ ᑮᓇᐅᔭᖅ ᐱᔾᔪᑕᐅᔪᖅ ᑕᑲᓐᓇ ᓂᕈᐊᖅᑕᐅᕝᕕᒋᓯᒪᔭᕋ ᐆᒃᑑᑎᒋᓂᐊᕋᒃᑯ. 
 
ᑕᐃᑦᓱᒪᓂ 1984 ᓄᑖᒥ ᐃᓕᓴᕐᕕᑖᓚᐅᖅᓯᒪᒐᑦᑕ ᑖᐃᒃᑯᓂᖓ ᓄᓇᑦᓯᐊᕐᒥ ᓱᓕ ᒐᕙᒪᖃᖅᓱᑕ 20 20-years 
ᓈᑉᐸᑕ ᓄᑖᒥᒃ ᐱᑖᓛᕆᕗᓯ. ᐊᓱᐃᓪᓛᒃ ᑕᐃᑦᓱᒪᓂ ᐴᖅᓯᓚᐅᖅᓯᒪᒐᑦᑕ ᒪᑐᐃᖅᑕᐅᔪᒫᖅᑐᒥᒃ 2006 ᑎᑭᑉᐸᑦ  

ᓄᑖᒥᒃ ᐃᓕᓴᕐᕕᖃᓕᕈᑦᑕ ᑕᐃᒃᑯᐊ ᒪᑐᐃᖅᑕᐅᒍᒫᖅᑎᓗᒍ ᐊᓱᐃᓪᓛᒃ ᔮᓐᓄᐊᕆ 1-ᒥ 
ᒪᑐᐃᖅᑕᐅᓂᐊᖅᓯᒪᓕᕐᒥᔪᖅ ᑕᐃᑲᙵᓂᒃ 1984 ᐊᓱᐃᓪᓛᒃ ᒪᑐᐃᖅᑕᐅᓚᐅᖅᐳᖅ ᑭᓯᐊᓂ 
ᐃᓕᓴᕐᕕᑕᖃᓚᐅᙱᑦᑐᖅ ᓄᑖᒥ. ᑕᐃᔅᓱᒪᓂ ᐅᖃᐅᑎᔭᐅᓚᐅᖅᓯᒪᔪᒍᑦ ᑖᒃᑯᐊ ᖁᕕᐊᓲᑎᒋᓗᒋᑦ ᑕᐃᒃᑯᐊ ᑕᒪᓐᓇ 
ᐱᐅᓯᕆᓛᖅᑕᓯᓚᔭᐅᒍᑕᐅᓚᐅᖅᓯᒪᔪᖅ ᑕᒪᓐᓇ ᐊᑐᓚᐅᔪᙱᑦᑐᑦ ᐃᓕᓴᕐᕕᑕᖃᓚᐅᔪᙱᒻᒪᑦ ᓄᑖᒥᒃ.  
 
ᑭᓯᐊᓂ ᐅᓇᖃᐃ ᒪᑯᐊ ᐃᓄᐃᑦ ᐱᖅᑯᓯᖏᑦ ᖃᐅᔨᒪᓂᖏᑦ ᑕᕝᕙᓂ ᐃᓕᓴᕐᕕᒻᒥ ᓄᐃᑕᙱᓗᐊᖅᑐᑦ ᐃᒻᒪᖃ 
ᐅᖃᐅᑎᔭᐅᕙᒃᑲᑦᑕ ᐊᕙᓂᒎᖅ operator ᐃᓕᓴᐅᑎᒃᓴᔭᖏᓐᓂᒃ ᑕᒪᒃᑯᐊ ᐃᓕᓵᑦ ᓄᓇᕘᒧᑦ 
ᐊᑐᖅᑎᑕᐅᓚᖓᒻᒪᑕ. ᐊᒻᒪ ᐅᑉᐱᕈᓱᒃᑭᕗᖓ ᑕᐃᒃᑯᐊ ᐃᓕᓴᖅᑐ-ᐃᓕᓴᕐᓂᐅᑉ ᒪᓕᒐᕐᔪᐊᔅᓴᖏᑦ 
ᐳᓚᕋᐅᑕᐅᖃᑦᑕᑐᑦ ᓄᓇᓕᓐᓄᑦ. ᑭᓯᐊᓂ ᐃᒃᓯᕙᐅᑕᖅ ᐃᒻᒪᖃ ᑖᒃᑯᐊ ᓄᓇᕘᒥ, ᓄᓇᕘᒥ ᐱᐅᓯᑐᖃᐃᑦ ᐃᓄᐃᑦ 
ᐱᐅᓯᖏᑦ ᑕᐃᑯᖓ ᐃᓚᒋᓕᐅᔾᔨᒋᐊᓚᓗᒋᖃᐃ ᑕᒪᓐᓇ ᐃᓱᒪᒋᔭᑦᓴᐅᓕᖅᑐᖅ.  
 
ᖃᐅᔨᒪᔪᖓ ᑕᒫᓂ ᓄᓇᒥ ᐃᓅᒍᓐᓇᓂᐊᙱᑦᑐᖓ ᐊᒻᒪ ᑕᒪᓐᓇ ᐱᐅᓯᑐᖃᕋ ᑕᐃᒃᑯᓇᙵᑦ 
ᑭᖑᓂᕆᓂᐊᖅᑕᓅᕙᖓ ᐊᑐᖅᑕᐅᖁᔭᕋ. ᑕᐃᒪᐃᒻᒪᑦ ᑖᓐᓇ ᐃᓕᓴᐃᔨᓗ ᐊᒻᒪᓗ ᐊᖓᔪᖅᑳᕗᑦ ᑕᒪᑦᓱᒥᖓ 
ᑕᑯᓐᓇᓂᖅᓴᐅᒋᐊᖃᓕᖅᑐᖅ ᑕᒪᓐᓇ ᐱᐅᓯᑐᖃᕗᑦ ᐊᓯᐅᖁᓂᐊᙱᑯᑦᑎᒍᑦ. ᑕᐃᒪᐃᒻᒪᑦ, ᐃᒃᓯᕙᐅᑕᖅ, ᐅᖃᖅ-
ᑖᓐᓇ ᒥᓂᔅᑕ ᒪᓕᒐᒃᓴᓂᒃ ᐋᖅᑮᒃᓱᐃᓚᖓᒻᒪᑕ ᓯᕗᓂᕆᓂᐊᖅᑕᓐᓂ ᑖᓐᓇ operator ᐃᓕᓴᐅᑎᖓᑦ 
ᐊᑐᕋᓗᐊᕐᓗᒍ ᒫᓂ ᓄᓇᕗᒻᒥᐅ ᐱᔭᑦᓴᕆᓗᒋᑦ ᐃᓚᒋᐊᓪᓚᓗᒍᖃᐃ ᓯᕗᓂᕆᓂᐊᖅᑕᑎᓐᓂ ᐱᐅᓂᖅᓴ.  
 
ᑖᓐᓇ ᐅᖃᐅᓯᕆᑐᐃᓐᓇᖅᑕᕋ ᑭᓯᐊᓂ ᑭᖑᓪᓕᖅᐹᒥ ᐃᒪᐃᓕᒍᒪᔪᖓ, ᑕᕝᕙᓂ ᑖᒃᑯᓂᖓ ᕿᒥᕐᕈᓇᕐᓂᐊᖅᑕᑦᑎᓐᓂ 
ᑖᒃᑯᓇᓃᖏᓐᓇᓗᑕ ᐱᖁᔨᕗᖔᕈᑎᒥᒃ ᐊᓚᒃᑲᐃᓂᐊᖅᑰᒥᒐᒪ ᑕᐃᒃᑯᐊ ᑕᓯᖓᓂᒃ ᓴᓂᑭᓗᐊᑉ ᐃᓕᓴᕐᕕᖓᓂᒃ 
ᑕᐃᒃᑯᓂᖓ ᐃᓕᓵᓄᑦ ᐊᒡᒍᑐᖅᑕᐅᓗᑎᑦ ᒥᑭᓗᐊᓕᕐᓂᖓᓄᑦ ᑖᓐᓇ ᐱᖁᔨᕗᖔᕈᑎᒋᓂᐊᕋᒃᑯ ᖃᐅᔨᒪᖁᒻᒥᔭᕋ 
ᒥᓂᔅᑕ ᐊᒻᒪᓗ ᑖᒃᑯᐊ ᑲᑎᒪᔨᓗ. ᓇᑯᕐᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᓇᑯᕐᒦᒃ, ᑲᑦᑐᒃ. ᐋᕆᐊᖅ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓂ ᐃᒃᓯᕙᐅᑕᐅᒐᕕᑦ ᒫᓐᓇ ᖁᕕᐊᑉᐳᖓ ᐅᐱᒋᓪᓗᑎᓪᓗ. ᐋᒃᑲᐃ 
ᑭᓲᙱᑦᑐᖓ. 
 
ᐃᓛᒃ ᑕᐃᒃᑯᐊ ᐃᓕᓴᐃᔩᑦ ᐊᒃᓱᐊᓗᑦ ᐃᓕᓴᐃᑦᑎᐊᖃᑦᑕᖅᑐᑦ ᐊᒻᒪ ᐃᓕᓴᐃᑦᑎᐊᕋᓱᑦᑐᑎᑦ ᑕᒫᓂ ᓄᓇᑦᑎᓐᓂ 
ᐃᓚᖏᑦᑕᐅᖅ ᑕᐃᒪᐃᖃᑦᑕᙱᒻᒥᔪᑦ, ᖃᐅᔨᒪᓇᖅᑐᖅ ᑕᒪᐅᙵᖅᓯᒪᑐᐃᓐᓇᖃᑦᑕᖅᑐᑦ-ᔮᖅᑐᑦ ᐃᓚᖏᑦ. 
ᐊᒻᒪᓗᑦᑕᐅᖅ ᑕᒪᒃᑯᐊ ᐊᒥᓱᕈᖅᐸᓪᓕᐊᑐᐃᓐᓇᖅᑰᔨᒻᒪᑕ ᑕᐅᓇᓂ Retired-ᓂᑰᓕᖅᑐᑦ ᑕᒪᐅᖓ 
ᐃᓕᓐᓂᐊᖅᑎᑦᑎᓕᖅᑐᑦ ᐃᓕᓐᓂᐊᖅᑎᑦᑎᒋᐊᖅᑐᖅᓯᒪᓕᖅᑐᑎᑦ ᐊᒻᒪᓗ ᐊᒃᓱᕈᓗᐊᕌᓗᖅᑰᔨᖃᑦᑕᕋᑎᑦ 
ᐃᓕᓐᓂᐊᖅᑎᑦᑎᓂᕐᒥᒃ ᑕᒫᓂᒥᐅᑕᕐᓂᒃᒥ. ᐊᒻᒪᑦᑕᐅᖅ ᐃᓕᓴᐃᔨᙳᖅᑎᑕᐅᔭᕇᖅᐸᒃᑭᓪᓗᑎᑦᑕᐅᖅ ᑕᒪᒃᑯᓂᖓ 
ᐃᓕᓐᓂᐊᖅᑎᑦᑎᓂᕐᒥᒃ ᐃᓕᓐᓂᐊᖅᓯᒪ-ᐃᓕᓴᐃᔨᐅᓂᕐᒧᑦ ᐃᓕᓐᓂᐊᖅᓯᒪᙱᑦᑎᐊᒻᒪᕆᑦᑐᓂᒃ ᐃᓚᖏᓐᓂᒃ 
ᐃᓕᓐᓂᐊᕐᑎᑦᑎᔨᓪᓚᑦᑖᖑᖅᑎᑕᐅᓪᓗᑎᒃ ᑕᒪᒃᑯᑎᑐᓇ ᐃᓕᓴᐃᔨᑦᑎᑐᑦ ᐱᔪᓐᓇᕐᓂᖃᓕᖅᑎᑕᐅᓪᓗᑎᒃ 
ᐃᓕᔭᐅᖃᑦᑕᕐᒪᑕ.  
 
ᑖᒃᑯᐊ ᐅᑉᐱᕆᖅᑲᐅᒐᒃᑭᓐ ᐃᒃᓯᕙᐅᑕᐅᑉ ᐊᓚᕋᓚᐅᑉ ᐅᖃᐅᓯᕆᖅᑲᐅᔭᖏᓐ ᐃᒪᐃᓕᖓᔪᓐ (ᑐᓵᔨᒃᑯᑦ) ᐊᒃᓱᐊᓗᒃ 
ᐱᑦᔪᐊᖑᒻᒥᔪᓐ ᑕᒪᒃᑯᐊ ᐃᓕᓴᖅᑐᖁᑎᓖᓐ ᓇᐅᖅᓯᑐᖅᑎᒋᔭᐅᖃᑦᑕᕐᓗᑎᒃ ᐃᓕᓐᓂᐊᕐᕈᑎᑦ ᑕᒪᒃᑯᐊ 
ᐱᐅᑦᑎᐊᕐᕋᓗᐊᕐᒪᖔᖏᓐᓂᒃ ᐊᖑᒻᒪᑎᓪᓗᑎᒃ ᑲᓇᑕᐅᑉ ᒐᕙᒪᖃᕝᕕᓕᒫᖏᓐᓂ. (ᑐᓵᔨᒃᑯᑦ ᐃᓱᓕᑉᐳᖅ) 
ᑕᐃᒪᐃᓕᖓᑎᓪᓗ ᐃᓕᓴᐃᔨᖃᑦᑎᐊᕐᓗᑎᒃ, ᐃᓕᓴᐃᔪᒪᔪᓂᒃ. ᐃᓕᓴᐃᓇᓱᒃᑐᓂᒃ ᐊᒻᒪᑦᑕᐅᖅ ᑕᒪᒃᑯᑎᑐᓇᑦᑎᐊᖅ 
ᐃᓕᓐᓂᐊᕐᓂᖏᑦ ᖁᕝᕙᓯᓐᓂᖃᓕᕐᓗᑎᒃ ᐱᐅᓂᖅᓴᐅᒐᔭᕋᓗᐊᒻᒪᓐ.  
 
ᑕᒪᓐᓇ Point System-ᖃᑦᑎᑕᐅᖃᑦᑕᕐᓂᖅ ᐃᓛᒃ ᑎᑎᕐᒥᒃ, ᑎᑎᕋᐅᑎᑕᐅᖃᑦᑕᑐᐃᓐᓇᕐᓂᖅ ᐃᓕᓐᓂᐊᕐᓂᖓᓄᑦ 
ᖁᕝᕙᕆᐊᕈᑕᐅᖂᔨᖃᑦᑕᖏᑎᐊᕐᒪᕆᒻᒥᒻᒪᓐ ᑕᐃᒫᒃ ᑎᑎᖓ 100-ᒨᑐᐊᕋᐃᒻᒪᑕ ᓈᒻᒪᔅᓯᓂᕋᖅᑕᐅᓪᓗᑎᒃ ᐊᒻᒪ 
graduate-ᒍᓇᖅᓯᓂᕋᖅᑕᐅᓪᓗᑎᒃ ᑕᒪᓐᓇ ᐃᓕᓐᓂᐊᖅᓯᒪᓂᕐᒃᒧᓐ ᑐᑭᒋᔭᐅᔫᔮᖃᑦᑕᖏᑦᑎᐊᕐᒪᕆᒻᒪᓐ. 
ᐊᒻᒪᓗᒃᑕᐅᖅ ᓄᓇᑦᑎᓐᓂᓕ ᓄᓇᑦᑕᑭᐊᖅ ᐊᓯᐊᓂ ᖃᓄᐃᑦᑑᒐᓗᐊᖅ ᐃᓕᓴᐃᔨᓐ ᐃᓛᒃ, ᐃᓕᓴᐃᔨᒡᒎᖅ 
ᐃᓕᓐᓂᐊᑲᓐᓂᓂᐊᕐᒪᑕ.  



ᐊᐃᕝᕕᖅ, ᒫᑦᓯ 7, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᓕᓴᐃᔨᑦ ᑲᑎᒪᓂᐊᕐᒪᑕ ᐃᓕᓐᓂᐊᔾᔮᖏᑦᑐᑦ ᐅᓪᓗᒥ. 
 
ᐊᒻᒪᓗᒃᑕᐅᖅ ᐊᓯᖏᓐᓂᒃ ᐱᑦᔪᑎᔅᓵᔾᔪᑯᓗᒻᒧᑦ ᐃᓕᓐᓂᐊᖏᔾᔪᑎᒃᓴᑐᐃᓐᓇᕐᓄᑦ ᐱᑕᖃᓗᐊᖅᑐᐊᓘᔮᖃᑦᑕᓕᕐᒪᓐ. 
ᑕᐃᒪ ᑕᒪᒃᑯᐊ ᐅᓐᓄᑯᓪᓘᓐᓃᑦ ᐃᓕᓴᐃᔩᒃ ᐱᓕᕆᔪᓐᓇᑐᒃᓴᐅᖃᑦᑕᕋᓗᐊᕐᒥᒻᒪᑕ. ᑕᐃᒪᐃᑎᓪᓗᒍ ᓱᕈᓰᑦ 
ᐃᓕᓐᓂᐊᖅᑎᐅᔪᓐ ᐃᓕᓐᓂᐊᕈᒪᒍᓐᓃᐸᓪᓕᐊᑐᐃᓐᓇᖅᑐᓐ ᐊᒥᓲᖃᑦᑕᒥᒻᒪᑕ, ᐃᕿᐊᓱᓕᖃᑦᑕᖅᑐᓐ, 
ᐃᓕᓐᓂᐊᖅᑎᑕᐅᓂᕐᒥᒃ ᐊᒃᓱᕈᓐᓇᑎᒃ ᐊᒃᓱᕉᔾᔭᐅᖅᑰᔨᓇᑎᒃ. ᐃᓕᓐᓂᐊᖅᑎᓂᒃᑯᐊ ᐅᐸᓐᖏᒃᑯᑎᒃ ᖃᓄᐃᖏᑦᑐᓐ, 
ᑕᐃᒪᐃᓕᐅᖅᑕᐅᖏᓐᓇᖅᑑᔮᖅᑐᓐ. ᑕᒪᓐᓇ ᐊᒥᓱᐊᖅᑎᖅᑐᒍ ᑐᓴᖃᑦᑕᕋᒃᑯᑦ ᓄᓇᑦᑎᓐᓂ 
ᑕᐃᒪᐃᑦᑐᖃᑦᑐᔅᓴᐅᒋᕗᖅ ᐊᓯᐊᓂ.  
 
ᑕᐃᒪᑦᑕᐅᖅ ᐊᕐᕌᒍᒥ 2020-ᒥ ᐃᓄᒃᑎᑐᒡᒎ ᐅᖃᐅᓯᖃᕐᓗᑕ ᑕᒫᓂ ᒐᕙᒪᒃᑯᓐᓂ ᐃᖅᑲᓇᐃᔮᒧᓐ 
ᐅᖃᐅᓯᐅᓕᓛᖅᑐᖅ. ᑭᓯᐊᓂ 2020 ᐊᕐᕌᒍᑦ 14-ᖑᓗᐊᕈᓐᓃᕐᒥᔪᓐ. ᐊᕐᕌᒍᒐᓵᓗᓐᓂᒃ ᑭᓯᐊᓂ ᐃᓕᓐᓂᐊᖅᑐᓂᒃ 
ᐃᓄᒃᑎᑐᓪᓚᕆᒃ ᐱᔪᓐᓇᖅᓯᕙᓪᓕᐊᓇᕐᒪᓐ ᐊᒻᒪᑕᐅᖅ ᑖᓐᓇ ᑐᕌᒐᕆᔭᐅᓪᓚᕆᒃᑯᓂ 2020 ᐅᖃᐅᓯᖃᕐᓗᑕ 
ᐅᖃᐅᓯᑦᑎᓐᓂᒃ ᐃᖅᑲᓇᐃᔭᖃᑎᖃᕋᓛᖅᑐᒍᑦ ᑖᓐᓇ ᐃᒫᒃ ᐅᑉᐱᕆᔭᐅᓗᓂ ᐱᓕᕆᐊᕐᖑᓇᓱᒋᐊᖃᓕᖅᑐᖅ ᒫᓐᓇ 
ᐊᑐᖅᑕᐅᓪᓚᕆᑉᐸᓪᓕᐊᓇᓱᒋᐊᖃᓕᖅᑑᒐᓗᐊᖅ. ᑖᓐᓇ ᑐᕌᒐᕆᔭᐅᔪᑐᖃᖅ ᑕᐃᒃᑲᓐᖓᑦ 1999-ᒥᓐ 
ᐋᖅᑭᒃᑕᐅᓚᐅᖅᓯᒪᔪᖅ.  
 
ᐊᒻᒪᑕᐅᖅ ᐃᓄᐃᑦ ᖃᐅᔨᒪᔭᑐᖃᖏᓐ ᑕᕝᕗᖓ ᐃᓚᓕᐅᑎᓯᒪᑐᐃᓐᓇᖅᑑᒐᓗᐊᓐ 
ᐊᑐᖅᑕᐅᓂᐊᕐᓂᕋᖅᑕᐅᕙᒃᑲᓗᐊᖅᑐᑎᒃ ᐊᑐᖅᑕᐅᑦᑕᕋᑎᓪᓗ. ᐃᓄᐃᑦ ᖃᐅᔨᒪᔭᑐᖃᖏᑦ 
ᖃᐅᔨᒪᑎᑕᐃᕙᓪᓕᐊᓂᐊᖅᐸᑕ ᐃᓄᐃᑦ ᖃᐅᔨᒪᔭᖏᓐᓂᒃ ᖃᐃᔨᒪᔪᓂᒃ ᐃᓕᓴᐃᔨᑕᖃᒃᑲᓂᕐᓗᓂᐅᒐᓗᐊᖅ. 
ᑮᓇᐅᔾᔭᔅᓴᓪᓚᑖᖅᑐᑦ ᐃᓕᓴᐃᔨᑎᑐᓐ ᐸᐃᑉᐹᖄᓗᖏᒃᑲᓗᐊᕐᓗᓂᒍᓐᓃᑦ ᑕᒪᒃᑯᓂᖓ ᐃᓕᓐᓂᐊᕐᑎᑦᑎᔾᔪᓯᓂᒃ 
ᑭᓯᐊᓂ ᐃᓄᐃᑦ ᖃᐅᔨᒪᔭᖏᓐᓂᒃ ᖃᐅᔨᒪᓪᓚᕆᑦᑐᓂᒃ ᐱᑕᖃᑉᐸᓐ ᑕᕝᕗᖓ ᐃᓕᓐᓂᐊᕐᕕᒻᒧᓐ ᐃᓕᔭᐅᖃᑦᑕᕐᓗᑎᒃ. 
ᑕᒪᒃᑯᐊᓕ ᐃᓕᓴᐃᔨᐅᖏᑦᑐᑦ ᑕᐃᒪᐃᑕᐅᖃᑦᑕᕐᖓᑕ ᒫᓐᓇ ᑕᐃᒪ ᑖᒃᑯᐊᑕᐅᖅ 
ᑕᐃᒪᐃᑕᐅᔪᓐᓇᖃᓯᐅᑎᒐᓗᐊᕆᕗᓐ.  
 
ᑕᐃᒃᑯᐊᑕᐅᖅ ᐃᓕᓐᓂᐊᕐᕕᒻᒧᓐ ᑲᑎᒪᔨᐅᔪᓐ ᐱᔪᓐᓇᕐᓂᖃᑦᑎᑕᐅᖏᑎᐊᖅᑑᔮᖅᑐᑎᒃ ᑲᑎᒪᔨᐅᕈᓗᑐᐃᓐᓇᖅᑐᑎᒃ 
ᐃᒫᖃᐃ ᐸᓯᔭᒃᓴᓂᒃ ᑐᓂᐅᖅᑲᑦᑕᐅᑐᐃᓐᓇᖅᑐᑎᒃ ᐸᓯᔾᔪᑎᒃᓴᓂᒃ ᑐᓂᐅᖅᑲᑦᑕᐅᑐᐃᓐᓇᖅᑐᑎᒃ 
ᐱᔪᓐᓇᕐᓂᖃᑦᑕᕋᑎᓪᓗ ᐊᒥᓱᓂᒃ. ᑕᐃᒫᒃ ᐅᖃᐅᔾᔭᐅᒐᐃᒐᒥᒃ, ᐅᖃᐅᔾᔭᐅᔾᔮᓇᑕ ᑖᒃᑯᓄᖓ 
ᐱᓕᕆᐊᕐᖑᒍᓐᓇᕐᒪᖔᖅ ᐃᒃᓱᒪᖔᖃᐃ Principal ᐱᓕᕆᐊᕐᕆᔪᓐᓇᖅᑕᖓ. ᑖᓐᓇ Principal-ᖃᕋᔭᙱᒻᒪᑦ 
ᑖᒃᑯᓂᖓᖅᑲᐃ ᐊᓪᓚᕝᕕᔾᔪᐊᕆᔭᖓᓂᒃ ᐃᖃᓗᓐᓂᓪᓘᓐᓃᑦ ᐱᓕᕆᐊᕆᖔᕈᓐᓇᖅᑐᖅ.  
 
ᑖᒃᑯᐊ ᐱᔪᓐᓇᕐᓂᖅᑖᖅᑎᑕᐅᒃᑲᓐᓂᐊᕐᔪᒋᐊᖃᕐᒥᔪᑦ ᓄᓇᓕᖕᓂ ᐃᓕᓐᓂᐊᕐᕕᓄᑦ ᑲᑎᒪᔨᐅᔪᑦ ᑖᒃᑯᓂᖓ 
ᐃᓕᓐᓂᐊᖅᑐᖁᑎᑦᑎᓐᓂ ᐱᓕᕆᖃᑕᐅᖃᑦᑕᕋᓗᐊᕐᒪᑕ ᑕᕝᕙᑐᐊᑲᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐸᐃᙱᑦᑐᖓᓘᓐᓃᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐊᒃᓱᐊᓗᒃ 
ᐱᕐᔪᐊᖑᓂᖅᐹᖑᒻᒪᑕ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐊᒻᒪᓗ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᓴᖅᑭᑎᔪᒃᓴᐅᑕᐅᑎᑕᐅᓪᓗᑎᒃ ᓯᕗᓂᒃᓴᑦᑎᓐᓂ ᐃᓄᖁᑎᕗᑦ ᐊᖅᑯᑎᒋᔭᐅᓗᑎᑦ.  
 
ᑖᓐᓇ ᒪᓕᒐᓕᐅᖅᑎᐅᖃᑎᒐ ᐊᖏᖃᑎᒋᑦᑎᐊᖅᑕᕋ ᕿᒥᕐᕈᓇᒋᐊᖃᙱᑦᑐᒍᓪᓘᓐᓃᑦ ᐅᓇ ᒥᓂᔅᑕᕆᔭᐅᔪᖅ 
ᐱᓇᓱᐊᕈᓯᐅᓚᐅᖅᑐᒥᒃ ᐅᖃᒪᐅᖅᓯᒪᖕᒪᑕ ᒪᒃᑯᐊ ᐃᓕᓐᓂᐊᕐᓃᑦ ᖁᕝᕙᓯᓐᓂᖏᑦ 
ᖁᕝᕙᕆᐊᖅᑕᐅᒃᑲᓐᓂᕆᐊᖃᕐᓂᖏᓐᓂᒃ. ᐃᓛᒃ, ᓈᒻᒪᖃᑦᑕᙱᒻᒪᑦ ᐃᓕᓴᖅᑐᑦ ᐱᔭᕇᖅᑎᑕᐅᔭᕌᖓᑕ Grade 12-
ᒥ ᐃᓘᓐᓇᖏᐅᙱᑦᑐᖅ ᐃᓚᐃᓐᓇᖐᑦ, ᓯᓚᑦᑐᖅᓴᕐᕕᒻᒧᑦ ᐆᑦᑐᕋᓗᐊᕌᖓᑦᑕ Grade 12 ᑐᖔᓂᕐᔪᐊᒻᒪᕆᐊᓗᒃ 
ᐃᓕᔭᐅᖃᑦᑕᕐᒪᑕ ᐊᒻᒪᓗ ᐃᓕᓐᓂᐊᕐᓂᖓᑦ ᖁᕝᕙᕆᐊᖅᑕᐅᒃᑲᓐᓂᓚᐅᕐᓗᓂ ᑭᓯᐊᓂᐅᔭᕆᐊᖃᓲᖑᓪᓗᓂ. ᐊᒻᒪᓗ 
ᐊᕐᕌᒍᒥ ᐊᑕᐅᓯᕐᒥᒃ ᖁᕝᕙᕆᐊᕋᓱᒃᑲᓐᓂᓚᐅᕐᓗᓂ ᑭᓯᐊᓂ ᐃᓕᓐᓂᐊᕈᒪᔭᒥᓃᓕᑕᐃᓐᓇᓲᖑᖕᒪᑦ 
ᐊᕐᕌᒍᒃᑲᓐᓂᐅᓕᖅᐸᑦ ᑭᓯᐊᓂ ᑮᓇᐅᔭᒐᓛᒍᓗᓐᓂᖏᒃᑯᐊ ᐱᑎᑕᐅᖃᑦᑕᖅᑐᑦ 
ᓂᖃᐃᓱᖅᑐᓕᕆᔨᒃᑯᓐᓃᙶᖃᑦᑕᖅᑐᓂᒃ. 

ᑖᒃᑯᐊ ᒐᕙᒪᒃᑯᑦ ᐃᓕᓐᓂᐊᕐᓂᓕᕆᔨᐅᑉ ᒥᒃᓵᓄᑦ ᕿᒥᕐᕈᓇᑦᑎᐊᖃᖅᑰᖅᑐᑦ ᐊᒻᒪᓗ ᐱᓇᓱᐊᕈᓯᐅᓚᐅᖅᑐᒥᒃ 
ᐅᖃᓚᐅᕋᒪ ᒪᑯᐊ ᐃᓕᓐᓂᐊᖅᑐᓕᕆᔾᔪᓯᖅᐳᓄᑯᐊ ᐊᒃᓱᕐᔪᐊᕐᒪᕆᐊᓗᒃ ᐱᐅᔪᑦ ᑕᐃᒪᐃᓕᔪᓐᓇᑦᑎᐊᖅᑐᒍᑦ. 
ᐱᐅᓂᐊᓗᖏᓐᓄᑦ ᐅᖃᐅᓯᖃᕈᓐᓇᖅᑐᒍ ᑕᒪᒃᑯᐊ ᐱᐅᙱᓐᓂᖏᑦ ᐊᓚᖔᕐᓗᑎᒃᑯᑦ.  
 
ᒪᑯᐊ ᓈᓴᐅᑏᑦ ᖃᓄᕈᓘᔮᓗᒃ ᐋᖅᑭᒃᓱᖅᑕᐅᔪᓐᓇᖅᑐᑦ ᐃᒃᑯᐊ ᐱᔭᕇᖅᐸᓪᓕᐊᔪᑦ ᐅᓄᖅᓯᕙᓪᓕᐊᑐᐃᓐᓇᖅᑐᑦ 
ᑭᓯᐊᓂᑦᑕᐅᖅ ᐃᓄᐃᑦ ᐅᓄᖅᓯᕙᓪᓕᐊᒥᖕᒪᑕ ᓱᕐᕋᒃᐊᓪᓕᐊᙱᔾᔪᑎᒋᔪᓐᓇᖅᑕᖏᑦ. ᐊᒻᒪᓗ ᒪᑯᐊ ᑕᒪᐅᓇᑐᐃᓐᓇᖅ 
ᓄᖅᑲᖅᐸᑦᑐᑦ ᐅᓄᖅᑐᕐᔪᐊᒻᒪᕆᐊᓘᖕᒪᑕ. ᐊᒻᒪᓗ ᓄᒫᒃᑕᓐᓇᖅᖢᓂᒃ 75-ᐳᓴᓐᑎ ᐃᓕᓐᓂᐊᕆᐊᖃᖅᑕᖅᑐᑦ 
ᑕᒪᐅᓇᑐᐃᓐᓇᖅ ᓄᖅᑲᑲᑦᑕᖅᑐᑦ.  
 
ᑕᐃᒪ ᐅᕙᒍᑦ ᒪᓕᒐᓕᐅᖅᑎᐅᓪᓗᑕ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅᑑᕈᑎᖃᕆᐊᖃᓕᖅᑐᑦ ᓱᒻᒪᑦ 
ᑕᒪᐅᓇᑐᐃᓐᓇᖅ ᐅᓄᓗᐊᖅᑐᐊᓗᐃᑦ ᓄᖅᑲᖃᑦᑕᕐᒪᖔᖏᓐᓂᒃ ᐊᒻᒪᓗ ᐋᖅᑭᒋᐊᕐᓗᒍ. ᐊᓚᙳᐊᑐᐃᓐᓇᕈᑦᑎᒃᑯᑦ 
ᓈᓚᙳᐊᙱᑐᐃ-ᑕᐅᑐᙱᙳᐊᑐᐃᓐᓇᕈᑦᑎᒃᑯᑦ ᑕᒫᓃᖏᓐᓇᐅᔭᕐᓂᐊᖅᑐᖅ ᑕᒪᓐᓇ ᐊᑲᐅᙱᓕᐅᕈᑦ. ᐊᒻᒪᓗ 75-
ᐳᓴᓐᑦ ᒪᐅᓇᑐᐃᓐᓇᖅ ᓄᖅᑲᐃᓇᕐᓂᐊᖅᑐᑦ ᖃᓄᖅᑑᕈᑎᒋᙱᑯᑦᑎᒃᑯᑦ ᐋᖅᑭᒋᐊᙱᒃᑯᑦᑎᒃᑯᑦ, 
ᐊᐃᑖᕈᓱᓐᓇᖅᑐᕐᔪᐊᕐᒪᕆᐊᓘᖕᒪᑦ ᓇᐅᒃᑯᓪᓗ ᐱᐅᙱᓐᓂᖅᑕᖃᕐᓂᖓᑦ ᓇᓗᓇᐃᒃᑯᑕᕆᓪᓗᓂᐅᒃ ᑖᒃᑯᐊ 
ᒪᐅᓇᑐᐃᓐᓇᖅ ᓄᖅᑲᖅᐸᒃᑐᑦ ᐅᓄᕐᓂᖏᑦ ᑕᑯᓐᓇᙳᐊᕐᓗᖏᑦ. ᑕᐃᒪᓐᓇ ᐅᓄᖅᑎᒋᔪᐊᓗᐃᑦ ᒪᐅᓇᑐᐃᓐᓇᖅ 
ᓄᖅᑲᕆᐊᖃᙱᒻᒪᑕ.  
 
ᐄ, ᑕᑯᓐᓇᕈᑦᑎᒃᑯᑦ ᐅᓇ ᐱᐅᙱᓗᐊᕐᒪᑦ ᐋᖅᑭᒋᐊᒃᑲᓐᓂᓚᐅᕐᓚᕗᑦ ᑕᐃᒪᐃᓕᖃᑦᑕᕐᓗᓂ ᐱᐅᙱᑦᑑᙱᑦᑐᖅ. 
ᓄᓇᑦᓯᐊᑉ ᒐᕙᒪᒃᑯᖏᓐᓂᒃ ᑖᒃᑯᐊ ᐱᓚᐅᖅᓯᒪᒐᑦᑎᒃᑯᑦ ᐃᓕᓐᓂᐊᖅᑐᓕᕆᓂᖅ ᖃᓄᖅᑑᕈᑎᒋᔪᓐᓇᖅᑐᑦ ᐊᒻᒪᓗ 
ᓯᕗᕐᖓᒍᑦ ᓇᑭᙶᖅᖢᓂ ᑎᒍᑐᐃᓐᓇᖅᑕᕕᓂᕆᔭᒃᓴᕆᒻᒥᔭᕗᑦ.  
 
ᑕᐃᒪ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᐋᖅᑭᒃᓱᖅᑕᐅᓂᐊᓕᖅᑎᓪᓗᒍ ᒫᓐᓇ ᑕᐃᒪ 
ᐃᓱᒪᒃᓴᖅᓯᐅᕈᑎᖃᕈᓐᓇᖅᓯᕗᒍ ᑖᒃᑯᓂᖓ ᑕᒪᒃᑯᓂᖓ ᐊᑲᐅᙱᓕᐅᕈᑎᐅᔪᓂᒃ. ᐊᒻᒪᓗ ᐋᖅᑭᒋᐊᕈᑎᒃᓴᓂᒃ 
ᐃᓕᐅᖃᐃᓗᑕ ᑕᒪᒃᑯᐊ ᐱᐅᖏᓗᐊᖅᑐᑦ ᐅᓄᕈᓐᓃᒃᑲᓐᓂᕐᓂᐊᕐᒪᑕ ᓱᕐᓗᖃᐃ ᓄᓇᑦᓯᐊᖅ ᑕᑯᓐᓇᕈᑦᑎᒃᑯᓐ 
ᑕᑯᔪᒪᓇᔭᖅᖢᒍᓗ ᑕᒫᓂ ᐱᖁᔭᕐᔪᐊᑎᒎᖅᑎᑕᐅᓗᓂ, ᐃᓕᓴᐅᔨ ᐊᑕᐅᓯᐅᒃᐸᑦ ᐃᒪᓐᓇ ᐅᓄᖅᑎᒋᔪᓂᒃ 
ᐃᓕᓴᐃᖃᑦᑕᕐᓗᓂ ᐊᒻᒪᓗ ᐱᖁᔭᕐᔪᐊᖅᑎᒍᑦ ᐃᓗᓕᒍ ᑮᓇᐅᔭᖃᖅᑎᑦᑎᐊᕐᓗᑎᒃᑯᓪᓗ 
ᐊᑐᓕᖅᑎᑕᐅᕙᓪᓕᐊᔪᓐᓇᕐᓂᐊᕐᒪᑦ.  
 
ᑕᐃᒪᓐᓇ ᓈᓴᐅᑎᓂᒃ ᐱᙳᐊᖃᕈᓘᔭᕐᓂᖅ ᓇᒧᖓᐅᔾᔪᑎᒋᕙᓪᓕᐊᔾᔮᖏᑕᕗᑦ ᐃᓕᓴᐃᔨ ᐅᓇ ᐊᑕᐅᓯᐅᒃᐸᑦ 
ᐃᒪᓐᓇᑎᒋ ᐃᓕᓐᓂᐊᖅᑐᑦ ᑕᐃᒪᓐᓇ ᖃᓄᐃᖏᑦᑐᖅ-ᓚᖃᑦᑕᖅᑑᒐᓗᐊᖅ ᑭᓯᐊᓂᑦᑕᐅᖅ ᐅᓄᓗᐊᖅᑑᒃᐸᑕ ᐃ, 
ᓇᓕᖅᑯᑕᕐᓗᒋᓪᓗ ᖃᓄᐃᖅᑯᔨᓇᔭᖏᑦᑐᖅ ᐱᐅᖏᑦᑐᒥᒃ ᐱᐅᑎᑦᑎᓇᓱᑐᐃᓐᓇᖏᓚᐅᖅᑕ ᐋᖅᑭᑦᑎᐊᓚᐅᕐᓚᕗᑦ 
ᕿᑐᕐᖓᕗᑦ ᒪᒃᑯᒃᑐᖁᑎᕗᓪᓗ ᓯᕗᓂᒃᓴᕆᓂᐊᕋᑦᑎᒃᑯᓐ ᑕᐃᒪᓐᓇ ᐱᒋᐊᖅᑎᑕᐅᑦᑎᐊᕆᐊᖃᖅᑐᑦ ᐊᒻᒪᓗ ᐅᕙᒍᑦ 
ᑕᐃᒪ ᐃᓱᒪᓕᐅᕈᓐᓇᖅᑎᑕᐅᕗᒍᑦ ᖃᓄᖅᑑᕈᑎᒍᑎᒋᓗᑎᒃᑯᓪᓗ. 
 
ᑕᒪᒃᑯᐊ ᐊᑲᐅᖏᓕᐅᕈᑎᔪᑦ ᐃᔨᖅᓯᒪᓇᓱᑐᐃᓐᓇᖏᓪᓗᑎᒍᑦ ᐊᓚᙳᐊᕐᓗᑎᒃᑯᓪᓘᓐᓃᑦ ᒫᓐᓇ 
ᐅᖃᐅᔾᔭᐅᖃᑦᑕᖅᑐᖓ ᐊᑕᐅᓯᐊᕐᓇᖓ ᐃᓕᓐᓂᐊᕐᓂᓕᕆᓂᐅᑉ ᐋᖅᑭᒃᓯᒪᓂᖓ ᐱᐅᖏᒻᒪᑦ ᑕᐃᒪᓐᓇ 
ᑕᑯᓐᓇᕈᓗᑐᐃᓐᓇᕆᐊᒃᓴᖅ ᐊᔪᕐᓇᖅᑐᖅ ᖃᓄᐃᓕᒃᑲᓐᓂᕐᕕᒃᓴᖃᕐᓇᖏᒻᒪᑦ. 
 
ᓱᕐᕋᓚᐅᖏᓐᓂᑎᓐᓂ ᖃᓄᖅ ᑕᐃᒪ ᐋᖅᑭᒃᓯᔪᓐᓇᖅᐱᑕ ᒪᒃᑯᒃᑐᖁᑎᕗᑦ ᐱᐅᓯᑦᑎᐊᕈᓐᓇᕐᓂᐊᕐᒪᑕ. ᓄᓇᕗᒻᒥ 
ᐃᓕᓐᓂᐊᕐᓂᕆᓯᒪᔭᖓ ᐃᓕᓴᕆᔾᔪᑎᒋᖏᑐᐃᓐᓇᕐᓗᒍ ᑕᐃᒫᑐᐃᓐᓇᖅ. 

ᑲᓇᑕᒥ ᒐᕙᒪᖃᕐᕕᓕᒫᓄᑦ ᐊᙳᑎᓯᒪᔭᕆᐊᖃᖅᑐᒍᑦ ᐃᓱᒫᑎᖃᖃᑦᑕᕐᓂᐊᖏᓐᓇᑦᑕ 
ᐊᔪᕐᓂᕋᖅᑕᐅᑐᐃᓐᓇᖃᑦᑕᕐᓂᐊᖏᓐᓇᑦᑕ ᐊᖑᒻᒪᑎᑎᓐᓇᓱᑐᐃᓐᓇᖅᖢᒎᓇ ᐊᓂᒍᖅᓯᑎᑕᐅᔪᖅ ᑕᐃᒪᐃᑦᑐᓂᒃ 
ᑐᓴᖃᑦᑕᔾᔮᖏᓐᓇᑦᑕ ᑭᓯᐊᓂ ᑕᒪᓐᓇ ᑕᐃᒪᙵᓕᒫᖅ ᑕᑯᐃᓐᓇᖅᑕᕗᑦ ᐅᖃᒃᑲᓐᓂᖅᐳᖓ ᑕᒪᒃᑯᐊ ᐱᓇᐃᓗᑕᐃᑦ 
ᓵᓚᐅᕐᓚᕗᑦ ᓇᓗᓇᐃᕐᓗᒋᓪᓗ. 
 
ᐄ, ᐅᓇ ᐊᑲᐅᖏᓕᐅᕈᑕᐅᔪᖅ ᐋᖅᑭᒃᑕᐅᔭᕆᐊᓕᒃ ᐊᓚᙳᐊᕋᓗᐊᕈᑦᑎᒃᑯᑦ ᓴᖅᑮᔭᖏᓐᓇᕐᓂᐊᕐᒪᑦ 6 
ᐊᕐᕌᒍᖃᓕᖅᑎᓪᓗᑕ ᐊᓚᙳᐊᕆᐊᖃᕈᓐᓃᖅᑕᕗᑦ ᐋᖅᑭᒃᓱᕆᐊᖃᓕᖅᑕᕗᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ 
ᑕᐃᓐᓇᐅᓂᐊᖅᑎᓪᓗᒍ ᐊᖏᖅᓯᒪᑦᑎᐊᕆᐊᖃᖅᑐᒍᑦ ᑕᐃᒃᑯᐊᓗ ᓄᖑᑎᓚᐅᖅᖢᑎᒃᑯᑦ ᐃᓕᓐᓂᐊᖅᑐᓕᕆᔨᒻᒪᕇᑦ 
ᓴᙱᓂᖏᓪᓗ ᓄᓇᓕᖕᓂ ᑲᑎᒪᔨᖏᓐᓅᖅᑕᐅᓪᓗᑎᒃ. 
 
ᐱᖁᔭᕐᔪᐊᖅ ᑕᐃᓐᓇ ᐊᑐᕐᖢᒍ ᑕᐃᒃᑯᐊ ᓴᙱᓂᖃᔮᕈᓐᓃᖅᖢᑎᒃ ᐃᓘᓐᓇᖏᓪᓗ ᐱᓕᕆᐊᕆᔭᐅᖃᑦᑕᓚᐅᖅᑐᑦ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᒧᑦ ᑐᓐᓂᖁᑕᐅᓯᒪᓕᖅᑐᑦ. ᑕᐃᒪᐃᑦᑐᐃᑦ 
ᑲᔪᓯᑎᑕᐅᖃᑦᑕᕆᐊᖃᕈᓐᓃᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᓱᖅᑕᐅᔪᒪᒍᑎᒃ ᓄᓇᓕᖕᓄᑦ ᐊᖏᖅᓯᒪᔭᒥᓂᒃ 
ᑲᔪᓯᑎᑦᑎᖃᑦᑕᕆᐊᓕᑦ ᐊᒻᒪᓗ ᑕᐃᒪᐃᑦᑑᓂᐊᕐᓂᖓᓂᒃ ᓇᐅᑦᑎᖅᓱᕐᓂᐊᖅᑐᖓ ᐆᒃᑑᕆᐊᒃᑲᓐᓂᕐᓗᑎᒃᑯᓪᓗ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᑦ ᑕᒪᒃᑯᐊ ᐊᓯᔾᔨᕆᐊᖃᓕᕐᒪᑕ  
 
ᐊᒻᒪᓗ ᑮᓇᐅᔭᑦ ᐃᓕᖃᑦᑕᖅᑕᕗᑦ ᐃᓕᓐᓂᐊᖅᑐᓕᕆᓂᕐᒧᑦ ᓯᕗᓂᒃᓴᑦᑎᓐᓄᑦ ᓱᕐᓗ ᐃᓕᐅᖃᖅᑕᕗᑦ ᑮᓇᐅᔭᓂᒃ 
ᐃᓕᓯᒍᑦᑕ ᐅᓪᓗᒥ ᐊᖅᑭᒋᐊᖅᓯᒪᔪᓄᑦ ᓱᕐᓗ ᑮᓇᐅᔭᓂᒃ ᐱᐅᖅᓱᐊᖅᑐᒍᑦ. ᒪᑯᐊ ᐱᔭᕇᖅᐸᓪᓕᐊᔪᑦ ᒍᕋᐃᑦ 12ᒥ 
ᐊᓂᒎᔾᔨᔪᑦ ᓱᕐᓗ ᑲᓇᑕᐅᑉ ᒐᕙᒪᖃᕐᕕᖏᑦ ᒍᕋᐃᑦ 12 ᑕᐃᒪᓐᓇ ᖁᕝᕙᓯᓐᓂᓕᖕᓂ ᐊᓂᒍᐃᓐᓇᔭᖅᑐᑦ ᓱᕐᓗ 
ᐱᙳᐊᕐᓂᕈᓗᑐᐃᓐᓇᐅᖕᒪᑦ ᐅᓪᓗᒥ ᐊᓂᒍᐃᔫᒐᓗᐊᑦ ᒍᕋᐃᑦ 12ᒥ. 
 
ᓄᓇᓕᖕᓂ ᑕᐃᒪᓐᓇ ᐃᓕᓐᓂᐊᖅᑎᑕᐅᖃᑦᑕᕐᒪᑦ ᓄᓇᑦᑎᓐᓂ ᑕᐃᒪᐃᓕᔭᕆᐊᖃᖃᑦᑕᖅᑐᒍᑦ, ᓲᓖᓛᒃ ᐊᓯᖏᓐᓄ 
ᓅᒐᓱᓕᕌᒐᓗᐊᖓᑕ ᑭᓯᐊᓂ ᐃᓕᓐᓂᐊᑲᓐᓂᐊᕐᔪᓪᓗᑎ ᐊᓐᖑᑎᒋᐊᖅᑎᑕᐅᓗᑎ ᑭᓯᐊᓂᐅᖃᑦᑕᖅᑐᖅ ᑕᒪᒃᑯᐊ 
ᕿᒥᕐᕈᐊᖅᑎᐊᕆᐊᖃᓕᖅᑕᕗᑦ. 
 
ᐊᓯᖏᓐᓂ ᐊᐱᖅᑯᑎᖃᓂᐊᖅᑐᖓ ᐃᓕᓐᓂᐊᖅᑐᓕᕆᓂᕐᒥᑦ ᑕᐅᕗᖓᓕᒫᕌᓗᒃ ᐅᖃᓕᒪᒍᓐᓇᕋᓗᐊᕋᒪ 15 
ᓴᑲᓐᖃᑐᐃᓐᓇᓕᕋᒪ ᑕᐃᒪᐅᖓ ᐊᐱᖅᓱᓇᕐᒧᖔᖅ ᑕᐃᒃᑯᐊ ᐅᖃᐅᓯᕆᒃᑲᓐᓂᕈᒪᔭᒃᑲ ᐅᖃᐅᓯᕆᓂᐊᕐᐸᒃᑲ 
ᐃᓕᓐᓂᐊᖅᑐᓕᕆᓕᒃᑯᑦ ᒥᓂᔅᑕᖓᓐᓄ ᓯᐊᓛᖏᓐᓄᓪᓗ ᐊᒻᒪᓗ ᐱᒋᖃᓂᕐᓂᑦ ᑐᓐᖓᓱᖁᒻᒥᔭᒃᑲ ᓵᑦᑎᓃᒻᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᓯᕿᖑᔭᓯ ᒪᓕᑲᑕᑦᑎᐊᖃᑦᑕᕋᒃᓯ. ᐹᓇᐸᔅ. 
 
ᐹᓇᐸᔅ: ᐃᒃᓯᕙᐅᑖᖅ, ᑐᓐᖓᓱᑦᑎᑦᑐᒪᒻᒥᒐᒃᑯ ᑖᓐᓇ ᒥᓂᔅᑕ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᖏᑦ. ᐅᕙᖓᑦᑕᐅᖅ 
ᐃᓱᒫᓘᑎᖃᖃᑦᑕᕋᒪ ᓄᓇᓕᓐᓂ ᒥᑭᓐᓂᖅᓴᐅᔪᓂ ᐱᓗᐊᖑᐊᖅᑐᒥᓗ ᑕᒪᒃᑯᐊ ᐃᓕᓐᓂᐊᕇᕐᐸᓪᓕᐊᔪᑦ grade 
12-ᖃᕐᑐᑦ ᓇᒧᖓᕐᐸᓪᓕᐊᖏᑦᑎᐊᓪᓚᕆᒻᒪᑕ, ᓲᕐᓗ grade 12-ᖃᕐᑐᑦ ᐃᖅᑲᓇᐃᔮᒃᓴᖅᑖᕆᒋᐊᖃᖅᑕᖏᑦ 
ᐃᓚᖏᓐᓂ ᐃᓛᓐᓂᒃᑯᑦ ᑕᑯᖃᑦᑕᑕᒃᑲ ᓄᓇᓕᓐᓂ ᒥᑭᓐᓂᖅᓴᐅᔪᓂ stockboy-ᖑᔪᐃᑦ. ᑕᒪᓐᓇ  

ᑕᑯᒥᓇᖏᑐᓪᓚᕆᐊᓘᒻᒪᑦ ᑕᐃᒪᓐᓇᐃᑎᓪᓗᒍ ᑕᒪᒃᑯᐊ grade 12-ᒥ ᐃᓱᓕᑦᑎᕙᓪᓕᐊᔫᒐᓗᐊᑦ. ᑕᒪᑐᒧᖓᓗ 
ᐊᔪᖅᓴᖅᑐᓕᕆᓂᕐᒧᑦ ᐱᕙᓪᓕᐊᑐᐃᓐᓇᖅᑐᑦ. 
 
ᐃᖅᑲᓴᐃᔭᓂᕐᒧᑦ ᑐᕌᒐᒃᓴᖃᖏᑦᑐᐃᑦ ᐊᔪᖅᓴᖅᑐᓕᕆᔨᒃᑯᑎᒍᑦ ᐃᑲᔪᖅᑕᐅᑐᐃᓐᓇᖅᑐᐃᑦ, ᑕᒪᓐᓇᓗᑭᐊᒪᓐᓇ 
ᖃᓄᑭᐊᖅ ᐋᖅᑭᒃᓯᒪᒻᒪᑦ. ᐃᖅᑲᓇᐃᔭᖏᓂᕐᒧᑦ ᑐᕌᖓᓂᖅᓴᐅᖅᑰᔨᓕᕐᒪᑦ ᒫᓐᓇᐅᔪᖅ ᑕᒪᒃᐊᑯ ᒪᒃᑯᑦᑐᖁᑎᒋᔭᕗᑦ 
grade 12-ᖑᕐᐸᓪᓕᐊᔫᒐᓗᐊᓘᓐᓃᑦ ᐊᔪᖅᓴᖅᑐᓕᕆᔨᒃᑯᑎᒍᑦ ᐊᔪᖅᓴᖅᑐᓕᕆᔨᑐᐃᓐᓴᐅᓕᕐᒪᑕ. 
ᑮᓇᐅᔭᖅᑖᕌᔪᐸᑦᑐᑎ, ᐊᓐᓄᕌᕐᑖᕈᓐᓇᐸᒃᖢᑎ, ᓂᕿᑖᕈᓐᓇᐸᒃᖢᑎᒃ ᐃᖅᑲᓇᐃᔭᕈᒪᓂᕐᒧᑦ ᑕᒪᓐᓇ 
ᑐᕌᖓᖏᑎᐊᓪᓚᕆᓕᕐᒪᑦ ᐃᓕᓐᓂᐊᖅᑐᓕᕆᓂᐅᑉ ᐊᐅᓚᓂᕆᔭᖏᑦ ᑕᒫᓂ ᓄᓇᓕᓐᓂ. ᐊᒻᒪᓗ ᑕᒪᒃᑯᐊ 
ᖃᓄᒃᑲᓐᓂ ᐃᑲᔪᒃᑲᓐᓂᕈᑎᒃᓴᓂ ᐃᓱᒪᖅᓴᖅᓯᐅᓲᖑᒐᑦᑕ ᑕᒪᒃᑯᓂᖓᐃᓛᒃ ᐃᓕᓐᓂᐊᖅᑎᖁᑎᒋᔭᖅᑎᓐᓂ.  
 
ᑕᐃᒪᓕ ᐃᓱᒪᖃᖃᑦᑕᓕᕋᓗᐊᕐᒥᒐᒪ ᒪᑯᐊ Scientific Year-ᖑᓂᐊᕐᒪᑦ ᑕᒫᓂ ᐊᕐᕌᒍᔪᓂ ᖃᐃᔪᓂᑦ ᐊᒻᒪᓗ 
ᑕᒪᒃᑯᐊ Scientist ᑕᑉᐸᐅᖓᓕ ᑭᒡᒐᖅᑐᖅᑕᓐᓄ ᖁᑦᑎᑦᑐᒧᑦ ᑕᑉᐸᐅᖓ ᖃᐅᔨᓴᕆᐊᓚᕆᖃᑦᑕᖅᑐᐊᓘᒻᒪᑕ 
ᐊᐅᔭᒃᑯᓪᓗ. ᐊᒻᒪᓗ ᑕᑉᐱᑲᓂ Alert-ᒥ ᑕᐃᒪᓐᓇᐃᑦᑐᑕᖃᕆᓪᓗᓂ ᖃᐅᔨᓴᕐᕕᒃᔪᐊᖑᔪᒥ. ᑕᒪᒃᑯᐊ 
ᐃᓕᓐᓂᐊᖅᑎᑎᔪᑕᐅᒐᔭᖑᖁᔨᖃᑦᑕᕋᓗᐊᕋᒃᑭᑦ ᑕᒪᒃᑯᓄᖓ ᓄᓇᓕᓐᓄ ᖃᓂᒋᔮᓃᑦᑐᓄᑦ, ᐱᓗᐊᖑᐊᖅᑐᒥ 
ᖁᑦᑎᓂᖅᓴᐅᔪᓂ ᐃᓕᓐᓂᐊᖅᑎᐅᔪᓂ.  
 
ᖃᓄᐃᒻᒪᒃᑭᐊᒪᑯᐊ ᑕᒪᒃᑯᐊ ᐊᑐᐃᓐᓇᐅᔫᐸᒌᖅᑐᐃᑦ ᐊᑐᖅᑕᐅᖏᓚᑦ ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓂ, ᐃᓛ ᑖᒃᓱᒪ 
ᒥᓂᔅᑕᐅᑉ department-ᒋᔭᖓᓂ ᑕᒪᒃᑯᐊ ᐃᓕᓐᓂᐊᖅᑎᑦᑎᔪᑕᐅᔪᓐᓇᑎᐊᖅᑎᓪᓗᒋ ᑕᒪᒃᑯᓇᖓᑦ 
ᐃᓕᓐᓂᐊᕈᑕᐅᔪᓐᓇᑎᐊᕐᒪᑕ ᑕᒪᒃᑯᐊ ᓴᖅᑭᔮᖅᐸᒌᖅᑐᑦ. ᐊᖏᖃᑎᖃᓕᐅᕈᓐᓇᖏᑦᑐᖃᐅᓇᐃ ᒥᓂᔅᑕ ᑕᒪᒃᑯᓂᖓ 
ᓲᕐᓗ Alert-ᒥᑦᑐᓄᓪᓘᓐᓃᑦ ᐅᕝᕙᓘᓐᓃᑦ ᑕᒫᓂ ᖃᓂᒋᔮᓃᑦᑐᓄᑦ ᐊᒻᒪᑦᑕᐅᖅ NASA-ᑯᑦ ᑕᑉᐸᐅᖓᖃᑦᑕᓕᕐᒥᒻᒪᑕ 
ᐃᓕᓐᓂᐊᖅᑎᑦᑎᔪᑎᒃᓴᓕᖅᔪᐊᕌᓘᔪᒃᓴᐅᔪᑦ ᑕᒪᒃᑯᓄᖓ grade 12-ᓅᖃᑦᑕᖅᑐᓄᑦ. 
 
ᑕᒪᒃᑯᐊ ᐃᓱᒪᒋᖃᖅᑕᖅᑐᒋᑦ ᓇᒧᖓᐅᕙᓪᓕᐊᖏᑎᓪᓗᒋᑦ ᐃᓕᓐᓂᐊᖅᑎᖁᑎᒋᔭᕗᑦ ᓄᓇᓕᓐᓂ ᒥᑭᑦᑑᔪᓂ ᑕᒪᓐᓇ 
ᐋᕐᓂᕐᓇᖅᑐᒻᒪᕆᐊᓘᒻᒪᑦ ᑕᑯᓪᓗᒋᓪᓗ ᐊᔪᖅᓴᖅᑐᓕᕆᔨᑐᐃᓐᓇᖃᑦᑕᖅᑐᑦ ᐃᒪᓐᓇ ᖃᓪᓗᓈᑎᑐᑦ ᐅᖃᕋᔭᕈᒪ, 
motivation-ᖃᕈᓐᓃᖅᑐᑦ to work. ᑮᓇᐅᔭᖅ ᐊᑐᐃᓐᓴᐅᒻᒪᑦ every month ᐊᔪᖅᓴᖅᑐᓕᕆᔨᒃᑯᓐᓄᐊᕈᓂ 
ᐊᔪᖅᓴᖅᑐᓕᕆᔨᒍᓐᓇᖅᖢᓂ. ᑕᒪᓐᓇ ᐋᖅᑭᒋᐊᕆᐊᖃᖅᑰᕋᓗᐊᕐᒪᑦ ᑕᕝᕘᓇ ᐃᓕᓐᓂᐊᖅᑐᓕᕆᓂᒃᑯᑦ. 
 
ᐊᒻᒪᑦᑕᐅᖅ ᑲᑎᒪᔨᐅᖃᑎᒋᔭᒪ ᕼᐊᓐᑐ ᐅᖃᐅᓯᕆᕋᑖᖅᑕᖓ ᑕᐃᒃᑯᐊ Divisional Board-ᑯᑦ 
ᑭᖑᓂᖃᓪᓚᕆᑦᑐᐊᓘᒻᒪᑕ ᑭᖑᓂᖃᕆᔭᐅᓪᓚᕆᑦᑐᓪᓗ ᑕᒪᒃᑯᓄᖓ ᓄᓇᓕᐅᔪᓂ ᓲᖃᐃᒻᒪᑦ ᐱᔭᕇᖅᓯᒪᖏᒻᒪᑕ 
ᑖᒃᑯᐊ Divisional board-ᑯᑦ ᐊᐅᓚᓂᖃᖅᑎᓪᓗᒋᑦ ᐊᐅᓚᑦᑎᑦᑎᐊᓚᐅᖅᓯᒪᖕᒪᑕ.  
 
ᑖᒃᑯᐊ ᐃᓕᓐᓂᐊᖅᑐᓕᕆᔨᐅᔪᑦ DEA-ᖑᔪᐃᑦ ᒫᓐᓇ ᖃᓄᖅ deciding-ᖃᑦᑕᕐᒪᖔᑕ ᓇᓗᒋᖃᑦᑕᖅᑕᒃᑲ 
ᐱᓗᐊᖑᐊᖅᑐᒥᒃ ᑕᒪᑐᒥᖓ ᐃᓕᓴᐃᔨᒃᓴᖑᕋᓱᒃᑐᓪᓗ ᐃᓕᓴᐃᔨᓪᓗ ᐊᖓᔪᖃᖏᑦ ᑕᒪᒃᑯᐊ ᖃᓄᖅ review-
ᖅᑕᐅᖃᑦᑕᓕᖅᐸᑦ performance-ᒋᔭᖏᑦ. ᖃᐅᔨᒪᖏᑦᑎᐊᖅᑐᖓ ᐅᓪᓗᒥᓗ DEA-ᑯᑦ ᓇᓗᓇᖏᓚᑦ 
ᐱᔪᓐᓇᕐᓂᖃᖏᑦᑐᑦ ᑕᒪᑐᒧᖓ. ᑕᒪᓐᓇ ᑕᐃᒪᐃᓕᖓᑎᓪᓗᒍ ᐸᕐᕈᔪᒃᑕᐅᑐᐃᓐᓇᕈᓐᓇᖅᑐᐃᑦ ᐃᓄᐃᑦ ᑕᒪᒃᑯᐊ 
ᐊᖓᔪᖅᑳᕆᔭᐅᔪᑦ ᐃᓕᓐᓂᐊᖅᑐᖁᑎᒋᔭᒥᖕᓂ ᐃᓱᒫᓗᒍᑎᖃᕋᓗᐊᖅᑎᓪᓗᒋᑦ.  
 
ᑕᐃᒪᓐᓇᐃᓕᖓᓂᖓᓄᑦ ᐊᐱᖅᑯᑎᒃᓴᖃᕐᓂᐊᕐᒥᒐᒪ ᐃᒃᓯᕙᐅᑖᖅ ᑕᕝᕗᖓᑐᐃᓐᓇᖅ ᓄᖃᓚᐅᑲᒃᐳᖓ. ᖁᔭᓐᓇᒦᒃ 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ (ᑐᓵᔨᑎᒎᕈᓐᓃᖅᑐᖅ) ᑲᑎᒪᔨᐅᖃᑎᒃᑲ ᓇᓗᓇᐃᖅᓯᕕᒋᓗᒋᑦ 
ᐊᑎᖁᑎᖃᕈᓐᓃᕋᒪ ᐅᖃᐅᓯᔅᓴᑐᐃᓐᓇᕐᓂᒃ. ᐅᖃᐅᓯᔅᓴᑐᐃᓐᓇᕐᓂᒃ ᐊᑎᖅᑕᖃᕈᓐᓃᕐᖓᑦ  
 
(ᑐᓵᔨᒃᑯᑦ) ᓅᓐᓂᐊᓕᖅᐳᒍᑦ ᒪᒃᐱᒐᖏᓐᓂ ᕿᒥᕐᕈᓇᖕᓂᐊᓕᕋᑦᑕ ᐊᑐᕈᒫᖅᑐᓂᒃ ᒪᒃᐱᒐᖅ G-5ᒥ ᐱᒋᐊᕐᓗᑕ.  
(ᑐᓵᔨᑎᒎᕈᓐᓃᖅᑐᖅ) ᑕᕝᕙᓂ education. ᒪᒥᐊᓇᖅ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑖᓂ ᑖᒃᑯᐊ ᐊᒡᓚᒡᕕᑦᑎᓐᓂ ᐱᓕᕆᕕᖕᒧᑦ. ᑖᒃᑯᐊᒎᖅ 
ᒪᓕᒐᓕᐅᖃᑦᑕᕐᒪᑕ ᐱᖁᔭᕐᔪᐊᓕᐅᖃᑦᑕᖅᖢᑎᒃ ᐊᑐᐊᒐᓂᒡᓗ ᑖᓐᓇᖃᐅᓇᐃ ᐱᓕᕆᕕᐊᕈᓯᓯ ᐱᓕᕆᕕᔅᓯᓐᓂ 
ᐃᖅᑲᓇᐃᔭᖅᑎᖃᖅᐹᑦ ᓴᓇᖃᑦᑕᕐᓂᐊᖅᑐᒥᒃ ᓄᓇᕗᒥ ᓴᓇᔭᐅᓯᒪᔪᒥᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᒃᓴᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑐ ᐲᑯ.  
 
ᐊᖓᔪᖅᑲ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒃᑲ. G-7-ᒦᑦᑐᖅ ᑕᐃᓐᓇ ᑎᑭᓚᐅᖏᑕᕗᑦ ᓱᓕ. 
ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐲᑯ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᓐᓈ ᐅᑕᖅᑭᔪᓐᓇᐃᓪᓕᒐᒪ ᕿᓚᓈᒻᒪᕆᓕᖅᐳᖓ ᑕᐃᑯᖓ ᑎᑭᒃᑯᑦᑕ 
ᐊᐱᖅᓱᕐᓂᐊᖅᐳᖓ. ᑕᕝᕙᓂ 2004-05ᒥ ᐊᑕᐅᓯᐊᖅᖢᑎᒃ ᑮᓇᐅᔭᖃᖅᑎᑦᑎᓚᐅᖅᓯᒪᔪᑦ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑭᙳᒪᔭᖏᑦ ᒪᓕᓪᓗᒋᑦ ᐱᑐᐃᓐᓇᐅᖏᑦᑐᒃᑯᑦ ᐃᓕᓐᓂᐊᖅᑎᓄᑦ 
ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐃᓕᑦᑎᕇᒃᑐᓄᑦ ᓱᕐᓗ.  
 
ᐊᑕᐅᓯᐊᖅᖢᑎᒃ ᐃᑲᔫᓯᐊᑦ ᑕᕝᕙᓃᓚᐅᖅᓯᒪᔫᒐᓗᐊᑦ ᑕᕝᕙᓃᑦᑐᓐᓃᕐᒪᑦ ᑖᓐᓇ ᐋᖅᑭᒃᓯᒪᓕᕐᒫᑦ 
ᑮᓇᐅᔭᖅᑐᕈᑎᒃᓴᖓ ᐋᖅᑭᒃᑕᐅᓯᒪᓕᕐᒪᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᓂᒃ ᑕᒪᒃᑯᓂᖓ 
ᐃᓕᑦᑎᕇᒃᑐᓄᑦ ᐊᑐᖅᑕᐅᔭᕆᐊᖃᖅᑐᓄᑦ ᐱᔭᕆᐊᖃᕈᓐᓃᕐᒪᑕ?. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑐ ᐲᑯ. ᑭᐅᓚᐅᕆᑦ. 
 
ᐊᖓᔪᖅᑲ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᐃᑲᔪᕈᑎᒋᓚᐅᖅᓯᒪᔭᕗᑦ ᑕᐃᒃᑯᐊ ᐊᕐᕌᓂ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᓴᖅᑭᑦᑎᓚᐅᖅᓯᒪᒐᑦᑕ 80ᓂᒃ ᓄᑖᓂᒃ ᐃᖅᑲᓇᐃᔮᒃᓴᓂᒃ ᓄᓇᕗᓕᒫᒧᑦ 
ᑐᕌᖓᔪᑦ ᐊᕐᕌᒍᑦ 20-ᖃᐃ ᐊᓂᒍᖅᓯᒪᓕᖅᑎᓪᓗᖏᑦ ᑕᐃᒪᓐᓇ 20 ᐃᖅᑲᓇᐃᔭᖅᑎᓂᒃ ᐱᓇᓱᓪᓚᕆᓚᐅᖅᓯᒪᖕᒪᑕ.  
 
ᐄ, ᐱᑐᐃᓐᓇᐅᖏᑦᑐᓄᑦ ᓱᕐᓗ ᐃᓕᑦᑎᕇᒃᑐᓕᕆᓂᕐᒧᑦ ᐃᖅᑲᓇᐃᔮᒃᓴᓂᒃ ᓴᖅᑭᑦᑎᓚᐅᖅᓯᒪᒐᑦᑕ ᑕᒃᑯᐊ 
ᑮᓇᐅᔭᖅᑐᕈᑎᒃᓴᐃᑦ ᐱᔭᐅᖏᓐᓇᕐᒪᑕ ᐱᓕᕆᕕᑦᑎᓐᓂᖔᖃᑦᑕᖅᖢᑎᒃ ᑖᒃᑯᐊ ᑮᓇᐅᔭᖅᑐᕈᑎᒃᓴᕗᑦ ᑖᒃᑯᓂᖓ 
ᐊᑐᖅᖢᑎᒍᑦ ᑭᐅᓇᓱᒃᑕᕗᑦ.  
 
ᑕᒻᒪᖏᑦᑐᑦ ᒪᓕᒐᓕᐅᖅᑎᐅᔪᖅ ᑖᒃᑯᐊ ᐊᕐᕌᓂᓴᕐᓂᒃ ᐅᓄᖏᓐᓂᖅᓴᐅᓕᖅᑐᑦ ᐃᖅᑲᓇᐃᔮᒃᓴᐃᑦ ᓄᑖᑦ 
ᐃᓐᓄᒃᑕᐅᔭᕆᐊᖃᕐᓂᖏᓐᓄᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑯ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒃᖢᒋᑦ ᑖᒃᑯᐊ ᑮᓇᐅᔭᓕᕆᓂᕐᒧᑦ ᓇᐃᓈᖅᓯᒪᔪᖁᑎᒋᔭᖏᑦ 
ᐃᖅᑲᓇᐃᔭᖅᑏᑦ ᐊᕐᕋᒍᒧᑦ ᓱᓕ ᐅᓄᕐᓂᕆᔭᖏᑦ ᓱᕐᕋᒃᓯᒪᖏᒻᒪᑕ. ᐅᓄᕈᓐᓃᖅᐸᓪᓕᖅᓯᒪᔫᒐᓗᐊᑦ 100 
ᑕᐃᓴᑖᓚᓂᒃ ᑮᓐᓇᐅᔾᔭᒃᓵᖏᑦ ᐃᑲᔪᕈᓯᐊᓪᓗ  
 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸᐃ. ᑭᓇ 100 ᑕᐃᓴᓐ ᑐᖔᓂᑦᑐᓂᒃ ᑮᓇᐅᔭᓕᐅᕐᓂᖅᓴᐅᓕᕐᒪᑦ ᒫᓐᓇ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒪᔭᒃᑯᑦ ᑮᓇᐅᔭᐃᓐ, ᑮᓇᐅᔾᔭᔅᓵᕆᔭᐅᔪᓐ 
ᑕᐃᑲᓃᒃᑯᒐᓗᖓᒃ ᐃᖅᑲᓇᐃᔮᒃᓴᐅᖏᑦᑐᑦ ᑕᐃᒃᑯᐊ ᐃᓛᓐᓂᒃᑯᑦ ᐊᕐᕌᒍᒧᓐ ᐃᖅᑲᓇᐃᔮᒃᓴᐃᓐ ᑮᓇᐅᔾᔭᔅᓵᖏᓐ 
ᓇᓕᒧᖃᑦᑕᖏᒻᒪᑕ, $42,000-ᓂᒃ ᑮᓇᐅᔾᔭᓴᖅᐸᓐ, ᐃᖅᑲᓇᐃᔮᒃᓴᖓ ᑖᓐᓇ $89,000-ᖑᒐᔭᖅᑐᖅ. 
ᐊᑦᔨᒌᖃᑦᑕᖏᒻᒪᓐ ᑕᐃᒪᓐᓇᐅᓕᖓᕗᖅ.  
 
ᑭᐅᒐᓗᐊᖅᐸᕋᖃᐃ. ᐃᒪᓐᓇ ᑐᑭᖃᖏᑦᑐᖅ ᐃᖅᑲᓇᐃᔭᖅᑎᓐ ᐅᓄᓐᖏᓂᖅᓴᐅᑦ, ᐅᓄᕐᓂᖅᓴᐃᓘᓐᓃᑦ. ᑖᒃᑯᐊ 
ᐊᒃᑐᐊᓂᖃᖏᒻᒪᑕ ᑮᓇᐅᔾᔭᔅᓵᖓ, ᐃᖅᑲᓇᐃᔮᓪᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᑕᐃᒪᓕ ᑮᓇᐅᔭᖃᑦᑎᑕᐅᖏᑦᑐᓂᒃ ᐃᖅᑲᓇᐃᔮᖅᑕᖃᒻᒪᓐ ᑕᐃᒪᓐᓇ ᓇᓗᓇᐃᖅᓯᕚ, 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᒃᑲᓐᓂᓚᐅᕐᓕᐅᖑᓇ ᒪᓕᒐᓕᐅᖅᑎᐅᑉ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑯ. ᑐᑐ, ᐊᑏ ᓇᓗᓇᐃᑦᑎᐊᑲᓐᓂᓚᐅᕐᕈᒃ ᐊᐱᖅᑯᑏᓐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᐃ ᓇᓗᓇᐃᖅᓯᓕᖅᑐᖃᐃ ᐃᒪᓐᓇ ᑐᓐᖓᕕᒋᓪᓗᒋᑦ 
ᓇᐃᓴᐅᑎᖏᑦ ᑖᒃᑯᐊ ᑮᓇᐅᔭᖃᑦᑎᑕᐅᖏᑦᑑᓐ ᐃᖅᑲᓇᐃᔮᒃᓴᐃᓐ, ᐱᓕᕆᕕᑦᓯᓐᓂ. ᖁᔭᓐᓇᒦᒃ. ᑐᓴᕋᓗᐊᖅᐳᖃᐃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᒐᕙᒪᒃᑯᑦ ᐱᓕᕆᕕᓕᒫᑦᑎᐊᖏᓐ ᑮᓇᐅᔭᖃᑦᑎᑕᐅᖏᑦᑐᓂᒃ 
ᐱᓕᕆᕕᒃᑕᖃᓐᖓᓐ ᐃᖅᑲᓇᐃᔭᖅᑎᐅᑲᐃᓐᓇᖅᑐᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᓚᐅᑲᐱᓪᓚᑐᐃᓐᓇᑐᖅ 
contract-ᑕᐅᓯᒪᔪᓐ. ᕿᓚᒻᒥᐅᔪᒃᑯᑦ ᐃᖅᑲᓇᐃᔭᖅᑐᓐ contract-ᑯᓐ. ᓄᑖᑦ ᐃᖅᑲᓇᐃᔭᖅᑏᓐ 
ᑮᓇᐅᔾᔭᔅᓵᖃᑦᑎᑕᐅᔪᓐ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᖅᑯᑎᓯᒪᒐᓗᐊᖅᐹᓐ ᑖᒃᑯᐊ 7-ᐸᐅᒻᒪᑕ ᐃᖅᑲᓇᐃᔮᒃᓴᐃᑦ 
ᐊᕐᕌᒍᒧᓐ. ᐊᒻᒪᓗ ᖃᓄᐃᒻᒪᓐ ᐊᑦᔨᒌᖏᓐᓂᖃᑉᐸ. $955,000-ᑕᐅᓴᐅᓚᐅᖅᑐᓂ ᐊᕐᕌᓂ, ᒫᓐᓇ $831,000-
ᑕᐅᓴᐅᓕᖅᑐᓂ ᐊᕐᕌᒍᒋᔭᑦᑎᓐᓂ. ᓇᓕᖅᑯᑎᓯᒪᒻᒪᖔᖅ ᐊᐱᖅᓲᑎᒋᔭᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᑎᖏᑦ ᑕᒻᒪᖅᓯᒪᖏᑦᑐᑦ. 
ᓇᓗᓇᐃᖅᓯᓇᓱᑐᐃᓐᓇᕋᑖᖅᑐᖓ ᒪᓕᒐᓕᐅᖅᑎᒧᓐ ᐱᑦᔪᑎᒋᔭᖏᓐᓂᒃ. ᐃᔨᕋᖅᑐᖅᓯᒪᖏᑦᑑᒐᓗᐊᖅ.  
 
ᐊᑕᐅᓯᖅ ᑐᖏᓕᖓ ᑕᕝᕙ ᓴᓂᑦᑎᐊᓃᑉᐳᖅ, ᒪᕐᕉᒃ ᐃᑲᔪᖅᑏᒃ ᑐᖏᓕᖓᓄᑦ Irene-ᑯᑦ ᒫᓐᓇ ᔨᐊᓗᓇᐃᕝᒥ 
ᑲᓇᑕᒥ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ ᑲᑎᒪᑎᓪᓗᒋᑦ ᐊᒻᒪᓗᒃᑕᐅᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᑐᑭᒧᐊᑦᑎᑦᑎᔨ ᑎᑐᓴᒪᐅᓕᖅᐳᖅ, ᒪᕐᕉᒃ ᐊᐅᓚᑦᑎᔩᑦ ᑎᑎᕋᖅᑎᒋᔭᖏᑦ. 6-ᓯᐅᓕᖅᑐᑎᒃ. ᐊᒻᒪᓗ ᑐᑭᒧᐊᑦᑎᑦᑎᔨ, 
ᓄᓇᕗᒻᒥ ᓱᕈᓯᓕᕆᔩᓐ.  
 
7-ᐸᐅᔪᓐ ᐃᖅᑲᓇᐃᔮᒃᓴᐅᓐ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ. ᑐᑐ. ᑰᓕ. ᒪᒥᐊᓇᖅ ᑰᓕ. ᐃᕝᕕᑦᑕᐃᒪ. 
 
ᑰᓕ (ᑐᓵᔨᒃᑯᑦ): ᒪᒥᐊᓇᖅ. ᐃᒃᓯᕙᐅᑖᖅ, ᐊᐱᖅᑯᑎᒃᓴᖃᕋᒪ ᐱᑦᔪᑎᒋᓪᓗᒍ ᑐᕌᒐᒃᓴᖏᑦ ᐊᒻᒪᓗ 
ᐊᑦᔨᒌᓕᖅᑎᑕᐅᓯᒪᔪᑦ ᒪᓕᒐᐃᑦ. 
 
ᑖᒃᑯᐊ ᐃᓕᓐᓂᐊᖅᕕᓕᒫᓐᓄᑦ ᐱᖃᓯᐅᔾᔨᓯᒪᕚᓐ ᐱᓕᕆᔾᔪᑕᐅᕙᑦᑐᓂᒃ ᓲᕐᓗ ᐃᓕᓐᓂᐊᕐᕈᑎᒃᓴᖏᓐᓄᑦ 
ᐊᓯᖏᓐᓄᓪᓗ. ᐃᓕᓴᐃᔨᕈᕆᐅᔅᓴᓂᕐᒧᓐᓗ, ᐱᓕᕆᔾᔪᑎᖏᑦ. ᑖᒃᑯᐊ ᐃᓘᓐᓇᖏᓐᓄᑦ ᐱᓕᕆᐊᑦ ᐱᔨᑦᓯᕈᑏᓪᓗ 
ᑕᐃᒪᓐᓇ ᐅᖃᖅᓯᒪᒻᒪᓐ ᒥᓂᔅᑕ ᐃᖅᑲᓇᐃᔭᖅᑎᑎᓪᓗᓂ ᓇᓗᓇᐃᖅᓯᓚᐅᕆᑦᑐᖅ ᐆᑦᑑᑎᖃᓪᓗᓯ ᑭᓲᒻᒪᖔᑕ 
ᐱᓕᕆᔾᔪᑏᓐ ᐱᓕᕆᕕᑦᓯᓐᓂ ᐊᔾᔨᒌᓕᖅᑎᑕᐅᓯᒪᔪᑦ ᐃᓕᓐᓂᐊᕐᕕᓕᒫᓄᒡᒎᖅ ᐊᑐᖅᑐᑦ ᖃᐅᔨᒪᓂᐊᕋᑦᑕ 
ᑭᓲᒻᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐊᔾᔨᑲᓴᖓᑦ ᑕᑯᖃᑦᑕᖅᑕᑦᑎᓐᓂ 
ᑮᓇᐅᔭᖅᑐᕈᑎᒃᓴᖏᓐᓂᒃ ᐱᓕᕆᕝᕕᓕᒫᑦ ᒐᕙᒪᒃᑯᓐᓂ. ᑕᕝᕙᓂ ᐅᖃᐅᓯᖃᖅᑦᑐᒍᑦ ᐱᓕᕆᔾᔪᑎᓂᒃ ᑖᒃᑯᓂᖓ 
ᐃᓕᓐᓂᐊᕈᑎᒃᓴᓅᙱᑦᑐᑦ ᓲᕐᓗ ᓂᖃᐃᓱᒃᐸᑦᑐᓂᒃ ᐊᖏᕐᕋᖃᙱᑦᑐᓕᕆᔾᔪᑏᓪᓗ ᓱᒃᑯᐊᕿᔾᔪᑏᑦ 
ᓯᓚᑦᑐᓴᕐᕕᒻᒦᔾᔪᑏᑦ  
 
ᑖᒃᑯᐊ ᐃᓘᓐᓇᖏᑦ ᐊᐅᓚᑕᕗᑦ ᐱᓕᕆᕕᑎᓐᓂᒃ. ᑖᓐᓇ ᒪᓕᒐᓕᐅᖅᑎᐅᑉ ᓇᓗᓇᐃᖅᑲᐅᔭᖓᑦ ᒪᓕᒡᓗᒍ ᑖᒃᑯᐊ 
ᐱᖃᓯᐅᔾᔨᓯᒪᔪᑦ ᓲᕐᓗ ᓱᒃᑲᔭᕆᐊᖃᕐᒪᑕ ᐱᓕᕆᐊᖃᖅᑎᓪᓗᒋᑦ ᓲᕐᓗ ᐆᑦᑑᑎᒋᓪᓗᒋᑦ ᓱᒃᑯᐊᕿᒋᐊᖅᑐᖃᑦᑕᖅᑐᑦ 
ᑕᐃᒃᑯᐊ 7-10-ᐳᓴᓐᑦ-ᖑᑐᐊᕈᑎᑦ ᐅᕝᕙᓘᓐᓃᑦ ᐊᓯᖏᑦ. ᐃᓕᓐᓂᐊᓕᓵᖅᑐᓂᒃ Grade 12-ᒧᑦ ᑎᑭᑦᑐᒍᑦ  

ᐱᓕᕆᔾᔪᑎᒋᔭᐅᔪᑦ ᓲᕐᓗ ᒪᓕᒐᖏᑦ ᖃᐅᔨᓴᖅᑕᐅᔾᔪᑎᖏᑕ ᐆᑦᑑᑎᒋᓗᒍ ᐃᒃᓯᕙᐅᑕᖅ ᒪᓕᒃᓯᒪᒐᔭᖅᑐᑦ ᑭᓱᓂᒃ  
ᐱᔾᔪᑎᖃᕐᒪᖔᑕ ᖃᐅᔨᓴᖅᑕᐅᓗᑎᒡᓗ ᑭᓱᒥᒃ ᐱᔾᔪᑎᖃᕐᒪᖔᑕ ᐱᓕᕆᕕᒻᒧᑦ ᑖᒃᑯᐊ 
ᑐᑭᒧᐊᖅᑎᑦᑎᔾᔪᑕᐅᓕᖃᑦᑕᕐᓂᐊᕐᒪᑕ ᑐᓴᒐᒃᓴᓄᑦ ᑖᒃᑯᓄᖓ, ᒪᓕᒃᖢᒋᑦ ᖃᓄᐃᑉᐸᓪᓕᐊᓂᕆᖃᑦᑕᖅᑕᖏᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᐃᒪᐃᒃᑲᔭᖅᐳᖃᐃ ᑲᒪᒋᔭᐅᓂᖏᓐᓄᑦ ᐱᕙᓪᓕᐊᔭᐅᓂᖏᑦ 
ᐃᓕᓴᐃᔨᔅᓴᐅᔪᓄᑦ ᐃᓕᓐᓂᐊᕈᑎᒃᓴᐅᔪᓄᑦ ᐅᖃᖅᑲᐅᒐᕕᑦ ᐅᓪᓗᒥ, ᐅᖃᖅᑲᐅᒐᕕᑦ ᐊᑐᓕᖁᔭᐅᔪᑦ ᑕᒪᒃᑯᐊ  
ᐊᑐᓕᖅᑎᑕᐅᒐᔭᕐᖓᑕ ᖃᐅᔨᒍᒪᓪᓚᕆᓕᖅᑲᐅᒐᒪ ᖃᓄᖅ ᐊᑐᓕᖅᑎᑦᑎᒍᓐᓇᖅᑭᓯ ᐊᑐᓕᖁᔭᐅᓯᒪᔪᓂᒃ 
ᑕᑯᒃᓴᐅᙱᒻᒪᕆᑦᑐᓂᒃ ᓴᖅᑭᑕᐅᖅᑳᕈᒪᓯᒪᙱᑦᑐᑦ ᐅᕝᕙᓘᓐᓃᖅᑲᐃ ᐊᖏᖃᑎᒋᒐᔭᙱᑕᑎᑦ ᑕᐃᒃᑯᐊ 
ᐊᑐᓕᖁᔭᐅᔫᒐᓗᐊᑦ.  
 
ᑕᐃᒪᐃᖃᑦᑕᖅᑭᑦ? ᓯᕗᓂᐊᒍᑦ ᐊᖏᖃᑦᑕᖅᑮᑦ ᐊᑐᓕᖁᔭᐅᓚᐅᙱᒻᒪᕆᑦᑐᓂᓪᓘᓐᓃᑦ? ᐅᕝᕙᓘᓐᓃᑦ 
ᑎᒃᑯᐊᖅᑕᐅᔪᖃᓚᐅᖅᑎᓐᓇᒍ ᑕᒪᒃᑯᓂᖓ ᖃᓄᕐᓕ ᑕᐃᒪ ᐅᖃᕈᓐᓇᖅᑭᑦ ᐊᖏᖁᔨᓗᑎᑦ ᑕᐃᒪᐃᑦᑐᒥ ᑕᐃᒃᑯᐊ 
ᑕᒻᒪᖅᓯᒪᔪᖅᓯᐅᑎᕐᔪᐊᑦ ᐅᖃᖅᐸᒃᑲᓗᐊᖅᑎᓪᓗᒍ ᐅᕙᑦᑎᓐᓄᑦ ᑖᒃᑯᐊ ᑮᓇᐅᔭᕗᑦ ᐊᑐᑦᑎᐊᓂᐊᖅᑲᑕ 
ᑕᑯᓚᐅᙱᒻᒪᕆᑦᑎᓪᓗᑕ ᓴᖅᑭᕐᕕᐅᓯᒪᕕᑕ ᐊᖏᓚᐅᖅᑎᓐᓇᒍ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑰᓕ ᑕᕝᕙᓂ ᐊᖏᖃᑎᒐ ᐊᔾᔨᒌᑉᐸᓚᐃᙱᓐᓇᓐᓄᒃ 
ᑕᐃᒪᐃᓕᖓᙱᓪᓚᕆᑦᑐᖅ. ᑕᕝᕙᓂᓕ ᐱᓕᕆᐊᖑᔪᒥᒃ ᑐᑭᓯᒋᐊᕐᓂᕐᒧᑦ ᐊᔾᔨᒋᙱᒻᒪᒍ ᑕᐃᒪᐃᑐᐃᓐᓇᕐᒪᑕ 
ᒐᕙᒪᒃᑯᓐᓂ ᐱᓕᕆᕕᐅᔪᑦ.  
 
ᑖᒃᑯᐊ ᓴᖅᑭᑕᐅᖃᑦᑕᕐᒪᑕ ᐃᓕᓴᐃᔨᒃᓴᓄᑦ, ᐃᓕᓴᐃᔨᒃᓴᓄᑦ ᐅᖃᖃᑦᑕᓲᖑᒐᒪᓗ ᑖᒃᑯᐊ ᐊᑐᕐᓂᐊᕈᒃᑭᑦ 
ᐃᓕᓴᐃᔨᔅᓴᓄᑦ ᐃᓕᓐᓂᐊᕈᑎᔅᓴᐅᔪᑦ ᑕᕝᕙᓃᙱᑦᑑᒐᓗᐊᑦ. ᐊᓯᐊᓃᒃᑲᔭᕐᒥᒻᒪᑕ ᑕᐃᒃᑯᐊ. 
 
ᐅᓂᒃᑳᖏᑦ ᐊᑐᕐᓗᒋᑦ ᐊᑐᓕᖅᑎᑦᑎᕙᓪᓕᐊᓗᒋᑦ ᑕᐃᒃᑯᓇᙵᑦ ᓴᖅᑭᓯᒪᔪᓂᒃ ᕿᒥᕐᕈᓗᑕᓗ 
ᐊᖏᓪᓕᕙᓪᓕᐊᒍᓐᓇᕐᒪᖔᖅ ᑕᒪᓐᓇ ᐱᓕᕆᐊᖑᔪᖅ ᕿᒥᕐᕈᓗᒍᓗ ᐅᖃᐅᓯᒃᑯᑦ ᐃᓕᓐᓂᐊᖅᑎᑕᐅᓂᖏᑦ 
ᓴᖅᑭᕇᖅᓯᒪᒐᑦᑎᒍᑦ ᓴᖅᑮᓯᒪᓪᓗᑕ ᐅᓂᒃᑳᒥᒃ ᑕᐃᓐᓇᓕ ᑎᑭᒍᓐᓇᖅᓯᑕᐃᓐᓇᕋᔭᕋᒃᑯ ᐃᓄᐃᑦ ᐊᒥᓱᕈᕆᐊᕐᓗᒋᑦ 
ᐃᓕᓴᐃᔨᐅᕙᑦᑐᑦ Grade 7, 8, 9, 10, 11, 12 ᒫᓐᓇ ᐱᑕᖃᙱᒻᒪᑦ. ᑕᒪᓐᓇ 
ᐆᒻᒪᑎᑦᑎᐊᒃᑲᓐᓂᕆᐊᖃᕋᔭᕐᒥᒐᑦᑎᒍᑦ ᑲᔪᖏᖅᓴᐃᒃᑲᓐᓂᕐᓗᑕᓗ ᐃᓕᓴᐃᔨᒃᓴᐅᔪᓂᒃ ᑕᒪᒃᑯᓄᖓ 
ᐃᓕᓐᓂᐊᒃᑲᓐᓂᕈᒪᒐᔭᖅᑐᒥᒃ.  
 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐃᖅᑲᐃᑎᑦᑎᒋᐊᕐᓗᖓ ᑕᐃᒃᑯᓄᖓ ᓈᓚᒃᑐᓄᑦ ᑖᒃᑯᐊ 
ᐊᐱᖅᑯᑎᒋᔭᕗᑦ ᑭᐅᔾᔪᑎᒋᔭᕗᓪᓗ ᑕᕝᕗᖓ ᑐᕌᖓᑎᒋᐊᕐᓗᒋᑦ ᓇᓗᓇᐃᑦᑎᐊᖅᓯᒪᓗᒋᓪᓗ. ᖁᔭᓐᓇᒦᒃ, ᐲᑯ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒪᐃᒐᓱᒃᑲᓗᐊᖅᑐᒍᑦ ᐅᓪᓗᒥ ᓇᓗᓇᕈᔪᖅᑲᐅᒻᒪᑦ ᑖᒃᑯᓄᖓ 
ᐱᓕᕆᐊᖑᔪᒫᕐᓂᐊᖅᑐᓂᑦ.  
 
ᓈᓚᒃᑯᒃᓯᐅ ᐊᐱᖅᑯᑎᒃᓴᕆᖅᑲᐅᔭᒃᑲ, ᑕᒪᒃᑯᐊ ᐊᑐᐊᒐᐅᔪᑦ ᓲᕐᓗ ᐱᔪᒥᓇᖅᓯᑎᒋᐊᒃᑲᓂᕐᓗᒍ ᑖᒃᑯᐊ 
ᐃᓕᓴᐃᔨᒃᓴᓄᑦ ᐊᒻᒪᓗ ᑕᐃᒃᑯᓂᖓ ᓈᓚᑦᑎᐅᒐᔭᖅᑐᓂᓪᓘᓐᓃᑦ ᑎᓕᓯᓂᕐᒥᑦ ᐱᑕᖃᖏᒻᒪᑦ.  
 
ᑕᐃᒫᓕ ᐊᐱᖅᓱᖅᑲᐅᒐᒪᓕ ᐊᐱᖅᑯᑎᒋᔪᒪᔭᕋ ᖃᓄᑎᒋ ᐱᒻᒪᕆᐅᕙ ᐃᓕᓐᓂᐊᖅᑐᓕᕆᔨᒃᑯᓐᓄ 
ᐱᕙᓪᓕᐊᔭᐅᓂᖏᓐᓄᑦ ᐃᓕᓐᓂᐊᕋᒃᓴᐃᑦ ᓄᓇᕗᒻᒥᐅᓄᑦ ᑐᕌᖓᓂᖅᓴᐅᓗᑎ ᖃᐅᔨᓴᖃᑦᑕᓂᕐᒧᑦ ᐄ, ᑕᒪᒃᑯᐊ 
ᐱᒻᒪᕆᐅᒻᒪᑕ ᖃᐅᔨᓴᖅᑎᐅᔪᑦ ᐃᓕᓴᐃᔨᐅᔪᓂᑦ ᑕᐃᒪᓕ ᐊᐱᖅᑯᑎᒋᔭᕋ ᑕᒪᓐᓇ ᓯᓚᐅᑉ ᐅᑦᑯᓯᕙᓪᓕᐊᓂᖓ 
ᐃᓚᒋᔭᐅᖃᓯᐅᔾᔭᐅᕙᓪᓕᐊᓕᖅᑲ ᐃᓕᓐᓂᐊᖅᑕᐅᕙᑦᑐᓂᑦ ᐱᔾᔪᑎᖃᖅᑎᓪᓗᒋ ᓯᓚᕐᔪᐊᓕᒫᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᑉᐸᒃᓴᖅ ᐊᔾᔨᖓᓂ ᓴᖅᑮᓚᐅᕐᒥᒐᒪ ᑖᒃᑯᐊᓄᖓ 
Indepth-ᑯᓂ ᐃᓛᒃ, ᐃᓕᓴᐃᔨᒃᓴᓄᑦ ᐃᓕᓐᓂᐊᕋᒃᓴᑦ ᐃᓄᑦᑎᑑᖓᓪᓗᑎ.  
 
ᐊᐱᖅᑯᑎᒋᔭᖓ ᐄ, ᐱᖓᓲᒻᒪᑕ ᐃᓕᓐᓂᐊᖅᑕᐅᕙᑦᑐᑦ ᑕᒪᒃᑯᐊ ᐱᖃᓯᐅᑎᓯᒪᔪᑦ ᐊᕙᑎᓕᕆᓂᕐᒧᑦ, ᓯᓚᐅᑉ 
ᒥᒃᓵᓄᑦ, ᓯᓚᐅᑉ ᖃᓄᐃᓐᓂᖓᓄ ᐊᒻᒪᓗ ᐆᒪᔪᓕᕆᓂᕐᒧᑦ ᐊᒻᒪᓗ ᒪᑯᓂᖓ ᖃᐅᔨᒐᓱᓐᓂᕐᒧᑦ  
 
ᑖᒃᑯᐊ ᐱᔭᕇᔭᖃᑦᑕᖅᑐᑦ ᐱᔭᕇᖃᑦᑕᖅᑐᑦ ᐃᓕᓐᓂᐊᖅᑕᖏᓂᓛᒃ.  
 
ᐊᐱᖅᑯᑎᒋᕋᑖᖅᑕᖓᓄᑦ ᐊᖏᖅᑕᕋ ᐱᓕᕆᕙᓪᓕᐊᔪᓪᓗ ᓯᓚᐅᑉ ᐅᖅᑯᓯᕙᓪᓕᐊᓂᖓᓄ ᐊᓯᔾᔨᐸᓪᓕᐊᓂᐅᓪᓗ 
ᑖᒃᑯᐊ ᐊᔾᔨᒌᖏᒻᒪᑎᒃ. ᐃᒫᒃ ᐊᑲᐅᖏᓕᐅᕈᑎᖃᖅᑐᐃᓐᓇᕈᔫᓪᓗᑎ ᑕᒪᒃᑮᓐᓂ ᓯᓚᐳᑉ ᐊᓯᔾᔨᐸᓪᓕᐊᓂᖓᓄ 
ᐆᓇᖅᓯᕙᓪᓕᐊᓂᖓᓄ ᐊᔾᔨᒌᖏᒻᒪᑎ ᑖᒃᑯᐊ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᒫᓐᓇ ᐃᒃᓯᕙᐅᑕᐅᒐᒪ, ᒥᔅᑕ ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑖᓐᓇ ᖁᕕᐊᒋᔭᕋ ᒥᓂᔅᑕᐅᔫᑉ ᐅᖃᐅᓯᕆᔭᖓᓐᓂ.  
 
ᑕᐃᒪᓕ ᐊᐱᖅᑯᑎᒃᓴᖃᕐᒥᒐᒪ ᒥᓂᔅᑕᐅᔪᒥ ᑖᒃᑯᓄᖓ ᑐᕌᒐᕆᔭᐅᔪᓄᑦ ᒪᓕᑦᑕᐅᖃᑦᑕᖅᑐᓂᖏᓛᒃ ᐃᓕᓐᓂᐊᕐᕕᒻᒥ. 
ᖃᖓᐅᓕᕋᐃᒻᒪᓂᒃᑯᐊ grade-ᖓ ᖃᑦᑎᐅᓕᕋᐃᒻᒪ ᐅᐊᑦᑎᐊᕈ ᖃᓄᐃᓘᕐᓂᐅᖃᑦᑕᖅᑐᒥᓂᕐᓂᑦ ᐅᓂᒃᑳᖅᓯᒪᔪᓂ 
ᑲᓇᑕᒥ ᐱᖃᓯ ᐃᓕᓐᓂᐊᖃᑦᑕᕐᖓᑕ ᐅᐊᑦᑎᐊᕈ ᖃᓄᐃᖃᑦᑕᖅᑐᒥᓂᐅᔪᓂᑦ ᐊᕙᖓᑦ ᑕᐅᕆᐅᑉ ᐊᑭᐊᓂ 
ᑎᑭᑦᑐᖃᖃᑦᑕᓕᖅᑎᓪᓗᒍ ᑕᒪᒃᑯᐊᑑᖃᑦᑕᖅᑳᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐱᔭᕆᐊᑐᒐᓚᒻᒪᑦ ᑕᕝᕙᓂ ᑮᓴᐅᔭᓂ 
ᐊᑐᖅᑐᒃᓴᓄᑦ ᑖᒃᑯᐊ ᒪᓕᖃᑦᑕᕐᒥᔪᑦ ᐊᔾᔨᒌᖏᑦᑐᓂᑦ ᐱᓕᕆᐊᖅᑎᓐᓂ.  
 
ᓲᕐᓗ ᐃᓅᓯᓕᕆᓂᕐᒧᑦ ᐃᓕᓴᖅᐸᑕ ᐃᓕᓴᖅᑐᖁᑎᖃᕐᒥᒐᒪ ᖁᑦᑎᓂᖅᐹᒥ ᐊᒻᒪᓗ ᒥᑭᓂᖅᓴᒥ ᐃᒫᒃ ᑲᓇᑕᐅᑉ 
ᐊᖏᔪᖅᑳᖅᔪᐊᕆᔭᐅᕙᑦᑐᒥᓃᑦ ᐊᔾᔨᒌᖏᑦᑐᓂᓪᓗ ᐃᓕᓐᓂᐊᑎᑦᑎᕙᑦᑐᑦ ᒥᑭᓂᖅᐹᓂ grade 5-ᒥ 6-ᒧᑦ.  
 
ᖁᑦᑎᓂᖅᓴᐅᔪᓂᓪᓕ ᐊᔾᔨᒋᖏᒥᒻᒪᒋᑦ ᑕᒪᒃᑯᐊ ᒐᕙᒪᓕᕈᕈᔪᓐᓂᕐᒧᑦ ᓄᓇᓕᓐᓂ ᑕᒪᒃᑯᐊ ᖃᓄᐃᓘᕐᔪᐊᕐᓂᐅᓯᒪᔪᑦ 
ᓯᓚᕐᔪᐊᒥ ᐅᓇᑕᕕᒃᔪᐊᕐᓂᖅ ᓯᕗᓪᓕᖅ ᐊᐃᑉᐸᖓᓘᓐᓃᑦ.  
 
ᑕᐃᒪᓕ ᑖᓐᓇ ᐅᖃᕋᓱᑉᐸᓪᓚᐃᔪᖅ ᒫᓂ ᓄᓇᕗᒻᒥ ᖃᓄᐃᓘᖃᑦᑕᕐᓂᐅᓯᒪᔪᓂᑦ ᖃᓄᐃᓘᖃᑦᑕᖅᓯᒪᒻᒪᖔᑕ  
ᑕᐃᒪᓕ ᑭᐅᔪᓐᓇᖅᑕᕋ, ᐄ, ᐱᓕᕆᕙᓪᓕᐊᔪᒻᒪᕆᐅᓕᖅᑐᑦ ᑕᒪᒃᑯᓂᖓ ᐃᓚᓕᐅᑎᑐᐃᓐᓇᖏᑦᑐᐃᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂ ᑭᓯᐊᓂᓕ ᓇᓗᓇᐃᖅᓯᒪᔪᓂ ᐃᓕᓴᕐᓂᕐᒧᑦ ᑕᒪᒃᑯᓄᖓ ᐃᓅᓯᓕᕆᓂᕐᒧᓪᓗ ᑕᒫᓂ ᓄᓇᕗᒻᒥ.  
 
ᑭᐅᔭᒃᓴᕆᔭᕆᒐᓗᐊᖅᑲᕋ. ᖁᔭᓐᓇᒦᒃ, ᐅᖃᖅᑏ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑐ ᐲᑯ. ᒥᔅᑐ ᑰᓕ. 
 
ᑰᓕ (ᑐᓵᔨᒃᑯᑦ): ᐄ. ᑐᑭᓯᒃᑲᓐᓂᖅᑕᕋ ᑕᒪᒃᑯᐊᖑᒐᓗᐊᖅᐸᑕ ᒐᕙᒪᓕᕆᓂᕐᒨᒐᓗᐊᖃᑕ ᓯᓚᕐᔪᐊᒧᓪᓘᓐᓃᑦ 
ᐊᓯᔾᔨᐸᓪᓕᐊᓂᕆᓯᒪᔭᖏᑦ ᑕᕝᕗᖓ ᑭᖑᕙᖅᓯᒪᓗᐊᕈᓐᓃᕋᑦᑕ ᑕᒪᒃᑯᓄᖓ ᖃᓪᓗᓈᓄᑦ ᐱᕙᓪᓕᐊᓂᐅᔪᓄᑦ  
ᑕᐃᓐᓇ ᓄᓇᕗᒻᒥ ᐃᓕᓐᓂᐊᖅᑎᐅᔪᑦ ᐊᔅᓱᐊᓗᒃ ᖁᕕᐊᓱᒃᑲᔭᖅᑐᖃᐃ ᑕᐃᒃᑯᐊ ᓂᐅᕕᖅᑎᒃᑯᑦ 
ᖃᓄᐃᖃᑦᑕᓚᐅᖅᓯᒪᖕᒪᖔᑕ ᓄᓇᕗᒻᒥ ᓄᓇᑦᑎᐊᕐᒥᓗ  
 
ᐃᒫᒃ ᑲᒪᓇᖃᑦᑕᖅᓯᒪᖕᒪᑦ ᑕᒪᒃᑯᐊ ᓂᐅᕕᖅᑎᑐᖃᒃᑯᓐᓃᓯᒪᔪᑦ ᑕᐃᒃᑯᐊ ᐃᓐᓇᐅᓂᖅᓴᐅᔪᑦ  
ᑭᓯᐊᓂ ᑕᐃᒃᑯᐊ ᐃᑦᑐᕆᔭᓯ ᐊᒃᓱᐊᓗᒃ ᐱᐅᒃᓴᖅᑐᑦ ᓂᐅᕕᖅᑎᒃᑰᓚᐅᖅᓯᒪᔪᓂᒃ.  

ᑕᐃᒃᑯᐊ ᐱᒻᒪᕆᐅᔫᑎᒋᒐᒃᑭᓪᓕ ᐊᒻᒪᓗ ᐱᒻᒪᕆᐅᔫᑎᒋᒋᓪᓗᒋᑦ ᑕᐃᒃᑯᓄᖓ ᐃᓕᓐᓂᐊᖅᑎᖁᑎᑦᑎᓐᓄᑦ ᑖᒃᑯᐊ 
ᐃᓱᒪᖏᑦ ᐃᓕᓴᑎᒋᐊᕐᓂᐊᕈᑦᑎᒍᑦ ᑖᒃᑯᐊ ᐃᒫᒃ 30-ᓂᖃᐃ ᐅᑭᐅᓂ ᐱᔭᐅᖏᒃᑲᓗᐊᕐᓗᑕ ᑕᒪᓐᓇᓕ 
ᐅᐊᑦᑎᐊᕈᕐᓂᓴᐅᖏᒻᒪᑦ ᐅᖃᐅᓯᖃᖅᑐᒍᓪᓕ ᑕᐃᒃᑯᓂᖓ ᑎᑭᖃᑦᑕᓕᖅᑐᒥᓂᕐᓂ ᑕᒪᐅᖓ.  
 
ᐊᔪᕐᓇᕋᔭᖏᓚᖃᐃ ᑕᒪᒃᑯᐊ ᑖᓐᓇ, ᑭᐊᓐ ᕼᐊᐸᓘᓐᓃᑦ ᐃᓕᓴᐃᔨᑯᑖᖑᔪᖃᐃ ᐃᓚᒋᔭᐅᒍᓐᓇᖅᑐᖅ 
ᑲᒪᑎᑕᐅᔪᓐᓇᕐᓗᓂ ᑕᒪᒃᑯᓄᖓ ᐋᖅᑭᔅᓱᐃᓂᕐᒧᑦ ᐃᓕᓴᕈᑎᔅᓴᐅᒐᔭᖅᑐᓂᒃ ᐅᕕᒃᑲᕆᔭᑦᑎᓐᓄᑦ ᒥᓂᔅᑕᐅᔪᖅ 
ᐃᓱᒪᒋᐊᕈᓐᓇᒃᑲᓐᓂᖃ ᑕᒪᔅᓱᒧᖓ ᐅᕙᑦᑎᓐᓄᓪᓕ ᐅᖃᓛᕐᓗᓂ ᐊᔪᕐᓇᕋᔭᖏᒃᑲᓗᐊᕐᒪᖔᑦ ᑕᐃᒪᓐᓇᐃᑦᑐᓂᒃ 
ᐅᑉᐱᓇᕐᔪᒥᒋᐊᓪᓚᑦᑐᓂᒃ ᑕᒪᐅᖓ ᓄᓇᕗᒧᑦ ᐃᓕᓐᓂᐊᖅᑎᖁᑎᑦᑎᓐᓄᑦ ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ ᐲᑯ. 
 
ᐊᖓᔪᖅᑲ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃ, ᑖᒃᑯᐊ ᐅᖃᐅᓯᕆᔭᖏᑦ ᖁᕕᐊᓇᖅᑐᑦ. 
ᐃᓅᓯᓕᕆᓂᕐᒧᑦ ᒐᕙᒪᓕᕆᓂᕐᒧᑦ ᓄᓇᓕᓐᓂᓗ ᐊᔾᔨᒌᖏᒻᒪᑕ ᑕᐃᒃᑯᐊ ᐃᑦᑕᕐᓂᓴᓕᕆᓂᕐᒧᑦ ᕿᒥᕐᕈᓂᕐᒧᑦ 
ᐃᓕᖅᑯᓯᐅᕙᑦᑐᕕᓂᕐᓂᒃ ᕿᒥᕐᕈᓪᓗᑎᒃ ᐊᔾᔨᒌᖏᑦᑐᓐᓂᒃ  
 
ᓄᓇᕗᑦ ᐊᔾᔨᒌᖏᑦᑐᐊᓗᓐᓂᒃ ᐱᑕᖃᕐᒪᑦ ᖃᕐᒪᒥᓂᐅᔪᓂᒃ. ᒍᕋᐃᑦ 8-ᒥ ᕿᓪᓕᑐᒃᑯᑦ ᓴᖅᑭᑦᑎᔪᖃᓚᐅᕐᒥᒻᒪᑦ.  
 
ᒥᔅᑐ ᑰᓕᓗ ᐅᖃᐅᓯᕆᕋᑖᕐᖓᒋᑦ ᕼᐊᑦᓴᓐ ᐸᐃᒃᑯᑦ ᓂᐅᕕᖅᑎᒃᑯᑦ ᑖᒃᑯᐊ ᐱᑐᖃᐅᓂᖅᐹᖑᓯᒪᓕᕐᖓᑕ ᑕᒫᓂ 
ᓄᑖᖑᔪᒥ ᓲᕐᓗ ᑭᓯᐊᓂ ᓂᐅᕕᖅᑕᐅᓯᒪᓕᕆᓪᓗᓂ ᑕᐅᓇᓂ ᒥᐊᓕᒐᐃᑦ ᓄᓇᖓᓐᓂᒥᐅᒧᑦ ᑕᐃᓐᓇ 
ᑲᓇᑕᒥᐅᑕᐅᖃᑦᑕᓚᐅᕋᓗᐊᕐᖓᑦ ᐅᖃᖅᑲᐅᖏᓐᓇᒪ. 
 
ᑕᐃᒪᑦᑕᐅᖅ ᑕᒪᒃᑯᓇᓂ ᓄᓇᓕᓐᓂ ᓯᓚᑦᑐᓴᕐᕕᒃᑯᑦ ᓴᖅᑭᑦᑎᓯᒪᓕᕐᒥᔪᑦ ᓄᓇᕗᒥᐅᓄᑦ ᖃᐅᔨᒪᔭᐅᔪᓂᒃ  
ᐅᓂᒃᑳᖅᓯᒪᔪᓂᒃ ᐊᐃᑉᐸᓚᕼᐊᒻ ᐅᑉᐱᒃ ᐅᓂᒃᑳᖅᓯᓚᔪᖅ ᑖᓐᓇ ᐃᓕᓴᖅᑕᐅᔪᖅ ᒥᔅᑕ ᑰᓕᓗ ᐊᐱᖅᓱᖅᑕᐅᓯᒪᒻᒥᔪᖅ 
ᑕᐃᒫᒃ, ᑕᐃᒪ ᐅᓂᒃᑳᕈᓐᓇᕋᔭᕐᒥᔪᖅ ᐊᖏᖁᑦᑎᐊᖅᑕᕋ.  
 
ᑭᓯᐊᓂ ᑕᐃᒃᑯᐊ ᐱᒋᐊᖅᑎᑦᑎᓯᒪᔪᑦ ᓄᓇᕗᒥ ᓄᓇᑖᕋᓱᐊᕐᓂᖅ ᐱᕙᓪᓕᐊᓕᖅᑎᓪᓗᒍ ᐊᕐᕋᒍᒐᓴᓐᓂᒃ ᒥᔅᑐ ᑰᓕᓗ 
ᑖᓐᓇ ᖁᕕᐊᒋᑦᑎᐊᖅᑐᒍᑦ ᑖᔅᓱᒪᐅᑉ ᐃᑲᔪᖅᑐᖅᓯᒪᓂᖓᓄᑦ ᑕᒪᔅᓱᒧᖓ ᒥᑭᓂᖅᐹᒥᒃ ᒍᕋᐃᑦ 12ᒧᑦ ᑖᒃᑯᐊᓗ 
ᓯᓚᑦᑐᓴᕐᕕᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑐ ᐲᑯ. ᒥᔅᑐ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᖁᕕᐊᒋᔭᕋ ᒥᓂᔅᑕᓴᐅᔪᖅ ᐅᖃᐅᓯᕆᔭᖓ ᑭᓯᐊᓂ 
ᑭᐅᓚᐅᖏᓐᓇᒃᑭᑦ ᑕᐃᒃᑯᐊ. ᐊᐱᕆᔭᐅᓯᒪᒐᓗᐊᖅᑐᖓ ᐱᔾᔪᑎᒋᓪᓗᒍ ᑕᐃᒪᓕ, ᒪᕐᕈᓂᒃ ᐃᓕᖅᑯᓯᖃᓕᕋᑦᑕ ᑕᒫᓂ 
ᐃᓄᑦᑕᑑᖏᑦᑐᑦ ᑕᒪᒃᑯᐊᑦᑕᐅᖅ ᖃᓪᓗᓈᑦ ᐊᔾᔨᒌᖏᑦᑐᒻᒪᕆᐅᓪᓗᑎᒃ.  

ᑕᐃᒪᓕ ᐅᖃᐅᓯᕆᔪᒪᔭᕋ ᐱᕕᖃᖅᑎᑕᐅᑦᑎᐊᕈᓐᓇᕋᑦᑕ ᐋᖅᑭᒃᓯᓗᑕ ᐃᓅᓯᓕᕆᓂᕐᒧᑦ ᒐᕙᒪᓕᕆᓂᕐᒧᑦ 
ᐅᓂᒃᑳᖅᓯᒪᔪᓂᒃ ᐃᓕᓐᓂᐊᕈᑕᐅᒍᓐᓇᖅᑐᓂᒃ ᖃᓄᐃᓕᐅᖅᓯᒪᔪᓂᒃ ᐱᕚᓪᓕᕈᑎᒻᒪᕆᐅᒐᔭᕐᒪᑦ ᖃᕋᓴᐅᔭᒃᑯᑦ ᐃᒫᒃ 
ᐃᓕᒍᓐᓇᑦᑎᐊᕐᓕᕐᖓᑕ.  
 
ᑕᒪᒃᑯᓄᖓ ᐅᖓᓯᓯᒪᓗᐊᕌᓗᓐᖏᓇᑦᑕ ᐊᖓᔪᖅᑳᔾᔪᐊᖑᔪᓂᒃ ᑯᐃᓐ ᓄᓇᖓᓐᓂ ᐊᕐᕌᒍᓂ 100-ᓂᑦ ᐊᓂᒍᖅᑐᓂ 
ᑐᓴᕈᒥᓇᕐᒪᕆᑦᑐᓂᒃ.  
 
ᑕᐃᒪᓗ ᐃᒃᓯᕙᐅᑖᖅ, ᑕᐃᓐᓇ ᐃᑦᑐᕆᔭᒥᓃᓐ, ᐅᑉᐱᕆᑦᑎᐊᖅᑐᒍ ᐊᒃᓱᐊᓗᒃ ᐅᐱᒍᓱᓚᐅᖅᓯᒪᔪᖅ Hudson Bay-
ᑯᓐᓂᑦ, ᑕᐃᓐᓇᓘᓐᓃᑦ ᐊᖏᔪᖅᑳᕆᔭᐅᔪᖅ ᑲᓇᑕᒥ ᐃᒫᒃ ᐃᓱᒪᖓᓂᒃ ᐊᓯᔾᔩᔪᓐᓇᓚᐅᖏᒻᒪ. 
 
ᐊᐱᕆᔭᐅᓚᐅᖅᓯᒪᒻᒪᓐ ᑕᑯᓐᓈᑎᑦᑎᖁᔭᐅᓪᓗᓂ ᖁᑭᐅᔾᔪᐊᒥᒃ, ᐊᑐᖁᔭᐅᓪᓗᓂ in ᐸᖕᓂᖅᑑᖅ. Jimmy Kilabuk 
ᑕᐃᒪᐃᑎᑕᐅᖃᑦᑕᓚᐅᖅᓯᒪᒻᒪᓐ . 
 
ᐊᒻᒪᓗ Prime Minister ᐊᐱᕆᒻᒪᒍ, ᖁᑭᕆᐊᖁᓪᓗᒍ ᑕᑉᐱᔅᓱᒧᖓ ᐊᓚᓂᕐᒧᓐ ᐃᒫᒃ ᓂᐱᒃᑭᐊᓘᓪᓗᓂ ᑕᑉᐹᓂ 
ᑕᐃᓐᓇ ᐊᖏᔪᖅᑳᖑᓚᐅᖅᓯᒪᔪᖅ Trudeau, ᐅᖃᓚᐅᖅᓯᒪᒻᒪᓐ, ᐃᒫᒃ, ᔨᒥ ᕿᓚᕝᕙᒻᒧᓐ, ᐊᑏᓗᒃᑲᓐᓂᖅ.  
 
ᐊᒃᓱᐊᓗᒃ ᑲᒪᓕᓚᐅᕐᒥᒻᒪᓐ ᑕᐃᒪᓕ ᖃᓄᐃᓕᒐᔭᖅᑭᓐ ᑕᐃᒪᐃᖁᑉᐸᑎᓐ Prime Minister-ᒧᓐ. Jimmy Kilabuk 
ᑭᐅᓪᓗᓂ, ᐋᒡᒑᖅᑐᓂ ᐅᒥᐊᖅᔪᐊᒃᑯᓄᖑᓇ ᑭᓯᐊᓂ ᖁᑭᕆᐊᖅᑲᓐᓂᓛᕋᒥ ᖁᑭᐅᔾᔪᐊᕐᒧᓐ.  
 
>>ᐃᓪᓚᖅᑐᑦ 
 
ᑖᒃᑯᐊ ᐊᒃᑐᐊᓂᖃᑦᑐᒻᒪᕆᐊᓘᓚᐅᕐᒪᑕ. ᑕᐃᓐᓇ Prime Minister ᐃᐳᕈᒥ ᐸᖕᓂᖅᑑᒨᓚᐅᖅᓯᒪᒻᒪᓐ. ᐅᒥᐊᕐᔪᐊᖓ 
Hudson Bay-ᑯᑦ ᑎᑭᒍᒫᕐᒥᔫᒐᓗᐊᖅ. ᐃᓕᖅᑯᓯᐅᓚᐅᕐᖓᓪᓗ Hudson Bay-ᑯᑦ ᐅᒥᐊᖅᔪᐊᕐᖓ ᑎᑭᓕᖅᑎᓪᓗᒍ 
ᑕᐅᓅᓇ ᖁᑭᐅᔾᔪᐊᖅ ᖁᑭᕆᐊᖅᑎᑕᐅᖃᑦᑕᓚᐅᕐᖓᓐ.  
 
ᑕᐃᒪᓕ ᑕᒪᒃᑯᓂᖓ ᑎᓕᐅᒃᑲᓂᖅᐸᒋᑦ ᑖᒃᑯᐊ ᒪᕐᕉᔫᒃ ᐃᓕᖅᑯᓯᐅᔫᒃ ᑲᑎᓐᖓᑦᑎᐊᕐᕈᓐᓇᓂᖅᓴᐅᒻᒪᑎᒃ ᒫᓐᓇᐅᔪᖅ 
ᑭᓯᐊᓂ ᑕᐃᒪᐃᖏᒻᒪᓐ. ᐃᒫᒃ ᐅᓂᒃᑳᖅᓯᒪᔪᓂᒃ ᐱᑕᖃᖏᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ.  
ᐊᕙᑎᓕᕆᔨᒃᑯᓐᓄᑦ ᒥᓂᔅᑕᐅᔪᖅ ᐅᖃᕈᓐᓇᖅᑐᖅ ᐃᓄᐃᑦ ᖃᐅᔨᒪᓂᕆᔭᖏᓐᓄᑦ ᐊᑐᖅᑕᐅᒻᒪᖔᑕ ᑕᒪᒃᑯᓄᖓ 
ᓇᓄᐃᑦ ᒥᒃᓵᓄᑦ. ᑭᓯᐊᓂᓕ ᐊᓛᓯᖃᒨᕈᕕᓐ ᐊᐱᕆᓗᒋᑦ, ᖃᓄᑎᒋᓪᓕ ᐱᒻᒪᕆᐅᕙ ᐊᕐᕙᒐᓱᐊᕐᓂᖅ, ᑕᒪᒃᑯᓄᖓ 
ᓯᓚᐅᑉ ᒥᒃᓵᓄᑦ. ᑖᒃᑯᐊ ᖃᐅᔨᓴᑦᑎᐊᕋᓱᒃᑐᓐ. ᒪᐅᖓᖅᑐᖃᕈᓐᓇᖏᑦᑐᖅ. ᑕᑉᐸᐅᖓᐃᓛᒃ ᑭᓯᐊᓂ 
ᐅᖃᖃᑎᖃᖃᑦᑕᑐᓪᓗ ᐃᓐᓇᒻᒪᕆᐅᔪᓂᒃ ᑕᐃᒃᑯᐊ ᐱᖃᑎᒌᑦᑎᐊᖃᑦᑕᖅᑐᓐ ᑭᓯᐊᓂ 
ᐊᖏᖃᑎᒌᖏᑲᐃᓐᓇᑐᒃᓴᐅᕙᑦᑑᒐᓗᐊᑦ.  
 
ᑭᓯᐊᓂ ᑲᑎᓐᖓᖃᑦᑕᕐᖓᑕ ᑕᐃᒃᑯᐊ ᐃᓕᕝᕕᒋᔪᓐᓇᖅᓯᓯᒪᔭᕗᓐ. ᑕᒫᓂᓗ ᐃᓕᖅᑯᓯᕆᖃᑦᑕᖅᓯᒪᔭᕗᑦᑕᐅᖅ 
ᐱᒻᒪᕆᐅᑎᒋᒻᒥᔪᑦ ᑕᐃᒫᑎᒋ ᐃᓄᑉᐱᐊᑦᑎᑐᑦ, ᐊᑯᑭᑦᑐᕐᒥᐅᑎᑐᑦ. ᐋᖅᑭᒃᓯᒍᓐᓇᓪᓚᕆᑉᐸᓪᓚᐃᔪᒍᓐ 
ᑕᐃᒪᐃᒐᓱᐊᕆᐊᖃᓕᖅᑐᒍᓪᓗ ᑕᒪᒃᑯᓂᖓ ᐊᔪᓐᖏᑦᑐᓂᒃ… 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒥᐊᓇᖅ, ᒥᔅᑕ ᑰᓕ ᓈᒻᒪᓯᔾᔭᐅᒐᕕᓐ. ᐅᖃᕇᖅᓯᒪᔪᐃᓐᓇᐅᓕᖅᑲᑕ 
ᐅᖃᒃᑲᓐᓂᕈᓐᓇᓂᐊᕐᒥᒋᒃᑭᓐ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᔪᖓ ᒥᓂᔅᑕᒧᓐ. ᒪᐱᒐᖅ G-6-ᒦᑦᑐᒥᒃ ᐊᖏᕐᕋᖃᖏᑦᑐᓄᑦ 
ᐊᓪᓚᕕᒻᒥᒃ. ᑐᓂᔭᐅᓯᒪᔪᓐ ᐅᓂᒃᑲᐅᓯᑦᑎᐊᕈᓐᓇᖅᐱᑎᒍᖅᑲᐃ ᒥᓂᔅᑑ, ᖃᓄᖅ ᑐᑭᖃᑦᑎᑕᐅᒻᒪᐆᖔᖅ ᓄᓇᕗᒻᒥ 
ᖃᓄᐃᑦᑐᓐ ᐊᖏᕐᕋᖃᖏᑐᑦ ᖃᓄᖅ ᐊᖏᕐᕋᖃᖏᓐᓂᕋᖅᑕᐅᓲᖑᒻᒪᖔᑕ ᖃᓄᐃᑦᑐᒥᒃ ᐃᓅᓯᓖᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᐲᑕᓴᓐ. ᒥᔅᑕ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. G-6-ᒥᓕᕋᑦᑕ, ᐊᖏᕐᕋᖃᖏᑦᑐᓄᑦ ᑕᕝᕙ 
ᓄᑦᑎᑕᐃᓐᓇᕋᑦᑕ. G-6-ᒥᓕᖅᑐᖓ ᑕᕝᕙ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᓄᓇᕗᑦ ᒐᕙᒪᖓᓐ ᓇᓗᓇᐃᔭᐃᓯᒪᖏᑦᑐᑦ ᖃᓄᖅ ᑕᐃᔭᐅᓲᓐ ᐊᖏᕐᕋᖃᖏᑦᑐᓐ ᑭᓱᒥᒃ ᑐᑭᖃᒻᒪᖔᑕ. 
ᐊᓪᓚᒡᕕᓕᐅᖅᓯᒪᒐᑦᑕ ᑲᒪᔨᑦᓴᓂᒃ.  
 
ᑖᒃᑯᓂᖓ ᒐᕙᒪᑎᑐᖃᒃᑯᓐᓄᑦ ᓇᓗᓇᐃᔭᐃᓯᒪᔫᒐᓗᐊᓐ ᖃᓄᐃᑦᑐᓐ ᐊᖏᕐᕋᖃᖏᑦᑐᓐ ᖃᓄᖅ ᑐᑭᖃᒻᒪᖔᖅ. 
ᐃᑲᔫᓯᐊᕈᑎᒋᔭᐅᕙᑦᑐᓄᑦ ᑕᕝᕙᓂᓕ ᐊᖏᕐᕋᖃᖏᓪᓚᕆᑦᑐᓐ ᐊᒻᒪᓗ ᐊᖏᕐᕋᕆᔭᐅᔪᓂ ᑐᔪᕐᒥᔪᓐ. ᑕᒪᒃᑯᐊ ᑕᕝᕙ 
ᐊᑦᔨᒌᖏᑦᑐᓐ ᐊᖏᕐᕋᖃᖏᑦᑐᓐ ᑕᐃᒫᒃ ᑐᕌᓐᑐᒥᑕᐃᒻᒪ ᐊᖏᕐᕋᖃᖏᑦᑐᑦ ᓇᓗᓇᓲᖑᒻᒪᑕ ᓯᓚᒦᑦᑐᓐ, ᐊᖅᑯᑎᒥ, 
ᑮᓇᐅᔭᓂᒃ ᑐᒃᓯᕋᖅᑐᑦ.  
 
ᓄᓇᕗᒥᓕ ᑕᑯᒃᓴᐅᓗᐊᖃᑦᑕᙱᒻᒪᑕ ᐊᖏᕐᕋᖃᖅᑑᒐᓗᐊᑦ ᓲᕐᓗ ᑐᔪᕐᒥᔪᑦ ᐊᖏᕐᕋᕆᔭᐅᔪᓂᒃ ᐊᓯᒥᓂᒃ ᐃᓚᒥᓂᒃ 
ᑐᔪᕐᒥᔪᑦ ᐊᖏᕐᕋᖃᙱᑦᑐᑦ.  
 
ᓲᕐᓗᓕ ᑕᐃᒪᓕ ᐊᖏᕐᕋᖃᙱᓐᓂᕋᐃᓪᓗᑕ ᓇᓕᐊᓐᓂᒃ ᑕᕝᕙᓂ ᒐᕙᒪᑎᒃᑯᓐᓂ ᑕᐃᒫᒃ ᐃᓚᓕᐅᑎᓯᒪᖃᑦᑕᖅᑕᕗᑦ 
ᑐᔪᕐᒥᔪᑦ ᑖᒃᑯᐊ ᑮᓇᐅᔭᓂᒃ ᑐᒃᓯᕋᐅᑎᒋᓪᓗᒋᑦ ᓇᓕᐊᖕᓂᑐᐃᓐᓇᖅ ᑮᓇᐅᔭᖅᑖᕐᕕᐅᕙᒃᑐᓂᒃ 
ᐱᔨᑦᓯᕋᕈᑎᒃᓴᐅᓂᐊᖅᑐᓂᒃ ᑖᒃᑯᓄᖓ ᐊᔪᕐᓂᖃᖅᑐᓄᑦ ᐊᖏᕐᕋᖃᙱᑦᑐᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᓇᓗᓇᐃᔭᐃᑦᑎᐊᒃᑲᓂᕐᓂᐊᕐᒪᖔᑦᑕ ᓇᓕᐊᓐᓂᒃ 
ᐱᓕᕆᖕᒪᖔᑦᑕ G5-ᒦᑦᑐᒍᑦ ᓇᐃᓪᓕᒋᐊᕐᓗᒍ ᐅᓂᒃᑳᖅ ᑖᓐᓇ ᐊᖓᔪᖅᑳᒃᑯᕕᐊᓂ ᐱᓕᕆᕕᖕᒧᑦ ᐅᓂᒃᑳᖅᑐᖅ. 
G5-ᒦᑲᐃᓐᓇᖅᑐᒍᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐃᓱᒪᒋᔭᓐᓂ ᐊᓯᐊᓅᖅᑎᑦᑎᒐᒪ ᑖᓐᓇ ᒥᓂᔅᑕ ᖁᔭᓐᓇᒦᒃ 
ᑭᐅᑲᐃᓐᓇᕋᕕᐅᒃ ᒥᔅᑕ ᒥᓂᔅᑕ ᑕᒪᓐᓇ. ᐱᓇᓱᐊᕈᓯᐅᓚᐅᖅᑑᓐᓂᒃ ᒪᕐᕉᓐᓂᒃ ᐅᓂᒃᑳᓇᖅᑐᑎᒍᑦ ᑐᓴᕐᓇᖅᑐᑎᒍᑦ 
ᑐᓵᓚᐅᕋᑉᑕ ᐊᕐᓇᖅ ᓄᓇᒃᑰᔫᒥᒃ ᓯᓂᖃᑦᑕᓕᕐᓂᕐᒪᑦ. ᑕᐃᒪ ᑕᒫᓂ ᑕᐃᒫᒃ ᑕᕝᕙ ᑐᑭᖃᖅᐹ 
ᐊᖏᕐᕋᖃᙱᓐᓂᕋᖅᑕᐅᕙᑦ ᑕᐃᒫᒃ ᑐᕌᓐᑐᒥᐅᑎᑐᑦ ᐊᖏᕐᕋᖃᙱᑦᑐᖅ ᑐᑭᖃᕐᒪᑦ? ᖃᓄᕐᓕ ᑕᐃᒪ 
ᑐᑭᖃᖅᑎᑉᐱᓯᐅᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᖅ ᐊᓯᔾᔨᖅᓯᒪᓕᕐᒪᑦ ᐊᒥᓲᓚᐅᖅᑐᓂᒃ 
ᐅᑭᐅᓂᒃ. ᓱᓕᔪᖅ ᑕᒪᓐᓇ ᒥᔅᑕ ᐲᑕᓴᓐ ᐅᖃᐅᓯᕆᔭᖓᑦ. ᐊᖏᕐᕋᖃᙱᑦᑐᑦ ᓲᕐᓗᓕ ᐃᒡᓗᖃᙱᑦᑎᐊᖅᑐᑦ ᑕᕝᕙ 
ᓱᓕᓪᓗᑎᒃ ᐊᖏᕐᕋᖃᙱᓪᓚᕆᑦᑐᑦ.  
 
ᑕᐃᒪ ᐊᕐᓇᐃᑦ ᐊᑯᓐᓂᖓᓂᒃ ᐃᓂᖃᖅᑐᒃᓴᐅᔪᑦ ᐊᕐᓇᓄᑦ ᐃᒡᓕᑕᖃᕐᓗᓂ ᓇᓗᓇᐃᔭᖅᓯᒪᔪᒥᒃ ᐃᖃᓗᓐᓂ 
ᐱᑕᖃᙱᑎᓯᒪᖕᒪ ᑕᐃᒪᐃᑦᑐᒥᒃ ᑖᓐᓇ ᐱᔭᕆᑐᔫᒻᒪᑦ ᑭᓯᐊᓂ ᐊᔪᐃᓐᓇᕋᓱᐊᖅᑕᕗᑦ ᐊᒃᓱᕉᑎᒌᓐᓇᕋᓱᐊᖅᑕᕗᑦ 
ᐃᒡᓕᖃᖅᑎᑕᐅᖁᓪᓗᒋᑦ ᐊᕐᓇᓄᑦ ᐊᖏᕐᕋᖃᙱᑦᑐᓄᑦ.  
 
ᑕᐃᒫᒃ ᓂᑭᑦᑖᕐᓗᒋᑦ ᐅᖃᐅᓯᐅᓐᓂᕐᓗᒃᓴᐅᑎᒋᒍᒪᙱᑕᕋᓗᐊᒃᑲ ᐊᑐᓂ ᑭᓯᐊᓂᓕ ᓇᓗᓇᐃᖅᓯᔾᔪᑎᒋᓇᓱᐊᖅᖢᖏᑦ 
ᓱᓕᓪᓚᕆᒃᑐᒥᒃ ᐊᖏᕐᕋᖃᙱᓪᓚᕆᒃᑐᑦ ᑕᐃᒫᒃ ᑕᐃᒪᐃᑦᑑᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᓂᔅᑕ ᐅᓂᒃᑳᑲᐃᓐᓇᕋᕕᒃ. ᑐᕌᓐᑐᒥ 
ᑕᐃᑲᓃᑲᐃᓐᓇᕋᒪ ᑲᑎᒪᒋᐊᖅᑐᖅᓯᒪᔪᓂᒃ ᐅᑭᐅ-ᒪᕐᕉᕋᑖᖅᑑᓐᓂᒃ ᐅᓪᓗᓂᒃ ᑕᑯᑲᐃᓐᓇᖅᑲᐅᒐᒪ ᐊᒥᓱᓂᒃ 
ᐊᖏᕐᕋᖃᙱᑦᑐᓂᒃ ᑕᐃᒫᒃ ᓄᓇᓕᖓᑦ ᑖᓐᓇ ᐊᒃᓱᐊᓗᒃ ᐊᔪᙱᑦᑐᖅ ᐊᔪᖅᓴᙱᑦᑑᓪᓗᓂ ᐃᓄᖁᑎᖏᓪᓕ 
ᓲᕐᓗᓕ ᐅᖅᑰᔪᐊᕐᔪᑐᐃᓐᓇᓂᒃ ᐃᓚᖏᓪᓘᓐᓃᑦ ᕿᐱᒃᓯᒪᙱᑦᑐᑦ ᑕᒫᓂ ᐅᖅᑰᓂᖅᓴᓃᑦᑐᓃᒐᓱᐊᖅᑐᑦ. 
ᖃᓄᕐᓕᑭᐊᖅ ᑲᒪᒋᔭᐅᓲᖑᕙᑦ ᐋᓐᑎᐅᕆᔪᓪ ᒐᕙᒪᖓᓐᓄᑦ? ᓄᓇᕗᒥᓕ ᐊᒥᓲᖏᓐᓂᖅᓴᐅᒻᒪᑕ ᓯᓚᓃᑦᑐᑦ 
ᓯᓚᒦᑦᑐᑦ ᓄᓇᒃᑰᔫᓂᒃ ᓯᓂᖃᑦᑕᖅᑐᑦ ᑕᒫᓂᓕ ᓯᓚᑐᐃᓐᓇᕐᒥᒃ ᓯᓂᖃᑦᑕᖅᑐᑦ ᑕᑯᒃᓴᐅᓗᐊᙱᓂᖅᓴᐅᒻᒪᑕ ᑕᒫᓂ. 
ᑕᒫᓂ ᑕᐃᒪᐃᑦᑐᖃᓕᕐᒥᖕᒪᑦ.  
 
ᐃᑲᔫᓯᐊᒃᓴᕈᑎᒃᓴᖃᖃᑦᑕᖅᐹᑦ ᑕᐃᒫᒃ ᓯᓚᒥ ᓯᓂᖃᑦᑕᖅᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᐋᒃᑲ ᑕᐃᒪᐃᖑᙱᒻᒪᓪᓕ ᑕᒫᓂ ᑕᐃᒪᐃᙱᒻᒪᓪᓕ ᑕᒫᓂ 1997 
ᓯᕗᓪᓕᖅᐹᒥᒃ ᒪᑐᐃᖅᓯᑎᓪᓗᑎᑦ ᐊᖏᕐᕋᕆᔭᐅᔪᒃᓴᒥᒃ ᐊᖏᕐᕋᖃᙱᑦᑐᓄᑦ ᐅᑭᐅᖑᓚᐅᖅᑐᓂ 9-ᓂᒃ. ᒫᓐᓇᓕ 5-
ᖑᓕᓚᐅᖅᑐᐃᑦ ᐃᒡᓖᑦ ᑕᐃᑲᓂ ᑐᔪᕐᒥᕕᒃᓴᐃᑦ ᐊᒻᒪᓗ 20-ᖑᓕᕐᒪᑕ ᒫᓐᓇ ᖃᐅᑕᒫᑦ 
ᓯᓂᒃᑕᕆᐊᖅᑐᕝᕕᐅᒍᓐᓇᖅᑐᑦ ᐊᓯᖏᓪᓗᑦᑕᐅᖅ.  
 
ᓄᓇᓕᓐᓂ ᑕᐃᒫᒃᓴᐃᓐᓇᖅ ᐊᖏᕐᕋᒥᓄᑦ ᐅᑎᕈᓐᓇᐃᓕᔪᑦ ᐅᕝᕙᓘᓐᓃᑦ ᖃᑕᙳᑎᒥᓄᑦ ᐃᓚᒋᔭᐅᑦᑎᐊᕈᓐᓃᕋᒥᒃ  
ᐊᒻᒪᓗᑦᑕᐅᖅ ᑕᒪᐅᖓ ᐃᖃᓗᓐᓄᑦ ᓄᒃᑎᓲᖑᔪᑦ ᐅᕝᕙᓘᓐᓃᑦ ᐊᖏᕐᕋᒃᓴᖃᙱᒧᑦ ᓈᒻᒪᒋᔭᒥᓂᒃ 
ᐊᑭᓕᖅᓱᕈᓐᓇᖅᑕᒥᓂᒃ ᑕᐃᒫᒃ ᐅᖃᐅᓯᕆᖅᑲᐅᒻᒪᒍ ᒥᔅᑕ ᑰᓕᐅᑉ ᑲᖏᖅᖠᓂᕐᒥ. 

ᐊᖏᕐᕋᖃᙱᑦᑐᑦ ᐱᑕᖃᐅᕐᓂᖅᓴᐅᓕᕐᒪᑕ ᐋᖅᑭᒍᑎᒃᓴᖏᓐᓂ ᐋᖅᑭᒃᓱᐃᒐᓱᐊᖅᓯᒪᖃᑦᑕᕋᓗᐊᖅᑐᒍᑦ  
ᒫᓐᓂ ᑕᕝᕙ ᐱᑕᖃᓕᖅᑑᒐᓗᐊᖅ ᐅᐸᒃᑕᐅᖑᓐᓇᖅᑐᒥᖕ ᑐᔪᕐᒥᕕᐅᒍᓐᓇᖅᑐᒥᖕ ᓴᓗᒪᔪᒥᖕ ᐊᒻᒪᓗ ᑖᒃᑯᓂᖓ 
ᓯᓂᒃᑕᕆᐊᖅᑐᖃᑦᑕᖅᑐᓂᖕ ᐃᑲᔪᕈᑎᒃᓴᖃᕈᓐᓇᕐᓗᑎᖕ ᑕᕝᕙᓂ ᐊᑯᓐᓂᖓᓂ ᐃᒡᓕᑕᖃᐅᕐᓗᑎᒃ  
ᐊᕐᓇᓄᑦ ᐊᑐᖅᑕᐅᒍᓐᓇᕐᓂᐊᖅᑐᓂᖕ.  
 
ᑕᐃᒫᖕ ᐊᖏᕐᕋᖃᖏᑦᑐᑦ ᐱᑕᖃᓗᐊᓚᐅᖅᓯᒪᖏᑦᑐᑦ 1997ᒥ ᐋᖅᑭᒃᓱᐃᓚᐅᖅᓯᒪᔪᒍᓐ ᕿᒫᕝᕕᖕᒥ ᐊᒻᒪᓗ 
ᑕᐃᒫᖓᓂ ᐱᑕᖃᐅᖅᑐᓂᒃ ᐱᑕᖃᐅᕐᓂᖅᓴᐅᓕᖅᖢᑎᖕ ᐊᖏᕐᕋᖃᖏᑦᑐᑦ ᑕᒫᓂ ᑕᑯᒃᓴᐅᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᑦ ᑐᓂᔭᐅᔪᓐᓇᖅᑐᓐ ᐊᖏᕐᕋᖃᖏᑦᑐᓄᓐ ᐊᑐᖅᑕᐅᓂᐊᖅᑐᓐ 
ᓄᓇᕗᒥ ᖃᔅᓯᐅᖕᒪᑕ ᑎᒥᒋᔭᐅᔪᑦ ᑕᐃᒫᖕ ᐊᖏᕐᕋᖃᖏᑦᑐᓂᒃ ᑲᒪᔨᐅᖃᑦᑕᖅᑐ ᓄᓇᕗᒥ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑐ ᐲᑯ. 
 
ᐊᖓᔪᖅᑲ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᕐ `ᖕ. ᐊᔾᔨᒌᖏᑦᑑᑎᐅᖕᒪᑕ ᑎᒥᖁᑎᒋᔭᐅᔪᓐ 
ᐊᖏᕐᕋᖃᖏᑦᑐᓂᖕ ᑲᒪᔨᐅᖃᑦᑕᖅᑐᓐ ᓄᓇᕗᒻᒥ ᒪᑯᐊ ᐃᒻᒪᖃ ᐊᕐᓇᐃᓐ ᕿᒫᕝᕕᖏᓐ ᐊᖏᕐᕋᒥᓄᑦ 
ᐅᑎᒍᓐᓇᐃᓪᓕᒐᒥᖕ ᐊᖏᕐᕋᒥᓂᖕ ᐊᓯᐊᓅᕐᕕᒃᓴᖃᕈᓐᓃᕋᒥᖕ ᑖᒃᑯᐊ ᑕᕝᕙ ᐊᖏᕐᕋᖃᖏᑦᑐᓂᖕ 
ᑲᒪᔨᐅᕝᕕᐅᖃᑦᑕᖅᑐᓐ  
 
ᐱᓗᐊᖑᐊᖅᑐᒥᒃ ᐊᖏᕐᕋᖃᖏᑦᑎᐊᑐᐃᓐᓇᖅᑐᓄᑦ ᐱᔾᔪᑎᖃᓗᐊᕐᓗᑎᖕ ᑕᐃᒫᖕ ᑭᓐᖓᓂ ᒫᓐᓇ 
ᐋᖅᑭᒃᓱᐃᒐᓗᐊᕐᓱᒪᑕ ᐊᖏᕐᕋᖃᖏᑦᑐᓂᖕ ᖃᐅᔨᓴᖅᑎᖃᐅᖅᓱᑎᖕ ᑕᒫᓂᓕ ᐃᖃᓗᖕᓂ Salvation Army-ᓂᖕ 
ᑕᕝᕙ ᐊᖏᕐᕋᖃᕐᕕᐅᔪᑦ ᕿᑭᖅᑖᓗᖕᒥ ᐊᕐᕕᒃ ᓱᓴᐃᔭᑎᒃᑯᑦ ᑕᐃᒪ ᐊᕐᓇᓂᖕ ᐊᖏᕐᕋᖃᖏᑦᑐᓂᖕ ᑲᒪᔨᐅᖃᑦᑕᖅᑐᓐ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᒥᓂᔅᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᕐ `ᖕ. ᒥᓂᔅᑕ ᑭᒃᑰᖕᒪᖔᑕ ᑕᐃᑲᓂ ᐊᒡᓚᒡᕕᖓᓂ ᐱᓕᕆᔨᐅᔪᓐ 
ᐊᖏᕐᕋᖃᖏᑦᑐᓂᖕ ᑲᒪᔩᓐ ᑭᒃᑰᖕᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖ `ᖕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑯ. 
 
ᐊᖓᔪᖅᑲ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᖓᓗ ᐹᒻᓗ ᑖᒃᑰᔪᒍ. ᐊᑯᓂᑲᓪᓚᐅᓚᐅᖅᑐᖅ 
ᑕᐃᒫᖕ ᑮᓇᐅᔭᖃᓕᓚᐅᕐᑲᖅᑎᓐᓇᑦᑕ ᑖᒃᑯᑑᔪᔪᒍᓐ ᐊᓯᐊᓄᑦ ᐅᖃᐅᓯᒃᓴᖃᖅᑐᖓ ᑭᐅᑎᑲᐃᓐᓇ. ᑕᐃᒪ ᐊ, 
ᖃᔪᖅᑐᕐᕕᖕ ᐊᒻᒪᓗ ᓂᕿᑕᕐᕕᖕ ᖃᔪᕐᑐᕐᕕᖕ ᑕᐃᖕᓇ ᐃᒻᒪᖄ ᖁᓕᓄᓪᓘᓐᓃ 50-ᓄᑦ ᑎᑭᑦᓱᒍ.  

ᖃᔪᖅᑐᕆᐊᖅᑐᕐᕕᐅᖃᑦᑕᖅᑐᓐ ᐊᒻᒪᓗᑦᑕᐅᖕ HRDC ᑲᓇᑕᒥ ᑕᐃᒃᑯᐊᑦᑕᐅᖅ ᐊᒡᓚᒡᕕᑦᑎᓐᓄᑦ ᐊᑕᖃᑕᐅᖕᒥᔪᑦ 
ᐊᒻᒪᓗ CMHC-ᑯᓐ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐ ᐃᓚᐅᖃᑕᐅᖃᑦᑕᕐᒥᔪᓐ ᐅᕙᑦᑎᓐᓄᓐ ᑕᐃᒪᖓᓂ 
ᖃᐃᖁᐃᓐᓇᖃᑦᑕᖅᑕᕗᓐ ᐃᑲᔪᕋᓱᐊᖁᓪᓗᒋᑦ ᐃᒃᓯᕙᐅᑖᖅ ᖁᔭᓐᓇᒦᖕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᕐᖕ. ᖁᔭᓐᓇᒦᖕ ᒥᔅᑕ ᒥᓂᔅᑐ ᐅᓂᒃᑳᕈᓐᓇᖅᐱᖃᐃ 200 ᑕᐃᓴᓐᑖᓚᔅ 
ᐊᓯᔾᔨᖅᑕᐅᓚᐅᖅᑐᖅ ᑖᒃᑯᓄᖓ ᑕᒪᑐᒧᖓ ᐅᑭᐅᒧᓐ ᑎᑭᓪᓗᒍ ᐊᑐᖅᑕᐅᓚᐅᖅᑐᖅ ᑖᓐᓇ ᑮᓇᐅᔭᖕ ᑭᓱᒧᓐ 
ᐊᑐᖅᑕᐅᓚᐅᕐᒪᖔᓐ. ᖁᔭᓐᓇᒦᖕ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑲ ᐃᐊᑦ ᐲᑯ (ᑐᓵᔨᒃᑯᑦ): ᐊᒃᓱᑲᓪᓚᖕ ᑭᓇᐅᔭᑦ ᑖᒃᑯᐊ ᐊᑐᖅᓱᒋᓐ ᐱᕚᓪᓕᖅᑎᑦᑎᒍᓐᓇᖅᓯᒪᔪᓐ 
ᖁᓪᓕᒃᑯᓐ ᑲᑎᒪᔨᖏᓐ ᐊᕐᓇᐃᓐ ᑲᑎᒪᔨᖏᓐ 30 ᑕᐃᓴᓐᑖᓚᒥᓐ ᑐᓂᔭᐅᓚᖅᑐᓐ ᖃᐅᔨᓴᖅᑎᐅᓂᐊᕐᒪᑕ ᐊᕐᓇᐃᓐ 
ᐊᖏᕐᕋᖃᖏᑦᑐᓐ ᐱᔾᔪᑎᖏᓪᓗᒋ  
 
ᐃᑲᔪᖅᑕᕐᓯᒪᔪᒍᓐ Salvation Army-ᑯᓐ 120 ᑕᐃᓴᓐᑖᓚᔅᒥᓐ ᑐᓂᔭᐅᓚᐅᖅᑐᓐ ᐊᖏᕐᕋᖃᖏᑦᑐᓄᓐ ᐊᒻᒪᓗᑦᑕᐅᖅ 
ᑕᐃᒪ ᐆᒪᔪᕐᓂᐊᑎᒃᑯᓐ ᑭᙵᒥᐅᓂ 180 ᑕᐃᓴᓐᑖᓗᔅᓂ ᑐᓂᔭᐅᓯᒪᔪᓐ.  
 
ᐊᒻᒪᓗᖅᑕᐅᖅ ᑕᐃᒪ ᐊᑐᖅᑕᐅᓯᒪᓕᖅᑐᓐ ᑮᓇᐅᔭᓐ ᑖᒃᑯᓄᖓ. ᖁᔭᓐᓇᒦᖕ ᐃᒃᓯᕙᐅᑖᕐᖕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᖕ ᒥᔅᑕ ᐲᑕᓴᓐ. ᒥᓂᔅᑐ ᐅᖃᐅᑎᒍᓐᓇᖅᐹᑎᒍᓐ ᖃᓄᕐᓕ ᐅᑭᐅᖑᓂᐊᖅᑐᒥ ᖃᓄᖅ 
ᐊᑐᖅᑕᐅᓂᐊᕐᒪᖔᑕ ᐅᓂᒃᖄᕈᓐᓇᖅᐲᓐ? ᖁᔭᓐᓇᒦᖕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᐲᑕᓴᓐ. ᒥᓂᔅᑕ ᐲᑯ, 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᖅᑲᐅᒐᒃᑭᓐ ᑖᒃᑯᐊ ᐊᐱᖅᑯᑕᐅᔪᓂ. ᑕᐃᒪ 
ᑐᓴᓐᓇᖅᑐᑎᒎᖅᑎᑦᑎᓂᐊᖅᑐᒍᑦ ᐃᐳᕈ ᐊᓂᒍᖅᓯᒪᓕᖅᐸᓐ. ᑐᓴᓐᓇᖅᑐᑎᒎᖅᑎᑦᑎᓂᐊᖅᑐᒍᑦ ᑐᒃᓯᕋᕋᓱᐊᕐᓗᑕ 
ᑭᒃᑯᓐᓂᑦ ᐱᓕᕆᔪᒪᔪᓂᒃ ᓴᖅᑭᔮᖅᑐᖅᑕᖃᕈᓐᓇᕐᒪᖔᖅ ᑕᒪᑐᒥᖓ.  
 
ᒐᕙᒪᑎᑐᖃᒃᑯᓐᓂᑦ ᑮᓇᐅᔭᓐ ᐱᔭᐅᓐᓂᐊᕐᒪᑦ SCIPI Program-ᒥᓐ ᐊᖅᑯᑎᖃᑦᑐᑕ ᑖᒃᑯᐊ ᐱᓯᒪᒍᓐᓇᕋᑦᑎᒍ. 
$200,000-ᖏᓐᓃᑦᑐᑦ, $300,000-̀ᖏᓐᓃᑦᑐᓂᓪᓗ ᑮᓇᐅᔭᖃᕐᓂᐊᕐᒪᓐ. ᐱᓕᕆᐊᒃᓴᓄᑦ ᑐᓂᔭᐅᒍᓐᓇᖅᑐᓐ 
ᐊᖏᕐᕋᖃᖏᑦᑐᓄᑦ ᐱᓕᕆᐊᖃᕈᒪᔪᓂᒃ ᑖᒃᑯᐊ ᐱᓇᕋᔭᖅᑐᓐ ᑮᓇᐅᔭᓂᒃ ᑎᒍᓯᒍᓐᓇᕋᔭᖅᑐᓐ. 

ᑕᐃᒃᑯᐊᓕ ᑮᓇᐅᔭᐃᓐ ᐊᑐᖅᑕᐅᖃᑦᑕᖅᑐᓐ ᑕᕆᐅᖅᑐᖅᕕᐅᖃᑦᑕᖅᑐᒥᒃ ᐊᒻᒪᓗᒃᑕᐅᖅ ᐊᖏᕐᕋᖃᖏᑦᑐᓂᒃ 
ᑲᒪᔨᐅᔾᔪᑕᐅᖃᑦᑕᖅᑐᓐ SCIPI Program-ᒥᓐ ᐱᔭᖃᑦᑕᕐᒥᔪᒍᑦ ᒐᕙᒪᑎᑐᖃᒃᑯᓐᓂᑦ ᑮᓇᐅᔭᓐ.  
 
ᑕᐃᒪᓕ ᐱᒋᐊᓪᓚᑲᓐᓂᔾᔮᖏᑉᐸᑕ ᑖᒃᑯᐊ ᒥᔅᑕ. ᕼᐋᕐᐳᕐ ᒐᕙᒪᑎᖃᓕᖅᑎᓪᓗᒍ ᓄᖅᑲᑎᑦᑎᓂᐊᖅᐸᑕ ᓄᓇᕗᒻᒧᓐ 
ᑐᕌᖅᑐᓂᒃ, ᓄᓇᓕᓐᓄ ᑐᕌᖅᑐᓂᒃ.  
 
ᐃᒻᒪᖃ ᑕᐃᒪ ᐅᕙᑦᑎᓐᓂᒃ ᓇᒻᒥᓂᖅ ᐊᑭᓖᑲᓐᓂᕆᐊᖃᕐᓂᐊᕋᑦᑕ ᖃᐅᔨᒪᖁᔭᑦᓯ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᓪᓗ ᒥᓂᔅᑕ.  
 
ᑖᓐᓇ ᒥᓂᔅᑕᕆᔭᐅᔪᖅ ᐅᖃᐅᓯᖃᒻᒪᑦ ᑲᓇᑕᐅᑉ ᒐᕙᒪᒃᑯᖏᓪᓕᑭᐊᖅ ᑮᓇᐅᔭᖅᑖᕆᖃᑦᑕᖅᑕᕗᓐ ᑭᐱᔭᐅᑳᓪᓚᑉᐸᑕ. 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᑕᐃᒪᐃᓕᐅᖅᑕᐅᓐᓂᕋᕖᓐ. ᑕᐃᒪᓐᓇ ᐅᖃᓪᓚᑉᐸ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᒃ ᓄᑖᓂᒃ ᒐᕙᒪᑖᕌᖓᑦᑕ ᐃᓘᓇᖏᑦ 
ᐱᓕᕆᐊᖑᖅᑎᑕᐅᓯᒪᔪᑦ ᐱᔨᑦᑎᕈᑏᓪᓗ ᕿᒥᕐᕈᓇᒃᑕᐅᔪᐃᓐᓇᐅᖃᑦᑕᕐᒪᑕ ᒐᕙᒪᑖᓵᕐᓄᑦ.  
 
ᓲᕐᓗ ᑕᐃᒃᑯᐊ ᐸᐃᕆᕕᓐᓄᑦ ᑐᕌᖓᑎᑕᐅᓚᐅᖅᑐᑦ ᑮᓇᐅᔭᓐ ᑲᓇᑕᓕᒫᒧᓐ ᐊᑐᖅᑐᓐ 
ᐃᓱᒪᔅᓴᖅᓯᐅᕈᑎᒋᔭᐅᒃᑲᓐᓂᓕᓚᐅᖅᓯᒪᒻᒪᑕ Hᐋᕐᐳᒃᑯᓐ ᒐᕙᒪᖏᑦ ᐃᓕᒻᒪᑕ ᐊᒻᒪᓗ ᓄᑖᕈᕆᐊᖅᑕᐅᔾᔮᖏᑦᑐᑎᒃ.  
 
ᐊᒻᒪᓗ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᑦ ᐱᓕᕆᐊᖑᖅᑎᓚᐅᕐᒥᔭᖏᑦ ᐊᖏᕐᕋᖃᖏᑦᑐᓄᑦ ᑐᕌᖓᔪᓐ 
ᕿᒥᕐᕈᓇᒃᑕᐅᑲᓐᓂᓂᐊᖅᑐᓐ. ᒫᓐᓇ ᒐᕙᒪᑖᓵᒪᑕ ᓱᓕ ᑐᓴᖅᑎᑕᐅᓚᐅᖏᑦᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ. 
ᑕᐃᒃᑯᐊ ᐸᐃᕆᕕᒻᒧᓐ ᑐᕌᖓᔪᓐ ᑲᔪᓯᑎᑕᐅᓂᐊᕐᒪᖔᖅᑦ 2006-07 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.  
 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᒥᓂᔅᑕᐅᖃᑎᒐ ᑕᐃᓐᓇ ᑲᑎᒪᖃᑎᒋᓂᐊᖅᑕᕋ SCIPI-ᐱᐅᑉ ᑮᓇᐅᔭᖁᑎᖏᑦ 
ᐱᑦᔪᑎᒋᓪᓗᒋᑦ. ᑭᓯᐊᓂ ᑐᓴᖅᑎᑕᐅᓚᐅᖏᑦᑐᒍᑦ ᓱᓕ ᑖᒃᑯᐊ ᑲᔪᓯᑎᑕᐅᓂᐊᕐᒪᖔᑕ ᐅᕝᕙᓘᓐᓂᑦ ᐋᒡᒐ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ. ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᓪᓗ ᒥᓂᔅᑕ ᑕᒪᑐᒥᖓ ᑐᓴᖅᑎᒃᑲᕕᓐᖓ. 2004-2005-ᒥ 
$100,000-ᖑᓚᐅᖅᓯᒪᔪᓐ ᐃᓚᒋᐊᕈᑏᓐ, $200,000-ᑕᐅᓴᐅᓚᐅᖅᓯᒪᓪᓗᑎᒃ ᒫᓐᓇ $200,000-ᑕᐅᓴᒃᑲᓂᕐᓂᒃ 
ᑐᒃᓯᕌᖃᓕᕆᓪᓗᓯ ᑕᒪᑐᒧᖓ ᐊᕐᕌᒍᒧᓐ ᐊᑐᕐᓂᐊᖅᑐᓂᒃ. ᐃᓛᒃ, ᐊᕐᕌᒎ.  
 
ᐅᓄᒃᓯᕙᓪᓕᐊᑐᐃᓐᓇᕐᒪᑕ ᑖᒃᑯᐊ 1997-ᐸᒥ ᑕᐃᓐᓇ ᒪᕐᕉᒃ ᐱᓇᓱᐊᕐᕈᓯᐅᓕᖅᑐᖅ ᑕᐃᓐᓇ ᐊᕐᓇᖅ ᓄᓇᓯᐅᒻᒥ 
ᓯᓂᒋᐊᖃᓚᐅᖅᓯᒪᒻᒪᓐ ᐊᖏᕐᕋᖃᖏᑦᑐᑯᓗᐊᐱᒃ. ᐅᓄᖅᑐᐊᓗᐃᓗ ᑕᐃᒪ ᖃᓪᓗᓈᑦ ᓄᓇᖏᓐᓂ 
ᖃᐅᔨᒪᔪᒃᓴᐅᕙᕗᓐ ᑕᒪᑐᒧᖓ.  
 
ᑕᐃᒃᑯᐊ $200,000-ᑖᓚᔅ ᐊᒥᒐᓗᐊᕐᓂᐊᖅᐹᓐ ᐅᕝᕙᓘᓐᓃᑦ ᐅᓄᒃᑲᓂᖅᑐᓂᒃ ᑮᓇᐅᔭᓂᒃ ᓴᓂᖅᕙᐃᔪᓐᓇᖅᐱᑕ 
ᑕᒪᒃᑯᓄᖓ ᐊᑐᕋᔭᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓂᑦᑎᓐᓄᑦ ᑕᑯᔾᔪᑎᑯᓗᒻᒥᒃ ᐱᖃᖏᓐᓇᒪ, ᒥᔅᑕ. ᑰᓕᓗ 
ᐅᖃᐅᓯᖃᖅᑲᐅᒥᒻᒪᓐ ᐊᖏᕐᕋᖃᖏᑦᑐᒥᑦᑕᐅᖅ, ᐃᓪᓘᑉ ᐊᑖᓂ ᓯᓂᒋᐊᖃᓚᐅᖅᓯᒪᔪᒥᒃ.  
 
ᓄᓇᓕᖁᑎᕗᓐ ᐊᖏᓪᓕᕙᓪᓕᐊᑎᓪᓗᒋᑦ ᑕᒪᒃᑯᓂᖓ ᑕᑯᕙᓪᓕᐊᑐᐃᓐᓇᓂᐊᖅᑐᒍᓐ. ᖃᓪᓗᓈᑦ 
ᓄᓇᖓᓐᓃᑐᐃᓐᓇᖅᐸᓚᐅᖅᓯᒪᔪᓂᐅᒐᓗᐊᖅ ᑕᐃᒪᐃᑦᑐᒥᒃ ᑕᑯᕙᓪᓕᐊᓕᖅᑐᒍᑦ 1997-ᒥᓕ ᑕᐃᒪᐃᑦᑐᓂᒃ 
ᑕᑯᓂᐅᓴᕈᓗᓚᐅᖅᓯᒪᖏᑦᑐᒍᓐ, 9 ᐊᕐᕌᒍᓐ ᐊᓂᒍᕐᒪᑕ ᑕᒪᑦᑕ 2006-ᖑᒻᒪᓐ ᑕᐃᒪᐃᑦᑐᓂᒃ ᑕᑯᕙᓪᓕᐊᓕᖅᑐᒍᓐ.  
 
$100,000.-ᑖᓚᔅᓂᒃ ᑮᓇᐅᔭᓂᒃ ᐊᑐᐃᓐᓇᖅᑕᖃᑉᐸᓐ, ᐅᓄᒃᑲᓂᖅᑐᓂᒃ ᓇᓂᓯᒍᒥᓇᖅ.  
ᐄ, ᓇᐃᓈᕐᓗᒍ, ᐄ, ᑮᓇᐅᔭᓂᑦ ᑖᒃᑯᓄᖓ ᐃᓕᐅᖅᑲᐃᑲᓐᓂᓂᐊᖅᑐᒍᑦ ᓯᕗᓂᒃᓴᑎᓐᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ. ᖁᔭᓐᓇᒦᒃ ᒥᔅᑕ ᐲᑕᓴᓐ. ᐊᑎᖁᑎᖃᕈᓐᓃᕋᒪ, ᒪᒥᐊᓇᖅ. 
ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐄ. ᑖᓐᓇ ᐅᐃᒍᒍᒪᑐᐃᓐᓇᖅᑐᒍ ᐊᖏᕋᖃᓇᖏᑦᑐᓕᕆᓂᕐᒧᑦ ᑐᕌᖓᔪᑦ ᑮᓇᐅᔭᓐ ᑖᓐᓇᖃᐃ 
ᒥᓂᔅᑕᕆᔭᐅᔪᖅ ᐅᕙᑦᑎᓐᓂ ᐅᖃᐅᔨᔪᓐᓇᕐᐸ. ᑖᒃᑯᐊ ᐊᑐᐊᒐᑦ ᐊᖏᕋᖃᕐᓇᖏᑦᑐᓕᕆᓂᕐᒧᑦ ᐊᒻᒪᓗ ᑮᓇᐅᔭᑦ 
ᑐᓂᕐᕈᓯᐊᒃᓴᑦ ᓈᒻᒪᓐᓂᐊᕋᓗᐊᕐᒪᖔᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᐃᖏᑦᑐᐊᐱᐅᒐᕕᑦ ᑐᓐᖓᓱᒋᑦ. ᐄ, ᑐᑭᒧᐊᕈᑎᓂᑦ ᒪᓕᒐᓂᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᓄᓇᕗᒻᒥᐅᑦ ᑮᓇᐅᔭᓂᑦ ᑖᒃᑯᓂᖓ ᐱᔪᓐᓇᑐᒃᓴᐅᒻᒪᑕ, ᑖᓐᓇᖃᐃ 
ᒥᓂᔅᑕᕆᔭᐅᔪᖅ ᒪᓕᒐᓕᐅᕐᕕᒻᒧᑦ ᓴᖅᑭᑦᑎᔪᓐᓇᕐᐸ  

ᑖᒃᑯᓂᖓ ᐊᖅᑐᖅᑐᓂ ᑮᓇᐅᔭᓂ ᑐᓂᕐᕈᓯᖃᕐᓂᐊᓗᓂ ᒪᓕᒐᓂ ᑕᖅᑲᒃᑯᐊ ᑮᓇᐅᔭᓕᐅᕋᓱᖏᑦᑐᑦ ᑮᓇᐅᔭᓂᑦ 
ᐆᑦᑐᖃᑦᑕᕈᓐᓇᓂᐊᕐᒪᑕ ᐅᑎᖅᑎᒋᐊᑐᖏᑦᑐᓂᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᑐᒃᓯᕋᐅᓯᐅᓂᐊᖅᑐᒍᑦ ᑳᓐᑐᕌᖅᑖᕈᒪᔪᓂᑦ ᕿᓂᕐᓗᑕ ᐃᐳᕈ 1 
ᐊᓂᒍᑐᐊᕐᐸᑦ ᑲᔪᖏᖅᓴᐅᑎᑎᒍᖅᑎᓂᐊᖅᑐᑎᒍᓪᓗ ᑭᕙᓪᓕᕐᓄᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᓄᓇᑦᓯᐊᕐᒥ 
ᐱᕙᓪᓕᐊᔪᓕᕆᔨᒃᑯᑎᒍᑦ ᐊᒻᒪᓗ ᑎᑎᕋᕐᕕᒋᔭᐃᓐᓇᕆᓂᐊᖅᑕᕗᑦ ᕼᐊᒻᒪᓚᒃᑯᑦ ᑲᑎᒪᔨᖏᑦ ᐊᒻᒪᓗ 
ᒪᓕᒐᓕᐅᖅᑎᓕᒫᑦ ᑖᒃᑯᓂᖓ ᓴᖅᑭᑦᑎᓕᕈᑦᑕ ᑳᓐᑐᕌᖅᑖᖅᑎᑦᑎᓇᓱᓕᖅᑎᓪᓗᑕ ᐊᖏᕋᖃᖏᑦᑐᓕᕆᓂᐅᓂᐊᖅᑐᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. ᐊᑏᓗ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᕈᒪᔭᕋ ᒥᔅᑕ ᒥᓂᔅᑕ ᑕᐃᒪᐃᓕᒻᒪᑦ. ᑕᐃᒃᑯᐊ ᑮᓇᐅᔭᓂ ᑐᓂᕐᕈᑎᖃᓂᕐᒧᑦ 
ᐊᑐᐊᒐᑦ ᒪᓕᒐᓕᐅᕐᕕᒻᒧᑦ ᓴᖅᑭᑦᑐᓐᓇᕐᐱᒌᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᒥᔅᑕ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᐄ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑯ. ᐊᑎᖁᑎᖃᕈᓐᓃᕋᒪ ᑕᕝᕙᓂ ᑖᒃᑯᐊ. ᑕᕝᕙᓃᖅᑲᐅᔪᒍᑦ Education. 
(ᑐᓵᔨᑎᒍᑦ) ᐊᑭᑐᔪᖅᑐᕈᑎᒃᓴᐃᑦ. ᐊᐅᓚᔾᔪᑏᑦ ᒪᑭᒪᔾᔪᑏᑦ. $1,198,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑉᐱᕐᓗᒐ G-7 (ᑐᓵᔨᑎᒍᑦ) ᐊᑐᐊᒐᓕᕆᓂᖅ ᐊᒻᒪ ᐸᕐᓇᐃᓂᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᑖᓐᓇ ᒥᓂᔅᑕ ᐅᖃᖅᑲᐅᒻᒪᑦ ᐃᖅᑲᓇᐃᔭᖅᑎᖏᒎᖅ ᓴᓇᑎᑦᑎᒻᒪᑦ 
ᐃᓕᓐᓂᐊᕐᓂᓕᕆᓂᐅᑉ ᐱᖁᔭᕐᔪᐊᖓᓂ ᖃᓄᐃᓕᖓᓕᕐᒪᖔᖅ ᐅᓪᓗᒥᒧᑦ ᑐᓴᖅᑎᑕᐅᔪᓐᓇᕐᐱᑖ? 
ᐅᑭᐊᒃᓵᖑᖅᑰᓚᐅᖅᑐᖂᖅᖏᓐᓇ ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᖏᑦ ᐅᖃᓚᐅᖅᓯᒪᒻᒪᑕ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᕐᔪᐊᕉᖅ ᑭᖑᕙᕆᐊᖅᑕᐅᓂᐊᕐᒪᑦ ᐃᖅᑲᓇᐃᔭᖅᑎᑭᒃᓴᓗᐊᕐᓂᕐᒧᑦ ᑕᐃᒪᖃᐃ ᐱᕙᓪᓕᐊᔭᐅᓯᒪᓕᕐᐹ 
ᐅᕝᕙᓘᓐᓃᑦ ᓱᕋᒃᓯᒪᖏᓚᖅ ᓱᕐᕋᒃᓯᒪᖏᓚᖅ ᑕᐃᒪᖓᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐲᑯ, ᐱᕙᓪᓕᐊᔪᖁᑎᖃᓕᖅᑮᑦ? 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕙᓪᓕᐊᖏᓇᖅᑐᐊᓘᔪᒎᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᕐᔪᐊᖅ ᑭᖑᕙᕆᐊᓚᐅᖅᑐᖅ, ᐱᔾᔪᑎᖃᓗᐊᖅᑐᑕ ᐅᖁᒪᐃᒃᓴᕈᓘᔭᖃᑦᑕᖅᓯᒪᒐᑦᑕ ᓄᓇᓕᒻᒧᐊᑕᕐᓗᑕ 
ᐃᓄᓐᓂᑦ ᑐᑭᓯᓇᓱᓪᓗᑕ ᑕᒪᒃᑯᐊᕈᓘᔭᐃᑦ, ᓇᒧᑦ ᑎᑭᑦᑐᒍ ᓄᓇᓕᓕᒫᑦᓱᓕ ᐅᐸᒍᓐᓇᖅᓯᓚᐅᖏᑕᕗᑦ ᑕᐃᒃᑯᐊ 
ᓄᓇᓖᑦ ᐳᓛᕆᐊᓂᐊᖅᑕᕗᑦ ᑕᒪᕐᒥᑦᑎᐊ ᑭᓯᐊᓂ ᐅᐸᓪᓗᑎᒃᑰᒍᒪᔪᒍᑦ.  

ᐊᐅᔭᐅᓕᕐᐸᑦ 2006 ᑕᐃᒃᑯᐊ ᓯᕗᓪᓕᖅᐹᑦ ᐱᔭᕇᕈᒪᓂᐊᖅᑕᕗᑦ ᐊᒻᒪᓗ ᓯᕗᓪᓕᖅᐹᖅᓯᐅᑏᓐ ᑲᑎᒪᔨᕋᓛᓄᑦ 
ᑐᓐᓂᖁᑕᐅᓗᑎᒃ ᐅᑭᐊᒃᓵᖅ. ᑕᖅᑭᓄᑦ ᖃᔅᓯᓄᒃᑭᐊᖅ ᑭᖑᕙᖅᓯᒪᔪᒍᑦ ᓯᕗᓕᖅᑎᕗᓪᓗ ᐅᖃᐅᑎᓯᒪᕙᒌᖅᖢᑎᒃᑯᑦ 
ᑐᐊᕕᐅᑎᒋᒃᑲᓐᓂᕐᓂᐊᖅᑕᕗᑦ. 
 
ᓯᓚᓗ ᑕᒪᓐᓇᐅᖕᒪ ᓯᓚ ᐱᔾᔪᑎᒋᓪᓗᒍ ᑭᖑᕙᖅᑕᕈᓘᔭᖅᑐᒍᑦ. ᑭᓯᐊᓂ ᓄᓇᓕᖕᓄᑦ ᐅᓄᖏᑦᑐᕈᓗᖕᓄᑦ 
ᐅᐸᒍᓐᓇᖅᓯᓯᒪᔪᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᓕᒫᖏᑦᑕ ᐃᒃᓯᕙᐅᑕᖏ ᑕᒫᓂᓚᐅᖅᓯᒪᖕᒪᑕ ᐊᒻᒪᓗ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᕐᒧᑦ ᑲᑎᒪᔾᔪᑎᖃᓚᐅᖅᖢᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ, ᑕᐸᐃᖅᐳᖓ ᑖᓐᓇᖃᐃ ᐅᐸᓗᓗᐊᖅᑐᑯᓘᓐᓂᕐᒪᓇᐃᑦ 
ᐃᒃᓯᕙᐅᑖᖅ,  
 
ᖁᔭᓐᓇᒦᖅᐸᕋ ᒥᓂᔅᑕᕆᔭᐅᔪᖅ ᐅᓂᒃᑳᑲᐃᓐᓇᕐᒪᑦ ᑭᓯᐊᓂᓕᑦᑕᐅᖅ ᐊᑲᐅᖏᓕᐅᕈᑎᑕᖃᖃᑦᑕᕐᒪᑦ 
ᐅᖃᓚᐅᖅᖢᓂᓗ ᐊᒡᓚᕕᖕᒥᓂᒎᖅ ᐊᑲᐅᖏᓕᐅᕈᑎᖃᓕᓚᐅᕐᒪᑦ ᐃᖅᑲᓇᐃᔭᖅᑎᖏᖃᐃ ᐅᓄᖏᓗᐊᕐᓂᖏᑦ 
ᐱᔾᔪᑎᒋᓪᓗᒋᑦ? ᑖᓐᓇ ᒥᓂᔅᑕᕆᔭᐅᔪᖅ ᐅᖃᓚᐅᖅᓯᒪᖕᒪᑦ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᕆᔭᐅᓚᐅᖅᓯᒪᔪᖅ 
ᒪᓃᑦᑐᖅ ᑖᒻᓴᓐ ᑕᒪᑐᒧᖓ ᐱᓕᕆᐊᖃᕐᒪᑦ ᖃᓄᑭᐊᖅ ᑕᐃᒎᓯᖃᑦᑎᐊᖅᑐᑯᓘᔪᒃᓴᐅᓪᓗᓂ ᑕᐃᒪᐃᑦᑐᓕᕆᖕᒪᑦ 
ᐊᒻᒪᓗ ᒪᓃᑦᑐᖅ ᐅᖃᓚᐅᖅᖢᓂ ᒪᑯᓂᖓ ᐃᑲᔪᖅᓲᑎᖃᖏᓗᐊᕐᓂᕐᒧᒡᒎᖅ ᐱᕙᓪᓕᐊᖏᑦᑐᖅ.  
ᑖᒃᑯᐊᖃᐃ ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᑖᖅᑐᖅᓯᒪᓕᖅᐹᑦ ᐃᑲᔪᖅᑎᒃᓴᖃᐅᓕᖅᐸᓪᓗ ᑕᐃᓐᓇ ᒪᓃᑦᑐᖅ 
ᐱᕙᓪᓕᐊᓂᖃᑦᑎᐊᕐᓂᖅᓴᐅᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑐ ᑐᑐ. ᒥᓂᔅᑐ ᐱᑯ. 
 
ᐊᖓᔪᖅᑲ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᔅ ᑖᒻᓴᓐ ᑕᐃᒪᐃᑦᑐᓕᕆᔨᒋᓯᒪᔭᕗᑦ 
ᐊᒃᓱᕈᑦᑎᐊᖅᖢᓂᓗ ᐃᖅᑲᓇᐃᔭᖅᖢᓂ ᓄᓇᓖᑦ ᓇᑉᐸᓪᓗᐊᖏᖃᐃ ᓈᓯᒪᓕᖅᑕᖏᑦ ᑐᑭᓯᓇᓱᒃᖢᓂ ᑕᐃᒃᑯᓇᓂ 
ᓄᓇᓕᖕᓂ ᐃᓕᓐᓂᐊᖅᑐᓕᕆᔨᓪᓗ ᑲᑎᒪᔨᖏᓐᓂ ᑕᐃᒪ, ᐊᒡᓚᕕᓕᕆᓂᕐᒧᑦ ᑐᕌᖓᔪᖅ ᑐᓴᖅᑕᓕᒫᖏᑦ 
ᓄᑖᐅᓇᓱᓕᖅᑐᑦ ᖃᓪᓗᓈᑎᑑᕐᒪᑦ ᐃᓄᒃᑎᑑᓕᖅᑎᑕᐅᓗᑎᒡᓗ ᐊᒻᒪᓗ ᐱᖁᔭᕐᔪᐊᓂᒃ ᑎᑎᕋᖅᑎᒋᔭᕗᑦ ᑕᐃᒃᑯᓂᖓ 
ᕿᒥᕐᕈᓇᒋᐊᖃᕆᓪᓗᓂ.  
 
ᑕᐃᒃᑯᐊ ᐊᓪᓚᕕᖕᒥ ᑲᑎᖅᓱᖅᑕᐅᔪᑦ ᓈᓴᖅᑕᐅᕙᓪᓕᐊᔪᓪᓗ ᐱᕙᓪᓕᐊᓂᖃᓕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᒥᓂᔅᑐ. ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓂᖅᑎᕈᒪᓪᓗᒍ ᑖᓐᓇ ᐃᒪᓐᓇ ᐅᖃᖏᑎᓪᓗᖓ ᑕᐃᒪᓇᖔᖅ 
ᐅᖃᖅᑎᑖᓗᒋᖑᐊᕐᒫᖓ. ᐃᖅᑲᐃᑎᒋᐊᒃᑲᓐᓂᕈᒪᑐᐃᓐᓇᖅᑕᕋ ᐅᖃᓪᓚᒃᑎᓪᓗᒍ ᐃᓛᑎᒍᑦ ᓈᓚᒃᑐᕈᓘᖃᑦᑕᖅᑐᒍᑦ.  
 
ᒥᓂᔅᑕ ᐅᖃᖅᑲᐅᒋᓪᓗᓂ ᐃᖅᑲᓇᐃᔭᖅᑎᑖᓚᐅᕐᒪᑕᒎᖅ ᒪᓃᑦᑐᑉ ᐃᑲᔪᖅᑎᒃᓴᖏᓐᓂ ᐃᑲᔪᖅᓱᐃᔨᒃᓴᖏᓐᓂᓗ  
ᑖᓐᓇᖃᐃ ᐅᖃᕈᓐᓇᖅᐳᖅ ᑭᒃᑯᑦ ᐃᖅᑲᓇᐃᔭᖃᑎᖃᕐᒪᖔᑕ  

ᒪᓃᑦᑐᕐᒥᒃ ᓴᓇᓇᓱᒃᑎᓪᓗᒋᑦ ᓄᓇᕗᒥ ᓴᓇᓯᒪᔪᒥ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᒥᓂᔅᑐ ᐱᑯ. 
 
ᐊᖓᔪᖅᑲ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᒥᔪᒍᑦ 
ᐃᓗᐃᒃᑲᕈᕐᓂᐊᕐᒪᑕ ᐱᖁᔭᕐᔪᐊᒃᓴᓕᕆᓕᖅᑎᓪᓗᒋᑦ ᐱᖁᔭᕐᔪᐊᑉ ᒥᒃᓵᓄᑦ ᖃᐅᔨᓴᐃᔨ ᑐᑭᒧᐊᒃᑎᑦᑎᔨ 
ᐃᓄᒃᑎᑑᓕᕆᔨ ᑐᓵᔨ, ᐊᒻᒪᓗ ᐃᖅᑲᓇᐃᔭᑲᐃᓐᓇᕋᔭᖅᑐᖅ ᑎᑎᕋᖅᑎ ᑕᐃᒃᑯᐊ ᐃᓐᓄᒃᑕᐅᓯᒪᓕᖅᑐᑦ 
ᐃᓕᓯᒪᑲᐃᓐᓇᖅᑎᑕᐅᓪᓗᑎᒃ ᑲᓐᑐᕌᒃᑕᐅᓯᒪᓪᓗᑎᒡᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑯ. ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᕆᔭᐅᔪᖅ ᑕᐃᓯᖏᑦᑎᐊᕐᒪᑦ ᐊᑎᖏᓐᓂᒃ 
ᑭᒃᑰᖕᒪᖔᖏᓐᓂᖃᐃ ᓇᓗᓇᐃᖅᓯᑲᐃᓐᓇᕐᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑏ ᐆᒃᑐᒃᑲᓐᓂᓚᐅᕆᑦ ᒥᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᐊᐱᖅᑯᒻᒥᒃ ᑐᓴᙱᑦᑐᖓᐅᒍᓗᐊᖅ ᐊᑎᖓᓂᒡᓗ ᐱᓯᒪᙱᒃᖢᖓ 
ᑎᑎᕋᖅᑎᐅᑉ ᐃᓕᓯᒪᑲᐃᓐᓇᖅᑐᐃᓐᓇᕐᒪᑦ ᑕᐃᓐᓇ. ᑕᐃᒃᑯᐊ ᐱᖁᔭᕐᔪᐊᓕᕆᔪᖅ. 
 
ᒥᓂᔅᑕ ᑖᓐᓇᓗ ᒪᓃᑦᑐᖅ ᐅᖃᖅᑲᐅᖕᒪᑦ ᒪᓃᑦᑐᖅ ᑖᒻᓴᓐ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᕆᔭᐅᔪᕕᓂᖅ 
ᐃᓕᓴᐃᔨᕕᓂᖅ. ᐄ, ᐃᖅᑲᓇᐃᔭᖅᑐᕐᔪᐊᕐᒪᕆᐊᓘᒃᖢᓂ ᐃᖅᑲᓇᐃᔭᖅᑎᐊᖅᑐᕐᔪᐊᒻᒪᕆᐊᓘᒡᓗᓂ.  
 
ᐄ, ᖁᕕᐊᓱᒃᖢᖓᓗ ᑖᓐᓇ ᐃᑲᔪᖅᓱᐃᔪᐊᐱᐅᒻᒪᑦ ᒪᓕᒐᓕᐅᖅᑎ ᑕᒪᓐᓇ ᐱᕙᓪᓕᐊᑎᓪᓗᒍ, ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒫᒃ ᑕᐃᓐᓇᖅ ᐃᑲᔪᖅᓱᐃᔪᐊᓘᓕᕆᕗᖓ ᓂᓪᓕᓚᐅᖅᑎᓐᓇᖓ 
ᑕᐃᒪᐃᑦᑐᓂᒃ.  
 
ᐅᖃᕈᒪᙱᒻᒪᖅᑲᐃ ᑕᐃᓯᔾᔮᙱᑉᐸᑦ ᐅᐸᑦᑎᐊᒻᒪᕆᒡᓗᒍ ᐊᐱᕆᓂᐊᓕᖅᐳᖓ ᑐᓴᖅᓯᒪᒐᒪ ᐃᓕᓐᓂᐊᖅᑐᓕᕆᓂᕐᒧᑦ 
ᒥᓂᔅᑕᕆᔭᐅᔪᕕᓂᕐᒥᒃ-ᑲᓐᓂᕐᒥᒃ ᐃᖅᑲᓇᐃᔭᖅᑎᖃᓕᕐᒪᑦ, ᔭᐃᒥᓯ ᐊᕐᕚᓪᓗᒃ. ᓇᓗᓇᐃᖅᓯᔪᓐᓇᖅᐸ ᔭᐃᒥᓯ 
ᐊᕐᕚᓪᓗᒃ ᐃᖅᑲᓇᐃᔭᖃᑕᐅᒻᒪᖔᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᐊᕐᕚᓪᓗᒃ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᕆᔭᐅᔪᕕᓂᖅ 
ᐊᑐᐃᓐᓇᐅᓚᐅᕐᒪᑦ ᐃᓚᖏᓐᓂᒃ ᓄᓇᓕᖕᓂ ᐳᓚᕋᖅᑎᒋᔭᐅᖃᑕᐅᔪᖅ. ᓄᓇᕗᑦ ᑐᙵᕕᒃᑯᑦ ᑕᐃᑲᓃᓚᐅᕐᒪᑦ. 

ᖁᑦᑎᑦᑐᕐᒥᐅᓄᑦ ᐅᐸᖃᑦᑕᖅᑐᖃᕆᐊᖃᓚᐅᕐᒥᖕᒪᑦ ᑕᑉᐸᐅᙵᐅᑎᑕᐅᔪᖅ ᐊᕐᕚᕐᓗᒃ. ᐃᑲᔪᕈᒪᖕᒪᖔᑦ 
ᐊᐱᕆᒐᑦᑎᒃᑯᑦ ᐊᖏᓚᐅᕐᒪᑦ. ᒥᔅᑕ ᐊᕐᕚᕐᓗᒃ ᐃᖅᑲᓇᐃᔭᑦᑎᐊᖅᑐᐊᓘᓂᐊᕐᓂᖓᑦ ᖃᐅᔨᒪᔭᕗᑦ. ᐊᒻᒪᓗ 
ᑕᐃᒪᓐᓇᐃᓕᐅᖅᑲᐅᑎᓪᓗᑕ ᑕᐃᒃᑯᐊ ᐳᓚᕋᖅᑐ ᑲᑎᒪᑎᑦᑎᔪᓪᓗ ᑲᑎᖅᓱᐃᓪᓗᑎᑦ ᑐᓴᐅᒪᔾᔪᑎᒃᓴᓂᒃ 
ᐊᑐᕐᓂᐊᖅᑕᑦᑎᓐᓂᒃ ᒥᔅᑕ ᐊᕐᕚᕐᓗᒻᒥᒡᓗ ᐃᖅᑲᓇᐃᔭᖃᑎᖃᑦᑎᐊᖅᖢᓂ.  
 
ᒪᓃᑦᑐᖅ ᑖᒻᓴᓐ ᐅᖃᖅᑲᐅᒐᒪ ᓄᓇᓕᓕᒫᑦ ᐳᓚᕋᖅᑕᐅᓯᒫᓂᓐᓂᐊᖅᑐᑦ ᐄᐳᕈᓪ-ᖑᓕᖅᐸᑦ ᑕᖅᑭᖅ-
ᐱᓇᓱᐊᕈᓯᕆᔭᐅᓕᖅᑐᓂᒃ ᐊᒻᒪᓗ ᐊᕐᕚᓪᓗᒃ ᐱᔭᕇᓐᓂᐊᕐᓂᕋᖅᓯᒪᓪᓗᓂ ᓯᕗᓂᒃᓴᑦᑎᓐᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖅᑲᓇᐃᔭᖅᑎᑖᑦᑎᐊᓐᓅᒐᒥ ᓲᕐᓗ ᑐᓴᒐᒃᓴᓂᒃ ᐊᒃᓱᐊᓗᒃ ᐋᖏᔭᕐᓗᒍ 
ᓲᕐᓗ ᐱᔭᕆᐊᖃᓕᕐᒪᑦ ᑐᓴᒐᒃᓴᓂᒃ ᐲᖅᓯᕕᒋᓇᓱᒡᓗᒍ ᑖᓐᓇ ᒥᓂᔅᑕᐅᔪᖅ.  
 
ᑐᓴᓚᐅᖅᑎᓪᓗᑕ ᑕᐃᒪ ᐋᖅᑭᒃᓱᖅᓯᒪᓂᖓᓄᑦ ᐃᓱᒪᒋᓪᓗᒍ ᒥᓂᔅᑕ ᐃᑉᐱᒍᓱᒃᐸ ᐃᓱᒪᒋᔭᐅᑐᐃᓐᓇᖅ-ᖃᓄᖅ 
ᒥᓂᔅᑕᕕᓃᒃ ᒪᕐᕉᒃ ᐃᓕᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᓪᓗᒋᑦ ᐱᖁᔭᕐᔪᐊᒃᓴᒥᒃ ᓴᓇᓇᓱᒃᖢᑎᒃ ᐃᓱᒪᒋᔭᓐᓂ 
ᓴᖅᑭᑕᐅᑎᓪᓗᒋᑦ ᓲᕐᓗ ᒥᓂᔅᑕᐅᓚᐅᖅᓯᒪᒐᒥᒃ ᑐᕌᖓᔫᔮᖅᖢᑎᒃ ᐱᔪᒪᔭᖏᓐᓂᒃ ᑭᖑᓂᑦᑎᓐᓂ ᑕᐃᒃᑯᐊ 
ᐱᖁᔭᒃᓴᐃᑦ ᐱᓕᕆᕕᔅᓯᖕᓂᒃ.  
 
ᐃᓱᒫᓘᑎᒋᙱᑉᐱᒋᑦ ᑕᖅᑲᒃᑯᓄᖓ ᐃᓱᒪᒋᔭᐅᒐᔭᕐᓂᖓᓂᒃ ᐱᔪᒪᔭᖏᑦ ᑖᒃᑯᐊ ᐊᓯᔾᔨᖅᑕᐅᔪᒪᔪᑦ ᑖᒃᑯᓄᖓ 
ᐃᖅᑲᓇᐃᔭᖅᑏᓐᓄᒃ ᐱᔪᒪᔭᖏᑦ ᓴᓇᖓᓗᐊᕐᓂ-ᑐᕌᖓᓗᐊᕐᓂᐊᕋᓱᒋᓪᓗᒋᑦ ᒥᓂᔅᑕᐅᓚᐅᖅᓯᒪᖕᒪᑎᒃ 
ᐃᓕᓐᓂᐊᕐᓂᓕᕆᓂᕐᒧᑦ? ᓴᐳᒻᒥᒃᑎᓚᐅᖅᓯᒪᖕᒪᑕ ᐱᖁᔭᕐᔪᐊᒃᓴᒥᒃ ᑕᐃᔅᓱᒪᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓇᓗᓇᐃᑦᑎᐊᒃᑲᓐᓂᖁᓪᓗᒍ ᐊᐱᖅᑯᑎᒋᑎᓪᓗᒍ ᑭᒡᒍᓯ 
ᐃᖅᑲᐃᑎᑦᑎᔭᕆᐊᖃᕋᒪ ᐊᐱᖅᑯᑏᑦ ᑕᒪᒃᑯᐊ ᑲᖐᓱᑐᐃᓐᓇᖅᑐᑦ ᐊᐱᖅᑯᑏᑦ ᐃᓱᒪᒋᔭᖏᓂᒡᓗ ᒥᓂᔅᑕᐅᑉ 
ᐅᖃᐅᓯᖃᕆᐊᖃᙱᓐᓇᔅᓯ. ᑲᒪᒋᔭᐅᑦᑎᐊᕐᓗᑎᑦ ᐃᒃᐱᒋᔭᐅᑦᑎᐊᕆᐊᖃᖅᑐᑦ ᑕᒪᒃᑯᐊ ᒥᔅᑕ ᐲᑯ ᑭᐅᔭᕆᐊ-
ᑭᐅᑎᓐᓂᐊᖅᐸᒋᑦ ᑕᒪᑐᒥᖓ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐃᓛᒃᑰᖓᓕᙱᓐᓇᑦᑕ. ᐃᓐᓇ ᐃᓛᒃᑰᖓᒍᑦᑕ 
ᐃᓐᓇ ᐅᓇ ᐱᖔᕐᓗᓂ ᐃᒪᓐᓇᐅᒐᔭᕐᒪᑦ.  
 
ᖃᐅᔨᒪᔪᖓ ᒪᓕᒐᓕᐅᖅᑏᑦ ᑕᕝᕙᓃᓚᐅᖅᓯᒪᖕᒪᑕ ᐃᒃᓯᕙᐅᑕᖅ ᐃᕝᕕᓪᓗ ᑕᒫᓃᖃᑕᐅᓚᐅᖅᓯᒪᔪᑎᑦ 
ᓯᕗᓪᓕᖅᐹᒥᒃ ᒥᔅᑕ ᐊᕐᕚᕐᓗᒃ ᒥᓂᔅᑕᐅᓚᐅᖅᓯᒪᙱᑦᑐᑦ ᐃᓕᓐᓂᐊᕐᓂᓕᕆᓂᕐᒧᑦ.  
 
ᐃᕝᕕᑦ, ᒥᔅᑕ ᑖᒻᓴᓐᓗ ᑭᖑᕐᖓᒍᑦ ᖃᐃᓚᐅᖅᓯᒪᔪᖅ ᒥᓂᔅᑕᕈᖅᖢᓂ ᒥᔅᑕ. ᐊᕐᕚᓪᓗᒃ, ᒥᔅ. ᑖᒻᓴᑯᑦ ᑕᐃᒪᓐᓇ 
ᓯᕗᒃᑲᑕᖅᑎᑦᑎᐊᕙᖑᒍᓐᓇᖅᑐᓐ ᑕᒪᒃᑯᓄᖓᓕᕆᑎᓪᓗᒋᑦ. ᐃᒪᓐᓇ ᑲᑎᒪᑎᑦᑎᖃᑦᑕᕐᒪᑕ  

ᑲᑎᒪᓂᕐᒧᓪᓗ ᒪᓕᒐᒃᓴᐅᓂᐊᖅᑐᓂᒃ ᐋᖅᑭᓯᓪᓗᑎᒃ ᐊᑕᐅᑦᑎᒃᑯᓪᓗ ᐃᓘᓇᖏᑦ ᑲᑎᒪᓂᐅᔪᑦ 
ᓂᐱᓕᐅᖅᑕᐅᖃᑦᑕᕐᒪᑕ. ᓂᐱᓕᐅᖅᑕᐅᕙᓪᓕᐊᖃᑦᑕᕐᒪᑕ ᑕᐃᒃᑯᐊᓗ ᐊᑐᖅᑕᐅᕙᑦᑐᑎᒃ.  
 
ᑐᑭᓯᕚᓪᓕᕐᓇᕋᓗᐊᖅᐳᖃᐃ ᒪᓕᒐᓕᐅᖅᑎᐅᑉ ᐃᓱᒫᓘᑎᒋᔭᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᐲᑯ. ᒥᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ. ᐃᒻᒪᖃ ᒥᓂᔅᑕ ᐃᓱᒫᓘᑎᖃᖏᑦᑐᕉᖅ ᐋᖅᑭᓱᖅᓯᒪᓂᕆᔭᖓᓂᒃ 
ᐃᓱᒪᒋᔭᐅᑐᐃᓐᓇᕆᐊᖃᕐᓂᕆᔭᖓᓂᓪᓗ ᑕᖅᑲᒃᑯᓄᖓ.  
 
ᐊᒻᒪ ᓂᐱᓕᐅᖅᑕᐅᓂᐊᕐᒪᓐ ᓇᓗᓇᐃᖅᓯᓚᐅᖏᓐᓇᒪ ᓇᓕᐊᒃ ᒥᓂᔅᑕᐃᑦ ᐱᖁᔭᒃᓴᖅ 1-ᒥᓐ ᑲᒪᒋᔭᖃᓚᐅᕐᒪᖔᑕ. 
ᓇᓗᓇᐃᖅᓯᑐᐃᓐᓇᖅᑲᐅᔪᖓ ᒥᓂᔅᑕᑐᐃᓐᓇᐅᓚᐅᖅᓯᒪᓂᕋᖅᑐᒍ ᐃᓕᓐᓂᐊᕐᓂᓕᕆᓂᕐᒧᓐ. ᑕᐃᒃᑯᐊᓗ ᐱᖁᔭᒃᓴᐃᑦ 
ᐋᖅᑭᓱᖅᑕᐅᓇᓱᑦᑐᑦ ᑭᖑᓂᑦᑎᓐᓂ ᐅᖃᓚᐅᖏᑦᑐᖓ ᐱᖁᔭᒃᓴᖅ 1 ᑕᐃᒃᑯᓄᖓ ᑲᒪᒋᔭᐅᓇᓱᓐᓂᕋᓪᓗᒍ.  
 
ᐃᓛᒃ ᓂᐱᓕᐅᖅᓯᒪᓂᐊᕐᒪᓐ ᓇᓗᓇᐃᒃᑲᓐᓂᕋᓱᑐᐃᓐᓇᖅᑕᕋ. ᒥᓂᔅᑕ ᓇᓗᓇᐃᖅᓯᒻᒪᓐ ᐃᓱᒫᓘᑎᖃᖏᒻᒪᒡᒎᖅ 
ᑕᒪᑐᒪ ᐃᓱᒪᒋᔭᐅᓂᕆᔭᖓᓂᒃ. ᐊᖏᖅᐳᖓ ᑭᒡᒍᓯᕆᔭᖓᓂᒃ. ᐊᓕᐊᓇᐃᓪᓗ ᓂᐱᓕᐅᖅᓯᒪᒍᒫᕐᒪᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᑐᑐ. ᐊᐱᖅᑯᑎᑕᖃᖅᑰᖅᑲᐅᔫᒐᓗᐊᖅ ᑕᕝᕙᓂ. (ᑐᓵᔨᒃᑯᑦ 
ᐃᓱᓕᑉᐳᖅ); ᐊᑎᖁᑎᖃᕈᓐᓃᕋᒪ ᑕᕝᕙᓂ G-7, ᐊᐱᖅᓲᑎᒃᓴᓕᑦᑕᖃᒻᒪᖔᑦ ᓱᓕ. Under Policy and Planning.  
(ᑐᓵᔨᒃᑯᑦ): ᑲᑎᑕᐅᓐᓇᕆᓗᒋᑦ $847,000 ᐊᑐᕈᒫᖅᑐᒃᓴᐃᓐ. ᐊᑐᐊᒐᓕᕆᓂᕐᒧᓐ ᐊᒻᒪ ᐸᕐᓇᐃᓂᕐᒧᓐ ᑲᑎᓪᓗᒋᑦ, 
$847,000.00. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᓐᓂᐊᕐᓂᓕᕆᓂᕐᒧᓐ ᐱᓕᕆᕕᒐᓐ, ᓇᐃᓈᖅᓯᒪᔪᓐ ᑎᒥᐅᑉ 
ᐱᔨᑦᑎᕈᑎᖏᓐ ᐋᖅᑭᐅᒪᐃᓐᓇᕈᑎᖏᑦ ᐊᐅᓚᑦᔪᑎᖏᑦ ᑲᑎᓪᓗᒋᑦ $2,098,000.00. ᐊᐱᖅᑯᑎᒃᓴᖅᑕᖃᑉᐹ? 
ᖁᔭᓐᓇᒦᒃ. ᑕᕝᕙᓂ ᑯᐊᐳᕆᑦ Services, $2,098,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒥᐊᓇᖅ, ᑕᒻᒪᖅᓯᒪᕋᑖᕋᒪ. ᑲᑎᑦᑐᒋᑦ ᐊᐅᓚᔾᔪᑏᓐ ᐋᖅᑭᐅᒪᐃᓐᓇᕈᑏᓪᓗ 
ᑲᑎᑦᑐᒋᑦ. ᖁᔭᓐᓇᒦᒃ. ᓇᐃᓈᖅᓯᒪᓪᓗᒋᑦ ᐃᓕᓐᓂᐊᕐᓂᓕᕆᔨᒃᑯᑦ ᓂᖃᐃᑐᖅᐸᑦᑐᑦ ᐃᑲᔫᓯᐊᖏᑦ. ᒥᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑲᒪᓕᖅᑎᓪᓗᒍ ᐅᓄᑲᓪᓚᑦᑐᕈᓗᓐᓂᒃ ᐱᓕᕆᔾᔪᑎᖃᖃᑦᑕᓚᐅᖅᓯᒪᒻᒪᓐ 
ᓂᖃᐃᓱᑉᐸᑦᑐᑦ ᐃᑲᔪᖅᑕᐅᓪᓗᑎᒃ. ᓂᕈᐊᖅᑕᐅᕕᒋᓯᒪᔭᓐᓂᒃ  

ᐊᑲᒃᓴᖏᑦᑐᖅᑕᖃᖃᑦᑕᖅᓯᒪᒻᒪᓐ ᓄᓇᑦᓯᒦᖔᖅᓯᒪᓕᖅᑎᓪᓗᒋᑦ. 
 
ᑖᒃᑯᐊ ᓴᖅᑭᓚᐅᖅᓯᒪᖏᑎᐊᖅᑕᕋ ᒥᓂᔅᑕᐅᔪᓄᓪᓘᓐᓃᑦ, ᐊᐅᓚᑦᑎᔨᓄᓪᓘᓐᓃᑦ, ᐊᓪᓚᕕᒻᒧᓐ ᖃᐅᔨᒪᖏᑦᑎᐊᕋᒪ 
ᖃᓄᖅ ᐊᐅᓚᓂᖃᓲᖑᒻᒪᖔᑦᑕ. ᑖᒃᑯᐊ ᐱᓕᕆᔾᔪᑏᓐ ᓄᑦᑎᖅᑕᐅᓚᐅᖅᓯᒪᔪᓐ ᑎᒍᔭᐅᒐᒥᒃ ᐱᓕᕆᔾᔪᑕᐅᓕᖅᑐᑎᒃ. 
ᑕᐃᒪᓕ ᒥᓂᔅᑕ ᓇᓗᓇᐃᖅᓯᓚᐅᕐᒪᓐ ᐱᓕᕆᐊᒃᓴᖏᓐᓂᒃ ᐸᕐᓇᐅᑎᖏᓐᓂ ᒪᕐᕉᒃ ᐅᓄᖅᓯᒋᐊᖅᓯᒪᒻᒪᑕ 
ᐱᓕᕆᔾᔪᑎᒋᔭᖏᓐ ᓂᖃᐃᓱᒃᑎᓄᑦ ᐃᑲᔪᕈᑕᐅᓲᓐ ᓂᕿᓄᓪᓘᓐᓃᑦ ᐅᕝᕙᓘᓐᓃᑦ ᐊᓯᖏᓐᓄᑦ 
ᐃᑲᔪᕈᑎᒃᓴᐅᓂᐊᖅᑎᓪᓗᒋᑦ. ᑕᕝᕙᓐᖓᑦ ᐱᓕᕆᕕᒻᒥᒃ ᐊᐅᓚᑕᐅᔪᖅ. 
 
ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᓱᓕ ᓄᓇᑦᓯᐊᕐᒥᐅᑎᑐᓐ ᑕᐃᒪᓐᓇ ᐱᔨᑦᑎᕈᑎᒋᖃᑦᑕᓚᐅᖅᑕᖏᓐᓄᑦ 
ᑮᓇᐅᔾᔭᔅᓴᑦᑎᐊᖏᑦᑐᓄᑦ ᐱᓕᕆᔾᔪᑎᖃᑉᐱᓰ. ᐱᑦᔪᑎᒋᓪᓗᒍ ᐃᓐᓇᕐᒧᓐ ᐅᐸᑦᑕᐅᓚᐅᓯᒪᒐᒪ ᐊᑲᒃᓴᖏᑦᑐᒧᓐ. 
ᖃᓄᓪᓚᕆᒃ ᑕᒪᓐᓇ ᑲᒪᒋᔭᕆᐊᔅᓴᖅ ᓇᓗᓕᐅᖅᑲᓚᐅᖅᓯᒪᒐᒃᑯ. ᑐᓴᕋᔅᓴᓂᕐᓂᒃ ᐱᔭᕆᐊᖃᓚᐅᕐᕋᒪ 
ᑭᐅᓚᐅᖏᓂᓐᓂ. ᓂᕆᐊᖅᓯᒪᔪᒧᓐ ᐅᕙᑦᑎᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐃᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐲᑯ. 
 
ᐊᖓᔪᖅᑲ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎ ᑕᒻᒪᖏᑦᑐᖅ ᑖᓐᓇ ᐱᓕᕆᔾᔪᑎ 
ᓄᓇᑦᓯᐊᕐᒥᐅᓂ ᐱᓚᐅᖅᓯᒪᒐᑦᑎᒍᑦ ᑭᓯᐊᓂ ᐋᖅᑭᒃᓱᑦᑎᐊᒃᑲᓐᓂᖅᖢᑎᒍᑦ ᐱᐅᓯᒋᐊᖅᖢᑎᒍᑦ ᑕᒫᓃᑦᑐᓯᒍᑦ 
ᒪᓕᒐᓕᐅᖅᑏᑦ ᐃᑲᔪᓚᐅᕐᒥᔪᓯ ᐊᑭᑦᑐᕆᐊᖅᑕᐅᓪᓗᑎᒡᓗ ᑮᓐᓇᐅᔾᔭᒃᓴᖃᑦᑎᐊᖏᑦᑐᓄᑦ ᓂᖃᐃᓲᑏᑦ 15 ᐳᓴᓐᒥ 
ᐊᕐᕋᒍᒥ ᒐᕙᒪᐅᓕᖅᑎᓪᓗᑕ  
 
ᐊᑭᑦᑐᕆᐊᕈᑎᑕᐅᓚᐅᖅᑐᖅ ᐊᕐᕋᒍᓄᑦ 7ᓄᑦ ᐊᑭᑦᑐᕆᐊᓚᐅᖅᓯᒪᖏᑎᓪᓗᒋᑦ ᐊᒻᒪᓗᑦᑕᐅᑦ ᑖᓐᓇ ᐃᒡᓗᖓᓄᑦ 
ᓴᖑᑎᑕᐅᖔᓚᐅᕐᒪᑦ ᑕᐃᒃᑯᐊ ᑯᐊᐸᒃᑯᓐᓂ ᐅᑎᖅᑐᒃᓴᖅᑖᕌᖓᑕ ᓂᖃᐃᓱᖅᐸᒃᑐᑦ ᐃᓚᖓᖅᑕᐅᕙᖏᑦᑐᑦ 
ᐃᓚᖓᖅᑕᐅᕙᖏᑦᑐᑦ ᓂᖃᐃᓱᕈᑎᖏᓐᓄᑦ ᑮᓇᐅᔭᖅᑖᖏᑦ ᓱᒃᑯᐊᕿᔾᔪᑎᖏᓂᓛᒃ. 
 
ᐊᑕᐅᑦᑎᒃᑯᓪᓗ ᐊᓯᔾᔩᓚᐅᖅᓯᒪᖕᒥᔪᒍᑦ ᐆᒻᒪᖁᑎᓄᑦ ᐃᑯᒻᒪᖅᑯᑎᓄᑦ ᐊᑐᖅᑎᓪᓗᒋᑦ ᐅᑎᖅᑐᒃᓴᓂᒃ. ᑕᒪᒃᑯᐊ 
ᐱᕚᓪᓕᖅᑎᑕᐅᓯᒪᓪᓗᑎᒃ ᐅᒃᐱᕈᓱᒃᑐᖓ ᐊᔾᔨᒌᖏᓐᓂᐊᕐᔪᒃᓯᒪᔪᒍᑦ ᓄᓇᑦᓯᐊᕐᒥᐅᓂ ᐱᓚᐅᖅᓯᒪᔭᑦᑎᓐᓂᖕ. ᐄ, 
ᐱᓕᕆᒋᐊᓪᓚᒍᓐᓇᖅᐱᑎᒍ? ᐄ.  
 
ᐱᓕᕆᕕᑦᑎᓐᓂ ᕿᒥᕐᕈᓇᒃᑐᒍᑦ ᑭᓐᓇᐅᔾᔭᒃᓴᑦᑎᐊᖃᖏᑦᑐᑦ ᐃᑲᔪᓯᐊᕈᑎᒋᖃᑦᑕᖅᑕᖏᓐᓂ ᐊᐱᖅᓱᕐᓇᐅᑎᓪᓗᒍᓗ 
ᑐᓴᖃᑦᑕᖅᓯᒪᓪᓗᑎᒍᑦ ᒪᓕᒐᓕᐅᖅᑎᐅᖃᑕᐅᔪᓂ ᕼᐊᒪᓚᒃᑯᓐᓂᓗ ᑕᒪᒃᑯᓂᖓ ᑲᒪᔪᓂᒃ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᒥᓂᔅᑐ. ᒥᔅᑐ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑐ ᑐᓴᒐᒃᓴᒥ ᑕᐃᒪᓐᓇ ᐃᓱᒪᒋᑐᐃᓐᓇᓚᐅᕈᓗᐊᕋᒃᑯ 
ᑕᐃᒪᓐᓇ,  

ᐊᖏᖃᑎᒋᖏᓪᓗᒎᕈᒪᓚᐅᖏᓐᓇᑯ ᑕᐃᓐᓇ. 
 
ᑕᐃᓐᓇ ᒥᓂᔅᑕᐅᑎᐅᓪᓗᑎᒃ ᐃᖏᕐᕋᓂᖓᑦ ᑕᒪᑐᒧᖓ ᐃᑲᔪᕈᑏᑦ ᑐᓂᔭᐅᑎᓪᓗᒋᑦ ᓇᓕᖃᓂᒃ 
ᐱᖃᓯᐅᔾᔨᖃᑦᑕᖅᐹ? ᒪᓕᒐᓕᐅᖅᑎᑎᒍᑦ ᐃᑲᔪᕐᓂᖃᕋᔭᕐᒪᑦ ᐊᑲᖅᓴᖏᖢᑎᒃ ᐅᓐᓂᕐᓗᒍᑎᖃᕐᓂᕐᒥᒃ ᓱᓕᖕᒪᖔᑦ 
ᓱᓕᖏᒻᒪᖔᑦ ᐸᐃᑉᐹᖃᔮᖏᑦᑎᐊᖅᑎᓪᓗᒋᑦ ᓇᓗᓇᖃᑦᑕᕐᒪᑦ  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑎᑎᕋᖅᓯᒪᔪᓂᒃ ᑐᓂᓯᖃᑦᑕᖅᐸᑦ ᓯᒃᑭᖅᑖᖅᑎᑦᑎᔭᕌᖓᒥᒃ ᓱᒃᑯᐊᕿᔪᓄᑦ. ᖁᔭᓐᓇᒦᒃ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑰᓕ. ᒥᔅᑐ ᐲᑯ. 
 
ᐊᖓᔪᖅᑲ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᐃᓈᕐᓗᒍ ᐅᒃᑑᑎᖃᖑᐊᕐᓗᖓ.  
 
ᓱᕐᓗ ᒥᔅᑐ ᑰᓕ ᓱᒃᑯᐊᕿᒋᐊᖅᑐᕈᓂ ᓂᖃᐃᓱᕆᐊᖅᑐᕈᓂ ᐅᕙᑦᑎᓐᓄᑦ ᓯᕗᓪᓕᖅᐹᒥ ᓂᖃᐃᓱᖅᑎᒧᑦ 
ᑲᒪᒋᔭᐅᓗᑎᒃ ᐃᓅᓪᓗᑎᒃ ᑖᒃᑯᐊ, ᑕᐃᒪᓐᓇ ᐃᓄᒃᑎᑐᑦ ᐅᖃᓪᓚᒍᓐᓇᖅᑐᖅ. ᒥᔅᑕ ᑰᓕ ᐃᖏᒃᑯᓂ ᑕᐃᒃᑯᓂᖓ 
ᓱᒃᑯᐊᕿᔨᐅᖃᑦᑕᖅᑐᓂ ᑲᒪᔨᐅᖃᑦᑕᖅᑐᓂ ᓂᖃᐃᓱᕆᐊᖅᑐᕈᓂᓛᒃ, ᐊᐃᑉᐸᖃᖅᐲᑦ ᓄᓕᐊᖃᖅᐲᑦ, 
ᕿᑐᕐᖓᖃᐅᖅᐲᑦ ᐊᐱᖅᓱᐅᕈᓘᔭᓚᐅᕐᓗᓂ ᒥᔅᑐ ᑰᓕ ᖃᓄᐃᑦᑐᒥ ᐃᓅᖓᓂ ᖃᓄᐃᒻᒪᖔᑦ 
ᐃᖅᑲᓇᐃᔭᓚᐅᖅᓯᒪᕖᑦ ᐱᓇᓱᐊᕈᓯᕐᓂ ᐊᓂᒍᖅᑐᓂ ᐱᔪᓐᓇᖅᓯᔪᓐᓇᕐᒪᖔᑦ ᖃᔅᓯ ᑖᓚᓕᐅᓚᐅᕐᒪᖔᑦ 
ᐊᐱᖅᓱᕐᑕᐅᓗᓂ ᐱᔪᓐᓇᕐᒪᖔᑦ ᖃᐅᔨᓴᖅᑕᐅᓗᓂ.  
 
ᑕᕝᕙ ᐃᖏᕐᕋᓂᖓ ᑕᐃᒪᓐᓇ ᐊᑐᖅᑕᐅᖃᑦᑕᖅᑐᖅ ᓂᖃᐃᓱᖅᑐᑦ ᓱᒃᑯᐊᕿᕙᒃᑐᑦ ᑕᐃᒪᖓᓕᒫᖅ 
ᐱᔭᕐᓂᕐᓂᖅᓴᐅᖃᑦᑕᕐᒪᑕ ᑐᓴᒐᒃᓴᖏᑦ ᐱᓯᒪᓕᕇᖃᑦᑕᕋᑦᑎᒍᑦ ᑕᐃᒃᑯᐊ ᓂᖃᐃᓱᖃᑦᑕᖃᑦᑕᖅᑐᑦ ᓄᓇᓕᑦᑎᓐᓂ 
ᖃᐅᔨᒪᔭᐅᑦᑎᐊᖅᑐᑦ ᑕᐃᒃᑯᓇᖓᓗ ᓄᓇᖃᑎᒋᖕᒪᒋᑦ ᑖᔅᓱᒪ ᑕᐃᒪᐃᑦᑐᓕᕆᔨᐅᑉ ᓄᓇᓕᖕᓂ. 
ᑕᐃᒪᓐᓇᐃᓕᖓᒐᔪᒃᑐᖅ ᑕᐃᒪᓐᓇ ᐃᖏᕐᕋᓂᖃᖅᑐᖅ.  
 
ᑐᓴᒐᒃᓴᐃ ᐱᔭᐅᔭᕆᐊᓖᑦ ᑕᒪᒃᑯᓇᖓ ᐃᖅᑲᓇᐃᔭᖅᑎᐅᔪᓄᑦ ᖃᔅᓯᑖᓚᑖᕐᓂᕐᒪᖔᑕ ᖄᒃᑲᓐᓂᐊᒍᓪᓘᓐᓂᑦ 
ᑮᓇᐅᔭᓕᐅᕐᓂᕐᒪᖔᑦᑕ ᒥᒃᖠᒋᐊᖅᑕᐅᖃᑦᑕᕐᒪᑕ ᑕᐃᒃᑯᐊ ᑮᓐᓇᐅᔾᔭᒃᓵᕋᕐᔪᒃᑐᕕᓃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑐ ᒥᓂᔅᑐ. ᒥᔅᑐ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋ ᒥᓂᔅᑕ ᑕᐃᒪᓐᓇ ᑐᓴᒐᒃᓴᓂᒃ ᖃᐃᑦᑎᖕᒪᑦ 
ᐊᑭᖃᖏᑦᑐᐊᓐᓄᖕᒥᓗ ᐅᖃᐅᔾᔨᒋᐊᕐᒪᑦ ᑖᒃᑯᐊ ᐃᓱᒪᒃᓴᖅᓯᐅᖃᓯᐅᑎᒋᓂᐊᖅᐸᒃᑲ ᐊᑐᕆᐊᖃᓕᕐᓂᕌᖓᒪ 
ᐊᑐᕆᐊᖃᓕᕐᓂᕈᒪ ᓱᒃᑯᐊᕿᔾᔪᑎᓂᒃ.  
 
ᐃᒃᓯᕙᐅᑖᖅ, ᑕᐃᒃᑯᓂᖓ ᐅᐱᒍᓱᒍᒪᔪᖓ ᓂᖃᐃᓱᖅᑎᓄᑦ ᐃᖅᑲᓇᐃᔭᖃᑦᑕᖅᑐᓂᒃ ᓱᒃᑯᐊᕿᑎᑦᑎᕙᒃᑐᑦ 
ᐊᒃᓱᐊᓗᒃ ᐃᖅᑲᓇᐃᔮᒃᓴᖃᖃᑦᑕᕐᒪᑕ ᓄᓇᓕᓕᒫᑲᓴᖕᓂ ᓄᓇᕗᒥ  

ᑕᑯᖃᑦᑕᖅᓯᒪᒐᒪ ᕿᐊᔪᑦ ᐱᑦᑎᐊᖅᑕᐅᖏᒧᑦ ᓂᖃᐃᓱᕆᐊᖅᑐᖅᓯᒪᔪᓂᒃ. 
 
ᒥᓂᔅᑕᓗᒃᑕᐅᖅ ᐅᐱᒋᕙᕋ ᐃᖅᑲᓇᐃᔭᖅᑎᖏᓪᓗ ᖁᔭᒋᒡᓗᓂᒋᓂᓛᒃ. G-10-ᒥᒃ ᓇᓗᓇᐃᖅᓯᒪᖕᒪᒋᑦ 
ᐱᓕᕆᐊᒃᓴᖏᓐᓂᒃ ᐸᕐᓇᐅᑎᖏᓐᓄᑦ. ᑭᓯᐊᓂ ᐃᓕᓐᓂᐊᖅᑎᑦᑎᒃᑲᓐᓂᕆᐊᓖᑦ ᐊᒻᒪᓗᑦᑕᐅᖅ ᐊᖑᑏᑦ 
ᐃᖅᑲᓇᐃᔭᓕᒻᒪᒃᓴᖅᑎᑕᐅᔾᔪᑎᒃᓴᖏᓐᓄᑦ.  
 
ᒥᓂᔅᑕ ᐊᔭᐅᖅᐸᕋ ᐃᓕᓐᓂᐊᕈᑎᒃᓴᐃᑦ ᑕᐃᒃᑯᐊ ᐃᕐᖐᕐᓇᖅ ᐱᔭᕇᖅᑕᐅᖁᓪᓗᒋᑦ ᐊᒻᒪᓗᑦᑕᐅᖅ ᐊᑭᖃᙱᑦᑐᒥᒃ 
ᐅᖃᐅᔾᔨᒋᐊᕐᒪᑦ ᐅᕙᓐᓄᑦ, ᐅᖃᐅᔾᔪᒋᐊᕈᒪᒻᒥᔭᕋᑦᑕᐅᖅ ᓱᓕ ᐱᓪᓚᕆᓪᓗᓂ ᑎᒍᔪᓐᓇᕐᒪᒍ ᐱᔾᔪᑎᒋᓪᓗᒍ ᐃᓚᒌᑦ 
ᑕᒪᒃᑯᐊ ᑐᒃᓯᕋᖅᑐᖃᖅᑎᓪᓗᒍ ᓱᒃᑯᐊᕿᔾᔪᑎᓂᒃ ᑕᕝᕙᙵᑦ. ᐅᖃᐅᔾᔨᕗᖓ ᐃᓐᓇᑐᖃᐃᑦ ᐱᖃᓯᐅᑎᔭᐅᓗᑎᑦ 
ᐃᓕᓐᓂᐊᖅᑎᑕᐅᓗᑎᑦ…(ᑐᓴᖅᓴᐅᒍᓃᖅᑐᖅ)… 
 
ᐃᒃᓯᕙᐅᑕᖅ: ᔭᒐᑲᐃᓐᓇᕋᑖᕐᖓᑦ ᑕᐃᒪᐅᕙᓪᓚᐃᔪᖅ. ᑲᔪᓯᒋᐊᕆᑦ ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓐᓇᑐᖃᐃᑦ ᐃᓚᐅᓗᑎᑦ. ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑏᑦ 
ᐊᒃᓱᕉᓴᒃᑐᐊᓘᖃᑦᑕᕐᒪᑕ ᐃᑲᔪᖅᑕᐅᑦᑎᐊᕆᐊᖃᕋᓗᐊᕐᒥᖕᒪᑕ ᑕᐃᒃᑯᐊ. ᐃᓐᓇᑐᖃᕐᓄᑦ ᐅᖃᐅᔾᔭᐅᒋᐊᖅᐸᒡᓗᑎᑦ 
ᖃᓄᖅ ᑭᐅᔪᓐᓇᕐᒪᖔᑕ ᐱᑦᑎᐊᖅᑕᐅᙱᑦᑎᒡᓗᒋᑦ ᑕᐃᒪ ᑎᓕᐅᕆᖁᒐᓗᐊᖅᐸᒋᑦ ᑕᐃᒃᑯᓄᖓ 
ᐱᕙᓪᓕᑎᑕᐅᓂᕐᒧᑦ ᐃᓕᓐᓂᐊᖅᑎᑕᐅᓕᕆᐊᖓᓂᒃ ᑖᒃᑯᐊ ᐱᖃᓯᐅᔾᔭᐅᖃᑦᑕᖁᓪᓗᒋᑦ.  
 
ᐊᒻᒪᓗᑦᑕᐅᖅ ᑐᓴᐅᒪᑎᑦᑎᓪᓗᑎᑦ ᐊᖏᖃᑎᖃᕐᓂᑦᑎᓐᓂᒃ ᐃᑲᔪᖅᑐᐃᓂᑦᑎᓐᓂᒃ ᑲᒪᒋᔭᖏᓐᓂᒃ 
ᐱᓕᕆᐊᒃᓴᖏᓐᓂᒃ ᐊᒃᓱᕈᕐᓇᖅᑐᐊᓗᓐᓂᒃ ᐃᖅᑲᓇᐃᔮᖃᕐᒪᑕ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᓴᑦᑎᐊᕚᓗᒃ ᑖᓐᓇ ᒪᓕᒐᓕᐅᖅᑎᐅᑉ ᑕᐃᕋᑖᖅᑕᖓᑦ. 
ᐱᖃᓯᐅᑎᓇᓱᓐᓂᐊᖅᐸᕗᑦ ᐱᓕᕆᓗᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᖁᔭᓐᓇᒦᒃ ᒥᔅᑕ ᑰᓕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓇᓗᓇᐃᖅᓯᒍᓐᓇᖅᑭᑦ ᑖᓐᓇ ᒥᓂᔅᑕᐅᔪᑦ ᑖᒃᑯᐊ 
ᓱᒃᑯᐊᕿᑎᑦᑎᓂᐅᔪᑦ ᑳᓐᑐᕌᒃᑦᑕᐅᓯᒪᒻᒪᑦ ᐊᓯᖏᓐᓄᑦ ᑲᑐᔾᔨᖃᑎᒌᖑᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕆᔭᕋ ᑖᓐᓇ ᐅᖃᕆᐊᖁᓂᐊᖅᑲᕋ.  
 
ᐃᒃᓯᕙᐅᑕᖅ (ᑐᓴᔨᑎᒍᑦ): 5:55-ᖑᑎᓪᓗᒍ ᐃᑲᔪᖅᑕᐅᒍᒪᒋᐊᑕᐃᓐᓇᕐᖓᑦ ᑐᖏᓕᕐᒥᓄᑦ.  

Hᐊᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᒪᒃᐱᒑᖑᔪᒥᒃ ᒪᒃᐱᒐᐅᔪᒥᒃ ᐃᑲᔪᖅᑐᖅᑕᐅᓗᑕ 
ᐊᐅᓚᑦᑎᔨᐅᔪᖅ ᑕᕝᕙᓂ ᒐᕙᒪᖃᕐᕕᒻᒥ ᑲᒪᒋᔭᐅᓂᓪᓚᕆᖏᓐᓅᙱᑦᑐᕐᓕ ᒥᔅᑕ ᐲᑕᓴᓐ ᐅᖃᖅᑲᐅᒻᒪᑦ. 
ᓄᓇᓕᓐᓃᙱᑦᑐᖅ ᑲᒪᒋᔭᐅᓪᓗᑕ ᐊᕕᑦᑐᖅᓯᒪᔪᓂᒃ ᐃᓚᖏᑦ ᑳᓐᑐᕌᒃᑦ-ᖃᑦᑕᓂᐊᕐᒥᔭᑲᑦ ᑕᒪᒃᑯᓄᖓ ᕼᐊᒻᓚᑦ-
ᖑᔪᓄᑦ.  
 
ᑖᒃᑯᐊ ᐊᐅᓚᑦᑎᔨᒋᔭᖓᑦ ᓱᒃᑯᐊᕿᑎᑦᑎᔨᒃᑯᓐᓄᑦ ᒪᓕᒃᑲᓗᐊᕐᒪᖔᑕ ᕿᒥᕐᕈᓪᓚᕆᓐᓂᐊᕐᓗᑎᑦ ᑖᒃᑯᓂᖓ 
ᒪᓕᒃᑲᓗᐊᕐᒪᖔᑕ ᐃᑲᔪᖅᑕᐅᒍᓐᓇᕐᓗᑎᑦ ᑕᒫᓂ ᓄᓇᕗᒻᒥᓕᒫᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐊᐃᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᕈᒪᓪᓗᒍ ᑕᐃᒪ 9-ᖑᒻᒪᑕ ᐃᖃᓗᓐᓂ ᐃᖅᑲᓇᐃᔭᖅᑐᑦ ᑲᒪᖃᑦᑕᖅᑐᑦ ᑕᒫᓂ 
ᓄᓇᕗᓕᒫᒥ ᕼᐊᒻᓚᒃᑯᓐᓂ ᐊᓯᖏᓐᓂᓗ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 13-ᖑᔪᑦ ᑕᐃᒃᑯᐊ ᐊᖏᖃᑎᒌᒍᑕᐅᔪᓂᒃ 
ᐋᖅᑭᔅᓯᓯᒪᔭᕗᑦ ᓄᓇᕗᓕᒫᒥ ᐊᔾᔨᒌᙱᑦᑐᓂᒃ ᕼᐊᒻᓚᒃᑯᓐᓂ ᑕᐃᒃᑯᐊ ᑲᒪᑎᖃᑦᑕᖅᑕᕗᑦ, ᕿᑎᕐᒥᐅᒥ, 
ᐃᖃᓗᒃᑑᑦᑎᐊᕐᒥ, ᖁᕐᓗᖅᑑᒥ, ᑯᒑᕐᔪᒃ, ᑕᓗᕐᔪᐊᓂ ᐊᒻᒪᓗ ᖃᒪᓂ’ᑐᐊᕐᒥ, ᕿᑭᖅᑕᕐᔪᐊᕐᒥ, ᐃᒃᐱᐊᕐᔪᒃ, Grise 
Fiord, ᐊᐅᓱᐃᑦᑐᖅ, ᒥᑦᑎᒪᑕᓕᒃ, ᐸᓐᓂᖅᑑᖅ ᐊᒻᒪᓗ ᖃᐅᓱᐃᑦᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑕᐃᒪ ᐊᖏᖃᑎᒌᒍᑕᐅᔪᓂᒃ ᐱᑕᖃᑦᑎᓐᓇᒋᑦ. 
ᑭᒃᑯᓪᓕ ᑲᒪᖃᑦᑕᖅᐸᓐ ᑕᒪᒃᑯᓂᖓ ᓱᒃᑯᐊᕿᑎᑦᑎᔨᐅᕙᑦᑐᓐᒃ ᓄᓇᓕᓐᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᐲᑕᓴᓐ. ᒥᔅᑕ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᓯᓚᑖᓃᑦᑐᓂᒃ ᐊᖏᖃᑎᒌᖑᔪᓂᒃ ᐱᑕᖃᖏᑦᑐᖅ ᑕᐃᒃᑯᐊᓕ ᓄᓇᕗᑦ 
ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᓪᓚᕆᐅᒐᔭᖅᑐᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦ, ᐃᒃᓯᕙᐅᑖᖅ. ᑖᑦᑯᐊ ᐃᓕᓐᓂᐊᕐᑎᑦᑎᖃᑦᑕᖅᑐᑎᒃ ᐃᓕᓐᓂᐊᕐᕈᑕᐅᖃᑦᑕᕋᔭᖅᑳ 
ᐃᖅᑲᓇᐃᔭᖅᑎᓕᒫᓄᑦ ᑕᐃᒃᑯᓄᖓᓗ contract-ᑕᐅᓯᒪᔪᓄᑦ ᕼᐋᒻᓚᒃᑯᓐᓄᑦ ᐃᖅᑲᓇᐃᔭᖅᑐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ. ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐄ, ᓱᓕᔪᖅ. ᐱᖃᓯᐅᑎᓯᒪᒐᔭᖅᑐᖅ ᑖᒃᑯᓄᖓ ᐊᒻᒪᓗ ᐊᓯᖏᓐᓂᒃ ᑕᖅᑳᖓᓐ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒫᓐᓇᐅᔪᖅ ᓯᕿᓐᖑᔭᖅ ᐃᓕᓴᕆᔪᒪᓕᖅᑐᒍ 6-
ᒨᓪᓚᕆᓕᓐᖓᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒪᐃᒍᒪᒍᕕᓐ, ᒥᔅᑕ. ᐲᑕᓴᓐ, ᑕᐃᒪᐃᓚᐅᕐᒥᒋᑦ. ᒥᔅᑕ. ᐲᑕᓴᓐ. ᐱᖁᔨᕗᖔᖅᑮᓐ 
ᑖᒃᓱᒥᖓ ᓄᖅᑲᕆᐊᕈᒪᓕᖅᑐᑎᑦ. ᖁᔭᓐᓇᒦ. 
 
ᑕᐃᒪ ᐱᖁᔨᕗᖔᖅᑐᖃᒻᒪ ᓄᖅᑲᕆᐊᕈᒪᓕᖅᑐᓂ ᑖᓐᓇ ᐊᐃᕙᔾᔪᑕᐅᒍᓐᓇᖏᑦᑐᖅ. ᓈᒻᒪᓴᖅᑐᑦ ᐱᖁᔨᕗᖔᕈᒻᒥᑦ. 
ᓈᒻᒪᓴᖏᑦᑐᓐ. ᐱᖁᔨᕗᖔᕈᑦ ᑲᔪᓯᔪᖅ. ᑕᐃᒪ ᓂᑯᕕᓐᓂᐊᓕᕆᕗᖓ ᓄᖅᑲᕆᐊᕐᓂᐊᕐᓕᕋᑦᑕ. ᖁᔭᓐᓇᒦᒃ.  
 
ᑕᐃᒪ ᓂᑯᕕᓚᐅᖏᓂᓐᓂ, ᖁᔭᓐᓇᒦᒃ, ᒥᓂᔅᑕ. ᐃᖅᑲᓇᐃᔭᖅᑎᑎᓪᓗ ᑕᑲᓇᓃᒍᓐᓇᖅᑲᐅᒐᕕᓐ ᐊᐱᖅᓱᖅᑕᐅᕕᒻᒥ.  
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ 20. ᐅᓂᒃᑳᓕᐊᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᖁᑎᑎ ᐱᖁᔭᒃᓴᒥᒃ ᕿᒥᕐᕈᖅᑲᐅᔪᓐ ᐊᑐᕈᒫᓐᓂᐊᖅᑐᓂᒃ. 
ᓄᖅᖃᕆᐊᕈᒪᓕᖅᑐᑎᓪᓗ ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᓄᖓ ᑲᑎᒪᑐᐃᓐᓇᕈᑕᐅᖃᐅᔪᓐ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑎᑕᖃᒻᒪ ᐱᖁᔨᕗᖔᕈᑦ ᑭᓇᐅᑉ ᐊᐃᑉᐱᖅᐸᐅᒃ. ᐊᓚᕋᓚᒃ ᐊᐃᑉᐲᔪᖅ. ᐱᖁᔨᕗᖔᕈᑦ 
ᓈᒻᒪᒻᒪᓐ. ᐱᖁᔨᕗᖔᕈᑎᒧᓐ ᓈᒻᒪᓴᖅᑐᓐ. ᐃᓵᓕᑦ. ᓈᒻᒪᓴᖏᑦᑐᑦ. ᓂᕈᐊᖏᑦᑐᑦ. ᐱᖁᔨᕗᖔᕈᒃ ᖃᔪᓯᕗᖅ.  
 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᓐ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 22. 
ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ) (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᑉᐸᓐ ᒪᓕᒐᓕᐅᖅᑎᓕᒫᓐ 9-ᒨᖅᑲᓐ ᑲᑎᒪᓛᖅᑐᓐ.  
 
ᑲᑎᒪᔾᔪᑎᒃᓴᐃᑦ ᒫᑦᓯ 8: 
 
1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 9 

• ᒪᓕᒐᒃᓴᖅ 12 

• ᒪᓕᒐᒃᓴᖅ 13 

• ᒪᓕᒐᒃᓴᖅ 14 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ:  ᑲᑎᒪᔭᕇᖅᐳᒍᑦ ᐅᓪᓗᒥᒧᑦ, ᑲᑎᒪᒃᑲᓐᓂᕐᓂᐊᖅᑐᑕ ᐱᖓᔪᐊᑦ, ᒫᑦᓯ 8, 1:30-ᒥ ᐅᓐᓄᓴᒃᑯᑦ.  
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᐳᖅ 18:10ᒥ  ᐅᓐᓄᒃᑯᑦ



 

 

 


